
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᕕᕝᕗᐊᕆ 23, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑖᓐᓇ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔ ᑲᑦᑐᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐳᓛᕆᐊᖅᓯᒪᔪᓪᓗ.  
 
ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 056 - 2(3): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᒧᑦ ᓄᓇᕘᒥᒃ ᑕᐱᕇᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐱᓐᖑᐊᕕᒃᔪᐊᕐᓂᐊᖅᑐᓂᑦ ᒫᓐᓇ 2006ᒥ 
ᓇᓗᓇᐃᖅᓯᒪᓕᕐᒪᑕ. ᐱᓐᖑᐊᕆᐊᖅᑐᕐᓂᐊᖅᑐᑦ ᓄᓇᕘᒥᐅᑦ ᐊᒻᒪ ᑖᒃᑯᐊ ᖃᐅᔨᒋᐊᖅᑕᐅᓯᒪᓪᓗᑎᒃ 
ᖃᓄᐃᓕᐅᕐᓂᐊᕐᒪᖔᑕᐃᓛᒃ. ᓇᓗᓇᕈᓐᓃᖅᑐᖅ ᑭᒃᑯᑦ ᐱᓐᖑᐊᕆᐊᖅᑐᕐᓂᐊᕐᒪᖔᑕ. ᑖᒃᑯᐊ 
ᐅᓄᖅᓯᕚᓪᓕᖅᓯᒪᒻᒪᕆᒃᑐᑦ 50ᐳᓴᓐᑦ. 
 
>>ᐸᑦᑕᒃᑐᖅᑐᑦ 
 
ᐊᒻᒪ ᒪᑦᔅ 4 2006ᒥ ᑕᐃᑲᓂ ᐅᑭᐅᖅᑕᖅᑐᒥ ᑭᓇᐅᓪ ᐸᓂᓐᓱᓚᒥ ᐱᓐᖑᐊᓛᕐᒪᑕ. ᑖᒃᑯᓂᖓ ᐊᑯᑭᑦᑐᓂᒃ 
ᐊᐅᓪᐴᑕᒥᒃ ᐃᓛᒃ ᐊᒡᒍᐊᓂ, ᓄᓇᑦᓯᐊᕐᒥ, ᔪᑳᓐ, ᐊᓚᔅᑲ, ᓵᒥ, ᓄᓇᕕᖕᒥᐅᓪᓗ ᐊᒻᒪᓗ ᔭᒫᓪ. ᑖᒃᑯᐊ 
ᐅᑭᐅᖅᑕᖅᑐᕐᒥ ᐱᓕᕆᓂᐊᖅᑐᑦ ᒫᓐᓇ ᓲᕐᓗ ᐃᓕᖅᑯᓯᖏᓐᓂᑦ ᑕᑯᑎᑦᑎᒋᐊᕐᓗᑎᒃ ᐊᒻᒪᓗ ᒫᓐᓇ ᑕᑯᔭᓯ ᑖᒃᑯᐊ 
ᐊᓐᓂᕌᕆᔭᐅᓂᐊᖅᑐᑦ, ᐅᖃᖅᑎᑦᑎᔩ, ᒫᓐᓇ ᓇᓗᓇᐃᖅᑕᐅᕗᑦ. 
 
ᐊᒻᒪᓗ ᑖᒃᑯᐊ ᒫᓐᓇ ᕿᒥᕐᕈᔭᐅᖕᒥᔪᑦᑕᐅᖅ ᓲᕐᓗ ᒪᑯᐊ ᑲᑭᖅᑯᐊᑦ ᐊᑐᖃᑦᑕᕐᓂᐊᖅᑕᕗᑦ ᑕᐃᑲᓂ ᑖᒃᑯᐊ 
ᑕᑯᔭᐅᖁᓪᓗᒋᑦ .ᑖᒃᑯᐊ ᓲᕐᓗ ᐱᓕᕆᓪᓚᕆᖕᓂᐊᕋᑦᑕ ᑖᒃᑯᐊᓗ ᑲᑭᖅᑯᐊᑦ ᓲᖃᐃᒻᒪ ᐱᐅᒋᔭᐅᓂᐊᖅᑐᒃᓴᐅᖕᒪᑕ 
ᐱᕈᓘᔭᖅᑎᓪᓗᒋᑦ. ᐅᖃᖅᑎᑦᑎᔩ, ᑖᒃᑯᐊ ᐃᓚᒋᔭᐅᓂᐊᖅᑐᑦ ᑕᕝᕗᖓ ᐱᓐᖑᐊᖅᑎᓪᓗᒋᑦ ᐃᒪᓐᓇᒻᒪᕆᒃ 
ᐅᐱᒋᑦᑎᐊᕋᑦᑎᒍᑦ ᐊᒻᒪᓗ ᐱᓐᖑᐊᑦᑎᐊᖁᒻᒪᕆᒃᑖᓗᒃᐳᑦ ᖁᔭᓐᓇᒦᕈᒪᓪᓗᑎᒍᓪᓗ ᐃᖅᑲᓇᐃᔭᖅᑎᐅᖃᑦᑕᖅᑐᑦ 
ᐱᓗᐊᖅᑐᒥᒃ ᐊᑭᓕᖅᓱᖅᑕᐅᖏᖢᑎᒃ ᐃᑲᔪᕆᐊᖅᑐᕐᓂᐊᖅᑐᑦ ᑕᒪᒃᑯᓂᖓ ᐱᓐᖑᐊᕕᒃᔪᐊᕆᐊᖅᑐᖃᖅᑎᓪᓗᒍ 
ᓄᓇᕗᒻᒥᐅᑦ ᑭᒡᒐᖅᑐᖅᑕᐅᓂᐊᖅᑎᓪᓗᒋᑦ ᑕᐃᑲᓂ ᐊᓛᔅᑲᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᒃᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 057 - 2(3): ᑐᓴᒐᒃᓴᖅ ᓇᒻᒥᓂᖅ ᐃᒡᓗᖁᑎᕐᓂᕐᒥᑦ ᐊᔭᐅᕆᔾᔪᑎᒥᒃ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑕᒪᓐᓇ 
ᖃᓄᐃᓕᐅᖅᐸᓪᓕᐊᓂᕆᓯᒪᔭᕗᑦ ᐃᒡᓗᓕᕆᔨᖅᔪᐊᒃᑯᓐᓂᑦ ᑕᒫᓃ ᐃᒡᓗᐃᑦ ᒥᒃᓵᓄᑦ ᒪᓐᓇ ᓇᖕᒥᓂᖃᕐᓂᐅᔪᖅ 
ᑕᒫᓃ ᐊᖏᕐᕋᕐᒥᓪᓗ ᐋᖅᑭᒋᐊᖅᓯᓂᐅᔪᖅ ᐱᔾᔪᑎᒋᓪᓗᒍ.  
 
(ᑐᓵᔨᑎᒍᑦ) ᐅᖃᖅᑏ, ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ ᐱᓕᕆᕕᒃᔪᒻᒪᕆᐅᓯᒪᖕᒪᑕ ᐋᖅᑭᒃᓱᐃᓪᓗᑎᒃ ᓄᑖᓂᒃ 
ᐋᖅᑭᒃᓱᐃᒃᑲᓐᓂᖅᖢᑎᒃᓗ ᒫᓐᓇ ᐱᓕᕆᐊᕆᔭᐅᔪᓂᒃ ᑕᒪᒃᑯᐊ ᐃᒡᓗᖃᑦᓯᐊᕈᓐᓇᖁᓪᓗᒋᑦ ᐊᑭᓖᒍᓐᓇᖅᑕᒥᓂᒃ 
ᑭᒃᑯᑐᐃᓐᓇᐃᑦ.  
 
ᐊᕐᕌᒍᒥ 2004 ᐊᒻᒪᓗ 2005 ᐊᖏᕐᕋᒥᓂᒃ ᐋᖅᑭᒃᓱᐃᓂᖅ ᐃᒡᓗᓂᒃ ᓄᑖᓐᖑᖅᑎᕆᓂᖅ 50 ᑕᐅᓴᓐ ᑖᓚᔅ 
ᑐᓂᔭᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐊᖏᕈᑎᖃᖅᓯᒪᓪᓗᑎᒃ ᑮᓇᐅᔾᔭᒃᓴᒃᓯᐊᖏᑦ 125,000 ᑕᐅᓴᓐ ᑖᓚᔅ ᑕᒪᐃᓐᓄᒃ 
ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ ᑐᓂᓯᖃᑦᑕᖅᖢᑎᒃ.  
 
ᖁᕕᐊᓱᒃᐳᖓ ᑐᓴᖅᑎᑦᓯᒍᓐᓇᕋᒪ ᑲᑎᒪᔨᓂᒃ 159 ᐳᓴᓂᒃ ᐅᓄᖅᓯᒋᐊᖅᑕᐅᓯᒪᖕᒪᑕ ᐅᓄᖅᓯᓯᒪᓕᕐᒪᑕ ᓇᖕᒥᓂᖅ 
ᐃᒡᓗᖃᖅᑐᑦ ᓄᑖᓐᖑᖅᑎᕆᒍᓐᓇᕐᓂᖏᓪᓗ ᑕᐃᒪᓐᓇ ᐊᓯᔾᔨᖅᑕᐅᓚᐅᖅᑎᓪᓗᒍ.  
 
ᓄᓇᕘᒥ ᑖᒃᑯᐊ ᐃᑲᔫᖅᑕᐅᖃᑦᑕᖅᑐᑦ ᐊᑐᓕᖅᑕᐅᓚᐅᖅᑐᑦ ᑎᓴᒻᐸ 1 2005ᒥ. ᓯᕗᓪᓕᖅᐹᒥ, ᑖᒃᑯᐊ 
ᐊᖏᕐᕋᖅᑖᖅᑐᑦ ᓇᖕᒥᓂᖅ ᐃᒡᓗᑖᖅᑐᑦ ᑲᖏᖅᖠᓂᕐᒥ, ᐃᖃᓗᒃᑑᑦᓯᐊᒥ ᐱᑎᑕᐅᖃᑦᑕᕐᓂᐊᓕᖅᐳᑦ 30,000 
ᑕᐅᓴᓐ ᑖᓚᓂᒃ ᐃᑲᔪᕈᑎᒃᓴᓂᒃ ᓂᐅᕕᕈᓐᓇᖁᓪᓗᒋᑦ ᒫᓐᓇ ᓴᓇᔭᐅᓯᒪᔪᒥᒃ ᐊᒻᒪᓗ 50,000 ᑖᓚᔅ 
ᓴᓇᔭᐅᓂᐊᕐᓗᓂ ᓄᑖᖅ ᐃᒡᓗᒃᓴᕆᔭᐅᓂᐊᖅᑐᖅ.  
 
ᐅᖃᖅᑏ, ᐃᖃᓗᐃᑦ ᐃᓚᐅᖏᑦᑐᑐᐊᖑᓪᓗᓂ ᐊᓯᔾᔨᖅᑕᐅᖏᖢᓂ ᑕᒪᒃᑯᐊ ᓇᖕᒥᓂᖅᑖᕈᑎᖃᕈᓐᓇᕐᓂᐊᖅᑐᑦ 
50,000 ᑕᐅᓴᓂᒃ ᑐᒃᓯᕋᕈᓐᓇᕐᓂᐊᖅᑐᑦ ᓂᐅᕕᕈᒪᓗᑎᒃ ᐊᒻᒪᓗ 75,000 ᑕᐅᓴᓐ ᑖᓚᓂᒃ ᓴᓇᔭᐅᓂᐊᖅᑎᓪᓗᒋᑦ 
ᓄᑖᖅ.  
 
2005-06 ᐅᖃᖅᑏ ᓴᖅᑭᑎᑦᑎᓚᐅᖅᓯᒪᒐᑦᑕ ᕿᔪᖕᓂᑦ ᐃᑲᔪᕈᑎᒃᓴᐅᒐᔭᖅᑐᓂᒃ ᕿᔪᖕᓄᑦ ᖁᓕᑦ ᑖᒃᑯᐊ 
ᓄᓇᓕᖕᒥᐅᑕᐅᔪᑦ ᐃᒡᓗᑖᕈᑎᒃᓴᖅᑖᕈᓐᓇᖁᓪᓗᒋᑦ ᑎᑭᑎᑕᐅᓗᑎᒃ ᓄᓇᓕᖏᓐᓄᑦ. ᐅᓪᓗᒥᒧᑦ ᑎᑭᓪᓗᒍ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᑦ 32ᓂᒃ ᑐᒃᓯᕋᐅᕐᕕᐅᓯᒪᓕᖅᑐᑦ ᐃᒡᓗᒃᓴᖅᑖᕈᒪᔪᓂᒃ. ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓐᓇᑐᖃᐃᑦ, 
ᐊᔪᕈᑎᖃᖅᑐᓪᓗ ᑎᒥᒥᒍᑦ ᓇᖕᒥᓂᖅ ᐃᒡᓗᖃᖅᑎᑕᐅᖏᓐᓇᖁᓪᓗᒋᑦ ᐅᖃᖅᑏ, ᑖᒃᑯᐊ ᓄᓇᕘᒥ 
ᐃᓪᓗᓕᕆᔨᕐᔪᐊᒃᑯᓐ ᓴᖅᑭᑎᑦᑎᓚᐅᖅᑐᑦ ᐃᓐᓇᑐᖃᕐᓄᓐ ᑎᒥᒥᒍᓪᓗ ᐊᔪᕈᑎᖃᑦᑐᓄᓂᓪᓗ 
ᐋᖅᑭᒃᓱᐃᒍᑎᒃᓴᖏᓐᓂᒃ. ᑕᐃᒪᓐᖓᓂᒃ ᐅᑭᐊᒃᓵᖑᓚᐅᖅᑐᒥᒃ ᓴᖅᑭᑕᐅᓚᐅᖅᑐᓂ, ᐃᑲᔪᖅᓯᒪᓕᖅᑐᓂᓗ 15-ᓂᒃ 
ᐊᒻᒪᓗ 17-ᑲᓐᓃᓐ ᑖᒃᑯᐊ ᑲᒪᒋᔭᐅᓕᖅᖢᑎᒃ. 
 
ᐅᖃᖅᑏ, ᓄᓇᕗᒻᒥᐅᓐ ᑖᒃᑯᐊ ᖃᐅᔨᒪᑎᑕᐅᑦᓯᐊᕐᕈᓐᓇᖁᓪᓗᒋᑦ ᖃᓄᖅᑑᕈᑎᒃᓴᓂᒃ ᓇᒻᒥᓂᖅᑖᕈᒪᒍᑎᒃ, 
ᐃᓪᓗᓕᕆᔨᕐᔪᐊᒃᑯᓐ ᑐᑭᓯᒋᐊᕈᑎᒃᓴᓂᒃ ᓄᓇᓕᓐᓂ ᐅᖃᐅᓯᖃᖃᑦᑕᓂᐊᖅᐳᓐ. ᐸᕐᓇᐅᑎᖃᑉᐳᒍᓪᓗ ᑕᒪᒃᑯᐊ 
ᑐᑭᓯᐅᒪᒍᑎᒃᓴᐃᓐ ᓴᖅᑭᑎᑕᐅᒃᑲᓂᕐᓂᐊᕐᓂᖏᓐᓄᑦ ᐃᑲᔪᕈᑎᒃᓴᐅᓂᐊᕐᓗᑎᒃ ᓇᒻᒥᓂᖅ ᐃᓪᓗᖃᕈᒪᔪᓄᑦ. 

ᐅᖃᖅᑏ, ᖃᐅᔨᒪᔪᖓ ᑖᒃᑯᐊ ᑐᑭᓯᒋᐊᕈᑎᒃᓴᐅᓂᐊᖅᑐᓐ ᓇᒻᒥᓂᖅ ᐃᓪᓗᑖᓂᕐᒧᓐ ᐊᒻᒪᓗ ᓄᑖᖑᖅᑎᕈᑎᒃᓴᐃᓐ 
ᑖᒃᑯᐊ ᐊᑐᕐᓂᖃᓪᓚᕆᓐᓂᐊᕐᒪᑕ ᓄᓇᕗᒻᒧᓐ. ᑕᐃᒪ ᓂᕆᐅᒋᔭᖃᑉᐳᖓ ᑖᒃᑯᐊ ᑐᑭᓯᐅᒪᔾᔪᑎᒃᓴᐃᓐ 
ᓴᖅᑭᑲᓐᓂᕈᓐᓇᖁᓪᓗᒋᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᓐ ᐅᖃᐅᓯᖏᓐ, ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 058 - 2(3): ᒐᕙᒪᑐᖃᒃᑯᑦ ᐃᓕᓐᓂᐊᓕᓐᖏᑦᑐᓄᑦ ᓄᑕᖅᑭᕆᓂᕐᒧᓪᓗ 

ᐊᖏᖅᓯᒪᓂᖓᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇ ᑐᓴᖅᑎᑦᓯᔪᒪᔪᖓ ᑲᑎᒪᔨᐅᖃᑎᒐᓂᒃ, 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓲᕐᓗ ᐃᓕᓐᓂᐊᕐᓕᓵᖅᑐᑯᓗᐃᓐ ᐃᑲᔪᖅᑕᐅᒍᓐᓇᕐᓂᐊᓕᕐᓂᖏᓐᓄᓐ. 
ᒐᕙᒪᑐᖃᒃᑯᓐ ᓅᕖᕙ 2004-ᖑᓚᐅᖅᑐᒥ ᐃᓕᓐᓂᐊᖅᑐᓕᕆᔨᒃᑯᓐ ᐱᑎᑕᐅᓚᐅᕐᒪᑕ $651,000. ᑮᓇᐅᔭᓂᒃ, 
ᓄᓇᕗᒻᒥ 39-ᓄᑦ ᐸᐃᕆᕝᕕᓐᓄᓐ ᐊᒻᒪᓗᒃᑕᐅᖅ ᑖᒃᑯᐊ ᐸᐃᕆᕝᕕᐅᔪᑦᑕᐅᖅ ᐊᑕᐅᓯᐊᕐᓗᑎᒃ ᑮᓇᐅᔭᓂᒃ 
ᑐᓂᔭᐅᓂᐊᕐᓗᑎᒃ ᐸᐃᕆᕝᕕᓐᓄᑦ ᑕᐃᒪᓐᓇ ᑮᓇᐅᔭᖅᑖᕆᐊᖃᓪᓚᕆᒻᒪᑕ. 
 
ᑖᒃᑯᐊ ᐃᑲᔫᑕᐅᓂᐊᖅᑐᑦ ᐃᑲᔪᕈᑕᐅᓂᐊᖅᐳᓐ ᐱᖁᑎᑖᕈᑎᒋᔭᐅᓗᑎᒃ ᐱᓐᖑᐊᖅᑖᕈᑕᐅᓗᑎᓪᓗ, 
ᐃᖃᐃᓕᓴᕈᑎᒃᓴᖏᓐᓂᓪᓗ, ᐱᖑᐊᕕᒃᓴᖏᓐᓂᓪᓗ.  
 
ᑕᐃᒪ ᐱᐊᓂᓐᓂᐊᕐᓗᒍ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐ ᐊᒃᓱᕈᐃᓐᓇᐳᓐ ᑕᒪᒃᑯᐊ ᒪᒃᑯᑦᑐᓐ 
ᐃᑲᔪᖅᑕᐅᓂᕆᔪᓐᓇᕋᔭᖅᑕᖏᓐᓂᒃ. ᑕᒪᓐᓇ ᓱᕈᓯᕐᓂᒃ ᑲᒪᒋᔭᖃᕐᓂᖅ ᑕᒪᒃᑯᐊ ᐱᑦᔪᑎᒋᓪᓗᒋᑦ ᐱᑖᖅᑎᒍᒪᕙᕗᓐ 
ᐊᑲᐅᓯᕚᓕᕈᑕᐅᒍᓐᓇᕋᔭᖅᑐᓂᒃ ᑕᒪᒃᑯᐊ ᐸᐃᕆᕕᐅᕙᑦᑐᓐ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᓐ. ᒥᓂᔅᑕᐃᑦ ᐅᖃᐅᓯᖏᓐ. ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 059 - 2(3): ᓄᑖᑦ ᓄᓇᕘᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒃᓇ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ 8-ᓂᑦ ᓄᑖᓂᒃ 
ᑲᑎᒪᔨᓂᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᓐ ᓚᐃᓴᑖᖅᑎᑦᑎᓕᕆᔨᒃᑯᓐ: 
 

ᒥᔅᑕ. ᑕᐃᕕᑦ ᐅᐃᓪᒪᓐ, ᐃᖃᓗᓐᓂ  
ᕼᐊᐃᒥᔅ ᑖᑎ, ᑲᖏᖅᖠᓂᕐᒥᐅᑕᖅ  
ᓲ ᑲᓇᑎ, ᐃᖃᓗᒻᒥᐅᑕᖅ  
ᔮᓐ ᓂᓐᖓᐅᑦ, ᑰᒑᕈᒻᒥᐅᑕᖅ  
ᐲᑕ ᐲᑦᑐᓘᑎ, ᑕᓗᕐᔪᐊᖅ  

ᐴᕐᓯ ᑲᑉᓗᓈᖅ, ᑎᑭᕋᔾᔪᐊᕐᒥ  
ᕌᓄᑦ ᑐᓗᒐᓐᓈᖅ, ᖁᓪᓗᖅᑑᒥᐅᑕᖅ 
ᔮᓱᐊ ᑰᓕ, ᐊᕐᕕᐊᕐᒥᐅᑕᖅ.  

 
ᑖᒃᑯᐊ 9-ᒋᔭᐅᔪᖅ ᕌᔅ ᐱᐊᓂᑦ. ᑖᓐᓇ ᐅᑎᖅᑐᑐᐊᖑᓪᓗᓂ ᑲᑎᒪᔨᐅᓚᐅᖅᑐᓂ.  
 
ᑖᒃᑯᐊ ᑲᑎᒪᔨᒋᔭᐅᔪᑦ ᐊᕐᕌᒍᓄᑦ ᒪᕐᕉᓐᓄᑦ ᑲᑎᒪᔨᐅᓂᐊᖅᑐᑦ.  
 
ᐱᓕᕆᐊᖃᖃᑦᑕᓂᐊᖅᑐᑎᒃ ᐃᒪᓐᓇ:  
 

1) ᑖᒃᑯᐊ ᓚᐃᓴᔅᓯᖃᑦᑐᑦ ᖃᓄᐃᓕᐅᕆᐊᖃᕐᓂᖏᓐᓄᑦ  
2) ᐊᐅᓚᑦᓯᔩᑦ ᐊᒻᒪᓗ ᐃᒥᐊᓗᖃᕝᕕᒻᒦᑦᑐᑦ  
3) ᖃᓄᖅ ᓂᐅᕐᕈᑕᐅᖃᐊᑦᑕᕋᔭᕐᓂᖏᓐ ᓚᐃᓴᔅᓯᖃᑦᑐᓂᒃ ᐃᒥᖅᕕᓐᓂ  
4) ᓄᑖᓂᒃ ᓄᑦᑎᕆᖃᑦᑕᕐᓂᖅ ᓄᖅᑲᑎᑦᓯᓂᖅ, ᐃᓱᓕᑎᑦᓯᓂᕐᓗ ᓚᐅᓴᔅᓯᓂᒃ  
5) ᓂᔅᑕᒧᓐ ᐅᖃᖃᑦᑕᕐᓗᑎᒃ ᖃᓄᑐᐃᓐᓇᖅ ᐊᑐᐊᒐᕐᓂᓐ ᒪᓕᒐᕐᓂᓪᓗ ᓂᐅᕐᕈᑕᐅᓂᖏᑦ ᐃᒥᖅᑕᐅᓂᖏᓪᓗ 

ᐃᒥᐊᓗᐃᑦ. 
 
ᐅᖃᖅᑏ, ᓄᓇᕗᒻᒥᐅᑦ ᐱᕈᑉᐸᓪᓕᐊᓕᖅᑎᓪᓗᒋᑦ, ᖃᓄᐃᓕᐅᖅᐸᓪᓕᐊᓕᖅᑎᓪᓗᒋᓪᓗ ᐃᒥᐊᓗᐃᓐ ᒥᒃᓵᓄᑦ 
ᑕᒪᒃᑯᐊ ᐱᔭᕆᐊᑐᕙᓪᓕᐊᑐᐃᓐᓇᕐᓂᐊᕐᒪᑕ. ᖃᐅᔨᒪᔪᖓ ᑖᒃᑯᐊ ᓄᑖᑦ ᑲᑎᒪᔨᐅᓂᐊᖅᑐᓐ ᓯᕗᓂᒃᓴᐅᓂᐊᖅᑐᒧᓐ 
ᐊᒃᓱᕈᑦᓯᐊᕐᓂᐊᕐᒪᑕ ᐃᑲᔪᖅᑐᖏᓪᓗᑎᒃ, ᐊᑭᕋᖅᑐᖏᓪᓗᑎᓪᓗ.  
 
ᑖᒃᑯᐊ ᐊᑦᔨᒌᖏᑦᑑᑎᐅᒻᒪᑕ ᐊᖑᓇᓱᐊᖅᑏᓐ, ᕕᓯᓂᔅᖃᑦᑐᓪᓗ ᐊᒻᒪᓗ ᐃᓕᓐᓂᐊᖅᓯᒪᔪᖅᔪᐊᑦ. ᐊᒻᒪᓗᒃᑕᐅᖅ 
ᑕᐃᒪᓐᓇ ᐊᑦᔨᒌᖏᑦᑐᓂᒃ ᑲᑎᒪᔩᑦ ᐱᓕᕆᐊᕐᖏᓐ ᐱᓕᕆᐊᕐᕆᔭᐅᓂᐊᕐᒪᑕ ᑲᑐᔾᔨᖃᑎᒌᒍᑕᐅᓗᑎᒃ 
ᐃᓕᓐᓂᐊᕐᑎᑦᑎᓗᑎᒃ, ᑐᓴᐅᒪᑎᑦᑎᓗᑎᓪᓗ ᑭᒃᑯᑐᐃᓐᓇᕐᓂᒃ. 
 
ᐅᖃᖅᑏ, ᑕᐃᒪ ᑖᓐᓇ ᒪᓕᒐᓕᐅᖅᑎᒃᑯᑦ ᑐᓐᖓᓱᒃᑎᑦᑎᖃᑕᐅᖁᕙᕗᓐ ᑖᒃᑯᓂᖓ ᓄᑖᓂᒃ ᑲᑎᒪᔨᐅᓕᖅᑐᓂᒃ 
ᑖᒃᑯᐊ ᓯᕗᓪᓕᖅᐹᒥᒃ ᑲᑎᒪᑎᑕᐅᓚᐅᕐᒪᑕ ᐃᓕᓐᓂᐊᖅᑎᑕᐅᓪᓗᑎᒃ ᔮᓄᐊᕆ 2006-ᒍᓚᐅᖅᑐᒥ. ᒪᒃᓇ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᓐ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 060 - 2(3): ᐅᑭᐅᖅᑕᖅᑐᒥ ᑲᓲᑎᓂᖅᔪᐊᒃᑯᑦ ᐃᓕᓐᓂᐊᕐᕖᑦ ᐃᓚᐅᔪᓄᑦ 

ᐱᓇᓱᐊᒐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᑖᓐᓇ ᑕᒻᒪᖅᑐᖓ 
ᐅᖃᐅᓯᕆᖅᑲᐅᒐᒃᑯ. ᐸᐃᕆᕝᕕᓕᕆᓂᕐᒥᒃ. ᑖᓐᓇᐅᖏᑦᑐᒥᒃ ᐱᖅᑲᐅᕐᓂᕋᒪ. ᑕᐃᒪ, ᒪᒥᐊᓇᐅᒐᓗᐊᖅᑖᓐᓇ ᑖᒃᑯᐊ 
ᓈᒻᒪᓂᖅᓴᖅ ᐅᖃᓕᒫᓂᐊᓕᕐᐸᕋ.  
 
ᐅᖃᖅᑏ, ᑐᓴᖅᑎᑦᑎᔪᒪᔪᖓ ᑲᑎᒪᔨᐅᖃᑎᒋᔭᒐᓂ ᐋᒃᑎᑦ ᓄᐊᑦ ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ ᑲᑎᒪᔨᖏᑦ 
ᓯᑎᐱᕆᐅᓚᐅᖅᑐᒥ ᐃᓕᓴᐃᔩᑦ ᐃᓕᓐᓂᐊᑏᓪᓗ ᖁᕐᓗᖅᑑᒥ ᐃᓕᓐᓂᐊᕕᒃᔪᐊᖓᓂ ᑭᒡᒐᖅᑐᐃᓚᐅᕐᒪᑕ ᓄᓇᕗᒻᒥ.  

ᑕᒪᓐᓇ ᓯᓚᕐᔪᐊᒥ ᖃᐅᔨᓴᕈᑕᐅᔪᖅ ᓯᓚ ᐊᓯᔾᔨᕐᐸᓪᓕᐊᓂᖓᑕ ᒥᒃᓵᓄᑦ. ᐅᖃᖅᑏ ᑖᓐᓇ ᐋᒃᑎᒃ ᓄᐊᑦ 
ᐱᓕᕆᐊᖑᕗᖅ ᑕᒪᒃᑯᓂᖓ ᓱᓇᑐᐃᓐᓇᓕᕆᔨᓐᓂ ᐊᐅᓚᑦᑎᔨᓐᓂᓪᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᓯᓚ 
ᐊᓯᔾᔨᐸᓪᓕᐊᓂᖓ ᐱᔾᔪᑎᒋᓪᓗᒍ ᑕᕆᐅᖅᒥ.  
 
ᑕᒪᓐᓇ ᐃᓕᓐᓂᐊᖅᑎᑦᑎᒍᑕᐅᓂᐊᖅᑐᓂ ᐅᑭᐅᑕᖅᒻᑐᒥ ᓱᓇᑐᐃᓐᓇᕐᓂᑦ ᖃᐅᔨᒪᒋᐊᖃᕐᓂᕐᒥᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᓪᓗ ᐃᓕᓐᓂᐊᕕᕐᔪᐊᓂ ᐃᓕᓐᓂᐊᖅᑐᓄᑦ ᑲᓇᑕᒥ. ᑕᐃᒪᓐᓇ ᐃᓚᐅᑎᑕᐅᔪᓐᓇᖅᑐᑎᓪᓗ 
ᑕᒪᒃᑯᐊ ᓲᕐᓗ ᓯᑯᓯᐅᕈᑎᒃᑯᑦ ᐅᒥᐊᕐᔪᐊᒃᑯᑦ. ᐃᐊᑦᒪᓐᑕᓐᑯᑦ. 
 
ᐅᖃᖅᑏ, ᑕᒪᓐᓇ ᐆᑦᑑᑎᒋᔭᐅᔪᖅ ᐃᓛᒃ ᐊᑐᖅᑕᐅᓂᐊᖅᑐᖅ ᓱᓇᑐᐃᓐᓇᓕᕆᔨᒃᑯᑦ ᑲᑎᕐᖢᐃᖃᑦᑕᓂᐊᕐᐳᑦ 
ᖃᓄᐃᑦᑐᑐᐃᓐᓇᕐᓂ ᖃᐅᔨᓴᕈᑎᒋᔭᐅᓂᐊᖅᑐᓂᑦ ᑕᓯᐅᔭᕐᔪᐊᒥ ᑕᒪᓐᓇ ᐱᔾᔪᑎᒋᓪᓗᒍ ᓄᓇᕗᒻᒥᐅᑦ 
ᐃᓚᐅᑎᑕᐅᓂᐊᖅᑎᓪᓗᒋ ᖃᐅᔨᒪᔭᒥᓂᒃ ᑐᓐᓂᕐᕈᑎᖃᖃᑦᑕᓂᐊᕐᓗᑎ ᐅᖃᐅᓯᒃᑦᑯᑦ ᓄᓇᓕᓐᓂ. 
 
ᐅᖃᖅᑏ, ᐃᓪᓕᓐᓂᐊᖅᑎᑦ ᐅᒥᐊᕐᔪᐊᒃᑯᑦ ᐅᒥᐊᕐᔪᐊᒥ ᓄᓇᕗᒻᒥ ᐃᓕᓐᓂᐊᕐᑎᐅᕗᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᑕᐃᒪᐃᑦᑐᒥ ᐃᓕᓐᓂᐊᑎᑦᑎᑲᓐᓂᖁᔨᕗᖅ ᓯᕗᓂᒃᓴᐅᓂᐊᖅᑐᒥ. 
 
ᐊᒻᒪᓗ ᑭᖑᓪᓕᕐᐹᒥ ᐅᖃᖅᑏ ᑕᐃᒪ ᖃᐅᔨᑎᑦᑎᒍᒪᔭᒃᑲ ᑖᒃᑯᐊ ᐃᑲᔪᕐᓂᐊᕐᒪᑕ ᑮᓇᐅᔭᑎᒍᑦ BHP Bulletin 
ᖁᕐᓗᖅᑑᖅ ᐃᓕᓐᓂᐊᖅᑐᓕᕆᔨᒃᑯᖏᑕ ᑲᑎᒪᔨᖏᑦ, ᖃᑦᑎᕆᔨᒃᑯᑦ ᑲᑎᒪᔨᖏᑦ. 
 
ᐊᒻᒪᓗᑦᑕᐅᖅ ᑕᒪᓐᓇ ᐃᓕᓐᓂᐊᕈᑎᑦᑎᐊᕙᐅᒐᔭᕐᐳᖅ ᐱᓕᕆᖃᑎᒌᓪᓗᑕ ᐊᑕᐅᓯᕐᒥ ᐱᓇᓱᐊᕐᓗᑕ ᓄᓇᓕᖕᓂ 
ᒐᕙᒪᒃᑯᓐᓂ ᐊᒻᒪᓗᑦᑕᐅᖅ ᐋᑎᒃ ᓄᐊᒃᑯ ᐃᓚᒋᔭᐅᓗᒋᑦ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 118 - 2(3): ᐅᑭᐅᒥ ᐊᖅᑯᓯᕆᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑕᒪᒃᑯᐊ ᑎᑎᖅᑲᓕᕆᓗᐊᖃᑦᑕᕐᓂᖅ 
ᐱᔾᔪᑎᒋᓪᓗᒋᑦ. 
 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓ ᐅᖃᒪᐅᕐᒪᑦ ᑕᒪᒃᑯᐊ ᑐᔪᕈᑕᐅᖃᑦᑕᖅᑐᑦ ᖃᐅᔨᓴᖅᑕᐅᓂᕋᖅᑕᐅᓂᖏᓐᓄᑦ ᒪᐃ 
11-ᖑᑎᓪᓗᒍ ᑕᒪᒃᑯᐊ ᑕᖅᑭᑦ ᖁᓕᑦ ᐱᐊᓂᒃᐸᑕ ᐱᐊᓂᓐᓂᐊᕐᓂᕋᒃᑕᐅᓪᓗᑎ ᑕᓈ ᒫᓐᓇᒥᓂᔅᑕᐅᔪᖅ 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓕᕐᖢᓂ. 

ᐅᖃᖅᑏ, ᑮᓇᐅᔭ ᐅᖃᐅᓯᕆᔭᐅᑎᓪᓗᒋᑦ ᑐᓴᓚᐅᖅᐳᒍᑦ ᒥᓂᔅᑕ ᐅᖃᖅᑎᓪᓗᒍ ᑖᒃᑯᐊ ᒐᕙᒪᒃᑯᑦ ᓲᕐᓗ 
ᑐᔪᕈᑕᐅᕙᑦᑐᓂ Businessᓄᑦ ᐱᕙᓪᓕᐊᑎᑦᑎᒐᓱᓐᓂᐊᕐᒪᑕ ᓄᓇᕗᒥ. 
 
ᐅᖃᖅᑏ, ᑖᒃᑯᐊ ᕿᒥᕐᕈᔭᐅᓂᖏ ᐱᖁᔭᕐᔪᐊᖑᔪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ 
ᐊᖅᑯᑎᖃᖅᑎᑎᑦᑎᐊᕆᐊᖃᕐᐳᑦ ᑮᓇᐅᔭᒃᓴᐅᑎᒃᓴᐃᑦ ᐱᑕᖃᕐᐸᓪᓕᐊᒍᓐᓇᖁᓪᓗᒋᑦ.  
 
ᐱᓕᕆᖃᑎᒃᑲᑦ ᓂᑯᕕᖃᑦᑕᖅᓯᒪᔪᑦ ᑕᒪᑐᒪ ᒥᒃᓵᓄ ᐊᒥᓱᐊᖅᑎᖅᖢᑎ, ᑕᐃᒪ ᒐᕙᒪᒃᑯᑦ 
ᓇᓗᓇᐃᔭᖅᓯᓯᒪᑦᑎᐊᕆᐊᖃᕐᓂᐊᖅᑐᑦ ᐅᑭᐅᒃᑯᑦ ᓲᕐᓗ ᐊᖅᑯᑎᖃᖅᑎᑕᐅᒍᓐᓇᓕᖁᓪᓗᒋᑦ ᖃᒪᓂᑦᑎᐊᒧ, 
ᑲᖏᕐᖠᓂᕐᒧ, ᐊᕐᕕᐊᒧᑦ ᐊᒻᒪᓗ ᒫᓂᑑᐸᒧᑦ. 
 
ᐅᖃᖅᑏᑦ, ᑖᒃᑯᐊ ᒐᕙᒪᒃᑯᑦ ᐱᓕᕆᐊᖃᖅᓯᒪᒻᒪᑕ ᑐᒃᓯᕋᖅᓯᒪᓪᓗᑎ ᑮᓇᐅᔭᓂᑦ, ᓲᕐᓗ ᐅᒥᐊᒃᑯᑦ ᐱᓕᕆᒍᑎᒃᓴᓂᑦ 
ᐅᒥᐊᒃᑯᓪᓗ ᑕᒪᒃᑯᐊ ᐊᔾᔨᒌᑦᑎᑕᐅᒋᐊᖃᖅᖢᑎ.  
 
ᖃᐅᔨᒪᕗᒍᑦ ᑕᒪᒃᑯᐊ ᐊᖅᑯᓯᕆᔭᐅᖃᑦᑕᖅᑐᑦ ᐊᑭᐊᒃᑯᑦ ᐊᑐᖅᑕᐅᖃᑦᑕᕐᒪᑕ ᒥᑭᔫᑎᓄᑦ Business-ᓄᑦ. ᑕᒪᒃᑯᐊ 
ᐊᑐᖅᑕᐅᒃᑎᐊᕈᓐᓇᖃᑦᑕᖏᒻᒪᑕ ᑕᒃᓴᐅᑎᐊᖏᒧᑦ ᐊᒻᒪᓗ ᒪᓂᕋᖏᓗᐊᒧᑦ, ᑕᒪᓐᓇ ᓱᒃᑯᔾᔪᑕᐅᖃᑦᑐᖅᑐᓂ.  
 
ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑕᑯᑎᑦᑎᔪᓐᓇᕐᒪᑕ ᐊᖏᓂᖅᓴᒥ ᒫᓂᑑᐸᒥ ᑭᕙᓪᓕᕐᒧᑦ ᐊᖅᑯᓯᐅᖅᐸᑕ 
ᑮᓇᐅᔭᒃᓴᐅᑎᓴᐅᒍᓐᓇᕋᔭᖅᑐᓂᑦ ᑕᒪᒃᑯᐊ ᐅᑭᐅᑯᑦ ᓄᓇᓕᓐᓂ ᐊᖅᑯᑎᖃᑦᑎᐊᕐᐸᑕ ᓴᓗᒻᒪᖅᓴᖅᑕᐅᖃᑦᑕᕐᐸᑕᓗ 
ᐊᐳᑏᔭᖅᑕᐅᖃᑦᑕᕐᓗᑎ. 
 
ᐅᖃᖅᑏ ᑖᓐᓇ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ ᑕᐃᒪᓐᓇ ᑲᔪᓯᒋᐊᖃᕐᒪᑦ ᑳᓐᑐᕌᖅᑎᑦᑎᓗᓂ ᐊᖅᑯᑎᐅᖃᑦᑕᖅᑐᓂ 
ᑭᕙᓪᓕᐅᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓛ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 2(3): ᐃᖅᑲᓇᐃᔮᒃᓴᖃᓐᖏᓗᐊᕐᓂᖅ ᓂᕈᐊᖅᑎᖁᑎᒋᔭᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᑉᓗᒥ ᓂᑯᕕᔾᔪᑎᖃᖅᐳᖓ ᑕᒪᒃᑯᐊ ᑭᒡᒐᖅᑐᖅᑕᕗᑦ ᓄᓇᕘᒥ 
ᐱᔾᔪᑎᒋᓪᓗᒋᑦ ᐊᒻᒪᓗ ᐱᓕᕆᓂᕆᖃᑦᑕᖅᑕᕗᑦ ᑕᒡᕙᓂ ᐃᒡᓗᒥ ᑲᑎᒪᓕᖅᑎᓪᓗᑕ.  
 
ᐅᖃᖅᑎᑦᑎᔩ ᑖᒃᑯᐊ ᓄᓇᓕᕋᓛᑦ ᑕᒪᕐᒥᒃ ᐊᒃᓱᕈᕐᒪᑕ ᓄᓇᕗᒻᒥ ᐱᔾᔪᑎᒋᓗᐊᖅᖢᒍ ᐱᓕᕆᕝᕕᖃᙱᓗᐊᕐᓂᖏᓐᓂ 
ᐊᒻᒪᓗ ᐅᖃᕈᑎᒃ ᑐᑭᓯᑎᑦᑎᔪᒪᓪᓗᖓ ᐅᖃᕈᔾᔨᓂᖅ ᓇᖕᒥᓂᖅ ᐊᔪᕋᒪ ᑖᒃᑯᓂᖓ ᑭᒡᒐᖅᑐᖅᑕᕐᓂᒃ ᑭᓯᐊᓂ 
ᓄᓇᓕᖕᓂᖔᖅᓯᒪᔪᓂᒃ ᐅᖃᕈᔾᔨᔪᓐᓇᕋᒪ ᑐᒃᓯᕋᓕᕌᖓᑕ, ᐅᖃᖅᑎᑦᑎᔩ, ᑖᒃᑯᐊ ᑭᒡᒐᖅᑐᖅᑕᒃᑲ 
ᐊᒃᓱᕈᕐᓯᒪᒻᒪᕆᓕᕐᒪᑕ ᐊᑯᓂ ᐱᓕᕆᕝᕕᒃᓴᖅᑖᕈᒪᓪᓗᑎᒃ ᐊᒻᒪᓗ ᕿᓂᕈᔾᔭᐅᔪᒪᓪᓗᑎᒃ.  

ᐅᖃᖅᑎᑦᑎᔩ, ᐅᒥᖓ ᐅᖃᕈᒪᔪᖓ ᑕᒪᑦᑕᓗᒃᑖᖅ ᐊᑕᐅᓰᓐᓇᕐᒥ ᐊᔾᔨᒌᒐᓚᖕᒥᑦ ᐊᔾᔨᒌᖏᑦᑐᓂᒃ 
ᑐᒃᓯᕋᕐᓂᖃᓲᖑᖕᒪᑕ ᓄᓇᓕᖁᑎᕗᑦ ᐊᒻᒪᓗ ᐃᑲᔪᖅᑐᐃᔪᒪᒐᓗᐊᖅᓗᓂ ᐊᔪᕐᓇᖃᑦᑕᕐᒪᑦ. ᑕᒪᒃᑯᐊ ᓄᓇᓕᖁᑎᑦ 
ᑭᒡᒐᖅᑐᖅᑕᑦ ᐊᓯᖔᖏᓐᓂ ᐃᓱᒪᖃᖅᑎᓪᓗᒋᑦ ᑭᒡᒐᖅᑐᕈᒪᓐᓇᓲᖑᖕᒪᑕ.  
 
ᐅᖃᖅᑎᑦᑎᔩ ᐅᑉᓗᒥ ᑐᑭᓯᔭᐅᔪᒪᒐᒪ ᑕᐃᒃᑯᐊ ᓄᓇᓕᖁᑎᒪ ᑭᒡᒐᖅᑐᖅᑕᒪ ᑐᒃᓯᕋᖅᑕᖏᓐᓂᒃ ᑭᓯᐊᓂ 
ᐅᖃᕈᓐᓇᕋᒪ ᐊᒻᒪᓗ ᐃᑲᔪᖅᑐᐃᔪᓐᓇᖅᖢᖓ ᓈᒻᒪᒃᑑᒃᐸᑕ ᐃᑲᔪᖅᑐᖅᑕᐅᔪᒪᔪᖃᕋᓗᐊᕌᖓᑦ ᑭᒃᑯᒥᐊᕐᓂᒃ 
ᓈᒻᒪᖏᑐᐊᕌᖓᑕ ᐊᔪᖃᑦᑕᕐᓂᐊᕋᒪ ᑕᐃᒃᑯᐊ ᑭᒡᒐᖅᑐᖅᑕᒃᑲ ᑭᒡᒐᖅᑐᕆᐊᖃᓲᖑᒐᒃᑭᑦ.  
 
ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᐅᐊᑦᑎᐊᕈ ᐊᐱᖅᓱᕐᓇᕐᓯᒃᐸᑦ ᑖᓐᓇ ᐱᕙᓪᓕᐊᔪᓕᕆᔨᑦ ᒥᓂᔅᑐᖓ ᐊᐱᕆᔪᒫᕋᒃᑯ 
ᑕᒪᑐᒪ ᒥᒃᓵᓄᑦ ᑐᒃᓯᕋᖅᑕᐅᓯᒪᖃᑦᑕᖅᑐᑦ ᑭᒡᒐᖅᑐᖅᑎᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 120 - 2(3): ᐋᓐᓂᐊᓯᐅᖅᑕᐅᖃᑦᑕᕐᓂᖅ ᓄᓇᕘᒥ ᓄᓇᓕᓐᓂᑦ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᑉᓗᒥ ᐊᓐᓂᐊᕕᒃᓴᐅᑉ ᒥᒃᓵᓄᑦ ᐊᐱᖅᓱᕐᓂᐊᕋᒪ ᕿᓄᐃᓵᕈᓐᓇᕈᕕᑦ 
ᖁᔭᓇᕐᓂᖅᐳᑎᑦ.  
 
(ᑐᓵᔨᒃᑯᑦ) ᑕᐃᒪᓗ ᓴᓇᔭᐅᕋᑖᖅᑎᓪᓗᒋᑦ ᓄᓇᕗᑦ ᓇᓗᓇᖏᑦᑎᐊᖅᑐᒥ ᐃᓱᒪᓕᐅᓚᐅᕐᓯᒪᖕᒪᑕ ᒐᕙᒪᒃᑯᑦ. 
ᐃᓱᒪᓕᐅᓚᐅᖅᓯᒪᔪᑦ ᑕᐃᒃᑯᐊ ᓄᖑᑎᖅᑕᐅᔪᒪᓪᓗᑎᒃ ᐊᒡᒍᖅᑐᖅᓯᒪᓂᕐᒥ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ 
ᑲᑎᒪᔨᓂᒃ ᐃᓕᓐᓂᐊᖅᑐᓕᕆᔨᒻᒪᕇᓪᓗ ᑲᑎᒪᔨᖏᓐᓂ ᑕᐃᒃᑯᐊ ᐊᑯᓐᓂᖅᓱᖅᑐᑦ ᑕᐃᒃᑯᐊ ᐊᑭᓕᖅᑕᐅᖃᑦᑕᖅᑐᑦ 
ᐊᑯᓐᓂᐊᓃᓐᓂᑦᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ ᐸᐃᑉᐹᓕᕆᔭᕆᐊᖃᖏᑦᑐᓪᓗ ᐊᑐᖁᓇᒋᑦ. 
 
ᐅᖃᖅᑎ, ᐅᓪᓗᒥ ᑐᓴᕈᒥᓇᖅᑐᖅ ᑖᒃᑯᐊ ᐱᓕᕆᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓄᖅᓯᒋᐊᖅᓯᒪᓕᕐᒪᑕ 
ᐊᑯᓐᓂᖓᓂ ᐊᖓᔪᖅᑲᐅᑏᑦ ᓯᐊᓛᓪᓗ ᑖᓐᓇ ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᐊᑕᐅᓯᕐᒥᒃ 
ᐃᖅᑲᓇᐃᔭᖅᑎᖃᓕᕐᒪᑦ ᐊᒡᒍᖅᑐᖅᓯᒪᓂᕐᒥ ᑲᒪᓪᓗᑎᒃ ᐃᓕᓐᓂᐊᕐᕖᑦ ᐊᐅᓚᓂᖓᓂ ᓄᓇᓕᓕᒫᓄᑦ 
ᑲᒪᒋᔭᐅᕙᓚᐅᖅᑑᒐᓗᐊᑦ ᑲᑎᒪᔨᓄᑦ. 
 
ᐅᖃᖅᑎ, ᑕᐃᒃᑯᐊ ᓄᖑᑎᖅᑕᐅᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ 
ᑲᑎᒪᔨᖏᓐᓂ ᐊᒃᑐᐃᓂᖃᕐᒪᑦ ᓄᓇᕘᕐᒥᐅᓂ, ᓄᓇᕗᒥ ᓄᓇᓕᐅᔪᑦ ᓵᕝᕕᒃᓴᖃᖃᑦᑕᕈᓐᓃᕐᒪᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐊᑲᐅᙱᓕᐅᕈᑎᖃᖅᑐᕕᓂᐅᑎᓪᓗᒋᑦ ᓄᓇᓕᖏᑦᑕ 
ᐃᓗᐊᓂ. 
 
ᐅᖃᖅᑎ, ᒐᕙᒪᒃᑯᑦ ᓴᓇᓯᒪᖕᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᕼᐊᒪᓚᒃᑯᑦ ᐊᑖᓃᑦᑐᓂᒃ 
ᑭᓯᐊᓂ ᓴᙱᓂᖃᖏᑦᑎᐊᖅᑐᑦ ᕿᒥᕐᕈᔭᕆᐊᒃᓴᖅ ᐱᔾᔪᑕᐅᔪᓂᒃ ᐅᓐᓂᕐᓘᑕᐅᔪᓂᐅᒐᓗᐊᕐᓘᓐᓃᑦ ᓄᓇᓕᖕᓄᑦ.  
 
ᒪᓕᒐᓕᐅᑎᐅᓪᓗᑕ ᐱᓕᕆᓇᓱᖃᑦᑕᖅᑐᒍᑦ ᑭᒡᒐᖅᑐᐃᓇᓱᒃᖢᑕ ᓂᕈᐊᖅᑕᐅᕝᕕᒋᓯᒪᔭᑦᑎᓐᓂ ᑭᓯᐊᓂ 
ᐊᖏᖅᑕᐅᓯᒪᖏᓐᓇᑦᑕ ᐃᓚᐅᔪᓐᓇᖏᖢᑕᓗ ᐃᒻᒥᒧᑦ ᐱᓕᕆᔾᔪᑕᐅᔪᓂᒃ ᐃᓅᓕᓴᖅᑕᐅᔾᔪᑎᓄᑦ ᐅᓪᓗᒥᒧᑦ ᓱᕐᓗ 
ᐱᔨᑦᑎᖅᑕᐅᔪᓂᒃ ᑭᒡᒐᖅᑐᖅᑎᔨᖃᑕᖏᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓗᐊᓂ 
ᐃᑲᔪᖅᑎᐅᓂᐊᖅᑐᒥᒃ ᐃᓱᒫᓗᑎᖏᓐᓂᒃ ᐃᓅᓕᓴᖅᑕᐅᔾᔪᑎᖏᓐᓄᑦ ᓄᓇᓕᖕᓂ ᐃᑲᔪᖃᑦᑕᕐᓂᐊᖅᑐᒥᒃ. 

ᐅᖃᖅᑎ ᓂᕈᐊᖅᑕᐅᓯᒪᕝᕕᒋᓯᒪᔭᒃᑲ ᐃᓱᒫᓗᑎᒥᓂ ᓴᖅᑭᑦᑎᖃᑦᑕᖅᓯᒪᓕᕐᒪᑕ ᐅᕙᑦᑎᓐᓄᑦ ᐃᓛ ᐅᕙᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓅᓕᓴᖅᑕᐅᑦᓴᐅᑎᒋᖃᑦᑕᖏᓐᓂᖏᓐᓄᑦ ᐊᖏᖃᑎᖃᖅᑐᒃᓴᐅᕗᑎᑦ ᑕᒪᓐᓇ 
ᐃᓅᓕᓴᖅᑕᐅᓇᓵᓕᕋᐃᒐᒥᒃ ᐊᑦᑕᕐᓇᖅᑐᒦᓐᓂᖅᓴᐅᓕᖃᑦᑕᕐᒪᑕ. 
 
ᐅᖃᖅᑏ, ᓄᓇᕘᒻᒥᐅᑦᑕᐃᑦ ᑕᒪᒃᑯᐊ ᐱᐅᔪᓂᒃ ᓈᒻᒪᑦᑐᓂᓪᓗ ᐃᓅᓕᓴᐃᔾᔪᑎᑕᖃᕋᓗᐊᕐᒪᑕ 
ᐋᓐᓂᐊᖃᑦᑕᐃᓕᒪᓂᕐᒧᓐ ᓄᓇᓕᓐᓂ ᐊᒻᒪᓗ ᐊᔭᐅᑦᑐᐃᕗᖓ ᐱᓕᕆᕕᖓᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓄᓇᕗᒥᐅᓂᒃ ᓵᒃᕕᒃᓴᖃᖁᓪᓗᒋᓐ ᓄᓇᕗᒻᒥᐅᓐ ᐃᓱᒫᓘᑎᖏᓐ ᑐᓂᔭᐅᒍᓐᓇᕐᓂᐊᕐᒪᑕ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 121 - 2(3): ᐱᖁᑎᖅᔪᐊᓄᑦ ᐊᐅᓚᔾᔪᑎᖃᓐᖏᓐᓂᖅ 

ᓯᐊᒻᒪᖅᑕᕐᕕᐅᓯᒪᓐᖏᑦᑐᓄᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒍ ᒥᓂᔅᑕ ᓚᕖᓐᓂᐊ ᐸᕋᐅᓐ, 
ᓂᕈᐊᖅᑕᐅᕕᒋᓯᒪᔭᓐᓄᑦ ᐳᓛᕆᐊᕈᓐᓇᓚᐅᕐᒪᓐ ᐊᒻᒪᓗᒃᑕᐅᖅ ᐅᖃᖅᑏ, ᐃᕝᕕᑦ ᓄᓇᖁᑎᐊᓄᓐ. ᑕᐃᓐᓇ ᑲᒪᒋᔭᓂ 
ᐱᒋᐊᓕᓵᑦᖢᓂᐅᒃ ᑐᓴᖅᑎᑦᑎᔭᖅᑐᖅᑐᓂ.  
 
ᐅᓪᓗᒥ ᓂᑯᕕᑦᑐᖓ ᐱᖁᑎᔾᔪᐊᕐᓂᒃ ᓄᓇᓕᓐᓂ ᐊᐅᓚᔾᔪᑎᖃᑦᑎᐊᖏᓐᓂᖏᓐᓄᓐ ᓯᐊᒻᒪᖅᑎᕆᕕᐅᓯᒪᖏᑦᑐᓄᑦ. 
ᐅᖃᖅᑏ, ᑕᐃᒃᓱᒪᓂ ᐃᑉᐸᒃᓴᖅ ᑲᑎᒪᕐᔪᐊᑎᓪᓗᑕ ᐅᖃᐅᓯᓐᖓᐅᑕᐅᑎᓪᓗᒋᑦ ᑮᓇᐅᔭᖅᑐᕈᑎᒃᓴᓐ ᓱᓕ ᑕᐃᓐᓇ 
ᐃᑉᐱᒋᔭᐅᓚᐅᖏᒻᒪ ᓄᓇᓕᓐᓂ ᐊᐅᓚᑦᑎᔾᔪᑎᒃᓴᑎᓐᓂ ᐱᖁᑎᖅᔪᐊᕐᓄᓐ ᓯᐊᒻᒪᑎᖅᕕᐅᓯᒪᖏᑦᑐᓂ ᓄᓇᓕᓐᓂ. 
 
ᐅᖃᖅᑏ, ᑕᐃᒃᑯᐊ ᐱᓐᖑᐊᖅᕕᒃ ᓄᓇᑦᑎᓐᓂ, ᐃᒃᐱᐊᕐᔪᒻᒥᐅᓂ, ᓴᓇᔭᐅᓚᐅᖅᓯᒪᔪᖅ ᐊᕐᕌᒍᑦ 35 
ᐊᓂᒍᖅᓯᒪᓕᖅᑎᓪᓗᒋᓐ. ᑕᐃᒪᖓᓪᓗ ᒪᕐᕈᐊᑎᕐᓗᐊᖅ ᐃᓄᒋᐊᖅᓯᕚᓪᓕᖅᓯᒪᓪᓗᑎᒃ. ᐊᕐᕌᒍᑕᒫᓪᓗ 
ᐅᐸᑦᑕᐅᕙᑦᖢᓂ. ᐅᖃᖅᑏ, ᐃᓕᓐᓂᐊᖅᕕᒃ ᐅᓪᓗᒃᑯᓐ ᐃᓕᓐᓂᐊᖅᕕᐅᖃᑦᑕᖅᑐᓂ, ᐅᓐᓄᒃᑯᓐ ᐃᓄᓐᓄᑦ 
ᐅᐸᑦᑕᐅᕙᑦᑐᓂ. ᖁᕕᐊᓱᒃᕕᐅᑎᓪᓗᒍ ᑕᐃᒃᑯᐊ ᖁᕕᐊᓱᒃᕕᐅᑎᓪᓗᒍ ᐃᑲᕐᕋᓄᓐ 9-ᓄᓐ ᒪᑐᐃᖓᖃᑦᑕᖅᑐᖅ 
ᐱᓇᓱᐊᕈᓰᓐᓄᑦ ᒪᕐᕉᓐᓄᑦ ᓂᕆᕕᔾᔪᐊᖅᕕᐅᓪᓗᓂ, ᐱᓐᖑᐊᖅᕕᐅᓪᓗᓂᓗ. 
 
ᐅᖃᖅᑏ, ᐊᕐᕌᒍᑕᒫᓐ ᓄᓇᓕᓐᓃᖔᖅᓯᒪᔪᑦ ᑕᕝᕗᖓ ᐱᓐᖑᐊᕕᒻᒧᓐ ᐸᒻᒥᐅᖃᑦᑕᕐᒪᑕ 
ᖁᕕᐊᓱᒋᐊᖅᓯᒪᒐᓗᐊᖅᑎᓪᓗᒋᑦ. ᓄᓇᓕᐅᔪᖅ ᐃᓄᒋᐊᖅᓯᕙᓪᓕᐊᑎᓪᓗᒍ ᐱᓐᖑᐊᖅᕕᒃ ᐃᓂᑭᓗᐊᕐᓕᕐᒪᓐ 
ᓄᓇᓕᓐᓄᑦ. ᓄᓇᓕᓕᒫᓄᓐ ᐃᓂᖓ ᐱᕕᑭᓗᐊᕐᓕᕐᒪᓐ. 1999-ᖑᓚᐅᖅᑎᓪᓗᒍ ᐃᑉᐱᒋᔭᐅᓗᐊᖅᓯᒪᓐᖏᒻᒪ 
ᑭᓐᖒᒪᔭᐅᔪᓐ ᓄᓇᓕᓐᓄ ᐃᓪᓗᖅᔪᐊᓐ ᐱᖁᑎᔾᔪᐊᖑᔪᓐ ᑕᐃᒃᑯᓇᓂ ᓄᓇᓕᓐᓂ ᓯᐊᒻᒪᑎᖅᕕᐅᓯᒪᖏᑦᑐᓂ. 
ᖃᖓᓕ ᒐᕙᒪᒃᑯᓐ ᐃᓕᑕᖅᓯᓂᐊᖅᐸᓐ ᒐᕙᒪᒃᑯᓐ ᑖᒃᑯᓂᖓ ᐃᑲᔪᖅᑕᐅᔾᔪᑎᖃᕐᓂᐊᕐᓂᖏᓐᓂᒃ? 
 
ᐅᖃᖅᑏ, ᒐᕙᒪᒃᑯᓐ ᐋᖅᑭᒃᓯᒪᓂᕆᓕᖅᑕᖓ ᒫᓐᓇᐅᔪᖅ ᐊᒡᓚᕕᒋᔭᖏᓐ ᓂᕈᐊᖅᑕᐅᕕᒋᓯᒪᔭᓐᓂ ᐊᐅᓱᐃᑦᑐᕐᒥᐅᓂ 
ᐆᑦᑑᑎᒋᓗᒋᓐ ᐃᑉᐱᒋᔭᐅᖏᓇᑦᑕ. ᐱᖁᑎᖅᔪᐊᖁᑎᒋᔭᕗᓐ ᓄᓇᓕᓐᓂ ᒥᑭᔫᑕᐅᓂᖅᓴᓂ. ᐃᓪᓗ ᑕᐃᓐᓇ 
ᐊᑐᖅᑕᐅᔪᖅ ᐊᑐᖁᔭᐅᒍᓐᓃᖅᓯᒪᔪᖅ ᐊᑯᓂᐊᓗᒃ ᓱᓕ ᐊᓪᓚᒡᕕᐅᓪᓗᓂ.  
 
ᐅᖃᖅᑏ, ᐅᖃᖃᑎᒋᖃᑦᑕᖅᓯᒪᔭᕋ ᑕᒪᑐᒧᖓ ᐱᑦᔪᑎᒋᓪᓗᒍ ᐅᓄᖅᑐᐃᓱᖅᑐᒍ ᒥᓂᔅᑕᖓ ᓄᓇᓕᓐᓄᓐ 
ᒐᕙᒪᒃᑯᓄᓪᓗ ᐱᔨᑦᑎᑎᒃᑯᓐᓄ. ᓱᓖᓛᒃ ᐊᔭᐅᖅᑐᐃᕗᖓ ᒐᕙᒪᒃᑯᓐᓂᑦ ᐃᓱᒪᔅᓴᖅᓯᐅᕈᑎᖃᖃᑦᑕᖁᓪᓗᒋᑦ 
ᑭᓐᖒᒪᔭᖏᓐᓂᒃ ᓄᓇᓕᓐᓂ ᓄᓇᓕᐅᔪᓂ ᓯᐊᒻᒪᑎᖅᕕᐅᓯᒪᖏᑦᑐᓂ. 

ᐅᖃᖅᑏ, ᓈᒻᒪᓯᑉᐸᓐ ᐊᐱᖅᓱᓂᐊᖅᑐᖓ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ, 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 122 - 2(3): ᓈᒻᒪᓐᖏᓗᐊᕐᓂᖏᑦ ᐋᓐᓂᐊᔪᓄᑦ ᖃᖓᑕᓲᑦ ᓴᓂᑭᓗᐊᕐᒥᒃ 

(ᑲᑦᑐᒃ) 
ᑲᑦᑐᒃ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᖁᕕᑉᐳᖓ, ᐊᑯᓂᐊᓗᒃ ᐃᓱᒫᓘᑎᒋᔭᐅᓕᖅᑐᒥᒃ 
ᓂᕈᐊᖅᑕᐅᕕᒋᓯᒪᔭᓐᓄᑦ ᐅᖃᐅᓯᖃᕈᒪᓪᓗᖓ. ᐅᖃᖅᑏ, ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓚᖃᑦᑕᕆᐊᖃᓲᖑᒻᒪᑕ 
ᓴᓂᑭᓗᐊᕐᒥ ᐊᑦᔨᒌᖏᑦᑐᓄᑦ ᐃᓅᓕᓴᖅᑕᐅᔭᖅᑐᖅᑐᑎᒃ ᐊᐅᓚᐸᒻᒪᑕ. ᑖᒃᑯᐊ ᐃᓅᓕᓴᖅᑕᐅᔭᖅᑐᖅᑐᓐ 
ᐊᐅᓚᖃᑦᑕᖅᑐᑦ ᓴᓂᑭᓗᐊᒥᑦ ᐅᐊᓇᐸᐃᒧᓐ ᐱᔨᑦᓯᖅᑕᐅᔭᖅᑐᖅᑐᑎᒃ, ᐃᓅᓕᓴᖅᑕᐅᔭᖅᑐᖅᑐᑎᓪᓗ.  
 
ᐅᖃᖅᑏ, ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᓐ ᐊᐅᓚᐅᑎᒋᖃᑦᑕᖅᑕᖓ ᖃᖓᑕᓲᒃ ᐊᑕᐅᓯᓕᐅᓪᓗᓂ, ᒥᑭᑦᑑᓪᓗᓂ. 
ᐊᒻᒪᓗᒃᑕᐅᖅ ᐃᑲᕐᕋᓄᑦ ᐱᖓᓱᓄᑦ ᖃᖓᑕᖃᑦᑕᕆᐊᖃᑦᑐᑎᒃ ᐊᓇᖅᕕᒃᑕᖃᖏᑎᓪᓗᒍ ᖃᖓᑕᓲᑉ ᐃᓗᐊᓂ. 
ᖃᖓᑕᓲᖅ ᒥᑭᑦᑐᑯᓘᒻᒪᓐ ᐅᓯᔪᓐᓇᖅᑐᓂ ᐅᓄᖏᑦᑐᓂᒃ ᐊᒻᒪᓗᒃᑕᐅᖅ ᐃᓚᖏᑦ ᕿᒪᑦᑕᐅᖃᑦᑕᖅᑐᓐ ᖃᖓᑕᓲᒧᓐ 
ᐃᑭᑎᑕᐅᖏᑦᖢᑎᒃ ᐅᑕᖅᑭᑎᑕᐅᖃᑦᑕᖅᑐᓐ ᑭᖑᓪᓕᕐᒧᓐ ᓵᑐᒧᓐ ᐃᑭᓂᐊᕐᒪᑕ. ᐅᖃᖅᑏ, ᑕᐃᒪᓐᓇᐃᑦᑐᒥᒃ 
ᐱᔨᑦᑎᖅᑕᐅᓂᕐᒥᒃ ᓈᒻᒪᖏᒻᒪᓐ.  
 
ᒐᕙᒪᒃᑯᓐ ᓂᐅᕕᕐᓂᕐᒧᓐ, ᑳᑦᑐᓛᓂᒧᓪᓗ ᐅᓂᒃᑳᓕᐊᕆᓯᒪᔭᖏᓐ ᓴᖅᑭᑕᐅᓚᐅᖅᑐᖅ ᓄᕕᐱᕆ 28, 2005-
ᖑᑎᓪᓗᒍ. ᓇᓗᓇᐃᖅᓯᓯᒪᔪᖅ 2004-05-ᒥ ᒐᕙᒪᒃᑯᓐ ᐊᑐᓚᐅᖅᑐᓐ ᐅᖓᑖᓂ $4 ᒥᓕᐊᓐᑖᓚᔅ ᖃᖓᑕᓲᒃᑯᓐ 
ᐊᐅᓚᖃᑦᑕᑐᒃᑯᓐ ᐃᑭᖃᑦᑕᓂᐊᖅᑐᓂᒃ ᓴᓂᑭᓗᐊᕐᒥᒃ ᐅᐊᓇᐸᐃᒧᓐ. ᐅᖃᖅᑏ, ᑐᓐᖓᕕᒋᓪᓗᒋᓐ ᑕᒪᒃᑯᐊ 
ᐃᓄᒋᐊᓐᓂᖏᓐᓄᑦ ᓈᓴᖅᑕᐅᓯᒪᓂᑯᑦ ᓴᓂᑭᓗᐊᕐᒥᐅᓐ, ᓲᕐᓗ ᐃᒪᓐᓇᐃᑎᑦᑎᔪᖅ ᐅᖓᑖᓄᑦ $5,700-ᒧᑦ 
ᐊᑐᖃᑦᑕᖅᑐᑎᑦ ᐃᓄᒻᒧᑦ ᐊᑕᐅᓯᕐᒧᑦ ᐊᐅᓪᓚᕐᓂᐊᖅᑎᓪᓗᒋᑦ ᐃᓅᓕᓴᖅᑕᐅᔨᐊᖅᑐᕐᓗᑎᑦ ᐅᐃᓂᐸᐃᒧᑦ. 
 
ᐅᖃᖅᑏ, ᐊᔭᐅᖅᑐᐃᕗᖓ ᒐᕙᒪᒃᑯᑦ ᐃᓱᒪᖅᓴᖅᓯᐅᕈᑎᖃᖁᓪᓗᒋᑦ ᑕᐃᒪᓐᓇᐃᑦᑐᓂᑦ ᐱᔨᑦᑎᕈᑎᖃᖅᑎᓪᓗᒋᑦ, 
ᐊᖏᖃᑎᒌᒐᓱᐊᓕᖅᑎᓪᓗᒋᓪᓗ ᑳᓐᑐᕌᒥᒃ ᐃᓅᓕᓴᖅᑕᐅᔪᓄᑦ ᐅᓯᒐᖅᑕᖃᑦᑕᕐᓂᐊᖅᑐᓂᑦ. ᒐᕙᒪᒃᑯᑦ ᐊᕐᕌᒍᒧᑦ 
ᑮᓇᐅᔭᓚᕆᓐᓇᐅᑉ ᐊᕐᕌᒍᐊᓄᑦ ᑲᒪᑦᑎᐊᕆᐊᖃᕐᒪᑕ ᑕᐃᒪᓐᓇᓗ ᐱᔨᑦᑎᖅᑕᐅᑎᐊᖁᓪᓗᑕ ᑮᓇᐅᔭᕗᑦ ᐊᖏᔪᖅᔪᐊᑦ 
ᐊᑐᖅᑕᐅᔪᑦ ᐊᑐᖅᑕᐅᑎᓪᓗᒋᑦ. 
 
ᓈᒻᒪᓯᑉᐸᑦ ᐊᐱᖅᓱᕈᑎᒋᓂᐊᕐᒥᔭᕋ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 123 - 2(3): ᐃᖃᓗᒐᓱᒃᑏᑦ ᐃᑲᔪᖅᑕᐅᔭᕆᐊᖃᕐᓂᖏᑦ ᐸᓐᓂᖅᑑᒥ 

(ᕿᓚᕝᕙᖅ) 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐊᒥᓱᐊᖅᑎ ᑐᓴᖃᑦᑕᖅᓯᒪᒐᓗᐊᖅᑐᓯ ᑕᐅᓇᓂ ᐃᑭᕐᒥ ᕿᑭᖅᑖᓘᑉ ᐊᒻᒪ 
ᒍᕇᓐᓛᓐ ᐊᑯᓐᓂᖓᓂ ᐃᖃᓗᒐᓱᒃᑐᖃᓲᖑᒻᒪᑦ. ᐃᖅᑲᐃᑎᑦᑎᔪᒪᓪᓗᖓ ᑕᐅᓇᓐᖓᑦ ᐃᑭᕐᒦᖔᖅᓯᒪᔪᓂᑦ 
ᐸᓐᓂᖅᑑᒥ ᐃᖃᓗᓕᕆᕕᒃᑕᓕᑑᒻᒪᑦ ᑕᐅᓐᓇᖔᖅᑐᓄᑦ ᑲᒪᖃᑦᑕᖅᑐᓂᑦ. 
 
ᐊᒻᒪᑦᑕᐅᖅ ᑖᓐᓇ ᓯᓚᖅᔪᐊᕐᒥ ᑕᐅᑯᓐᓇᖅᑕᐅᒐᔭᕈᓂ, ᐸᓐᓂᖅᑑᒥ ᓄᓇᓕᕋᓛᕈᓗᒻᒥ ᑕᐃᒪᐃᑦᑐᖅᑕᖃᖅᑎᓪᓗᒍ 
ᐊᒃᓱᐊᓗᒃ ᐅᐱᓇᕐᖓᑦ ᐱᕕᔾᔪᐊᕆᔭᐅᓪᓗᓂᓗ ᐸᓐᓂᖅᑑᒥᐅᓄᑦ. ᑭᓯᐊᓂ ᑖᒃᑯᐊ ᐸᓐᓂᖅᑑᒥᐅᑦ ᐃᓚᒋᔭᐅᔪᓄᑦ 
ᓇᒻᒥᓂᖃᖃᑕᐅᔪᓄᑦ ᐃᑲᔪᖅᑕᐅᔭᕆᐊᖃᕐᖓᑕ ᒐᕙᒪᒋᔭᑦᑎᓐᓂᒃ. ᑕᐃᒪᐃᒻᒪᑦ, ᐸᓐᓂᖅᑑᒥᐅᑦ  

ᓄᓇᖓᓪᓗ ᑐᕚᖃᓪᓚᕆᒻᒪᑕ. ᑕᐃᒪᑦᑐᒃᑯᑦ ᑭᓯᐊᓂ ᐊᐅᓚᑦᑎᔪᓐᓇᕐᖓᑕ ᐃᖃᓗᓕᕆᕕᒻᒥᒃ 
ᐃᖅᑲᓇᐃᔭᕈᑕᐅᕙᑦᑐᒥᒃ ᑮᓇᐅᔭᓕᐅᕈᑕᐅᕙᑦᑐᓂᓗ ᑕᖅᑮᑦ ᐊᒥᓲᓐᖏᑦᑑᒐᓗᐊᑦ ᐊᕐᕌᒍᐃᑦ ᐃᓗᐊᓂ. 
 
ᐃᑲᔪᖅᑕᐅᒍᒪᔾᔪᑎᒋᔭᕗᑦ ᑕᑉᐱᑲᓐᖓᑦ ᐸᓐᓂᖅᑑᒥᑦ ᑖᒃᑯᐊ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑐᖓᑦ 
ᓇᓗᓇᐃᖅᓯᕕᒋᓗᒍ ᐃᑲᔪᖅᑕᐅᔭᕆᐊᖃᕐᓂᑎᓐᓂᑦ, ᑎᑎᖅᑲᒃᑯᓪᓗ, ᑖᓐᓇ ᑎᑎᕋᕐᕕᒋᖃᑖᓚᐅᕐᒥᒐᒃᑯ ᒥᓂᔅᑐᖓᑦ 
ᐃᒪᕐᒥᐅᑕᓕᕆᔨᒃᑯᑦ ᐱᔾᔪᑎᒋᓪᓗᒍ ᒥᓂᔅᑑᑉ ᐃᖃᓗᓕᕆᓂᕐᒧᑦ ᑕᕝᕙᓂ ᒐᕙᒪᒋᔭᑦᑎᓐᓂ ᐃᓱᒫᓘᑎᒋᔭᖓᓂ 
ᓇᓗᓇᐃᖅᓯᓂᖃᓚᐅᖅᓯᒪᒻᒪᑦ ᑖᓐᓇ ᐃᑲᔪᖅᓯᖅᑐᒍ. ᐅᖃᖅᑏ, ᑖᒃᑯᐊ ᕿᓄᔾᔪᑎᒋᔭᕗᑦ ᑕᑯᔪᒪᓪᓗᑕ 
ᐱᕙᓪᓕᐊᔪᑎᔅᓴᕗᑦ ᐸᓐᓂᖅᑑᒥ ᐊᖏᓪᓕᕙᓪᓕᐊᖁᓪᓗᒋᑦᑕᐅᖅ ᐊᒻᒪᑦᑕᐅᖅ ᐃᓚᐃᓐᓇᓱᕝᕕᐅᔪᒪᓐᖏᓐᓂᑦᑎᓐᓄᑦ. 
 
(ᑐᓵᔨᑎᒍᑦ) ᐅᖃᖅᑏ, ᑕᐃᒃᑯᐊ ᑰᑕᐃᑦ ᐅᖁᒪᐃᓐᓃᑦ ᐱᔪᒪᔭᕗᑦ ᐃᑲᔪᖅᑕᐅᔪᒪᖃᑦᑕᖅᑎᓪᓗᑕ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑐᓂᐅᕐᕋᖅᑕᐅᖃᑦᑕᖅᑐᑦ ᓄᓇᕘᑦ ᒐᕙᒪᒃᑯᖏᓐᓄᑦ ᑐᓂᐅᕐᕋᖅᑕᐅᖃᑦᑕᓐᖏᑦᑐᑦ. ᒐᕙᒪᒃᑯᑦ 
ᐃᑲᔪᖅᑕᐅᔭᕆᐊᖃᖃᑦᑕᕐᖓᑦ ᐊᖏᖅᖠᓗᑎᑦ ᐸᓐᓂᖅᑑᒥ ᐃᖃᓪᓕᐊᖅᑎᐅᔪᑦ ᑐᓂᔭᐅᖁᓪᓗᒋᑦ 0A-ᒥ 
ᐃᖃᓪᓕᐊᕐᕕᒻᒥᒃ ᑰᑕᒋᔭᖏᓐᓂᑦ ᓇᒻᒥᓂᖅ ᑮᓇᐅᔭᖁᑎᖃᓐᖏᑎᓪᓗᒋᑦ ᐱᓕᕆᔾᔪᑎᖃᑦᑎᐊᓐᖏᑎᓪᓗᒋᓪᓗ. 
 
ᐅᖃᖅᑏ, ᑲᑉᐱᐊᓱᒃᑐᖓ ᒐᕙᒪᒃᑯᑦ ᑕᐃᒪᓐᓇᒃ ᐃᑲᔪᖅᑐᐃᖏᑉᐸᑕ ᓄᓇᓕᑦᑎᓐᓂ, ᑕᐃᒃᑯᐊ 0A-ᒥᒃ 
ᖃᓕᕋᓕᓐᓂᐊᕐᕕᒻᒥᒃ ᐅᖁᒪᐃᓐᓂᕐᒥᒃ ᐱᖃᑦᑕᕈᓐᓇᕋᔭᕐᒥᒻᒪᑕ, ᑲᒻᐸᓂᐅᔪᓪᓗ ᐊᐅᓚᑕᐅᓕᕋᔭᕐᒪᑕ 
ᐱᖃᑦᑕᕈᓐᓃᕐᓗᑎᑦ ᓯᓚᑎᑦᑎᓐᓂ. ᐸᓐᓂᖅᑑᒥᐅᓄᑦ ᐊᐅᓚᑕᐅᓐᖏᖔᓕᕋᔭᕐᒪᑦ ᑕᒪᓐᓇ ᐱᔾᔪᑎᒋᓪᓗ.  
 
ᐃᓘᓐᓇᖓᓂᒃ ᐊᖏᖅᑕᐅᔪᒪᔪᖓ ᐱᔭᕇᕈᒪᓪᓗᒍ ᐅᖃᐅᓯᕋ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᓂ, 
ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ ᕿᓚᕝᕚ ᐅᖃᐅᓯᒃᓴᐃᑦ ᐱᔭᕇᕋᓱᓚᐅᕈᒃ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᑐᖅ) ᓱᓕ ᐃᓕᓐᓂᐊᕋᒪ ᐅᖃᖅᑏ, 
ᐃᓕᓐᓂᐊᕈᓐᓃᓛᕋᓗᐊᖅᑐᖓ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐃᓱᒫᓘᑎᖃᓪᓚᕆᓕᕐᒪᑕ ᐸᓐᓂᖅᑑᒥ ᐃᖃᓪᓕᐊᖅᑏᑦ. ᓄᓇᓖᑦ 
ᐃᑲᔪᖅᑎᖅᑕᐅᓐᖏᑉᐸᑕ ᐱᔭᕆᐊᖃᖅᑕᒥᓂᒃ ᑰᑕᒥᒃ 0A-ᒥᒃ. 
 
ᑲᑉᐱᐊᓱᒃᑲᑦᑕ ᓯᕗᓂᒃᓴᑦᑎᓐᓂᑦ ᐱᐅᓗᐊᕋᔭᓐᖏᒻᒪᑦ ᐊᐅᓚᑕᐅᓕᕐᓗᑕᓗ ᓯᓚᑎᑦᑎᓐᓄᑦ, ᐸᓐᓂᖅᑑᒥᐅᑕᓄᑦ 
ᐊᐅᓚᑕᐅᖏᖔᓕᕐᓗᓂ ᑖᒃᑯᐊ ᒐᕙᒪᕗᑦ 1999-ᒥᓂᒃ ᑲᔪᖏᖅᓴᐃᖃᑦᑕᖅᓯᒪᒻᒪᑕ ᑭᓇᒃᑯᑐᐃᓐᓇᕐᓂᑦ ᐃᓅᔪᓂᓪᓗ 
ᐃᒻᒥᓂᖅᓱᖁᔨᓪᓗᑎᑦ. ᐅᖃᖅᑏ ᑕᒪᓐᓇ ᑕᐃᒪᓐᓇᐃᓕᔭᕆᐊᖃᓐᖏᒻᒪᑦ ᓯᓚᑎᑦᑎᓐᓂᑦ ᐊᐅᓚᑕᐅᒋᐊᖃᓐᖏᓐᓇᑦᑕ 
ᓯᕗᓂᒃᓴᑦᑎᓐᓃᓕᕋᑦᑕ ᒫᓐᓇ. ᒪᒥᐊᓇᖅᑑᒐᓗᐊᖅ ᐊᓂᒍᖅᐸᓪᓕᐊᓕᕐᒪᑦ ᓯᕗᓂᒃᓴᕗᑦ.  
 
ᐅᓪᓗᒥᐅᔪᕐᓕ ᐃᓘᓐᓇᔅᓯᓐᓄᑦ ᒐᕙᒪᒃᑯᓐᓄᑦ ᐃᑲᔪᖅᑕᐅᔪᒪᔪᖓ ᐃᑲᔪᖅᑐᐃᖁᓪᓗᓯ ᐸᖕᓂᖅᑑᕐᒥᐅᑦ ᐃᖃᓪᓕᐊᖅᑏᑦ 
ᐃᑲᔪᖅᑕᐅᖁᓪᓗᒋᑦ ᑕᐃᑲᙵᑦ ᖃᓕᕋᓕᕐᓂᐊᕐᕕᖕᒥᑦ 0A-ᒥ ᐊᐅᓚᖁᓪᓗᒋᑦ ᓄᓇᓕᖕᓂ ᐱᔅᓯᔅᖑᓗᑎᒃ. ᖁᔭᓐᓇᒦᒃ, 
ᐅᖃᖅᑎ. 
 



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

897

>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 2(3): ᖁᕐᓗᖅᑑᒥ ᓯᐊᕐᕆᔮᕐᕕᐅᑉ ᐱᔭᕆᐊᖃᖅᑕᖏᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᐅᖃᖅᑎ, ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕈᒻᒪᓪᓗᖓ ᖁᕐᓗᖅᑐᕐᒥᐅᑦ ᓯᐊᕐᕆᔮᕐᕕᒋᔭᖓᑦ. 
ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖅᑰᕐᒪᑕ ᐅᖃᓕᒫᖃᑦᑕᖅᓯᒪᓪᓗᑎᒡᓗ ᐱᕙᓪᓕᐊᔪᑎᒍᑦ ᓯᑯᖁᑎᑦᑕ ᒥᒃᓵᓄᑦ. ᐃᓛ 
ᓯᑰᒐᓗᐊᖅ ᓯᑯᓪᓚᑦᑖᖑᖏᑦᑐᖅ ᓯᑰᓂᕋᖅᐸᒃᑕᕋᓗᐊᕗᑦ.  
 
(ᑐᓵᔨᑎᒍᑦ) ᖃᐅᔨᒪᔪᒃᓴᐅᖕᒪᑕ ᒪᓕᒐᓕᐅᖅᑎᐅᔪᑦ ᓯᐊᕐᕆᔮᕐᕕᐅᔪᑦ ᑕᒪᒃᑯᐊ ᐋᖅᑭᒃᓱᕐᕕᐅᖃᑦᑕᕐᒪᑕ 
ᐱᓕᕆᕝᕕᐅᖃᑦᑕᕐᖢᑎᒃ ᖃᓄᐃᖏᑦᑎᐊᕐᓗᑎᒃ ᓄᓇᓕᖕᓂ ᐱᓕᕆᕕᐅᖁᓪᓗᒋᑦ ᓯᑯᖃᑦᑎᐊᖏᑎᓪᓗᒋᑦ 
ᓄᓇᓕᖕᓂᕐᒥᐅᑦ ᓯᐊᕐᕆᔮᕐᑏᑦ ᕼᐊᑭᖅᑎᐅᔪᓪᓗ ᓄᖅᑲᖅᑎᑕᐅᖃᑦᑕᖅᓯᒪᓕᕐᒪᑕ. ᒪᒃᑯᒃᑐᑦ ᓄᓇᑦᑎᓐᓃᑦᑐᑦ 
ᐃᓚᐅᓂᐊᖅᑑᒐᓗᐊᑦ ᐅᑭᐅᖅᑕᖅᑐᒥ ᐱᙳᐊᕐᕕᒃᔪᐊᓕᕐᐸᑕ ᐊᓛᔅᑲᒥ ᑕᖅᑭᕆᓂᐊᖅᑕᑦᑎᓐᓂ ᓯᐊᕐᕇᔮᖃᑦᑕᖅᖢᑎᒃ 
ᐅᓄᖏᖅᑐᐃᖅᓱᖅᑐᒻᒪᕆᐅᓪᓗᑎᒃ ᐅᑭᐅᖅ.  
 
ᐅᖃᖅᑎ, ᒪᒥᐊᓇᖅᑑᒐᓗᐊᖅ ᕼᐊᒪᓚᒃᑯᑦ ᑮᓇᐅᔭᓂᒃ ᐱᔪᓐᓇᖅᓯᓚᐅᖏᒻᒪᑕ ᐱᔭᕇᖅᑕᐅᖁᓪᓗᒋᑦ ᓯᑯᙳᐊᓕᐅᕈᑎ 
ᑕᐃᒃᑲᓂ ᓯᐊᕐᕆᔮᕐᕕᖕᒥ. ᕼᐊᒪᓚᒃᑯᑦ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᖅᓯᒪᔪᑦ ᖃᔅᓯᑦ ᑖᓚᕌᕋᔭᕐᒪᖔᑕ ᐱᑲᑕᒃᖢᑎᒃ 
ᐱᔭᕇᖅᑕᐅᓇᓱᒃᑎᓪᓗᖑ ᓯᑯᙳᐊᓕᐅᕈᑎ ᐅᖃᖅᑎ, ᒥᒃᓴᐅᓴᒃᓯᒪᔪᑦ 230 ᑕᐅᓴᓐ ᑖᓚᓂᒃ ᐱᔭᕆᐊᖃᕐᓂᐊᕐᒪᑕ 
ᐊᖏᓗᐊᖅᑑᔮᖏᑦᑑᒐᓗᐊᖅ. ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓪᓗᒍ ᒐᕙᒪᒃᑯᕗᑦ ᐅᖃᖅᓯᒪᖕᒪᑕ ᐊᖏᖅᓯᒪᓂᕐᒥᓂ 
ᒪᒃᑯᒃᑐᑦ ᑕᐃᒪᓐᓇ ᑮᓇᐅᔭᓂᒃ ᐊᑐᕈᒪᓪᓗᑎᒃ ᒪᒃᑯᒃᑐᓄᑦ ᓂᕈᐊᖅᑕᐅᓯᒪᕕᒋᔭᑦᑎᓐᓂ ᑕᐃᒃᑯᐊ ᓯᑯᒥᒃ 
ᐊᑐᕈᓐᓇᖃᑦᑕᖁᓪᓗᒋᑦ ᐅᑭᐅᓕᒫᖅ. 
 
ᐅᖃᖅᑎ, ᐅᓄᖅᑐᑦ ᑲᓇᑕᒥ ᐅᔭᕋᖕᓂᐊᖅᑏᑦ ᕿᓂᖅᑎᐅᔪᓪᓗ ᑲᒻᐸᓂᐅᔪᑦ ᓄᓇᓕᖕᒥᐅᓂ ᐃᑲᔪᖅᑐᐃᖃᑦᑕᕐᒪᑕ 
ᖃᓂᒋᔭᖓᓂ ᐅᔭᕋᕐᓂᐊᕐᕕᖃᖅᑎᓪᓗᒋᑦ. ᑕᐃᒪᓕ ᑲᑎᒪᕐᔪᐊᕇᓚᐅᖅᑎᓪᓗᑕ ᐊᐅᓪᓚᕐᓂᐊᕋᒪ Yellowknife-ᒧᑦ 
ᖁᕐᓗᖅᑐᒧᑦ ᓯᑭᑑᒃᑯᑦ ᐊᒻᒪᓗᑦᑕᐅᖅ ᐳᓛᕆᐊᕈᒥᓇᓛᖅᑐᑦ ᐊᐅᓚᔪᑦ ᑕᐃᒃᑯᐊ ᒪᑐᐃᖓᔪᑦ ᐅᔭᕋᖕᓂᐊᕐᕕᐅᔪᑦ 
ᑕᐅᕗᖓ ᐊᖅᑯᓵᖅᑎᓪᓗᖓ ᑕᐃᒃᑯᐊ ᓄᓇᓕᖕᓄᑦ ᐃᓱᒪᒋᔭᖃᖅᑐᑦ Corporation-ᐅᔪᑦ ᐃᑲᔪᖅᑐᖁᒐᓗᐊᖅᐸᒃᑲ 
ᑲᔪᖏᖅᓴᐃᑎᓪᓗᑕ ᐱᙳᐊᕐᓂᕐᒥᒃ ᓄᓇᓕᑦᑎᓐᓂ ᑐᓐᓂᖁᓯᖃᑦᑕᕐᓗᑎᒃ ᑮᓇᐅᔭᓂᒃ 
ᓯᑯᙳᐊᓕᐅᖁᑎᒃᓴᖅᑖᕈᑎᒋᓂᐊᖃᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 125 - 2(3): ᑐᓴᒐᒃᓴᖅ ᓇᐅᔭᓂᑦ ᓄᐊᑕᐅᔪᓂᑦ ᑐᒃᓯᐊᕐᕕᐅᑉ 

ᓴᓇᔭᐅᒃᑲᓐᓂᕈᑎᒃᓴᖓᓄᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥᒧᑦ ᐊᙳᑎᒋᐊᖅᑎᑦᑐᒪᒐᒃᑭᑦ ᑕᒪᒃᑯᐊ 
ᒪᓕᒐᓕᐅᖅᑏᑦ ᑕᕝᕙᓂ ᖃᓄᖅ ᑮᓇᐅᔭᓂᒃ ᐱᕈᖅᓴᐃᕙᓪᓕᐊᓕᕐᒪᖔᑦ.  
 
ᑐᒃᓯᐊᕐᕕᒃ ᐃᑭᑎᑕᐅᓚᐅᕐᒪᓂᖓ ᐱᔾᔪᑎᒋᓪᓗᒍ, ᓇᓪᓕᐅᒃᑯᒫᖃᖅᑎᑕᐅᖏᓐᓂᖓᓗ ᐱᔾᔪᑎᖏᓪᓗᒍ ᑕᐃᓐᓇ 
ᓴᓇᒃᑲᓐᓂᕐᓂᐊᕈᑦᑎᒃᑯᓐ ᑐᒃᓯᐊᕐᕕᒃ ᑮᓇᐅᔭᓂᒃ ᑭᓯᐊᓂ ᐱᕈᖅᓴᕐᓗᑕᐅᔭᕆᐊᖃᕐᓂᐊᖅᑐᒍᑦ.  
 
ᒫᓐᓇ $5,600-ᓂ ᐱᕈᖅᓴᐃᓚᐅᖅᑐᒍᑦ ᖁᕕᐊᓱᒡᕕᖕᒥ. ᐱᕈᖅᓴᐃᒃᑲᓐᓂᖃᑦᑕᕐᓂᐊᖅᑐᒍᑦ ᓂᕆᑎᑦᑎᓂᒃᑯᑦ ᐊᒻᒪᓗ 
ᓵᓚᒃᓴᖅᑎᑦᑎᓇᓱᖕᓂᒃᑯᑦ.  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

898

ᐅᖃᖅᑎ ᑕᐃᓐᓇ ᐊᖕᓕᑲᒃᑯᑦ ᑐᒃᓯᐊᕐᕕᖓ ᐊᒃᓱᐊᓗᒃ ᑭᖑᓂᓕᒃ ᓄᓇᓕᖕᒥᐅᓕᒫᓄᑦ ᐊᒻᒪᓗ ᐃᖃᓗᖕᒥᐅᑕᓄᑦ...  
 
ᑕᐃᒃᑯᐊ ᑐᓂᓯᖃᑦᑕᖅᑐᑦ ᑮᓇᐅᔭᓂᒃ ᓇᐅᒃᑯᓪᓘᓐᓃᑦ ᐃᑲᔪᖃᑦᑕᖅᑐᑦ ᖁᔭᓐᓇᒦᕕᒡᔪᐊᕈᒪᔭᒃᑲ ᐱᓗᐊᕐᓗᒋᑦ 
ᑕᐃᒃᑯᐊ ᓴᓐᓂᖓᔪᓕᐅᖅᑏᑦ ᓂᕆᑎᑦᑎᓚᐅᖅᓯᒪᖕᒪᑕ ᑮᓇᐅᔭᓂᒃ ᐱᕈᖅᓴᐃᓇᓱᒃᖢᑎᒃ ᑐᒃᓯᐊᕐᕕᖕᒧᑦ ᐊᑐᖅᑐᒃᓴᓂ 
ᐊᒻᒪᓗ ᓄᓇᕗᓕᒫᒥ ᑲᓇᑕᒥᓗ. ᓄᓇᕐᔪᐊᓂᒃ ᑮᓇᐅᔭᓂᒃ ᖃᐃᑦᑎᔭᐅᖃᑦᑕᖅᑐᒍᑦ.  
 
ᕈᐊᓐ ᒪᒃᓚᐃᓐ ᐊᒻᒪᓗ ᓄᓕᐊᖓ ᑭᐅᕈᓪ ᐃᑲᔪᑦᑎᐊᖅᑐᑦ ᖁᔭᓐᓇᒦᖅᐸᕗᑦ ᐱᔨᑦᑎᑦᑎᐊᖃᑦᑕᕐᒪᑕ ᑕᒫᓂ ᐊᒻᒪᓗ 
ᔭᓗᓇᐃᒧᑦ ᓅᓐᓂᐊᓕᕐᒪᑕ ᑕᕝᕙᓂ ᓄᓇᖃᑦᓯᐊᖁᓐᓈᖅᑲᕗᓐ.  
 
ᔮᓐ ᐊᒻᒪ ᑭᐅᕈᓪ ᑯᕆᐅᓪ ᑐᓐᖓᓱᒃᑎᒻᒥᒪᕗᑦ ᐃᖃᓗᓐᓄᑦ ᑖᑦᓴᓐ ᔫᑳᓐᒦᓚᐅᕐᓯᒪᔫᒐᓗᐊᒃ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 126 - 2(3): ᑭᓐᖓᕐᒥᐅᑦ ᐃᓕᓴᕆᔭᐅᓂᖏᑦ ᓴᓇᓐᖑᐊᓂᕐᒥᒃ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕕᕝᕗᐊᕆ 13, 2006-ᖑᑎᓪᓗᒍ ᑭᓐᖓᕐᒥᐅᑦ 
ᐃᓕᓴᕆᔭᐅᓚᐅᕐᒪᑕ ᓴᓇᓐᖑᐊᕐᑎᒃᑲᐅᓂᕐᐹᖑᓂᖏᓐᓄᑦ ᑲᓇᑕᓕᒫᒧᑦ ᖃᐅᔨᓴᖅᑕᐅᑎᓪᓗᒍ Hill Strategies 
Research Incorporated-ᑯᓐᓄᑦ. 
 
ᖃᐅᔨᒪᔪᒃᓴᐅᕗᓯ ᖃᐅᔨᒪᓪᓗᖓᓗ ᑕᒪᓐᓇ ᓴᓇᓐᖑᐊᕐᓇᖅ ᐊᒃᓱᐊᓗᒃ ᒪᑭᒪᐅᑎᒋᔭᐅᒻᒪᑦ ᐃᓄᓐᓄᑦ ᐊᒥᓱᓄᑦ. 
ᐊᒻᒪᓗ ᐃᓕᓴᕆᔭᐅᖃᑦᑕᕐᑐᑎᒃ ᓄᓇᕗᒻᒥᐅᑦ ᐃᑲᔫᓯᖃᖃᑦᑕᕐᒪᑕ ᓴᓇᓐᖑᐊᕐᓂᒃᑯᓪᓗ ᑮᓇᐅᔭᕐᑎᒍᑦ 
ᒪᑭᒪᐅᑎᒋᔭᐅᖃᑦᑕᕐᖢᑎᒃ ᐱᔭᐅᖃᑦᑕᕐᖢᑎ�ᓗ ᑭᒃᑯᑐᐃᓐᓇᕐᓄᑦ. 
 
ᑭᓐᖓᕐᓂ 25-ᐳᓴᑦᑎᓗᐊᑦ ᐃᖅᑲᓇᐃᔭᕐᑐᑦ ᒫᓐᓂ ᓴᓇᓐᖑᐊᒐᒃᑯᑦ, ᒥᖅᓱᕐᓂᒃᑯᑦ, ᑎᑎᕋᐅᔭᕐᓂᒃᑯᓪᓗ 
ᑮᓇᐅᔭᖃᖅᑎᑎᔨᐅᔪᑦ. ᓄᓇᕐᔪᐊᓕᒫᕐᓗ ᑕᑯᓐᓇᕐᓗᒍ .08ᐳᓴᑦᑎᖏᓐᓃᕐᑐᖅ. 
 
>>ᐸᒃᑕᑐᖅᑐᑦ 
 
ᑭᓐᖓᐃᑦ ᐊᒥᓱᓄᑦ ᓴᓇᓐᖑᐊᕐᑎᕐᔪᐊᕐᒪᕆᐊᓗᓐᓄᑦ, ᑎᑎᕋᐅᔭᖅᑏᑦ ᕿᓄᐊᔪᐊᖅ ᐋᓯᕙᒃ, ᐊᖅᓴᖓᔪᖅ ᓵ, ᑭᐅᒐᖅ 
ᐊᓲᓇ, ᑲᓈᖏᓐᓈᖅ ᐳᑐᒍᖅ, ᐊᒻᒪᓗ ᐊᔪᕈᓐᓃᕐᐸᓪᓕᐊᔪᑦ ᑎᒧᑎ ᐲ, ᐋᓯᕙᒃ ᐊᓪᓚ, ᐊᓯᖏᑦ ᑕᐃᑲᐅᒻᒪᑕ. ᑕᐃᑯᐊ 
ᖁᕕᐊᓲᑎᒋᔪᒪᕙᒃᑲ ᓴᓇᓐᖑᐊᕐᑏ ᑎᑎᕋᐅᔭᕐᑏᓪᓗ ᓄᓇᑦᑎᓐᓂᖔᕐᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᕐᑎᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 127 - 2(3): ᐊᑭᓕᖅᓱᖅᑕᐅᓐᖏᑦᑐᑦ ᐃᑲᔪᕐᓂᕆᕙᒃᑕᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᐅᑉᓗᒥ, ᒫᓐᓇ ᐱᓪᓚᕆᐅᓂᖓ ᐊᑭᓕᕐᑐᖅᑕᐅᖏᑦᑐᑎᒃ ᐃᑲᔪᖃᕐᑕᕐᑐᑦ 
ᓄᓇᓕᓐᓂ, ᓄᓇᖁᑎᑦᑎᓐᓂ ᓄᓇᓕᓕᒫᓂ. ᐊᒥᓲᓚᐅᕐᑐᓪᓘᓐᓃᑦ ᐃᑲᔫᑕᐅᖃᑦᑕᕐᑐᑦ ᐊᒻᒪᓗ ᑐᓂᕐᕈᓯᕐᑐᑎᒃ 
ᐊᔪᓐᖏᓐᓂᕐᒥᓐᓂ ᐃᓄᐃᑦ ᐊᒥᓱᑦ ᓄᓇᕗᑦᒥ.  
 
ᐊᒥᓱᑦ ᐃᓄᐃᑦ ᐃᑲᕐᕋᓂᒃ ᐊᒥᓱᓂᒃ ᐃᒻᒪᖃ ᐊᑐᖃᑦᑕᕐᑐᑦ ᓂᕆᑎᑦᑎᑐᐃᓐᓇᕐᑐᑦ ᐊᖏᕐᕋᖃᓐᖏᑦᑐᓂᒃ. 
ᐃᒡᓗᒃᓴᓂᓪᓗ ᕿᓂᕐᑐᑦ ᐊᒻᒪᓗ ᐃᓚᖏᑦ ᐅᓗᕆᐊᓇᕐᑐᒃᑰᓕᓲᖑᓪᓗᓯᒃ ᐃᓅᓯᕐᒥᑦ ᐱᐅᓕᒃᓯᕋᓱᒃᑐᑎᒃ. ᐅᑯᐊᖑᔪᑦ 
ᑕᕝᕙ ᐃᓚᖏᑦ; ᐃᑭᑦᑐᓕᕆᔨᑦ ᓄᓇᓕᓐᓂ, ᕿᓂᕐᑎᑦ ᐊᓯᐅᓯᒪᔪᓂᒃ ᐊᒻᒪᓗ ᐃᒡᓗᖃᓐᖏᑦᑐᓂᒃ 
ᐃᒡᓗᓴᒃᓯᐅᕐᑎᑦᑎᔨᑦ, ᐃᓐᓇᐃᓪᓗ ᐃᑲᔪᕋᓱᒃᑐᑦ ᐊᔪᓕᐅᖅᑲᔪᓂᒃ ᒪᒃᑯᑦᑐᓂᒃ, ᐱᖃᑎᒌᓂᒃ, ᐊᒻᒪᓗ ᓄᑕᖅᑲᓂᒃ 
ᐃᓕᓐᓂᐊᕐᑐᓂᓪᓗ. ᐊᑖᑕᓪᓗ ᐊᓈᓇᓪᓗ ᐃᑲᔪᕐᑐᑦ ᕿᑎᒃᑐᓂᒃ ᐊᒥᓱᓂᒃ ᕿᑎᒡᕕᓐᓂ ᑲᔪᓯᓇᓱᖁᓪᓗᒋᑦ 
ᕿᑎᒃᑕᒥᓐᓂ. ᐊᒥᓲᓗᐊᕐᑐᓪᓘᓐᓃᑦ ᐅᖃᖅᑏᑦ ᐊᑏᑦ ᑖᒃᑯᐊ ᓴᖅᑭᒐᔭᕈᒃᑭᑦ.  
 
ᐅᖃᖅᑏ, ᐃᓄᐃᑦ ᐊᒻᒪ ᐊᕐᓇᐃᑦ ᐃᓅᓯᒃᑎᓐᓂ ᑖᕙᓂ ᑭᖑᓂᒃᑎᓐᓂ ᐃᑲᔪᖃᑦᑕᕐᓯᒪᔪᑦ ᐊᑭᓕᕐᑐᖅᑕᐅᖏᑦᖢᑎᒃ 
ᑐᓂᕐᕈᓯᕐᑐᑎᒃ ᖃᓄᖅ ᐊᓐᓄᕌᓕᐅᕆᐊᖃᕐᓂᕐᒥᓐᓂᒃ ᐊᖓᔪᖅᑳᒥᓄᑦ ᐊᒻᒪᓗ ᐃᓚᒥᓐᓄᑦ ᐊᒻᒪᓗ ᖃᓄᖅ ᐅᑭᐅᒃᑯᑦ 
ᐅᓗᕆᐊᓇᕐᑎᒋᓂᖓ ᑕᒪᒃᑯᐊ ᐊᔾᔨᒌᖏᑦᑐᑦ ᐃᒃᑮᓇᕐᓃᑦ ᐊᒻᒪᓗ ᓄᓇᐅᑉ ᒥᒃᓵᓄᑦ ᐃᑲᔪᖃᑦᑕᕐᑐᑎᒃ 
ᖃᓄᐃᑦᑑᒻᒪᖔᑦ.  
 
ᐅᖃᖅᑏ, ᑕᒪᒃᑯᐊ ᑕᒪᕐᒥᓕᒫᖅ ᐃᑲᔪᖃᑦᑕᕐᑐᑦ ᐊᑭᓕᕐᑐᖅᑕᐅᓐᖏᑦᑐᑎᒃ ᖁᔭᓐᓇᒦᕈᒪᔭᒃᑲ. ᐊᒃᓱᐊᓗᒃ 
ᐃᑲᔪᖃᑦᑕᕐᒪᑕ ᑕᒪᒃᑯᓂᖓ ᑐᓂᕐᕈᓯᕐᖢᑎᒃ ᐃᑲᔫᑕᐅᔭᕆᐊᓕᓐᓂᒃ ᐱᓗᐊᕐᑐᒥᒃ ᖃᓄᖅ ᐃᓅᓇᓱᐊᕈᓐᓇᕐᓂᕐᒥᑦ 
ᓄᓇᕗᒥ.  
 
ᐅᖃᖅᑏᑦ ᑕᒪᓐᓇ ᐃᓅᓇᓱᐊᕐᓂᖅ ᐃᓅᓯᕗᑦ ᓇᓗᓇᐃᒃᑯᑕᕗᑦ ᓇᓗᓇᐃᒃᑯᑕᕆᒻᒪᒍ ᑕᐅᕙᓐᖔᓗᒃ ᓯᕗᓂᒃᑎᓐᓂᒃ 
ᐊᒻᒪᓗ ᑭᖑᓂᒃᑎᓐᓂ ᑕᐃᒪᐃᓐᓂᐊᕐᖢᓂ. ᐊᕐᓇᓪᓗ ᐊᑭᓕᕐᑐᖅᑕᐅᒐᑎᒃ ᐱᐊᓂᖃᑦᑕᕐᓯᒪᔪᑦ. ᐊᕐᕌᒍᑕᒫᑦ ᐃᓅᓰᑦ 
ᐃᓅᓇᔭᕐᑐᑦ ᔭᒐᖃᑦᑕᕐᓕᕐᒪᑕ ᐱᔾᔪᑎᖃᕐᖢᑎᒃ ᐊᒥᓱᓂᒃ. ᐃᒻᒪᖃ ᐊᔪᕆᕐᑐᖅᑕᐅᓂᓐᖏᓐᓇᒥᒃ 
ᐃᓕᓐᓂᐊᕐᑎᑕᐅᓐᓂᖏᓐᓇᒥᒃ ᖃᓄᖅ ᐃᓅᔭᕆᐊᒃᓴᖅ ᑕᒫᓂ ᓄᓇᑦᑎᓐᓂ.  
 
ᐅᖃᖅᑏ, ᐱᐊᓂᒍᒪᒐᒃᑯ ᐊᖏᖅᑕᐅᔪᒪᒐᓗᐊᕐᑐᖓ. 
 
ᐅᖃᖅᑎ: ᒪᓕᒐᓕᐅᕐᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ, ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ, 
ᐋᒃᑳᕐᑐᖃᕐᐹ? ᐋᒃᑳᕐᑐᖃᓐᖏᒻᒪᑦ ᑰᓕ ᐅᖃᐅᓯᒃᓴᐃᑦ ᐱᔭᕇᕋᓱᓕᕈᒃ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ.  
 
ᒪᒃᑯᑦᑐᑦ ᐱᑦᔪᑎᒋᓪᓗᒋᑦ ᒫᓐᓇ ᐊᐱᕆᒃᑲᓂᖅᑐᖓ ᓄᓇᕗᒻᒥᐅᑦ ᐃᑲᔪᒃᑲᓐᓂᕈᓐᓇᖅᐸᕘᓐ ᒪᒃᑯᑦᑐᖁᑎᕗ ᖃᓄᖅ 
ᔭᒐᖏᑦᑕᕆᐊᔅᓴᖅ ᓄᓇᑦᑎᓐᓂ, survival. ᐊᔪᕆᑦᑐᕐᓗᒋᓪᓗ ᖃᓄᖅ ᐊᓐᓄᕌᓕᐅᕐᕆᐊᑦᓴᖅ. ᖃᓄᐃᑦᑐᓂᓪᓗ 
ᐊᓐᓄᕌᓂᒃ ᐊᑐᕆᐊᖃᒻᒪᖔᖅ. ᐊᕐᕌᒍᑦ ᑕᒪᒃᑯᐊ ᐊᑦᔨᒌᖏᒻᒪᑕ, ᐅᑭᐅᓐ, ᐅᐱᓐᖔᓐ, ᐊᐅᔭᒃᑯᓪᓗ. ᓄᓇᕗᑦ ᑕᒪᓐᓇ 
ᐊᒃᓱᕈᓐᓇᖅᑐᐊᓘᒻᒪᓐ. ᐅᖃᖅᑏ, ᐅᕙᖓᑦᑕᐅᖅ ᓇᒻᒥᓂᖅ ᐱᒋᐊᒃᑲᓐᓂᓚᖓᓕᖅᑐᖓ. ᐊᔪᕆᑦᑐᐃᖃᑕᐅᓗᖓ 
ᑕᒪᑐᒪ ᐊᐳᑎᐅᑉ ᒥᒃᓵᓄᑦ. ᖃᓄᖅ ᐅᒃᑯᐊᖅᑖᕋᓱᒋᐊᒃᓴᖅ ᐃᒃᑮᓇᖅᑐᒥᐅᑕᐅᑎᓪᓗᑕ.  
 
ᐊᐳᒻᒥᒃ ᐊᒥᒐᒃᓴᖏᓐᓇᑦᑕ, ᐅᖃᖅᑏ. ᑕᒪᓐᓇ ᐱᑦᔪᑎᒋᓪᓗᒍ ᑕᒪᓐᓇ ᐅᒃᑯᐊᖃᕐᓂᖅ ᖁᐊᖏᐹᓪᓕᕈᑕᐅᒍᓐᓇᖅᑐᖅ 
ᒪᒃᑯᑦᑐᖁᑎᑦᑎᓄᓐ ᐃᒃᑮᓇᖅᑐᒦᑎᓪᓗᒋᓐ.  

ᐊᒻᒪᓗ ᑕᒪᑦᓯᑦᑎᐊᖅ ᐅᕙᓃᑦᑐᓐ ᐃᓪᓗᒥ ᐊᐱᕆᔭᑎᓐ ᐃᑲᔪᕆᐊᖃᑕᐅᒍᓐᓇᓂᐊᖅᐱᓯᖃᐃ ᒪᒃᑯᑦᑐᑦᑎᓐᓂᒃ. 
ᐊᑭᓕᖅᑐᖅᑕᐅᖏᒃᑲᓗᐊᕐᓗᑕ ᔭᒐᖁᒍᓐᓃᕋᑦᑎᒍ ᒪᒃᑯᑦᑐᖁᑎᕗᓐ ᓄᓇᕗᒻᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 2(3): ᐅᔭᕋᕐᓂᐊᕐᓂᐅᑉ ᐱᒻᒪᕆᐅᓂᖓ ᕿᑎᕐᒥᐅᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 
ᑮᓇᐅᔭᓕᐅᕋᓱᐊᕐᓂᐅᑉ ᒥᒃᓵᓄᑦ, ᓄᑦᑕᐅᑎᓕᕆᓂᕐᒧᓪᓗ ᒥᒃᓵᓄᑦ. ᐅᖃᖅᑏ, ᓈᒻᒪᖅᑰᓕᕐᒪᓐ ᑮᓇᐅᔭᓕᐅᕋᓱᐊᕐᓂᖅ 
ᓄᑦᑕᐅᑎᓕᕆᕐᓗ ᐊᑕᐅᓯᓐᖑᖅᑎᑕᐅᑉᐸᓐ ᓄᓇᕗᑦ ᒐᕙᒪᒃᑯᓐ ᐊᒡᒍᑐᖅᓯᒪᓂᖏᓐᓂ. ᓄᑦᑕᐅᑎᓕᕆᓂᖅ ᐊᒃᓱᐊᓗᒃ 
ᐱᖅᔪᐊᖑᔪᖅ ᕿᑎᕐᒥᐅᓂ. 
 
ᐅᖃᖅᑏ, ᔮᓄᐊᕆᒥ Tahera ᑯᐊᐳᕇᓴᒃᑯᓐ ᐅᖃᓚᐅᖅᓯᒪᔪᓐ ᐊᓕᒎᔭᓕᕆᕝᕕᒻᒥᒡᒎᖅ ᓴᓇᓂᐊᓕᕋᒥᒃ ᑕᒪᒃᑯᐊ 
ᓱᓇᒃᑯᑖᓐ ᐱᑕᖃᕆᐊᖃᑦᑎᐊᖅᑐᓐ ᐊᑐᐃᓐᓇᐅᔭᕆᐊᖃᑦᖢᑕᓗ.  
 
ᓄᓇᕗᒻᒥᐅᑦ ᐃᖅᑲᓇᐃᔭᖅᑐᓐ ᑲᑉᐸᓃᓐ ᐃᖅᑲᓇᐃᔭᖃᑎᒌᒋᐊᓖᓐ ᑭᓯᐊᓂ ᐱᖁᑎᖅᔪᐊᕐᓂᒃ ᐱᑕᖃᕈᑦᑕ 
ᐱᕈᖅᐸᓪᓕᐊᔪᓐᓇᓂᐊᖅᑐᒍᑦ. ᓄᓇᕗᒻᒥᐅᓂ ᐅᔭᕋᕐᓂᐊᕐᓂᓕᕆᓂᖅ ᐱᑕᖃᕐᓂᐊᖅᐸᓐ ᓄᑦᑕᐅᑏᓐ ᑕᒪᒃᑯᐊ 
ᐊᑐᐃᓐᓇᐅᑦᑎᐊᕆᐊᓖᓐ ᐃᖃᓗᒃᑑᑦᑎᐊᕐᒥ ᐊᒻᒪᓗ ᐊᐅᓚᕆᐊᓖᓐ.  
 
ᓄᕕᐱᕆ 28, 2005-ᖑᑎᓪᓗᒍ ᒥᓂᔅᑕᕆᔭᐅᔪᖅ ᑎᑎᖅᑲᓂᒃ ᓄᓇᕗᒻᒥᐅᓂ ᒥᒃᕕᓐᓂ ᑮᓇᐅᔭᓕᐅᕈᑎᒃᓴᓂᓪᓗ 
ᒥᒃᓵᓄᑦ ᐅᖃᐅᓯᓕᓐᓂᒃ ᓴᖅᑭᑦᑎᓚᐅᖅᓯᒪᔪᓐ ᐱᓕᕆᐊᖑᓂᐊᖅᑐᓪᓗ ᑕᐃᓪᓗᓂᒋᓐ. ᐃᖃᓗᓐᓂ ᒥᒃᕕᐅᑉ 
ᐸᕐᓇᐅᑎᒃᓴᖏᓐ ᑮᓇᐅᔭᖅᑖᖅᑎᑕᐅᓚᐅᖅᓯᒪᔪᓐ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᐃᖃᓗᒃᑑᑎᐊᕐᒥ ᒥᒃᕕᒃ ᐊᒻᒪᓗ 
ᓴᓇᔭᐅᔭᕆᐊᖃᕐᓂᖓ ᓴᖅᑭᓚᐅᖏᑎᐊᕐᒪᕆᒃᑐᖅ ᓄᓇᕗᑦ ᒐᕙᒪᒃᑯᖏᑦᑕ ᑕᓪᓕᒪᓄᓐ ᐊᕐᕌᒍᓐᓄᑦ 
ᐊᑭᑐᔪᖅᑐᕈᑎᒃᓴᖏᓐᓂ.  
 
ᑕᒪᒃᑯᐊᓕᒫᓐ ᐊᑐᓕᖅᑎᑕᐅᔪᓐᓇᔾᔮᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓚᐅᖏᑉᐸᑕ. ᑕᐃᒪᐃᑦᑑᒐᓗᐊᖅᑎᓪᓗᒍ ᑖᓐᓇ 
ᑕᐃᔭᐅᓯᒪᖏᑐᕐᓘᓐᓃᑦ ᐊᒻᒪᓗ ᒫᓐᓇ ᑐᑭᓯᓂᕐᓗᒃᑎᑕᐅᖃᑦᑕᖅᖢᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᒃᑯᐊ 
ᓴᖅᑭᑕᐅᖃᑦᑕᖅᓯᒪᔪᓐ ᑲᔪᓯᓂᐊᕐᓂᕋᑦᑕᐅᓯᒪᓪᓗᑎᒃ. ᐊᒃᓱᐊᓗᒃ ᖁᕕᐊᓱᓚᐅᖅᑐᒍᑦ ᑕᒪᓐᓇ ᓴᖅᑭᕐᒪᓐ. 
 
ᒪᑯᐊ ᑲᒪᒋᔭᐅᓂᐊᖅᑐᓐ ᒥᒃᕕᒻᒥ ᐅᑯᐊᖑᕗᓐ: 
 

1. ᑕᑭᓪᓕᒋᐊᖅᑕᐅᑲᓐᓂᕐᓗᓂ ᒥᕝᕕᐅᕙᑦᑐᖅ ᖃᖓᑕᓲᓄᑦ; 
2. ᖃᖓᑕᓲᓐ ᑕᐃᑯᖓ ᒥᖃᑦᑕᖅᑐᓐ ᐊᑭᓕᖅᓱᐃᖃᑦᑕᕐᓗᑎᒃ ᐅᖁᒪᐃᓐᓂᕐᒥᑎᒍᑦ; ᐊᒻᒪᓗ 
3. ᑕᐃᓐᓇ ᐊᐅᓚᐅᑦ ᓱᐴᔫᒻᒧᓐ ᓄᑖᓐᖑᓂᖅᓴᖅ ᐃᓕᔭᐅᓗᓂ ᕿᖁᖅᑕᐅᓗᓂᓗ.  

ᑐᑭᓯᐅᒪᔪᖓ ᓄᓇᕗᑦ ᒐᕙᒪᒃᑯᖏᑦᑕ ᐊᑭᑐᔪᖅᑐᕈᑎᒃᓴᖏᓐ ᑭᓪᓕᖃᒻᒪᑕ, ᕿᓗᖅᑭᑖᖃᑦᑕᕐᒪᑕᓗ ᑭᓯᐊᓂ ᐱᖅᔪᐊᑦ 
ᑕᒪᒃᑯᐊ ᐊᑭᑐᔪᖅᔪᐊᓐ ᑕᐃᔭᐅᔭᕆᐊᓖ 2006-2011-ᒧᓐ ᑮᓇᐅᔭᓕᐅᕋᓱᐊᕐᓂᕐᒧᓐ ᑕᓪᓕᒪᓄᓐ ᐊᕐᕌᒍᓄᑦ ᐸᕐᓇᐅᑏ 
ᑕᓪᓕᒪᐅᓚᐅᖅᑐᓐ. ᑲᑎᑦᑐᒋᑦ $4 ᒥᓕᐊᓐ 989 ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᖅᑐᓐ ᐃᖃᓗᒃᑑᑎᐊᕐᒧᓘᓐᓃᑦ 
ᑖᒃᑯᐊ 1-ᓴᖏᓪᓘᓐᓃᑦ ᐃᓕᖃᓯᐅᔾᔭᐅᓯᒪᖏᑦᑐᑦ. ᖁᔭᓐᓇᒦᒃ.  
 
ᐱᕕᖃᑦᑎᑕᐅᒃᑲᓐᓂᕈᒪᔪᖓ ᐱᔭᕇᕈᓐᓇᕐᓂᐊᕐᕋᒪ. 
 
ᐅᖃᖅᑎ: ᒪᓕᒐᓕᐅᖅᑎ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᓐ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᑉᐸ. 
ᐋᒡᒑᖅᑐᖃᖏᒻᒪ, ᐲᑕᓴᓐ, ᑲᔪᓯᓕᕆᑦ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 2001 
ᓄᑦᑕᐅᑎᓕᕆᓂᕐᒧᓐ ᑐᑭᒧᐊᒍᑏᓐ ᐅᖃᖅᓯᒪᔪᓐ ᖃᖓᑕᓲᓄᑦ ᐊᑐᖅᑐᓐ ᓱᓇᒃᑯᑏᑦ ᐱᐅᓂᖅᓴᐅᓕᖁᓪᓗᒋᑦ 
ᕿᕿᖅᑕᐅᓗᑎᓪᓗ. ᒪᑯᐊ ᐅᐸᑦᑕᐅᒐᔪᒃᑐᓐ ᓲᕐᓗ ᐃᖃᓗᒃᑑᑦᑎᐊᖅ. ᐃᖃᓗᒃᑑᑦᑎᐊᖅ ᑕᐃᒪᐃᑕᐅᑉᐸᓐ ᐊᒃᓱᐊᓗᒃ 
ᐃᑲᔫᑕᐅᓂᐊᖅᑐᖅ ᕿᑎᕐᒥᐅᓕᒫᓄᓐ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᓐ ᓂᕈᐊᕐᓂᖃᓚᐅᖅᑎᓪᓗᒋᑦ ᓄᑖᒥᒃ ᐊᖏᕈᑎᓂᒃ ᐋᖅᑭᒃᓯᓂᐊᖅᓯᒪᔪᓐ. ᓈᒻᒪᓯᑉᐸᑦ 
ᑕᒪᒃᑯᐊ ᐊᐱᖅᑯᑎᒋᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 129 - 2(3): ᒐᕙᒪᑐᖃᒃᑯᑦ ᑐᓚᑦᑕᕐᕕᓪᓚᑦᑖᓕᐅᕐᓂᐊᕐᓂᖓᑦ ᐃᖃᓗᓐᓂ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦᑕ 
ᑕᐃᓚᐅᖅᑕᖓᑕ ᐃᓗᐊᓃᑦᑐᖅ ᐃᑉᐸᒃᓴᖅ. ᖃᐅᔨᒪᔪᐃᓐᓇᐅᔪᒃᓴᐅᕗᒍᑦ ᐊᕐᕋᓃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᓄᑖᓂᒃ ᑮᓇᐅᔭᖅᑖᖅᑎᑕᐅᓚᐅᖅᓯᒪᒐᑦᑕ ᐊᒻᒪᓗ ᒥᔅᑕ ᕼᐊᕐᐳ ᑕᐃᓐᓇ ᐳᕋᐃᒻᒥᓂᔅᑕᕆᔭᐅᓕᖅᑐᖅ 
ᐃᑲᔪᖅᑎᒋᔪᒥᓇᖅ.  
 
ᖃᐅᔨᒪᓪᓗᖓ ᒥᔅᑕ ᕼᐊᕐᐳ ᐊᒻᒪᓗ ᑲᓐᓲᕙᑎᕝ ᐹᑎᖏᑦ ᐃᒪᐃᓕᐅᕐᓂᐊᖅᑑᒍᓚᔾᔪᑎᖃᓚᐅᕐᒪᑦ ᐅᓄᖅᑐᓂᒃ 
ᓄᓇᕘᒥᐅᓄᑦ ᐊᒻᒪᓗ ᐃᖃᓗᖕᒥᐅᑕᓄᑦ.  
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᓚᐅᕐᒪᑦ ᐃᒃᑯᐊ ᐃᒪᐃᓕᐅᕐᓂᐊᕐᓂᕋᖅᓯᒪᓂᑰᒐᓗᐊᑦ ᑲᔪᓯᒍᓈᓘᒐᓗᐊᖅ 
ᑲᔪᓯᑎᑕᐅᒍᓈᓗᒃ.  
 
ᐊᒻᒪᓗ ᑕᒪᓐᓇ ᐅᖃᐅᓯᕆᔭᕋ ᐃᖃᓗᐃᑦ ᐃᓱᒪᒋᓗᐊᓐᖑᐊᖅᖢᒍ ᐃᖃᓗᖕᒥᐅᑕᐅᖃᑏᒃᑲᒃ ᒪᓕᒐᓕᐅᖅᑏᒃ ᒥᔅᑕ ᐲᑯ 
ᐊᒻᒪᓗ ᒥᔅᑕ ᐅᑲᓕᖅ ᐊᒻᒪᓗ ᐃᖃᓗᐃᑦ ᓄᓇᓕᐸᐅᔭᖓᑦ ᑕᒪᔾᔭ ᑕᒪᑦᑕ ᑲᑎᖢᑕ ᐃᑎᔪᒥᒃ 
ᑐᓚᒃᑕᕐᕕᓕᐅᕐᓂᕋᕐᓂᖅ ᑕᓐᓇ ᑐᓴᕈᒥᒋᑦᑎᐊᓚᐅᖅᑕᕗᑦ. ᐊᒻᒪᓗ ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᐳᕋᐃᒻᒥᓂᔅᑕᒥ  

ᑕᐃᒪᐃᓕᓚᐅᕐᓂᖓᓄᑦ ᓴᖅᑮᓂᐊᕐᓂᖓᓂᑦ ᐃᖅᑲᓇᐃᔭᖃᑎᖃᖁᓪᓗᒍᓗ ᐃᖃᓗᐃᑦ ᓄᓇᓕᐸᐅᔭᖓᓐᓂᑦ.  
 
ᑕᐃᓐᓇ ᐃᑎᔪᖅ ᑐᓚᒃᑕᕐᕕᒃ ᑲᔪᓯᑦᑎᐊᕈᓐᓇᕐᓂᐊᕐᒪᑦ. ᖃᓄᕐᓕᑭᐊᖅ ᓯᓇᖅᔪᑯᓗᑐᐃᓐᓇᖏᑎᒍᑦ ᑕᒪᓐᓇ 
ᐱᔪᒥᓇᖏᒻᒪᑦ ᐃᖃᓗᖕᒥᐅᓄᑦ ᐅᑭᐅᖅᑕᖅᑐᒧᓪᓗᑦ. ᑕᐃᒪᒃ ᐃᑎᔪᒥᒃ ᑐᓚᒃᑕᕐᕕᖕᒥ ᐱᔾᔪᑎᒋᓪᓗᒍ ᒪᑯᓄᖓ 
ᐅᓇᑕᖅᑐᒃᓴᓄᑦ ᐱᓂᐊᕋᓗᐊᖅᐸᑦ ᐊᓯᖏᓐᓄᑦᑕᐅᖅ ᐱᐅᔪᒥᒃ ᓴᖅᑭᐅᑎᒋᔭᐅᓂᐊᖅᑐᖅ 
ᐊᒃᑐᐃᓂᖃᓪᓚᕆᖕᓂᐊᖅᖢᓂᓗ ᓄᓇᕗᒻᒥᐅᓕᒫᓄᑦ ᐃᖃᓗᖕᒥᐅᓄᓪᓗ ᒪᑯᐊ ᐅᒥᐊᖅᔪᐊᖅᑕᐅᖃᑦᑕᕐᓂᖅ 
ᐱᔾᔪᑎᒋᓪᓗᒍ. ᑕᒪᐅᓈᖃᑦᑕᕐᒪᑕᐃᒃᑯᐊ ᐅᒥᐊᖅᔪᐊᑦ ᐊᓯᖏᓐᓄᑦ ᓄᓇᓕᖕᓅᓐᖓᐅᔪᑦ ᕿᑭᖅᑖᓗᖕᒥ. ᐊᒃᓱᐊᓗᒃ 
ᐱᐅᓂᕐᒥᒃ ᓴᖅᑭᑦᑐᖃᕐᓂᐊᖅᑐᖅ ᑐᓚᒃᑕᕐᕕᒃᑕᖃᓕᖅᐸᑦ ᐅᒥᐊᖅᔪᐊᓄᑦ ᑐᓚᒃᕕᐅᖃᑦᑕᕈᓐᓇᕐᓂᐊᖅᑐᒥᒃ. 
ᓴᓇᔭᐅᓂᖓᒍᑦ ᐊᒻᒪᓗ ᐊᓯᖏᑎᒍᑦ ᑮᓇᐅᔭᓂᒃ ᐱᕝᕕᒋᔭᐅᒍᓐᓇᕐᓂᐊᖅᑐᑦ.  
 
ᒥᔅᑕ ᕼᐊᕐᐳ ᑕᐃᒪ ᖁᔭᓐᓇᒦᕈᒪᕙᕋ ᐊᒻᒪᓗ ᐳᐃᒍᔾᔭᐃᖁᓪᓗᒍ ᐃᒪᐃᓕᐅᕐᓂᐊᕐᓂᕋᓚᐅᖅᓯᒪᔭᖓᑕ ᒥᒃᓵᓄᑦ. 
ᐃᖅᑲᓇᐃᔭᖃᑎᖃᖁᓪᓗᒍᓗ ᐃᖃᓗᐃᑦ ᓄᓇᓕᐸᐅᔭᖏᓐᓂᑦ. ᒥᔅᑕ ᕼᐊᕐᐳ ᑕᐃᒪᐃᖁᔪᒥᓇᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑎᓐᓄᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓐᓇ ᐃᓕᑕᕆᔪᒪᓪᓗᒍ ᐃᕕᑖᕉᓚᓲᕗᑦ ᔫ ᓴᖅᐸᕕᐅᑉ ᐊᕐᕕᐊᕐᒥᐅᑕᖅ ᑕᐃᑲ 
ᑕᐅᕙᓂ ᑕᐃᔅᓱᒪ ᓴᓂᐊᓂ ᐃᒃᓯᕙᖕᒪᑦ. ᑐᓐᖓᓱᒋᑦ ᑕᒡᕙᓂ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 139 - 2(3): 2.3 ᒥᓕᐊᓅᐊᖓᔪᖅ ᑮᓇᐅᔭᖅᑐᕈᑎᒃᓴᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ ᐃᑉᐸᒃᓴᖅ 
ᐊᐱᖅᑯᑎᒋᓚᐅᖅᑕᒪ ᐃᓚᒋᓗᒍ.  
 
ᕿᒥᕐᕈᓗᒋᓪᓗ ᑲᑎᒪᔾᔪᑎᒥᓂᖅᐳᑦ, $2.3 ᒥᓕᐊᖑᖕᒪᑕ ᑕᕝᕙᓂ ᑮᓇᐅᔭᓂᑦ ᐊᑐᖅᑐᒃᓴᓂᑦ. ᐊᐱᕆᔪᒪᔭᕋᓕ 
ᒥᓂᔅᑕᐅᔪᖅ ᖃᐅᔨᒪᒐᑦᑕ ᑖᒃᑯᐊ ᓯᕗᓂᐊᒍᑦ ᓴᖅᑭᑕᐅᔭᕆᐊᖃᓲᖑᖏᒻᒪᑕ ᒪᑯᐊᖃᐃ ᐊᓯᔾᔨᖅᓯᒪᓕᕐᖓᑕ 
ᑐᓴᖅᑎᑦᑎᒍᓐᓇᖅᐸᓕᖅᐱᑕ ᑖᒃᑯᓂᖓ ᐊᖏᓚᐅᖏᒻᒪᕆᒃᑐᓂᑦ.  
 
ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᔪᖅ ᓴᖅᑮᓯᒪᒻᒥᒻᒪᑦ ᐅᖃᖅᓯᒪᓪᓗᓂ, ᒪᑉᐱᒐᕐᒥ 17-ᒥ ᓴᑉᑕᖓ 3-ᒥ ᑖᑯᐊ ᒥᓂᔅᑕᐅᔪᖅ 
ᐊᐱᕆᔪᒪᔭᕋ ᑖᔅᓱᒥᖓ ᓇᓗᓇᐃᖅᓯᒋᐱᐊᒃᑲᓐᓂᕈᓐᓴᕐᒪᖔᖅ ᒪᓕᒐᓕᐅᖅᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᑕᐃᒪᓐᓇᐃᑎᐊᕐᑐᖅ, ᑖᒃᑯᐊ ᐅᖃᐅᓯᐅᔪᑦ ᒫᓐᓇ 
ᑮᓇᐅᔭᑦ $2.3 ᒥᓕᐊᓐ ᑕᐃᑲᓂ 2006-07-ᖑᓂᐊᖅᑐᒥ ᐊᑐᒐᒃᓴᐅᓗᑎ ᐋᖅᑭᒃᓯᒪᔪᒫᖅᑐᑦ ᒫᓐᓇᐅᔪᖅ, ᑕᕝᕙᓂ 
ᐊᒥᒐᕐᓂᕐᐸᑕ ᑲᔪᓯᓇᔭᖅᑐᑎ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᕐ `ᐸᖅ ᐃᓚᒋᐊᕈᑦ ᐊᐱᖅᑯᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᕙᕋ ᖃᓄᖅ ᓱᒻᒪᓪᓗ ᑕᐃᒃᑯᐊ 
ᓴᖅᑭᑕᐅᒻᒪᖔᑕ ᒪᓕᒐᓕᐅᕐᕕᒻᒥ ᑐᓴᓚᐅᖅᑎᓐᓇᑕ ᓱᓕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑖᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᓚᐅᖅᑐᑦ ᑖᒃᑯᓇᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᓴᖅᑭᑎᑕᐅᓚᐅᖅᑐᑦ ᑕᖅᑲᐅᖓ, ᑕᒪᓐᓇ ᑐᕕᕐᓇᑑᒻᒪᑦ ᑲᑉᐱᐊᓇᖅᑑᓪᓗᓂᓗ. 
Offic safety reasons ᑕᕝᕙᓂ ᐃᖃᓗᓐᒥᐅᓄᑦ ᐱᓗᐊᖅᑐᒥ ᑕᒫᓂᓗ ᕿᑭᖅᑖᓗᒻᒥᐅᓄᑦ ᐅᕗᖓ 
ᐋᓐᓂᐊᕕᒻᒧᐊᐸᑦᑐᓄᑦ ᐃᖃᓗᓐᓂ ᑕᒪᓐᓇ ᐅᖃᐅᓯᐅᓕᓚᐅᖅᑐᖅ ᑖᒃᑯᓇᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. 
ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᒻᒥ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᒪᓕᒐᓕᐅᖅᑎᓂᑦ ᐊᖏᖅᑕᐅᖅᑳᕆᐊᖃᓚᐅᕋᓗᐊᕐᖓᑕ 
ᐃᑉᐸᓴᕐᓗ ᖃᐅᔨᒪᓚᐅᖏᓇᑦᑎᒍᓘᓐᓃᑦ ᐊᕝᕙᓃᑦᑕᕆᐊᖏᓐᓂ. 
 
ᖃᐅᔨᒪᔪᖓ ᐋᓐᓂᐊᖅᑐᓕᕆᔨᒃᑯᑦ ᐊᒃᓱᕈᑦᑎᐊᓚᐅᖅᑐᑦ ᐋᓐᓂᐊᕐᕕᒻᒥᒎᖅ ᐊᓯᔾᔨᔾᔮᖏᒻᒪᑕ ᐊᐅᓚᓂᕆᔭᖓ. 
ᑭᓯᐊᓂ, ᑕᐃᒃᑯᐊ ᐊᐅᓚᓂᕆᖃᑦᑕᖅᑕᖏᑦ ᐊᓯᔾᔨᓂᐊᕐᓂᕋᖅᑕᐅᓚᐅᖅᓯᒪᖏᒻᒪᑕ ᑕᐃᒃᑯᐊ ᒪᓕᒋᐊᖃᖅᑕᒥᓐᓂ 
ᒪᓕᑦᑎᐊᖅᓯᒪᒍᓐᓃᖅᑐᒥᓂᐅᑎᓪᓗᒋᑦ ᐊᓯᔾᔨᓂᐊᕐᓂᕋᖅᑕᐅᓚᐅᖅᓯᒪᖏᒻᒪᑕ. 
 
ᑕᐃᒪᓕ ᑐᑭᓯᖏᓐᓇᒪ ᖃᓄᐃᒻᒪᑦ ᖃᓄᖅ ᑕᒪᓐᓇ ᑐᐊᕕᕐᓇᖅᓯᑲᓪᓚᑦᑐᒥᓂᐊᒻᒪᖔᖅ ᐊᒻᒪᓗ ᖃᓄᐃᒻᒪᑦ ᒐᕙᒪᒃᑯᑦ 
ᓇᓗᓇᐃᖅᓯᒋᐊᖃᓕᓚᐅᕐᒪᖔᑕ ᑮᓇᐅᔭᓂ ᐅᕙᓂ ᒪᓕᒐᓕᐅᕐᕕᒻᒥ ᐊᖏᖅᑕᐅᓚᐅᖅᑳᖏᒃᑲᓗᐊᖅᑎᓪᓗᒋ ᑕᐃᒪᓕ 
ᒥᓂᔅᑕᐅᔪᖅ ᓇᓗᓇᐃᖅᓯᒋᐊᒃᑲᓐᓂᖁᔭᕋᓗᐊᕋ ᑕᒪᒃᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᐃᓐᓇ ᓇᓗᓇᐃᖅᓯᔾᔪᑕᐅᓚᐅᖅᑐᖅ ᑕᖅᑲᐅᖓ ᑖᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐅᖃᓚᐅᕐᒪᑕ ᑖᒃᑯᓂᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑖᒃᑯᐊ ᑮᓇᐅᔭᑦ 
ᐊᖏᖅᑕᐅᓂᕋᖅᑕᐅᓪᓗᑎ, ᐅᖃᒪᐅᖏᒻᒪᑕ ᑮᓇᐅᔭᓂᒃ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᐊᖏᖅᑕᐅᓂᕋᖅᑕᐅᓪᓗᑎ. 
ᑕᒪᓐᓇ ᑐᐊᕕᕐᓇᖅᑑᓕᓚᐅᖅᒪᑦ ᑕᐃᒪ ᑖᒃᑯᓇᖓᑦ ᐅᖃᐅᓯᐅᓕᓚᐅᕐᐳᖅ, ᐊᖏᖅᑕᐅᖏᑉᐸᑕ ᑖᒃᑯᐊ 
ᑲᔪᓯᖏᑐᐃᓐᓇᕆᐊᖃᖅᑐᓂ ᐅᕝᕙᓘᓐᓃᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇ ᑮᓇᐅᔭᖁᑎᒋᔭᖏᓐᓂ 
ᓇᓂᓯᔪᓐᓇᕈᒥ ᑖᒃᑯᓄᖓ ᐊᑐᕆᐊᖃᕋᔭᖅᑐᓂ ᑖᒃᑯᓇᖔᕈᓐᓇᖅᑐᓂᓗ. ᒪ’ᓇ, ᐅᖅᑲᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᒻᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑭᐅᔾᔪᑎᒋᓚᐅᖅᑕᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑕ 
$2.3 ᒥᓕᐊᓐ  

ᑮᓇᐅᔭᓂ ᐊᑐᖅᑐᒃᓴᓂ ᔮᓐᓄᐊᕆᒥ ᒪᑦᓯ 31-ᒧᑦ. ᑕᒫᓂ ᑮᓇᐅᔭᖃᕐᓂᖓᑦ $300 ᑕᐅᓴᒃᑲᓂᕐᓂᑦ 
ᓇᓗᓇᐃᖅᓯᓪᓗᑎ.  
 
ᑕᐃᒃᑯᐊ $2.3 ᒥᓕᐊᓐ ᑮᓇᐅᔭᓂ ᐊᑐᖅᑐᒃᓴᐅᔪᓂ ᑮᓇᐅᔭᓕᕆᓂᕐᒦᓛᒃ ᐋᓐᓂᐊᖅᑐᓕᕆᔨᒃᑯᓐᓂ 
ᐊᖏᖅᑕᒥᓂᖁᐅᓂᕋᕋᑖᕐᖓᒍ ᐅᖃᖅᑳ, ᑕᕝᕙᓂ ᑐᓴᕋᒃᓴᑦᑐᖅ $2.3 ᒥᓕᐊᓂᒡᒎᖅ ᐊᖏᓚᐅᕐᒪᑕ ᑖᒃᑯᐊᓗ 
ᑮᓇᐅᔭᐃᑦ ᐋᓐᓂᐊᖅᑐᓕᕆᔨᒃᑯᑐᐊᓃᑦ ᐅᕝᕙᓘᕝᕙ ᑮᓇᔭᐅᓕᕆᔨᒃ ᑲᑎᒪᔨᖏᓐᓄ ᑖᓐᓇ ᐃᒃᓯᕙᐅᑕᕆᔭᐅᓪᓗᓂ 
ᒥᓂᔅᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᑮᓇᐅᔭᒃ 2.3 ᒥᓕᐊᓐᑖᓚᒃ ᑖᒃᑯᓇᙵᑦ FMB-ᑯᓐᓂᑦ 
ᐊᖏᖅᑕᐅᓚᐅᖅᑐᑦ ᔭᓐᓄᐊᕆᐅᓚᐅᖅᑐᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒪᑉᓴᓚᒃ. 
 
ᐊᐱᖅᑯᑦ 140 - 2(3): ᐱᕙᓪᓕᐊᔪᓕᕆᓂᖅ ᓄᓇᓕᓐᓂ ᒥᑭᓐᓂᖅᓴᓂ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑕᐃᒪ ᑭᖑᓪᓕᕐᒥ ᑕᒫᓂ ᐃᒃᓯᕚᖅᑎᓪᓗᑕ ᑖᒻᓇ ᐊᐱᖅᑯᑎᒋᓚᐅᖅᓯᒪᔭᕋᓗᐊᕋ ᑭᓯᐊᓂ ᑐᑭᓯᑦᑎᐊᓗᐊᓚᐅᖏᓐᓇᒪ. 
ᐅᖃᖅᑎᑦᑎᔩ, ᑖᒃᑯᐊ ᑭᖑᕙᖅᓯᒪᒐᓚᓪᓗᐊᕕᖕᒪᑕ ᓄᓇᓕᕋᓛᑦ ᓄᓇᕗᖕᒥ ᐱᕙᓪᓕᐊᔪᓕᕆᓂᕐᒧᑦ ᐅᕝᕙᓘᓐᓃᑦ 
ᐱᓕᕆᐊᒃᓴᖃᕐᕕᖕᒧᑦ. ᑖᕙᙵᑦ ᓱᓕ ᓄᓇᕗᑦ ᐱᒋᐊᓚᐅᖄᖅᑎᓐᓇᖑ ᓱᖁᓯᐅᔭᓗᐊᖅᑑᔮᖅᓯᒪᖏᒻᒪᑦ. 
 
ᐅᖃᖅᑎᑦᑎᔩ, ᐊᐱᕆᔪᒪᔪᖓ ᒥᓂᔅᑐᒧᑦ ᑕᐃᖕᓇ ᐃᓂᓪᓚᒃᓴᖅᓯᒪᓕᕐᒪᖔᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᐅᓕᕐᒪᖔᑦ 
$5 ᒥᓕᐊᓐ ᑕᒡᕗᖓ ᓄᓇᓕᕋᓛᕐᓄᑦ ᐊᑐᖅᑐᒃᓴᐅᓂᐊᓚᐅᖅᑐᖅ ᖃᓄᖅ ᐊᑐᖅᑕᐅᓂᐊᕐᒪᖔᑦ 
ᓇᓗᓇᐃᖅᓯᓯᒪᓕᕐᒪᖔᑦ ᑖᔅᓱᒥᖓ ᐊᐱᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᒡᓗ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃ, ᒫᓐᓇᒧᑦ ᐱᕙᓪᓕᐊᒐᓱᐊᖅᓯᒪᔭᕗᑦ ᐃᒻᒪᖃ ᑖᒃᑯᐊ 
ᕿᒥᕐᕈᒋᐊᑦᓯᐊᓚᐅᕐᓗᒋᑦ ᑖᒃᑯᐊ ᓄᓇᓖᑦ.  
 
ᑕᐃᑦᓱᒪᓂ ᒐᕙᒪᐅᒋᐊᕐᖓᓕᖅᑎᓪᓗᑕ ᐃᓱᒪᒋᓚᐅᖅᓯᒪᒐᑦᑎᒍ ᕿᒪᒃᑕᐅᒪᓗᐊᖁᓇᒋᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ 
ᑐᑦᑕᕐᕕᐅᔪᓄᑦ-ᑕᓚᐅᖅᑐᓄᑦ ᑕᒪᓐᓇ ᐱᓕᕆᐊᕆᑦᓯᐊᕋᓱᐊᖏᓐᓇᖅᑕᕗᑦ ᒫᓐᓇᒧᓄᑦ ᖃᓄᖅ 
ᑮᓇᐅᔭᓕᐅᕈᑎᐅᒃᑲᓐᓂᕈᓐᓇᕐᑐᓂᒃ ᓄᓇᓕᓐᓂᕐᒥᐅᑕᓄᑦ ᑖᓐᓇ ᒫᓐᓇᒧᓄᑦ ᐱᓕᕆᐊᕆᑦᓯᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑮᓇᐅᔭᖅ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑐᒃᓴᐅᖃᑦᑕᖅᑐᖅ 
ᓄᖑᖅᑲᖅᑎᓐᓇᒍ ᐃᑲᔪᑕᐅᔪᓐᓇᖃᑦᑕᖅᑐᖅ ᓄᓇᓕᖕᓄᑦ ᐊᖏᔫᔪᓐᓇᓚᐅᖅᓯᒪᖕᒪᑦ ᐊᒻᒪᓗ ᓇᖕᒥᓂᖅ 
ᐱᓕᕆᐊᖃᕈᒪᔪᓄᑦ ᓄᓇᓕᕋᓛᕐᓃᑦᑐᓅᒐᓗᐊᖅ ᑮᓇᐅᔭᖅ ᐊᑐᐃᓐᓇᐅᑦᑎᐊᖅᐸᓚᐅᖅᓯᒪᒐᓗᐊᕐᒪᑦ ᑕᒪᓐᓇᖃᐃ 5 
Million dollars ᐊᕕᒃᑐᖅᑕᐅᓂᐊᖅᑐᖅ ᑖᒃᑯᓄᖓ ᐊᑐᖅᑐᒃᓴᐅᑕᐅ-ᐃᑲᔫᑕᒃᓴᐅᑕᐅᓪᓗᓂ ᐋᖅᑭᒃᑕᐅᓂᐊᖅᐸᑦ 
ᑕᒪᒃᑯᓄᖓ ᓇᖕᒥᓂᖅᑖᕈᒪᔪᓄᑦ ᒥᑭᔫᖏᑦᑐᓂᒃ ᐃᑲᔪᖅᑕᐅᖃᑦᑕᖁᓪᓗᖏᑦ ᓇᖕᒥᓂᖅ ᐱᓕᕆᐊᖅᑖᕈᒪᔪᓄᑦ 
ᐱᓕᕆᕝᕕᒃᑖᕈᒪᔪᓄᑦ ᑕᐃᒪᐃᓐᓇᐃᑦᑐᓄᖃᐃ ᐊᑐᖅᑐᒃᓴᐅᑕᐅᖏᓚᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ. ᐅᖃᖅᑏ ᓇᑯᕐᒦᒃ ᑖᒃᑯᐊ ᐱᓕᕆᐊᕆᕙᓪᓕᐊᔭᕗᑦ 
ᖃᓄᐃᑦᑐᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᐊᕈᒪᒐᑦᑎᒍᑦ ᑮᓇᐅᔭᐃᑦ ᑖᒃᑯᐊ ᐊᑐᐃᓐᓇᐅᑎᑕᐅᓚᐅᖅᑐᐃᑦ ᒫᓐᓇᒧᓄᓪᓗ 
ᐱᓕᕆᐊᕆᔭᐅᑦᓯᐊᖅᓯᒪᓚᐅᖅᓱᑎᒃ ᑕᒪᓐᓇ ᑲᔪᓯᑎᑦᑎᐊᕋᓱᐊᑐᐃᓐᓇᕐᓂᐊᕋᒃᑯᑦ, ᖃᓄᖅ 
ᑕᒪᓐᓇ ᑮᓇᐅᔭᓕᐅᕈᑎᐅᒃᑲᓐᓂᕈᓐᓇᖅᑐᖅ ᓄᓇᓕᕋᓛᖑᔪᓂᒃ ᐊᓚᒃᑲᐅᒪᑎᒃᑲᓐᓂᕈᓐᓇᕐᒪᖔᑦᑎᒍᑦ ᓯᕗᓂᒃᓴᑦᑎᓐᓂ 
ᑕᒪᓐᓇ ᐱᓕᕆᐊᕆᑦᑎᐊᕋᓱᐊᕐᓂᐊᖅᐸᕗᑦ. 
 
ᑖᒃᑯᐊ ᓄᓇᓖᒃ ᐃᒻᒪᖃ 25-ᖑᖕᒪᑕ ᑎᑎᕋᖅᓯᒪᒐᐃᒻᒪᑕ ᖃᓄᐃᓕᐅᕐᓂᕆᕙᓪᓕᐊᒍᒪᓯᒪᔭᖏᓐᓂ, ᓯᕗᓂᒃᓴᑦᑎᓐᓂ 
Community Economic Plan-ᖑᓂᕋᖅᑕᐅᔪᓂᒃ, 21-ᖑᖕᒪᑕ ᐱᔭᖅᓯᒪᔪᐃᑦ, 25-ᖑᑦᓱᑎᑦ ᓄᓇᓕᑦ, 
ᓯᑕᒪᐃᓐᓇᐃᑦ ᑎᑎᕋᖅᓯᒪᓐᖏᒻᒪᑕ ᑕᒪᑦᓱᒧᓐᖓᑦ. ᑖᒃᑯᐊ ᖃᓄᖅ ᕿᒥᕐᕈᑦᓯᐊᕐᓗᑎᒍ ᑮᓇᐅᔭᐃᑦ 
ᐊᑐᒃᑲᓐᓂᕈᓐᓇᕐᒪᖔᑦᑎᒍ ᑖᒃᑯᓄᓐᖓ ᑎᑎᕋᖅᑕᐅᓯᒪᔪᓄᑦ ᓄᓇᓕᓐᓄᑦ ᖃᓄᐃᓕᐅᕈᒪᓯᒪᔭᒥᓂᑦ ᓯᕗᓂᑦᓴᒥ 
ᑕᐅᑐᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᓪᓕᐊᓂᒃ ᐃᓚᒋᐊᕈᑦ ᐊᐱᖅᑯᒧᑦ, ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᖓ ᒫᓐᓇ ᑐᑭᓯᔭᔫᔮᕋᒃᑯ 5 ᒥᓕᐊᓐ ᓄᓇᓕᓐᓄᑦ 25-ᓄᑦ 
ᐊᑐᖅᑕᐅᓂᐊᕐᓂᕋᐃᔫᔮᖅᑐᓂ ᐊᒻᒪᓗ 25-ᖑᓪᓗᑎᒃ ᓄᓇᕗᒻᒥ ᓄᓇᓖᑦ ᐊᒻᒪᓗ ᑕᒪᒃᑯᓄᖓ ᓄᓇᓕᕋᓛᓄᓐ 
ᑐᑦᑕᕐᕕᐅᓐᖏᑦᑐᓄᑦ, ᑕᒪᒃᑯᓇᖓᑦ ᑐᕌᖓᔫᔮᖅᖢᓂ ᓄᓇᕗᒻᒧᓐ ᓄᓇᓕᓗᒃᑖᓄᑦ ᐊᕕᑦᑐᖅᑕᐅᓂᐊᖅ. ᖁᔭᓐᓇᒦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᓐᓇ ᐅᖃᐅᓯᕆᑐᐃᓐᓇᑲᐃᓐᓇᖅᑕᕋ ᓄᓇᓖᑦ ᑖᒃᑯᐊ 
ᐱᕙᓪᓕᐊᓂᕆᔪᒪᔭᒥᓂᒃ ᑎᑎᕋᖅᓯᒪᓂᖏᑦ ᐊᑐᓐᖑᐊᑦᓱᒍ. ᑖᒃᑯᐊ ᓄᓇᓕᕋᓛᖑᔪᐃᓐ ᒐᕙᒪᒃᑯᓐᓄᑦ 
ᑐᑦᑕᖅᕕᐅᖏᑦᑐᐃᓐ ᑕᐃᒃᑯᓄᖓᓂᖅᓴᐅᓂᐊᖅᑐᖅ ᑕᐃᓐᓇ ᑮᓇᐅᔭᖅ, $5 ᒥᓕᐊᓐᑖᓚᔅ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᒃᓴᓚᒃ. 
 
ᒪᒃᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒍᓐᓇᕐᕋᕕᓐ. ᖃᖓᓕᑭᐊᖅᑕᐃᒪ 
ᓇᓗᓇᐃᖅᓯᑦᑎᐊᕈᓐᓇᕈᒫᖅᐸ ᑖᒃᓱᒪ $5 ᒥᓕᐊᓐ ᑖᓚᔅ ᒥᒃᓵᓄᑦ ᐊᒻᒪᓗ ᑖᒃᑯᓄᖓ ᓄᓇᓕᕋᓛᓐᓄᑦ 
ᑐᓴᖅᑎᑦᑎᒋᐊᕈᓐᓇᕈᒫᖅᐸ ᑕᒪᓐᓇ ᖃᖓᒍ ᐱᒋᐊᕈᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒻᒪᖃ ᑐᑭᓯᒋᐊᑦᓯᐊᕐᓚᐅᓗᒋᑦ ᓱᑯᑦᓯᐊᓃᓕᕐᒪᖔᑕ 
ᑮᓇᐅᔭᐃᓪᓗ ᑖᒃᑯᐊ ᑐᓂᐅᖅᑲᑦᑕᐅᒪᓕᕐᒪᖔᑕ ᓇᓕᐊᓐᓄᓐ ᑖᓐᓇ ᐅᖃᖃᑎᒋᔪᓐᓇᑦᓯᐊᕐᓂᐊᖅᑕᕋ ᐊᒻᒪᓗ ᑖᒃᑯᐊ 
ᓄᓇᓕᕋᓈᓛᑦ ᑕᒫᓂ ᒪᓕᒐᓕᐅᖅᕕᒦᑦᑐᐃᓐ ᑐᑭᓯᑎᒋᐊᕐᓗᒋᓪᓗ ᖃᓄᐃᓕᖓᕙᓪᓕᐊᓕᕐᒪᖔᒃᑲ ᑖᒃᓱᒪ ᑮᓇᐅᔭᐅᑉ 
ᒥᒃᓵᓄᑦ ᑕᕝᕙᓂ ᐱᓇᓱᐊᕈᓯᕐᒥᖃᐃ ᖃᐃᔪᒥ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᖁᑦᑎᑐᒻᒥᐅᓄᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 141 - 2(3): ᓄᑕᐅᓐᖏᑦᑐᑦ ᐱᖁᑎᖅᔪᐊᑦ ᐃᓇᖏᖅᑕᐅᓂᐊᕐᓂᖏᑦ ᓯᐊᒻᒪᑎᕐᕕᐅᓯᒪᓐᖏᑦᑐᓂᑦ 

ᓄᓇᓕᓐᓂᑦ (ᐹᓇᐸᔅ) 
 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᐱᖅᑯᑎᒋᔭᕋ ᑐᕌᖅᑎᒍᒪᔭᕋ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ.  
 
ᐅᖃᖅᑏ, ᐅᓪᓗᒥᒃᑲᓐᓂᖅ ᐅᖃᐅᓯᖃᖅᑲᐅᒐᒪ ᐱᖁᑎᔾᔪᐊᖅᑖᕆᐊᖃᕐᓂᖏᓐᓄᑦ ᑖᒃᑯᓇᓂ 
ᓯᐊᒻᒪᑎᖅᕕᐅᓯᒪᖏᑦᑐᓂ ᓄᓇᓕᓐᓂ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᐃᓱᒪᔅᓴᖅᓯᐅᖅᓯᒪᒻᒪᖔᑕ ᑕᒪᒃᑯᐊ 
ᐃᓂᖏᖅᑕᐅᒋᐊᖃᕐᓂᖏᓐᓂᑦ ᓄᑕᐅᖏᑦᑐᑦ ᓈᒻᒪᖏᑦᑐᓪᓗ ᐱᖁᑎᕐᔪᐊᑦ ᐃᓪᓗᕐᔪᐊᑦ ᐊᐅᓱᐃᑦᑐᒥ, ᐊᒻᒪᓗᒃᑕᐅᖅ 
ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ, ᐸᕋᐅᓐ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑖᓐᓇ I’ll take it as notice. ᐋᒡᒐᕈᓗᒃ. 
ᐆᓰᒪᓘ. ᐃᓛᒃ ᖃᓱᖓᔾᔫᒥᖃᑦᑕᕆᐊᖃᕋᑦᑕ ᐊᒻᒪᓗ ᓱᑲᖓᐃᓐᓈᓗᓐᖏᓪᓗᑕ ᓲᖃᐃᒻᒪ ᐱᓕᕆᐊᕐᕗᓐ ᐊᒥᓱᐊᓘᒻᒪᑕ 
ᐊᒻᒪᓗ ᐅᖁᒪᐃᑦᑑᓪᓗᑎᒃ. ᐃᓛᒃ, ᐊᐱᖅᓱᕋᕕᓐ ᖁᔭᓐᓇᒦᒃ. ᐊᒻᒪᓗ ᑐᓐᖓᓱᒃᑎᓚᐅᕐᕋᕕᓐᖓ ᑕᑉᐹᓂ 
ᖁᑦᑎᑦᑐᒦᑎᓪᓗᑕ ᑕᐃᒃᑯᐊᓗ ᑲᑎᒪᔨᑎᓐ ᑕᐃᑲᓂ ᐃᒃᐱᐊᕐᔪᒻᒥ ᐊᒻᒪᓗ ᐊᐅᓱᐃᑦᑐᒥ.  
 

ᑕᒪᒃᑯᐊᖏᓛᒃ ᐅᖃᐅᓯᕆᔭᑦᑎᓐ ᐊᒥᓲᒻᒪᑕ ᑐᒃᓯᕋᖅᑕᐅᔪᓐ ᐊᒻᒪᓗ ᑕᐃᒃᑯᐊ ᐱᑐᖃᐅᓕᖅᑐᓐ 
ᑕᑯᑎᑦᑎᓚᐅᕐᕋᕕᓂᓛᒃ ᑕᑉᐱᑲᓂ ᐃᒃᐱᐊᕐᔪᒻᒥ. ᐊᖏᖃᑎᒋᑦᑎᐅᑕᑦᑎᓐ ᐊᓯᓐᖑᕆᐊᓖᓐ ᓄᑖᓐᖑᕆᐊᓖ 
ᐱᑐᖃᐅᓕᖅᑐᓐ ᑕᐃᓐᓇ ᐅᖃᐅᓯᕆᓗᐊᖅᑕᐃᓐ ᑕᐃᑲᓂ ᓄᓇᓕᓐᓂ ᐃᒃᐱᐊᔪᒻᒥᓗ ᐊᐅᓱᐃᑦᑐᒥᓗ ᑕᒪᕐᒥᒃ 
ᑕᑯᓚᐅᕐᕋᒃᑭᓐ. ᐸᕐᓇᒍᑎᐅᑉ ᐃᓗᐊᓃᒻᒪᖔᑎᒃ ᓱᓕ ᖃᐅᔨᒪᕕᓪᓗᐊᕕᖏᒃᑲᓗᐊᖅᑐᖓ ᑭᓯᐊᓂ ᓂᕆᐅᓇᖅᑐᒥᒃ 
ᐱᑕᖃᒻᒪᓐ ᑕᐃᒃᑯᐊ ᓄᑖᖑᔪᓐ, ᑲᑎᒪᔨᕋᓛᖑᔪᓐ ᓂᕆᐅᓐᓇᓂᖅᓴᐅᓂᐊᓕᖅᑐᓐ ᐅᓪᓗᒥᓗᐃᒃᑯᐊ ᑲᑎᒪᓕᖅᓱᑎᒃ. 
ᑕᐃᔭᐅᔪᓐ NAC-ᖑᓂᕋᖅᑕᐅᔪᓐ. Nunavut Community Advisory Committee-ᑯᓐ. ᑕᐃᒃᑯᐊ 
ᑲᑎᒪᓂᕋᖅᑕᐅᒻᒪᑕ ᑕᒪᑐᒪᓂ ᐱᓇᓱᐊᕈᓯᕐᒥ ᐊᒻᒪ ᐸᕐᓇᒋᐊᖁᑦᑐᔪᓂᒃ ᐊᑭᑐᔪᓂᒃ ᐊᑭᑐᔫᑎᓂᒃ ᐸᕐᓇᐃᓂᐊᕐᒪᑕ 
ᐊᖅᑯᑎᒋᕕᓪᓗᒋᓐᓂᐊᕐᕋᑦᑎᒍ ᑕᐃᒃᑯᐊ NAM-ᒥᒃ ᐃᓚᖃᑦᑐᑎᒃ. ᑕᐃᓐᓇᓘᓐᓃᑦ co-chair-ᖑᔪᖅ ᐃᒃᓯᕙᐅᑕᐅᑉ 
ᑐᒡᓕᐊᕆᔮ ᖃᐅᔨᒪᔭᐅᑦᑎᐊᖅᑐᒃᓴᐅᔪᖅ ᓘᑎ ᑑᒪᓯ. ᑕᐃᒃᑯᐊᖑᓕᖅᑎᓪᓗᒋᑦ ᓂᕆᐅᓇᕐᓂᖅᓴᐅᓂᐊᓕᖅᑐᓴᐅᔪᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 

ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᓵᖑᓚᐅᕐᑐᖅ ᑕᐃᓐᓇ ᐃᑉᐱᐊᕐᔪᒻᒥ ᐱᓐᖑᐊᕐᕕᒃ, 
ᖃᐅᔨᓴᕐᑕᐅᓚᐅᕐᒪᑦ ᖃᑦᑎᕆᔨᓄᑦ ᐅᐊᔭᖏᓪᓗ, ᒥᓂᔅᑐ ᐅᖃᕈᓐᓇᕐᐹ ᑲᑎᒪᕕᐅᑉ ᐃᓗᐊᓄᑦ, ᑖᓐᓇ 
ᐅᓂᒃᑳᕐᑕᐅᓯᒪᔪᖅ ᖃᐅᔨᓴᕈᑕᐅᓚᐅᕐᑐᓄᑦ ᖃᖓ ᑎᑎᕋᕐᓯᒪᓗᒍ ᓴᖅᑭᑎᑕᐅᓂᐊᕐᒪᖔᑦ ᑕᕝᕙᓂ ᑲᑎᒪᕕᐅᑉ 
ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐸᕋᐅᓐ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ ᑕᐃᓐᓇ ᖃᐃᑕᐅᑐᐊᖅᐸᑦ ᐊᒻᒪᓗ ᐃᓕᑦᓯᓐᓄᑦ 
ᑕᑯᑎᑕᐅᓂᐊᕐᐳᖅ, ᐃᓕᑦᓯᓐᓄᑦ ᑐᔪᕐᑕᐅᓂᐊᕐᐳᖅ, ᑕᐃᓐᓇ ᐱᓕᕆᐊᖑᓚᐅᕐᑐᖅ ᑕᑉᐱᑲᓂ ᓄᓇᑦᓯᓐᓂ ᐊᒻᒪᓗ  
ᐃᒡᓗᕐᔪᐃᑦ ᑕᒪᕐᒥᒃ ᐱᓕᕆᐊᖑᔭᕆᐊᖃᕐᒪᑕ ᐊᒻᒪᓗ ᖃᐅᔨᓴᕆᐊᖃᓗᒃᑐᒃᑖᑦ ᑕᐃᒃᑯᐊ ᐱᓕᕆᐊᕆᓇᓱᒃᑕᐅᒻᒪᑕ,  
ᐊᖑᒻᒪᑎᓇᓱᒃᑎᐊᕐᑐᑎᓪᓗ ᐱᒻᒪᑕ ᐊᒻᒪᓗ ᐱᐊᓂᒃᑕᐅᑦᓯᐊᕐᓯᒪᓕᕐᐸᑕ ᓇᓗᓇᐃᕐᓂᐊᕐᑐᖅ, ᐊᒻᒪᓗ reportᖓᓂᒃ 
ᐱᑖᕐᓗᓯ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 

ᐹᓇᐸᔅ (ᑐᓵᔨ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᑖᓗᐊᖃᑦᑕᕐᓂᖓ ᑕᒪᓐᓇ ᐃᓱᒫᓗᒍᑎᒋᔭᐅᒻᒪᑦ ᐱᓗᐊᕐᑐᒥᒃ 
ᓄᓇᓕᓐᓂ ᓲᕐᓗ ᖁᕕᐊᓱᓐᓇᐅᓕᕌᖓᑦ, ᓂᕆᕕᔾᔪᐊᕐᑐᖃᕐᓂᐊᓕᕌᖓᑦ. ᒥᓂᔅᑐ  

ᐅᖃᕈᓐᓇᕐᐹ, ᑖᒃᑯᐊ ᐃᖅᑲᓇᐃᔭᕐᕕᖓᑦ ᓵᑕᐅᔪᒃᓴᐅᔪᓐᓇᕋᔭᕐᓂᖏᓐᓄᑦ ᐱᕐᓗᐊᕿᔪᕕᓂᐅᓐᓂᖅᐸᑕ ᐃᓄᓐᓄᑦ 
ᐊᑐᖅᑐᖅᑕᐅᖃᑦᑕᕐᑐᑦ ᑕᑖᓗᐊᓕᕌᖓᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊ ᖃᐅᔨᓴᕐᑎᐅᖃᑦᑕᕐᑐᓂᓛᒃ ᐊᒥᓲᓗᐊᕐᒪᖔᑕ 
ᐃᓪᓗᓄᑦ ᐃᑎᖅᐸᓪᓕᐊᔪᑦ ᑕᒪᒃᑯᓄᖓ public placesᖑᔪᓄᑦ, ᑕᒪᓐᓇ fire marshalᒧᑦ 
ᖃᐅᔨᓴᕐᑕᐅᖃᑦᑕᕐᑑᒐᓗᐊᖅ. ᑭᓯᐊᓂ ᐊᓯᐊᑕᖃᓐᖏᑦᑎᓪᓗᒍ ᓱᓕ ᐃᒡᓗᕐᔪᐊᒥᒃ ᐊᖏᔪᒥᒃ 
ᐊᑐᖅᑕᐅᖏᓐᓇᕆᐊᖃᕐᑐᒥᒃ ᐱᑕᖃᓐᖏᑎᓪᓗᒍ. ᑕᐃᓐᓇ ᐊᑐᖅᑕᐅᒻᒪᑦ ᐊᒻᒪᓗ ᖃᐅᔨᕐᓇᕐᓂᐊᕐᑐᑦᓴᐅᕗᖅ 
ᐱᔭᕆᐊᖃᕐᓂᐊᕐᒪᖔᑕ ᖃᐅᔨᓂᐊᕐᓗᑕᓗ ᑕᐃᓐᓇ ᐊᒥᓲᓗᐊᕐᑐᓄᑦ ᐃᑎᕐᑕᐅᖏᓐᓇᕐᑐᖅ ᐊᑐᖅᑕᐅᖏᓐᓇᕐᑐᖅ 
ᓈᒻᒪᒃᑲᓗᐊᕐᒪᖔᑦ ᓈᒻᒪᓐᖏᒃᑲᓗᐊᕐᒪᑦ ᓱᓕ.  
 
ᐅᓪᓗᒥᒧᑦ ᖃᐅᔨᒪᔭᕋ ᐊᑐᖅᑕᐅᔪᖅ ᐊᒻᒪᓗ ᖃᐅᔨᒪᑦᓯᐊᕐᑐᖓ ᐊᓯᓐᖑᕆᐊᖃᓛᕐᑐᖅ ᑖᒃᑯᐊ ᐅᑭᐅᓂ ᖃᐃᔪᓂ 
ᒥᑭᓗᐊᕐᓂᖓ ᐱᔾᔪᑎᕆᓪᓗᒍ, ᐊᒻᒪᓗ ᐱᑐᖃᐅᓗᐊᕐᓂᖓ ᐱᔾᔪᑎᕆᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᓪᓗ ᒥᓂᔅᑐ ᑕᒪᑐᒥᖓ ᑭᐅᑦᓯᐊᕈᓐᓇᕐᒪᑦ.  
 
ᐅᖃᖅᑎᑦᓯᔩ, ᑕᐃᓐᓇᓕᑭᐊᖅ ᑭᒡᒐᕐᑐᖅᑕ ᖁᑦᓯᓐᓂᕐᐹᖑᔫᑉ ᓄᓇᓕᐅᑉ, Grise Fiordᒥ, ᑕᐃᓐᓇ 
condemnᑕᐅᓚᐅᕐᓯᒪᔪᖅ ᒪᑐᔭᐅᑦᓯᐊᒻᒪᕆᓚᐅᕐᓯᒪᔪᖅ ᒫᓐᓇ officeᒋᔭᐅᔪᖅ 
ᒪᑐᐃᖅᑕᐅᒃᑲᓐᓂᕆᐊᖃᓕᓚᐅᕐᓯᒪᒻᒪᑦ ᓲᖃᐃᒻᒪ ᑎᑎᖃᕐᕕᒃᓴᕐᑕᖃᔮᖏᒻᒪᑦ ᐊᓯᐊᓂᒃ, 
ᖃᓄᐃᓕᖓᑎᑕᐅᓂᐊᓕᕐᐸᓕᑭᐊᖅ ᑕᐃᓐᓇ ᒪᑐᔭᐅᓚᐅᕐᓯᒪᑎᓪᓗᒍ, ᐊᑐᖅᑕᐅᒃᑲᓐᓂᕈᓐᓇᕐᓯᓂᖓ ᐱᔾᔪᑎᒋᓪᓗ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᑕᐃᓐᓇᒃᑕᐅᖅ ᑕᑯᔭᕐᑐᓚᐅᕐᒥᒐᑦᑎᒍ, ᓲᖃᐃᒻᒪ ᑕᑯᔭᕐᑐᖁᔭᐅᓚᐅᕐᒥᒻᒪᑦ, ᐃᓛᒃ ᐱᑐᖃᒻᒪᕆᐊᓗᒃ, ᐊᖏᖃᑎᒋᕙᕋ 
ᓲᖃᐃᒻᒪ. ᐊᒻᒪᓗ ᐋᒻ ᑕᑯᐊᓇᓚᐅᕐᑎᓪᓗᕈ ᐋᖅᑭᒃᓱᕐᑕᐅᒃᑲᓐᓂᓚᐅᕐᓂᕐᒪᑦ ᑕᐃᒪᓐᓇ 
ᐅᒃᑯᐊᕐᑕᐅᓚᐅᕐᓯᒪᓐᓂᕋᓗᐊᕐᑎᓪᓗᒍ ᐋᖅᑭᒃᑕᐅᒋᐊᒃᑲᓐᓂᓚᐅᕐᒪᑦ. ᓱᓕ ᒫᓐᓇ ᐊᑐᖅᑕᐅᒻᒪᑦ ᐃᒡᓗᐃᑦ 
ᐊᒥᒐᓗᐊᕐᑎᓪᓗᒋᑦ, ᐊᒻᒪ ᐊᓯᑕᖃᓐᖏᑦᑎᓪᓗ ᑕᐃᓐᓇ ᐊᑐᖅᑕᐅᔭᕆᐊᖃᕐᓂᖓ ᐃᑉᐱᒋᓚᐅᕋᑦᑎᒍ. 
 
ᑭᓯᐊᓂ ᖃᐅᔨᓴᐃᒃᑲᓐᓂᕐᓂᐊᕐᑐᑦ ᑖᒃᑯᐊ department-ᒋᔭᒃᑲ, ᑕᒪᓐᓇ ᐱᐊᓂᒃᑕᐅᓐᖏᒻᒪᑦ ᓱᓕ, ᐊᒻᒪ ᓄᓇᕗᑦ 
ᐃᓗᐊᓂᓗᒃᑖᖅ ᑕᒫᓂ 300ᒥᓕᔭᓐᑖᓚᒥᒃ ᑐᒃᓯᕋᐅᑎᒃᑯᑦ ᑐᒃᓯᕋᕐᓯᒪᔪᖅᑕᖃᕐᒪᑦ, ᑭᑐᑦ ᓯᕗᓪᓕᐅᓂᐊᕐᒪᖔᑕ 
ᐱᓕᕆᐊᕐᐳᑦ ᐊᖏᔫᓂᐊᕐᒪᑦ, ᐊᖅᑯᑎᒋᓂᐊᕐᑕᕗᑦ ᑕᐃᒃᑯᐊ ᑲᑎᒪᔨᐊᓛᑦ ᓄᑖᖑᔪᑦ ᓂᕆᐅᓇᕐᓂᕐᓴᐅᓂᐊᓕᕐᑐᑦ 
ᐊᒻᒪ ᐅᖃᖃᑎᖃᖃᑦᑕᕐᓗᑎᒃ ᓄᓇᓕᓐᓂᒃ ᐊᒻᒪ ᓂᕆᐅᓇᑦᓯᐊᕐᓂᐊᓕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᐊᐱᖅᑯᑦ 142 - 2(3): ᐋᓐᓂᐊᔪᓂᑦ ᖃᖓᑕᓲᖅᑎᑦ ᓴᓂᑭᓗᐊᕐᒥᒃ ᐅᐃᓂᐸᐃᒧᑦ ᖃᓄᐃᓕᖓᓂᖓ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᒐ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ.  

ᐅᓪᓗᒥᒃᑲᓐᓂᖅ ᐅᖃᐅᓯᖃᓚᐅᕋᒪ ᑕᒪᒃᑯᓂᖓ ᐊᐅᓪᓚᕐᑎᑕᐅᖃᑦᑕᕐᑐᓂᒃ ᐋᓐᓂᐊᕐᕕᓕᐊᖃᑦᑕᕐᑐᓂᒃ ᓴᓂᑭᓗᐊᒥᒃ 
ᐅᐃᓂᐱᒡᒧᑦ. ᒥᓂᔅᑐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᓴᖅᑎᑦᓯᔪᓐᓇᖅᐹ ᑭᒃᑯᑦ ᑳᓐᑐᓛᕐᑎᑕᐅᒻᒪᖔᑕ, ᖃᖓᑕᔫᒃᑯᑦ 
ᐊᔾᔭᕐᓯᖃᑦᑕᕐᓂᕐᒧᑦ ᓴᓂᑭᓗᐊᕐᒥᐅᓂᒃ ᕕᓂᐱᒡᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ. ᐃᒪᓐᓇ ᑐᑭᓯᐅᒪᓂᕋ ᒪᓕᒃᖢᖑ 
ᑖᒃᑯᐊ Contact-ᑎᑕᐅᔪᑦ ᐱᔾᔪᑎᒋᓪᓗᒋᑦ ᑖᒃᑯᐊ ᒪᓕᒐᒃᓴᖃᕐᒪᑕ ᐊᖏᕈᑎᒋᔭᐅᓯᒪᓪᓗᑎᒡᓗ ᑖᒃᑯᐊ ᖃᖓᑕᔫᑦ 
ᑖᒃᑯᐊ ᐊᖏᖅᓯᒪᔪᑦ ᖃᖓᑕᔫᓄᑦ ᖃᓄᐃᓕᐅᕆᐊᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃ ᑖᓐᓇ ᐅᖃᖅᑎ ᖁᔭᓐᓇᒦᖅᐸᑕ ᒥᓂᔅᑕ ᑭᐅᖕᒪᖔ ᑖᓐᓇ 
ᐃᓚᒋᐊᕈᑎᒐ ᓯᕗᓪᓕᖅᐹᖅ ᒥᓂᔅᑐ ᓇᓗᓇᐃᖅᓯᒍᓐᓇᖅᐹ ᑲᑎᒪᔨᓄᑦ ᖃᓄᐃᑦᑐᓂᒃ Contract-ᑎᐅᔪᑦ 
ᐱᓕᕆᔭᕆᐊᖃᕐᓂᖏᑦ ᖃᓄᑎᒋ ᐊᖏᑎᒋᔪᒥᒃ ᖃᖓᑕᔫᖅᑕᖃᕐᓂᐊᕐᒪᖔᑦ ᐊᒻᒪᓗ ᖁᐃᔭᖅᑐᕐᕕᖃᕐᓂᐊᕐᒪᖔᑕ 
ᓴᓂᑭᓗᐊᒥ Winnipeg-ᒧᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃ, ᑕᐃᒪ ᐱᓕᕆᖃᑎᒋᒐᑦᑎᒍ 
ᓄᑕᐅᖏᑦᑑᒐᓗᐊᕐᒥ Contract-ᒥ ᓄᑖᙳᖅᑎᑦᑎᒐᓱᐊᕐᓂᐊᕋᓗᐊᖅᑐᒍᑦ ᒪᓕᒋᐊᖃᖅᑕᖏᑦ 
ᐊᖏᖃᑎᒋᓯᒪᓪᓗᑎᒍᓗ ᑖᒃᑯᐊ ᐅᖃᕋᓗᐊᖅᖢᒋᑦ ᑖᓐᓇ ᒫᓐᓇ contract-ᒋᔭᐅᔪᖅ ᓴᓂᑭᓗᐊᒥ Winnipeg-
ᒧᖓᐅᖃᑦᑕᖅᑐᖅ ᐊᑯᓂᐅᒃᐸᑦ 1 Hour ᐅᖓᑖᓄᑦ ᖁᐃᔭᖅᑐᕐᕕᖃᕆᐊᖃᖃᑦᑕᕐᒪᑕ ᑎᖕᒥᓲᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗᑦᑕᐅᖅ ᑖᓐᓇ ᖁᔭᓐᓇᒦᖅᐸᑕ ᒥᓂᔅᑕ ᑭᐅᔪᖅ. ᐊᒻᒪᓗᒃᑲᓐᓂᖅ 
ᒥᓂᔅᑐ ᑎᓕᐅᕈᒪᔭᕋ ᓴᓂᑭᓗᐊᕐᒥᐅᑦ ᐅᖃᓪᓚᖃᑎᒋᔭᐅᓂᐊᖁᓪᓗᒋᑦ ᐊᒻᒪᓗᑦᑕᐅᖅ ᖃᖓᑕᔫᓕᕆᔨᐅᓂᐊᖅᑐᐃᑦ 
ᑕᐃᒃᑯᐊ ᐅᖃᓪᓚᖃᑎᒋᔭᐅᔪᓐᓇᖁᓪᓗᒋᑦ ᓄᑖᒥᒃ ᓴᖅᑭᑎᑦᑎᓚᐅᖏᓐᓂᖓᓂᒃ ᖃᖓᑕᔫᒥᒃ 
ᐊᒡᔭᖅᓯᖃᑦᑕᕐᓂᐊᖅᑐᓂᒃ ᓴᓂᑭᓗᐊᒥᐅᓂᒃ ᐅᐃᓂᐸᐃᒃᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᖃᑦᑕᖅᓯᒪᒐᑦᑕ ᐅᐃᓂᐸᐃᒃᒥ ᑭᕙᓪᓕᕐᒥᓗ 
ᓴᓂᑭᓗᐊᕐᒥᓪᓗ ᐅᐃᓂᐸᐃᒃᒨᖃᑦᑕᖅᑎᓪᓗᒋᑦ ᐱᔾᔪᑎᒋᓪᓗᒋᑦ ᓄᓇᓕᖕᓂᒥᐅᑕᐅᔪᑦ ᐅᖃᓪᓚᖃᑎᒋᓚᐅᖅᓯᒪᔭᖅᐳᑦ 
ᑕᐃᒪᓐᓇ. 
 
ᕼᐊᒪᓚᒃᑯᑦ ᑲᑎᒪᔨᖏᑦ ᐅᖃᓪᓚᖃᑎᒋᓂᐊᖅᑕᕗᑦ ᖃᓄᐃᓕᐅᖅᑎᑕᐅᓂᐊᕐᒪᖔᑕ ᑕᐃᒃᑯᐊ ᑳᓐᑐᕌᒃᑎᑕᐅᓂᐊᖅᑐᑦ 
ᓴᓂᑭᓗᐊᕐᒥ ᐊᒡᔭᖅᓯᖃᑦᑕᖅᑐᑦ ᐅᐃᓂᐸᐃᒃᒥ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓕᓂᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 143 - 2(3): ᒐᕙᒪᒃᑯᓐᓂ ᐃᖅᑲᓇᐃᔮᒃᓴᐃᑦ ᑐᓴᐅᒪᑎᑕᐅᕙᓐᓂᖏᑦ ᐃᓄᒃᑎᑐᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᕋ ᑖᒃᑯᓄᖓ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᒪᔨᐅᔪᒧᑦ ᐅᑭᐅᖅ 
ᐊᐱᖅᓱᓚᐅᖅᓯᒪᒐᑦᑎᒍᑦ ᑕᐃᑲᓂ Standing commitee-ᒥᑎᓪᓗᑕ ᑕᒪᑐᒪ ᐃᖅᑲᓇᐃᔭᕐᓂᐅᑉ ᒥᒃᓵᓄᑦ. ᑖᒃᑯᐊᓗ 
ᑐᓴᖅᓯᒪᓕᖅᖢᑎᒃ ᐃᓄᐃᑦ ᓱᓕ 50% ᐊᑖᓃᒻᒪᑕ 47%-ᖑᕙᓪᓚᐃᓪᓗᑎᒃ ᐃᖅᑲᓇᐃᔭᖅᑎᓕᒫᓂ 3,000-
ᑲᓴᖕᓂᐊᕙᓪᓚᐃᔪᖅ ᐃᖅᑲᓇᐃᔭᖅᑎᖃᖅᖢᓂ ᓄᓇᕗᑦ ᒐᕙᒪᒃᑯᑦ ᐅᓇ ᑐᓴᕈᒪᓚᐅᖅᑕᕗᑦ.  
 
ᓄᓇᕗᑦᒥᐅᑦ ᑐᓴᐅᒫᓂᖃᑦᑕᖅᑑᔮᖏᒻᒪᑕ ᐃᖅᑲᓇᐃᔭᒐᒃᓴᐃᑦ ᖃᓄᖅ ᓴᖅᑭᑕᐅᕙᓪᓕᐊᓂᖏᓐᓂᒃ 
ᖃᐅᔨᓚᐅᖅᖢᖓᓗ ᑕᐃᒃᑯᐊ ᐊᑐᖅᑕᐅᔪᑦ ᐃᓚᖏᑦ ᑐᓴᐅᒪᔾᔪᑕᐅᖃᑦᑕᖅᑐᑦ ᑐᓴᒐᒃᓴᐃᑦ 
ᐃᓄᒃᑎᑑᖃᖏᑦᑐᖃᓚᐅᖅᓯᒪᓪᓗᓂ ᑕᒪᒃᑯᐊᖃᐃ ᒥᓂᔅᑐ ᐋᖅᑭᒋᐊᓚᐅᖅᐸᖏᑦ ᐋᖅᑭᒋᐊᖅᑕᐅᓚᐅᖅᐸᓪᓘᕝᕚ 
ᑐᓴᐅᒪᑦᑎᐊᖁᓪᓗᒋᑦ ᓄᓇᕗᑦᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᕆᓂᕐᒥᒃ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑕᒪᓐᓇᐃᓛᒃ ᑕᐃᓐᓇ ᐊᐱᖅᓱᖅᑕᐅᔾᔪᑎᒋᓚᐅᖅᖢᑎᒍᑦ 
ᐅᑭᐊᒃᓵᖅ ᑲᑎᒪᔨᕋᓛᑦ ᓵᖓᓃᑎᓪᓗᑕ, ᓴᓇᔭᒃᓴᐃᑦ ᑐᓴᐅᒪᔭᐅᔭᕆᐊᓖᑦ ᑖᒃᑯᓇᓃᖃᑦᑕᕐᒪᑕ ᓄᓇᑦᓯᐊᖅ News, 
News North, Kivalliq News ᑖᒃᑯᓇᓃᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ ᕼᐊᒪᓚᒃᑯᓐᓄᑦ 
ᐊᐅᓪᓚᖅᑎᑕᐅᖃᑦᑕᖅᑑᒐᓗᐊᑦ ᑭᓱᒥᒃ ᐃᖅᑲᓇᐃᔮᒃᓴᒥ ᓴᓇᔭᒃᒥᖏᓛᒃ ᓴᖅᑭᑦᑐᖃᕐᓂᐊᕐᒪᖔᑦ, ᑕᒪᒃᑯᐊᓗ 
ᓈᓚᐅᑎᒃᑯᑦ ᓯᐱᓰᒃᑯᑦ ᑐᓴᐅᒪᔭᐅᖃᑦᑕᖅᑐᑦ ᐊᒻᒪᓗ ᑕᓚᕖᓴᒃᑯᑦ, ᑯᐊᐸᒃᑯᑎᒍᓂᓛᒃ ᑕᓚᕖᓴᒃᑯᖏᑦ ᑕᒪᒃᑯᐊ 
ᕿᒥᕐᕈᔭᐅᖃᑦᑕᖅᖢᑎᒃ.  
 
ᑖᓐᓇ ᐊᐱᖅᑯᑕᐅᓚᐅᖅᑐᖅ ᐅᖃᓪᓚᒃᕖᑦ ᓄᓇᓖᑦ ᐅᖃᓪᓚᒃᕕᖏᑎᒍᑦ radio station ᑕᐃᒃᑯᐊ 
ᐃᑲᔪᕈᓐᓇᕋᔭᕐᒪᖔᑕ.  
 
ᒫᓐᓇ ᖃᐅᔨᒪᔪᖓ ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᕐᕕᒋᔭᕗᑦ ᒫᓐᓇ ᖃᓄᖅᑑᖃᑎᖃᖅᐸᓪᓕᐊᓇᓱᖕᒪᑕ 
ᑕᒪᒃᑯᓄᖓ ᓈᓚᐅᑎᖃᖅᑐᓂᒃ. ᖃᐅᔨᖃᑦᑕᖅᓯᒪᒐᑦᑕ ᑕᒪᒃᑯᐊ ᑎᒥᖁᑎᒋᔭᐅᔪᑦ ᐊᔾᔨᒌᖏᑦᑐᑦ 
ᐃᓚᒋᔭᐅᔾᔪᑎᑖᖃᑦᑕᕐᒪᑕ ᓈᓚᐅᑎᖃᕐᕕᖕᒧᑦ ᐊᑭᓖᓪᓗᑎᒃ. ᑖᒃᑯᐊ ᐊᑐᖅᑕᐅᔪᒪᖃᑦᑕᕐᒪᑕ ᓈᓚᐅᑎᖃᕐᕖᑦ 
ᖃᓄᐃᑦᑐᑐᐃᓐᓇᕐᓄᑦ.  
 
ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑰᔪᑎᒍᑦ ᑕᒪᒃᑯᐊ ᖃᐅᔨᓇᓱᐊᖅᑐᒍᑦ ᑖᒃᑯᓇᓂ ᓈᓚᐅᑎᖃᕐᕕᖕᓂᑦ 
ᓄᓇᓕᖕᓂᑦ ᒥᑭᑦᑐᓂᑦ ᒐᕙᒪᒃᑯᑦ ᐃᓚᒋᔭᐅᔾᔪᑎᑖᕈᓐᓇᔭᖅᐸᑕ ᖃᓄᖅ ᑕᒪᓐᓇ ᐊᐅᓚᓂᖃᕈᓐᓇᕋᔭᕐᒪᖔᑦ 
ᑕᒪᒃᑯᐊᓗ ᓴᓇᔨᒃᓴᐃᑦ ᐊᐅᓚᖅᑎᖃᑦᑕᓕᕐᓗᑎᒍᑦ ᓄᓇᓕᖕᓄᑦ ᑖᒃᑯᓇᖓᓪᓕ ᑐᓴᐅᒪᑎᑦᑎᔾᔪᑕᐅᓂᐊᕐᒪᑕ 
ᓄᓇᓕᕋᓛᓂᑦ. ᑖᓐᓇ ᐱᔾᔪᑎᒋᓪᓗᒍ ᒫᓐᓇ ᕿᒥᕐᕈᔭᐅᑎᑦᑎᔪᒍᑦ. ᑕᒪᓐᓇ ᐊᔪᕐᓇᕋᔭᖏᒻᒪᖔᑦ ᐊᒻᒪᓗ 
ᐊᑲᐃᓪᓕᐅᕈᑎᖃᕋᖏᒃᑲᓗᐊᕐᒪᖔᑦ ᑕᒪᒃᑯᓂᖓ ᓱᓕ ᕿᒥᕐᕈᕙᓪᓕᐊᔪᒍᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕈᒪᒐᑦᑕ ᓄᓇᕗᒻᒥᐅᑎᒍᑦ. ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᐅᖃᐅᓯᕆᖅᑲᐅᔭᑎᑦ 
ᑐᓴᕐᓇᖅᑐᓕᕆᔩᑦ. ᐃᒻᒪᖄ ᐅᖃᕈᓐᓇᖅᐱᖅᑲᐃᑦ ᐊᑭᓕᖅᑕᐅᖃᑦᑕᖅᑳᑦ ᐊᑭᑐᔫᕚᑦ? ᖃᓄᑭᐊᖅ 
ᐊᔾᔨᒌᓐᖏᓚᖏᓪᓗᑭᐊᖅ ᑕᐃᒃᑯᐊ ᓈᓚᐅᑎᕋᓛᖑᔪᑦ ᓲᕐᓗ ᑐᓴᖃᑦᑕᖅᑐᓕᕆᔨᐅᓪᓗᑎᒃ ᓚᐃᓴᖃᖅᖢᑎᒃ 
ᓄᓇᕗᒻᒥᐅᓕᒫᑦ. 
 
ᓲᕐᓕᑭᐊᖅ ᑕᐃᒃᑯᐊ ᒥᓂᔅᑕᖃᐃ ᐊᖏᕈᓐᓇᖅᐳᖅ ᐊᑭᓕᖅᑐᕐᓗᒋᑦ ᑮᓇᐅᔭᖃᖏᑉᐱᒃᓯᓐᓇᖃᑦᑕᕐᒪᑕ ᐊᒻᒪᓗ 
ᑐᓴᐅᒪᑎᑦᑎᑦᑎᐊᕐᓂᖅᓴᓪᓚᕆᐅᓪᖢᑎᒃ ᓄᓇᕗᒻᒥᐅᓕᒫᓂᑦ. ᓈᓚᒃᑐᖃᐃᓐᓇᓲᖑᓪᓗᓂ ᐃᑲᕐᕋᑲᓴᐃᑦ ᐅᓪᓗᒪᑖᑦ 
ᑖᒃᑯᐊᓕ ᓲ ᐊᑭᓕᖅᓱᕐᓗᓯᐅᒃ ᑕᐃᒫᒃᑕᐅᖅ ᑕᒪᒃᑯᐊ ᓯᕕᓯᒃᑯᓐᓄᑦ ᐃᓚᖏᑦ ᐊᑭᓕᖅᑕᐅᖃᑦᑕᕐᒪᑕ Public Service 
Announcement-ᑐᐃᓐᓇᐅᖏᒃᑳᖓᑕ. ᑕᐃᒫᖃᐃ ᐃᓱᒪᒋᔫᓪᓗᐊᖅᐱᐅᒃ, ᓱᓇᒥᒃᓗ ᐊᔪᕈᑎᖃᕋᔭᖅᐱᓯ 
ᐊᑭᓕᖅᑐᓐᖏᒋᐊᒃᓴᖅ ᓲᕐᓗ  

newspaper-ᒃᑯᑦ ᐊᑭᓕᖅᓱᖃᑦᑕᕋᔅᓯᐅᒃ? ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᐊᑭᑐᔪᐊᓘᖃᑦᑕᕐᒪᑕᐃᓛᒃ ᓱᓕᑦᑎᐊᒻᒪᕆᒃᐳᑎᑦ. ᑕᒪᒃᑯᑎᒎᓇᖅ ᑐᓴᕈᑎᑎᒍᑦ 
ᓴᖅᑮᑎᑦᑎᓇᓱᐊᖅᖢᓂ ᐊᒻᒪᓗ ᐃᓄᒃᑑᖓᔭᕆᐊᖃᕐᓂᖏᑦ ᐅᐃᕖᑐᓪᓗ ᖃᓪᓗᓈᑎᑑᖓᔭᕆᐊᖃᕐᓂᖏᑦ 
ᐃᓱᒪᒋᓪᓗᒋᑦ.  
 
ᑕᐃᒪ ᐅᖃᐅᓯᕆᖅᑲᐅᔭᕋ ᑕᒪᓐᓇᐃᓛᒃ ᖃᐅᔨᓴᒻᒪᕆᒐᓱᐊᕋᑦᑎᒍᑦ, ᐅᖃᖅᑎᑦᓯᔩ, ᓄᓇᓕᕋᓛᓂᑦ ᑕᒪᒃᑯᓂᖓ 
ᐅᖃᓪᓚᕝᕕᒃᑯᑦ ᓈᓚᐅᑎᖃᕐᕕᒃᑯᑦ ᑐᓴᐅᒪᑎᑦᑎᓇᔭᕈᑦᑕ ᑐᓴᐅᒪᑎᑦᑎᓇᓱᒃᑲᔭᕈᑦᑕ ᓇᓕᐊᒃᑯᑦ ᐊᑲᐅᓛᖑᓇᔭᕐᒪᖔᑦ 
ᑖᒃᑯᐊ ᒐᕙᒪᒃᑯᑦ ᐃᓚᒋᔭᐅᔾᔪᑎᑖᕐᓗᑎᒃ ᐊᕐᕌᒍᑕᒫᑦ ᑖᒃᑯᓄᖓ ᐅᖃᓪᓚᒡᕕᖃᖅᑎᐅᔪᓄᑦ 
ᓈᓚᐅᑎᖃᕐᕕᖃᖅᑎᐅᔪᓄᑦ ᓲᕐᓗ ᑕᐃᒪᓐᓇ ᐊᑭᓖᑎᑦᑎᓲᖑᖕᒪᑕ ᐊᑐᖅᑕᐅᔪᒪᒍᑎᒃ ᐃᓛᒃ ᑐᑭᓯᐅᒪᔭᒃᑯᑦ.  
 
ᑕᐃᒪ ᑐᑭᓯᒋᐊᕋᓱᒃᑕᕗᑦ ᐊᒻᒪᓗ ᐊᓯᖏᑦᑎᒍᑦ ᖃᓄᖅ ᑐᓴᐅᒪᔭᐅᓂᖅᓴᐅᔪᓐᓇᕐᒪᖔᑦᑕ ᐃᖅᑲᓇᐃᔮᒃᓴᑦ 
ᐊᕕᒃᑐᖅᓯᒪᔪᓂᑦ ᓴᖅᑭᒃᑳᖓᑕ ᑕᒪᒃᑯᐊ ᓄᓇᓕᕋᓛᑦ ᖃᓄᖅ ᑐᓴᐅᒪᑎᑕᐅᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᕿᒥᕐᕈᔭᕗᑦ. 
 
ᑕᒪᓐᓇ ᕿᒥᕐᕈᐊᓂᒃᑯᑦᑎᒍᑦ ᑖᒃᑯᑎᒎᓇᖅ ᐊᖅᑯᑎᒋᓗᒍ ᑖᒃᑯᐊ ᓂᕈᐊᖅᑕᐅᓯᒪᔪᑦ ᒥᓂᔅᑕᐃᑦ ᑲᑎᒪᔨᖏᑦ 
ᐃᓱᒪᓕᐅᒃᑲᓐᓂᕆᖃᕋᔭᕈᑦᑕ. ᑕᒪᓐᓇ ᑐᓂᓇᔭᕋᑦᑎᒍᑦ ᑭᓯᐊᓂ ᐅᖃᕈᒪᔪᖓ ᐅᖃᖅᑎᑦᑎᔩ. ᑕᒪᓐᓇ ᐃᓱᒫᓘᑕᐅᔪᖅ 
ᐃᒃᐱᒋᑦᑎᐊᒻᒪᕆᒃᓯᒪᔭᕗᑦ ᐊᒻᒪᓗ ᕿᒥᕐᕈᕙᓪᓕᐊᔭᕗᑦ ᐊᒻᒪᓗ ᖃᓄᖅ ᐊᑭᖃᕋᔭᕐᒪᖔᑕᓗ ᑕᒪᒃᑯᓂᖓᕈᔪᒃ 
ᓴᖅᑮᔭᕆᐊᖃᕋᔭᕋᑦᑕ ᓄᓇᓕᖕᓂᑦ ᓇᓚᐅᑎᕋᓛᑦ ᐊᑐᕆᐊᖃᕋᔭᕈᑦᑎᒍᑦ ᐊᒻᒪᓗ ᐊᓯᖏᑦ ᑕᒪᒃᑯᐊ ᑐᓴᕈᑕᐅᕙᒃᑐᑦ 
ᓄᓇᓕᖕᓄᑦ ᑲᒪᒋᔭᐅᓲᒃ.  
 
ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᕿᒥᕐᕈᕙᓪᓕᐊᔭᕗᑦ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᖏᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᓄᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᒪᓐᓇᖃᐃ ᐃᒪᓐᓇ ᐊᐱᕆᑦᑎᐊᒻᒪᕆᒃᑯᒃᑯ.  
 
ᑖᒃᑯᐊ ᓇᓗᓇᕈᓐᓃᕐᒪᑦ ᑕᒪᒃᑯᐊ ᑐᓴᖃᑦᑕᕐᕖᑦ ᑐᓴᐅᒪᔭᐅᔾᔪᑎᓪᓚᕇᑦ ᓈᓚᐅᑎᕌᓛᑦ ᓄᓇᓕᖕᓂᑦ. ᓱᓇᓄᑦ 
ᑐᐊᕕᕐᓇᖅᑐᓄᑦ ᐃᖅᑲᓇᐃᔮᒃᓴᓄᓪᓗ ᑐᓴᖅᑕᐅᔪᓐᓇᕐᓂᖅᓴᐅᖕᒪᑕ ᑎᑎᕋᖅᓯᒪᔪᓂᑦ newspaper-ᓂᒃ.  
 
ᑕᐃᒃᑯᐊᓕ ᐊᑭᑐᔪᓪᓚᕆᐅᓪᓗᑎᒃ ᑮᓇᐅᔭᓂᒃ ᑐᓂᖃᑦᑕᖅᑕᓯ. ᐃᒻᒪᖃᖃᐃ ᐃᒪᓐᓇ ᐊᖏᑦᑎᐊᕐᒪᕆᒍᓐᓇᖅᐱᓐ 
ᑖᒃᑯᐊ ᐊᑐᕐᓂᐊᕐᓕᖅᑕᓯ ᐅᑭᐅᒥ ᖃᐃᔪᒥ ᓄᓇᕗᑦᒥᐅᓐ ᑐᓴᐅᒪᓂᖅᓴᐅᖁᓪᓗᒋᑦ ᐃᓄᐃᓐ ᓴᓇᒃᕕᖏᓐ 
ᐊᒥᓱᓐᖑᐹᓪᓕᓂᐊᖅᐸᑕ ᑐᓴᐅᒪᑦᑎᐊᖃᑦᑕᕐᓗᑎᒃ ᑭᓯᐊᓂ ᐃᖅᑲᓇᐃᔭᒐᒃᓴᖅᑕᖃᓕᖅᑐᒥᓂᖅ ᐃᓚᖓᓂ. 
ᐅᖃᐅᑎᔭᐅᖃᑦᑕᕋᒪᓕ ᑐᓴᓚᐅᖏᑕᕗᓪᓘᓐᓃᓐ ᐃᓐᓇ ᑕᒫᓂᒥᐅᑕᐅᖏᑦᑐᒧᓐ ᑎᒍᔭᐅᔾᔫᒥᑐᐃᓐᓇᕐᒥᔪᖅ. ᑕᐃᒫᖃᐃ 
ᐅᖃᕈᓐᓇᖅᐳᑎᓐ ᖃᐅᔨᓴᑐᐃᓐᓇᖏᓪᓗᒍ ᐋᖅᑭᓂᐊᖅᑕᓯ ᑕᒪᒃᑯᐊ ᐊᑭᓕᖅᑐᖃᑦᑕᓕᕐᓗᒋᑦ ᓈᓚᐅᑎᓐ ᒪᑯᐊ 
ᐃᖅᑲᓇᐃᔭᒐᑦᓴᓐ ᐃᑲᔪᕐᓂᐊᕐᒪᑕ. 
 
ᑖᓐᓇ 47-ᐳᓴᓐ ᒥᑭᓗᐊᕐᒪᓐ, 50-ᐳᓴᓐ ᐅᖓᑖᓃᒋᐊᖃᓕᕐᒪᓐ. ᖁᔭᓐᓇᒦᒃ. 
 
ᐅᖃᖅᑎ: ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᐊᖏᕈᓐᓇᑎᐊᒻᒪᕆᒃᑕᕋ ᑕᒪᒃᑯᐊ ᓄᓇᓕᕋᓛᓪᓗ 
ᑎᑭᐅᑎᒍᓐᓇᖅᓯᔾᔫᒥᖁᓪᓗᒋᑦ ᑕᒪᒃᑯᐊ ᓴᓇᔭᒃᓴᐃᑦ ᓴᖅᑭᑕᐅᑉᐸᑕ ᒐᕙᒪᒃᑯᓐᓄᓪ.  
 
ᑖᓐᓇ ᐊᖏᕈᑎᒋᓯᒪᔪᓐᓇᑎᐊᖅᑕᕋ ᐊᒻᒪᓗ ᑲᔪᓯᑎᑕᐅᑎᓐᓇᓱᒍᓐᓇᖅᑕᕋ. ᐃᒻᒪᖃᓘᓐᓃᑦ ᑖᒃᑯᐊ EIA-ᑯᓂᒃᑯᐊ 
ᐃᖅᑲᓇᐃᔭᖅᑎᖃᒻᒪᑕ ᑐᓴᒐᒃᓴᓕᐅᖅᑎᑦᑎᔨᐅᕙᑦᑐᓂᒃ ᓄᓇᓕᕋᓛᓄᑦ ᐊᐅᓚᑎᑦᑎᕙᑦᑐᑎᒃ. ᑖᒃᑯᐊᓘᓐᓃᑦ 
ᐊᑐᕈᓐᓇᖅᑕᕗᓐ ᐊᓯᖏᓪᓗ ᕿᒥᕐᕈᔪᓐᓇᖅᑕᕗᓐ. ᐃᒻᒪᖃ ᐃᓚᒋᔭᐅᔾᔪᑎᑖᒻᒪᕆᒃᑯᑦᑕ ᒐᕙᒪᒃᑯᒻᒥᐅᑎᒍᓐ 
ᓈᓚᐅᑎᖃᕝᕕᓐᓂ ᓄᓇᓕᕋᓛᓂ ᑕᒪᒃᑯᐊ ᑐᓴᕋᔅᓴᐃᓐ ᓴᖅᑭᖅᑐᖃᕌᖓᓐ ᐊᑐᐃᓐᓇᐅᔪᓐᓇᖁᓪᓗᒋᓐ.  
 
ᐊᓯᖏᑦᑎᒍᑦ ᐊᑭᓕᕆᐊᖃᑉᐸᑕ ᓇᐅᒃᑯᓐ ᐊᑲᐅᓂᖅᐹᖑᓇᔭᒻᒪᖔᑕ ᑖᒃᑯᐊ ᓇᓗᓇᐃᖅᑎᐊᕐᒪᕆᓚᐅᓱᖓᖅᑎᓪᓗᒋᑦ 
ᑕᐃᒪ ᐊᖏᖅᑕᐅᔭᕆᐊᖃᕋᔭᕈᑦᑕ ᑖᒃᑯᓄᖓ Cabinet-ᑯᓐᓄᑦ ᓯᕗᓪᓕᕐᒥ ᓴᖅᑭᓇᔭᕋᑦᑎᒍ ᑭᓯᐊᓂ 
ᐅᖃᐅᑎᒍᓐᓇᖅᑕᕋ ᐅᖃᖅᑎᑦᑎᔩ, ᑕᒪᓐᓇ ᑲᔪᓯᑎᒋᐊᒻᒪᕆᓐᓇᓱᓐᓂᐊᖅᑕᕗᓐ ᐅᐱᓐᖔᓘᓐᓃᑦ ᐊᓪᓛᑦ ᐃᓱᒪᒋᕙᕗᑦ 
ᑕᒪᓐᓇ.  
 
ᑭᓯᐊᓂ ᐊᑭᖓᓗ ᐊᓯᖏᓪᓗ ᑕᒪᒃᑯᐊ ᕿᒥᕐᕈᑲᓐᓂᕆᐊᖃᕋᑦᑎᒍ. ᐅᖃᖅᑎᑦᑎᔩ, ᑖᒃᓱᒧᖓ ᐊᖏᕈᓐᓇᖅᐳᖓ 
ᑕᒪᑐᒪᓂ ᐅᐱᓐᖔᖑᓂᐊᖅᑐᒥ ᐱᒋᐊᕐᓗᒍ ᖃᓄᖅᑑᕈᑎᒋᔪᓐᓇᓂᐊᖅᑕᕗᓐ ᓴᓇᔭᒃᓴᐃᑦ ᓴᖅᑭᑕᐅᖃᑦᑕᖅᑐᓐ 
ᓄᓇᓕᓐᓄᑦ ᖃᓄᖅ ᓯᕗᒧᒡᒍᑎᔪᓐᓇᓂᖅᓴᐅᒻᒪᖔᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᓐ ᐊᐱᖅᑯᑎᑦ. ᐃᖃᓗᒃᑑᑎᐊᕐᒧᓐ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 144 - 2(3): ᐅᔭᕋᕐᓂᐊᓂᕐᒥ ᐃᖅᑲᓇᐃᔮᒃᓴᓄᑦ ᐅᐸᓗᖓᐃᔭᕐᓂᕆᔭᖏᑦ ᒐᕙᒪᒃᑯᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᕐᓂᓕᕆᔨᒃᑯᓐ 
ᒥᓂᔅᑕᕆᔭᖓᓐᓄᑦ.  
 
ᐅᖃᖅᑏ, ᐱᓇᓱᐊᕈᓯᐅᑉ ᓄᓐᖑᐊᓂ ᑕᐃᓐᓇ ᓴᓇᔭᐅᓂᐊᕐᒪᓐ, ᐃᓕᓐᓂᐊᖅᕕᖏᓛᒃ ᐋᖅᑭᓱᖅᑕᐅᓂᐊᕐᒪᓐ 
ᕕᓯᓂᔅᓯᖃᑦᑐᓂᒃ ᑕᑯᒃᓴᐅᕕᐅᓗᓂ ᓴᖅᑭᔮᖅᑎᑦᑎᕕᐅᓗᓂ ᕿᑎᕐᒥᐅᓂ. ᐊᔪᓐᖏᑦᑐᓂᒃ, ᐱᓕᕆᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᑖᕆᐊᖃᓕᒻᒪᑕ ᐅᔭᕋᕐᓂᐊᕐᕕᒻᒥ.  
 
ᐊᐱᖅᑯᑎᒋᓂᐊᖅᑕᕋ: ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᕿᑎᕐᒥᐅᓂ ᖃᓄᐃᓕᐅᕈᑎᖃᓕᖅᐸᓐ 
ᐃᓕᓐᓂᐊᕐᑎᑦᑎᔾᔪᑎᒋᔭᐅᓂᐊᖅᑐᓂᒃ ᐅᔭᕋᕐᓂᐊᕕᒻᒥ ᐃᖅᑲᓇᐃᔭᖅᐸᓂᐊᖅᑐᓄᑦ? ᖁᔭᓐᓇᒦ.  
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓇᓗᓇᐃᖅᓯᖃᐅᒻᒪ ᐱᓇᓱᐊᕈᓯᐅᓛᖅᑐᒥ 
ᑐᓴᖅᑎᑦᑎᓚᐅᕐᕋᑦᑕ ᐋᖅᑭᒃᓯᓚᐅᖅᓯᒪᒻᒪᑕ ᐃᓕᓐᓂᐊᕐᕕᒃᓴᐅᓂᐊᖅᑐᒧᓐ ᓴᓇᔨᐅᓂᕐᒧ ᓄᓇᕗᒻᒧ 
ᐊᑐᖅᑕᐅᖃᑦᑕᕐᓗᓂ.  
 
ᐊᑕᐅᑦᑎᒃᑯᓐ ᑐᓴᖅᑎᑦᑎᓚᐅᖅᓯᒪᒻᒥᔪᒍᓐ ᐃᖃᓗᒃᑑᑎᐊᕐᒥ ᐱᓗᐊᖅᑐᒥ ᕿᑎᕐᒥᐅᓄᑦ ᒫᓐᓇ ᐅᔭᕋᕐᓂᐊᖅᕖᓐ 
ᓴᖅᑭᑕᐅᕙᓪᓕᐊᓕᕐᒪᑕ ᓯᕗᒧᐊᑉᐸᓪᓕᐊᒻᒪᕆᓕᕐᒪᑕ. ᐃᓕᓐᓂᐊᕐᕕᒻᒥᒃ ᐃᖅᑲᓇᐃᔭᖃᑎᖃᖁᓪᓗᒋᓐ 
ᐃᓕᓐᓂᐊᕐᕕᒻᒥᓗ.  
 
ᑕᐃᓐᓇ ᓴᓇᔭᕆᐅᔅᓴᓂᕐᒧᓐ ᐃᓕᓐᓂᐊᖅᕕᒃ ᐊᑐᖅᑕᐅᖏᓗᐊᖃᑦᑕᕐᒪ, ᐊᖏᓪᓕᒋᐊᖅᑕᐅᔭᕆᐊᖃᑦᑐᓪᓗ 
ᒥᓕᐊᓐᑖᓚᓂᓪᓗ ᐊᑐᒃᑲᓂᕐᓗᑎᒃ ᑕᐃᒃᓱᒧᖓ ᐃᓕᓐᓂᐊᕐᕕᒻᒧᓐ. ᐃᖃᓗᒃᑑᑎᐊᕐᒥ ᐊᑐᖅᑕᐅᓂᐊᖅᑐᓐ ᑖᒃᑯᐊ 
ᐃᓕᓐᓂᐊᕐᑎᑦᑎᖃᑦᑕᓂᐊᕐᒪᑕ ᐅᔭᕋᕐᓂᐊᕐᓂᕐᕕᒻᒥ ᐃᖅᑲᓇᐃᔭᕐᓂᕐᒧᓐ  

ᐅᕝᕙᓘᓐᓃᓐ ᓴᓇᔭᕆᐅᔅᓴᓂᕐᒧᓐ ᓄᓇᓕᓐᓂ ᐃᖃᓗᒃᑑᑎᐊᕐᒥ, ᕿᑎᕐᒥᐅᓄᑦ ᐃᓕᓐᓂᐊᖅᕕᐅᖃᑦᑕᕐᓗᓂ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏᓪᓗ ᖁᔭᓐᓇᒦᖅᐸᕋ ᒥᓂᔅᑕᓗ.  
 
ᐅᖃᐅᓯᖃᖏᒻᒪᓄᑯᐊ ᐅᖃᓕᒫᖅᑕᒃᑲ ᓇᓃᓐᓂᐊᕐᒪᖔᖅ ᐃᖃᓗᒃᑑᑎᐊᕐᒥ, ᖃᑦᑎᑖᓚᕌᒻᒪᖔᓪᓘᓐᓃᑦ 
ᓇᓗᓇᐃᖅᑕᐅᖁᔭᕋᓗᐊᕋ.  
 
ᐊᐱᖅᑯᑎᒋᒻᒥᔭᕋ: ᐃᓚᒋᐊᕈᑕᐅᓪᓗᓂ ᒥᓂᔅᑕᖓᓄᓐ ᐃᓕᓐᓂᐊᕐᓂᓕᕆᔨᒃᑯᓐ, ᓇᓗᓇᐃᖅᓯᒍᓐᓇᖅᐹ ᐅᕙᓐᓅᓐ 
ᒪᓕᒐᓕᐅᖅᕕᒻᒥᓪᓗ ᖃᖓᒃᑯᓐ ᐱᓕᕆᕕᖓᓐ ᐃᓕᓐᓂᐊᕐᓂᓕᕆᔨᒃᑯᓐ ᓈᓴᐃᖃᑦᑕᖅᓯᒪᒻᒪᖔᑕ ᐃᖅᑲᓇᐃᔮᒃᓴᐃᓐ 
ᐅᔭᕋᕐᓂᐊᕐᕕᒻᒥ ᖃᑦᓯᐅᓂᐊᕐᒪᖔᑕ ᐊᕐᕌᒍᐃᑦ ᖁᓕᑦ ᐊᒡᒋᖅᑐᓂ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑏᓐ ᐊᒻᒪᓗ ᓂᐅᕐᕈᑎᖃᕋᓱᓐᓂᕐᒧᓐ 
ᐊᖏᕈᑎᒋᔭᖏᓐᓄ ᐊᒻᒪᓗ ᐃᓐᓇᐃᓐ ᐃᓕᓐᓂᐊᕐᓂᖏᓐᓄᑦ ᐅᐸᓗᖓᐃᔭᐅᑎᓕᐊᖑᓯᒪᔪᓐ ᑕᐃᒃᑯᐊ 9-ᖑᔪᓐ 
ᐅᐸᓗᖓᐃᔭᐅᑏᓐ ᐅᔭᕋᕐᓂᐊᖅᕕᒻᒥ ᐊᑐᖅᑕᐅᓂᐊᖅᑐᓐ. ᑭᓯᐊᓂ ᓴᖅᑭᑕᐅᓯᒪᖏᑦᑐᑦ ᓱᓕ. ᑭᓯᐊᓂ ᓂᕆᐅᑦᑐᒍᓐ 
ᖃᑦᓯᒐᓚᖏᓐᓃᑦᑐᓂ ᐃᖅᑲᓇᐃᔮᒃᓴᓂᒃ ᓴᖅᑭᑦᑐᖃᕐᓂᐊᕐᒪᓐ ᐊᕐᕌᒍᓂ ᓴᖅᑭᖅᑐᓂ.  
 
ᐊᒻᒪᓗᒃᑕᐅᖅ ᐅᖃᖅᑏ, ᐅᔭᕋᕐᓂᐊᕐᕕᒻᒥ ᐱᓕᕆᔾᔪᑕᐅᔪᓐ ᓇᓗᓇᐃᖅᑕᐅᓯᒪᓕᖅᑐᑎᒃ ᒥᔅᑕ ᓯᒪᐃᓚᐅᑉ 
ᒪᑐᐃᕆᐊᕈᑎᖏᓐᓂ ᑮᓇᐅᔭᖅᑐᕈᑎᒃᓴᖏᓐᓂ ᐃᓚᖏᑦ ᑕᐃᒃᑯᐊ ᐱᓕᕆᔭᐅᓂᐊᕐᒥᔪᑦ. ᒫᓐᓇ ᐊᒡᒋᖅᑐᖅ 
ᕿᑭᖅᑖᓗᖕᒥ ᓱᕐᓗ 75-ᓂᒃ 100-ᓄᑦ ᐊᕐᕋᒍᓄᑦ ᒪᑐᐃᖓᔪᓐᓇᖅᖢᓂ 1500-ᓄᓪᓗ ᐃᖅᑲᓇᐃᔭᖅᑎᖃᕈᓐᓇᖅᖢᓂ.  
 
ᐃᓐᓇᐃᑦ ᐃᓕᓐᓂᐊᕐᕕᖏᑎᒍᑦ ᐃᓕᓐᓂᐊᕈᑎᒃᓴᖏᑎᒍᑦ ᐅᐸᓗᖓᐃᔭᐅᑎᑦ ᐊᒃᓱᑲᓪᓚᒃ ᐱᓕᕆᔭᐅᓕᖅᑐᑦ 
ᕿᒥᕐᕈᓇᒡᓗᑕ ᖃᓄᐃᑦᑐᓂᒃ ᐱᓕᕆᔪᓐᓇᕆᐊᖃᕐᒪᖔᑕ ᖃᓄᖅ ᑭᐅᔪᓐᓇᕐᒪᖔᑦᑎᒍᑦ ᑕᕝᕙ ᑖᐃᒪᓐᓇ 
ᑐᓴᖅᑎᑦᑎᓚᐅᖅᑐᒍᑦ ᐃᖃᓗᒃᑑᑦᑎᐊᕐᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᒧᑦ, ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗᑦᑕᐅᖅ ᐅᖃᖅᑎ. ᐅᖃᐅᑎᔪᓐᓇᖅᐹᖓ ᖃᖓᒃᑯᒃᑭᐊᕐᖓᐃᑦ 
ᐃᓕᓐᓂᐊᕐᕕᒃ ᒪᑐᐃᕋᔭᕐᒪᖔᑦ ᖃᓄᐃᑦᑐᓪᓗ ᐃᓕᓐᓂᐊᖅᑎᑦᑎᔾᔪᑕᐅᒐᔭᖅᐸᑦ? ᑐᓴᕋᓱᐊᕐᓂᒃᑯᓄᑯᐊ 
ᐅᔭᕋᖕᓂᐊᖅᑎᓄᑦ ᓴᖅᑭᑕᐅᓯᒪᕚᑦ ᓄᓇᓕᖕᒥᐅᑕᓂᓪᓗ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᓕᕆᕐᔪᐊᖅᓯᒪᖕᒪᑕ ᐊᒡᒋᖅᑐᒧᑦ 
ᐅᐸᓗᖓᐃᔭᐅᑎᓚᐅᖅᑎᓪᓗᒋᑦ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᕈᑎᒃᓴᓂᓪᓗ ᐃᓚᖏᑦ ᑖᒃᑯᐊ 
ᐱᓕᕆᔾᔪᑎᒃᓴᐅᓂᐊᓕᖅᑐᑦ ᐃᖅᑲᓗᒃᑑᑦᑎᐊᕐᒧᐊᕐᓂᐊᖅᑐᑦ ᐱᖃᓯᐅᑎᓪᓗᒋᑦ ᐅᔭᕋᖕᓂᐊᕐᕕᖕᒥ  

ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᓱᕐᓗ ᐅᒃᑑᑎᒋᓗᒍ.  
 
ᐱᒻᒪᕆᐊᓘᔪᖅ ᑕᐃᒃᑯᐊ ᐅᔭᕋᖕᓂᐊᕐᕕᑦ ᓄᓇᓖᑦ ᓯᓚᑖᓂᓐᓂᐊᕐᒪᑕ ᖃᖓᑕᓲᒃᑯᑦ ᐅᐸᑲᖅᑕᖅᑕᐅᔪᓐᓇᕐᓗᑎᒡᓗ. 
ᑭᓯᐊᓂ ᓄᓇᓕᕌᓛᖃᕐᓗᑎᒃ 150-ᓂᒃ 200-ᓄᑦ ᐅᖓᓯᖕᓂᖃᖅᑎᓪᓗᒋᑦ ᑖᒃᑯᐊ ᐊᒡᓚᒡᕕᓕᕆᔩᑦ 
ᐊᑦᑕᕐᓇᔾᔭᐃᖅᓯᒪᔪᑦ ᓇᐅᑦᑎᖅᓱᖅᑎᖏᓪᓗ ᑕᒪᒃᑯᐊ ᐃᖅᑲᓇᐃᔭᕆᐊᖃᕐᓂᐊᕐᒥᖕᒪᑕ. 
 
ᐅᔭᕋᖕᓂᐊᖅᑎᓕᕆᓂᕐᒧᑦ ᐅᖃᐅᓯᖃᖅᑎᓪᓗᑕ ᓱᕐᓗ ᐊᒃᓱᐊᓗᒃ ᓯᕗᒧᐊᒃᓯᒪᓕᕐᒪᑕ ᐅᔭᕋᖕᓂᐊᖅᑐᓕᕆᔨᐅᔪᑦ 
ᐊᕐᕋᒍᑦ ᐅᓄᑲᓪᓚᒃᑐᑦ ᐊᓂᒍᖅᓯᒪᓕᖅᑐᑦ. 
 
ᑕᐃᔅᓱᒪᓂᐅᓕᖅᑐᖃᐃ 2008-ᖑᓕᖅᐸᑦ ᑕᐃᔅᓱᒪᓂ ᐋᖅᑭᒃᓯᒪᔪᒪᓕᓛᖅᑕᕗᑦ ᐃᓕᓐᓂᐊᕐᕕᒃ ᐊᑐᐃᓐᓇᐅᓕᕐᓗᓂ 
ᐃᖃᓗᒃᑑᑦᑎᐊᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᕋᐃᓐᓄᖔ ᑐᓴᖅᑐᐊᐃᓐᓅᒐᒪ ᑕᐃᒪᐃᑦᑐᓂᒃ 
ᐃᖃᓗᑦᑑᑦᑎᐊᕐᒧᑦ ᑐᕌᖓᔪᓂᒃ ᒥᓂᔅᑕ ᐅᖃᐅᓯᖃᖅᑲᐅᖕᒪᑦ ᐊᕐᕋᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ. ᓘᐱᓐ 
ᐅᔭᕋᖕᓂᐊᕐᕕᖓ ᑕᐃᓐᓇ ᐃᓕᓐᓂᐊᕐᕕᒃᑖᕈᑎᒋᓇᓱᓚᐅᖅᓯᒪᒐᓗᐊᕋᑦᑎᒍᑦ ᒥᓂᔅᑕ ᐊᐱᕆᔪᒪᔭᕋ ᓄᓇᕗᑦ 
ᒐᕙᒪᒃᑯᖏᓐᓂ ᓂᐅᕕᕈᑦᑕᖃᐃ ᑕᐃᒃᓱᒥᖓ ᐊᑐᖅᑕᐅᔪᓐᓇᕋᔭᖅᐸ ᐅᔭᕋᖕᓂᐊᕐᕕᖕᒧᑦ ᐃᓕᓐᓂᐊᕐᕕᒃᓴᐅᓗᓂ 
ᐱᔪᖏᑉᐸᑕ ᖃᓄᐃᒻᒪᓪᓕ ᐱᔪᒪᙱᓚᖅ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑎᓴᒪᓂᒃ ᓈᓴᕋᑖᕋᒪ ᐊᐱᕆᔪᒥᒃ. ᐅᖃᖅᑎ, ᑭᐅᓇᓱᖕᓂᐊᖅᑕᒃᑲ, 
ᑭᐅᓇᓱᖕᓂᐊᖅᑕᕋ ᕿᓚᒻᒥᐅᓗᖓ, ᕿᒥᕐᕈᓇᒃᓯᒪᓕᕋᑦᑎᒍᑦ ᖃᓄᐃᓕᖓᓕᕐᒪᖔᑕ ᓘᐱᓐ ᒪᐃᓐᒥ ᐅᔭᕋᖕᓂᐊᕐᕕᖕᒥ. 
 
ᒥᔅᑕ ᓚᐃᔪᓪ KIA-ᑯᓐᓂᖔᖅᑐᓪᓗ ᑕᐃᒃᑯᐊ ᑎᑭᓐᓂᐊᕐᒪᑕ ᐱᓇᓱᐊᕈᓯᕆᓂᐊᖅᑕᑦᑎᓐᓂ ᓴᓂᕐᕙᐃᓯᒪᔪᖓ 
ᑲᑎᒪᖃᑎᒋᔪᓐᓇᕐᓂᐊᕋᒃᑭᓐ. 
 
ᐅᖃᖅᑎ, ᐊᑭᑐᔪᖅᑐᕈᑎᖏᑦ ᐊᖏᖅᑕᐅᔭᕆᐊᖃᕐᒪᑕ ᒪᓕᖓᓕᐅᖅᑎᒃᑯᓐᓄᑦ ᐊᒻᒪᓗᑦᑕᐅᖅ ᑐᒃᓯᕋᐅᑎᓂᒃ 
ᑐᓂᓯᓯᒪᖏᑦᑐᓪᓘᓐᓃᑦ ᒪᓕᒐᓕᐅᕐᕕᖕᒥ ᐊᖏᕈᑕᐅᔭᕆᐊᖃᕐᑐᓂᒃ ᓂᐅᕕᕋᓱᒡᓗᓂ ᓘᐱᓐᒥ ᐅᔭᕋᖕᓂᐊᕐᕕᕕᓂᕐᒥ. 
 
ᐅᖃᖅᑎ ᐊᖏᕈᑎᒋᓯᒪᔭᕋ ᐃᒪᓐᓇᐃᓕᐅᕐᓗᖓ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᐸᑕ ᐅᖁᒪᐃᑦᑐᖅᓯᐅᑎᓂᒃ 
ᓄᓇᓯᐅᑎᓂᒃ ᐊᐅᓚᑕᐅᓂᐊᖅᐸᑕ KIA-ᑯᓐᓄᑦ ᑕᐃᒪᓐᓇ ᐃᑲᔪᕈᓐᓇᑦᑎᐊᖅᑐᖓ ᓱᓇᒃᑯᑎᒃᓴᖏᓐᓂᒃ ᐊᒻᒪᓗ 
ᑮᓇᐅᔭᓂᒃ ᐱᓕᕆᔾᔪᑎᑖᕋᓱᒃᑎᓪᓗᒋᑦ ᑕᐅᕙᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᓐ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᐋᕆᐊᒃ. 

ᐊᐱᖅᑯᑦ 145 - 2(3): ᕿᓰᔭᐃᖃᑦᑕᕐᓂᖅ ᐳᐃᔩᑦ ᐆᒪᑎᓪᓗᒋᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᕆᔪᒪᔪᖓ ᒫᓐᓇ ᒥᓂᔅᑑᔪᒧᑦ ᐊᕙᑎᓕᕆᓂᕐᒧᑦ ᐱᓕᕆᔨᒧᑦ. 
ᑕᐃᒪ ᒫᓐᓇᕋᑖᐸᓘᓚᐅᖅᑐᖅ ᑐᓴᔪᒐᑦᑕ ᑕᒪᒃᑯᐊ ᑲᓇᑕᒦᙵᖅᑐᑦ ᕿᓰᑦ ᐱᔭᐅᖃᑦᑕᕈᒪᔪᓐᓃᕐᓂᖏᓐᓂ ᑕᐅᕙᓂ 
ᑲᓛᖡᑦ ᓄᓈᓂ ᑕᒪᒃᑯᐊᒎᖅ ᓇᑦᑏᑦ ᐆᒪᑎᓪᓗᒋᑦ ᕿᓰᔭᖅᑕᐅᖃᑦᑕᕐᓂᖏᓐᓄᑦ ᒫᓂᓕ ᓄᓇᕘᒥ 
ᑕᐃᒪᐃᖃᑦᑕᖏᑦᑎᐊᕐᒪᑕ ᕿᓰᔭᐃᖃᑦᑕᖏᓐᓇᑦᑕᓕ ᐆᒪᔪᓂᒃ ᑕᒪᓐᓇ ᓄᓇᕐᔪᐊᒥᓗ ᖃᐅᔨᒪᔭᐅᔭᕆᐊᓕᒃ 
ᐊᒻᒪᓗᑦᑕᐅᖅ ᐊᓇᐅᑕᕐᒧᓪᓘᓐᓃᑦ ᓇᑦᑎᕋᓱᖃᑦᑕᖏᑦᑐᑦ.  
 
ᑕᒪᓐᓇ ᕿᓯᖕᓂᒃ ᐱᔪᒪᔭᐅᔪᓐᓃᕐᓂᕆᑕᐅᖏᓐᓂᒃ ᐋᖅᑭᒋᐊᖅᑕᐅᓯᒪᓕᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᕗᓐᖓᓚᐅᕋᑦᑕ ᐋ, ᐊᑯᑭᑦᑐᒥᐅᑦ ᓄᓇᖓᓐᓄᑦ, ᑕᐃᓐᓇ 
ᓯᕗᓕᕐᑎᕗᑦ ᓯᕗᓕᕐᑎᐅᓪᓗᓂ ᐅᕙᒃᑎᓐᓂᒃ. ᑲᑎᒪᖃᑎᖃᑦᓯᐊᓚᐅᕐᑐᖅ ᑕᐃᒃᑯᓂᖓ ᒐᕙᒪᒋᔭᖏᓐᓂᒃ, ᐋ, 
ᐊᑯᑭᑦᑐᕐᒥᐅᑕᐃᑦ ᖃᓄᐃᓕᐅᖃᑎᒌᒃᐸᓪᓕᐊᕈᒪᓂᐊᕐᑕᑎᓐᓂᒃ ᓯᕗᓂᒃᓴᑎᓐᓂ. ᑕᒪᓐᓇ 
ᐱᓕᕆᐊᕆᔭᕆᐊᕐᓯᒪᓕᕐᑕᕗᑦ ᐊᒻᒪᓗ ᑕᐃᒃᑯᐊ ᐊᖏᖃᑎᒋᓯᒪᓕᕐᓱᑎᒍ ᑕᐃᒃᑯ ᐊᐃᖅᑲᓇᐃᔭᕐᑎᕗᑦ 
ᐃᖅᑲᓇᐃᔭᖃᑎᒌᓐᓂᐊᓕᕐᑎᓪᓗᒋᑦ ᕿᓰᑦ ᒥᒃᓵᓄᑦ, ᖃᓄᖅ ᐃᑲᔪᕐᑎᒌᒃᑲᓐᓂᖔᕈᓐᓇᕐᒪᖔᑦᑕ ᓯᕗᓂᒃᓴᑎᓐᓂ. 
ᖁᔭᓐᓇᒦᒃ. 
 
ᐅᖃᖅᑎ: ᐊᐱᖅᑯᑎᓖᑦ ᐊᑭᓱᒃ, ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ ᒥᓂᔅᑐ ᑕᒪᑐᒧᖓ, ᑕᒪᓐᓇ ᐱᓕᕆᐊᖑᕙᓪᓕᐊᔪᒐᓗᐊᖅ 
ᑕᐃᒪᐃᑎᓪᓗᒍ. ᐱᔪᒪᔭᐅᔪᓐᓃᒃᑲᓐᓂᕐᓂᐊᕐᑐᔮᕐᐸᑦ ᕿᓰᑦ ᐅᕝᕙᓘᓐᓃᑦ ᐊᑭᑭᓪᓕᒋᐊᕐᓂᐊᖂᔨᕙᑦ ᕿᓰᑦ ᑕᒫᓐᖓᑦ 
ᓄᓇᕗᒥᓐᖔᕐᑐᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃ ᑕᒪᓐᓇ ᓇᓗᓇᓐᖏᑦᑐᖅ ᐃᑉᐱᓇᕐᓂᐊᕐᑐᖅ ᑕᐃᑲᓂ ᑭᖑᓪᓕᕐᒥ 
ᐊᑭᑦᑐᕋᐅᑎᓕᕐᒥᑉᐸᑕ. ᑭᓯᐊᓂ ᑖᒃᑯᐊ ᕿᓯᖁᑎᕗᑦ ᐊᑭᑐᓂᕐᐸᐅᖃᑦᑕᕐᒪᑕ ᑕᐃᒪᓐᖓᓂᒃ ᕿᓯᓕᕆᐊᓯᔪᒐᑦᑕᓂᒃ.  
 
ᑭᓯᐊᓂ ᐅᕙᒍᑦ ᒐᕙᒪᒃᑰᔪᒍᑦ ᐊᒃᓱᕈᐃᓐᓇᕐᓂᐊᕐᑐᒍᑦ ᑲᔪᓯᑦᓯᐊᖁᓪᓗᒍ ᕿᓯᓕᕆᓂᐅᔪᖅ ᐊᒥᓲᒻᒪᑕ ᓯᓚᕐᔪᐊᒥ 
ᓂᐅᕕᕈᒪᔪᑦ, ᐊᓚᒃᑲᐅᒪᑎᑦᓯᐊᑐᐃᓐᓇᕐᓂᐊᕐᑕᕗᑦ ᑕᐅᓄᖓ ᕿᓯᓂᒃ ᓂᐅᕕᕐᐸᒃᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᐊᓚᕋᓚᒃ. 
 
ᐊᐱᖅᑯᑦ 146 - 2(3): ᐅᑭᐅᒃᑯᑦ ᐊᖅᑯᑎᒋᔭᐅᕙᒃᑐᑦ ᓇᓗᓇᐃᒃᑯᓕᐅᖅᑕᐅᓂᒃᓴᖏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᒋᓚᖓᔭᕋ ᑖᑦᓱᒧᖓ ᒥᓂᔅᑑᔪᒧᑦ ᐃᖏᕐᕋᔪᓕᕆᓂᕐᒧᑦ.  
 
ᑖᓐᓇ ᐃᒃᓱᒧᖓ ᐅᐊᑦᑎᐊᖅ ᐅᖃᐅᓯᒋᖅᑲᐅᔭᕋᓄᑦ ᐃᓚᓕᐅᑎᒐᓛᒃᓯᒪᑎᓪᓗᒍ ᓇᓗᓇᐃᕐᐸᒌᕈᒪᔪᖓ. (ᑐᓵᔨᒃᑯᑦ) 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑭᕙᓪᓕᕐᒥ ᖃᓄᐃᓕᐅᖅᐸᑦ ᐊᖅᑯᓯᐅᕈᒫᕐᓂᐊᕐᓯᒪᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖏᕐᕋᔪᓕᕆᓂᕐᒥᑦ ᐱᓕᕆᐊᓕᒃ, ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᒐᕙᒪᒋᔭᕗᑦ ᐃᑲᔪᕐᑐᐃᓇᕐᓂᐊᕐᑐᐃᑦ 
ᖃᓄᐃᓕᖓᕙᓪᓕᐊᓂᕆᔭᖓᓂᒃ ᑖᑦᓱᒪ ᐊᑐᕆᐊᓕᐅᕐᑕᐅᒍᑎᐅᒐᔭᕐᑑᑉ ᑖᒃᑯᐊ ᐃᒻᒪᖃ ᓄᓇᖁᑎᖃᐅᕐᑐᑦ NTI-
ᑯᓪᓗ ᒐᕙᒪᑐᖃᒃᑯᓪᓗ ᓄᓇᖁᑎᖃᕐᒪᑕ ᑕᒪᑐᒥᖓ ᐊᑐᕆᐊᓕᐅᕐᕕᐅᔪᒪᔪᒥᒃ ᐅᖃᖃᑕᐅᑦᓯᐊᕆᐊᖃᕆᓪᓗᑎᒃ 
ᑕᒪᓐᓇ ᐊᑐᕆᐊᒃ ᐱᓕᕆᐊᖑᒋᐊᓐᖏᓐᓂᖓᓂ, ᑭᓯᐊᓂ ᑕᒪᓐᓇ ᐃᑲᔪᕐᑐᐃᓐᓇᕐᓂᐊᕐᑕ ᒫᓐᓇᒧᑦ 
ᖃᓄᐃᓕᖓᕙᓪᓕᐊᓂᕆᔪᒪᔭᕗᑦ ᑖᒃᑯᐊ ᑖᕙᓐᖓᑦ ᒫᓂᑑᕙᒥᒃ ᐅᕝᕙᓘᓐᓃᑦ ᑕᒫᓐᖓᑦ ᓄᓇᕗᑦᒥᒃ 
ᐊᑐᕆᐊᓕᐅᕋᓱᐊᕐᓂᕆᔭᕗᑦ ᑖᕗᖓ ᒫᓂᑑᕙᒧᑦ. ᖁᔭᓐᓇᒦᒃ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᓯᐊᕐᐸᓪᓚᐃᓐᖏᒻᒪᑦ ᑖᑦᓱᒥᖓ ᐊᐱᖅᑯᑎᕆᔭᕋᓂᒃ. ᑕᐃᑦᓱᒥᖓ ᒫᓂᑑᕙᒥᒃ 
ᓄᓇᕗᑦᒧᑦ roadᒥᒃ ᐅᖃᓪᓚᓐᖏᓐᓇᒪ. ᐅᖃᓪᓚᖅᑲᐅᓐᖏᓐᓇᒧᓗ ᐅᓪᓗᒥ ᑐᑭᓯᐅᒪᑦᓯᐊᖁᒐᒃᑭᑦ. ᑕᒪᓐᓇᓕ ᐊᖅᑯᑦ 
ᐊᑐᖅᑕᐅᖃᑦᑕᓕᕇᕐᑐᖅ, ᐃᓄᒃᓯᐅᑦ, ᐊᖅᑯᑦ ᐊᐳᑎᐅᑉ ᖄᖓᒍᑦ ᐊᑐᖅᑕᐅᖃᑦᑕᕐᑐᖅ ᓇᓗᓇᐃᕐᑕᐅᑐᐊᕋᒥ 
ᐊᑐᖅᑕᐅᔪᕕᓂᐅᑐᐊᕋᒥ. ᑭᓯᐊᓂ ᑕᒪᓐᓇ ᐅᖃᐅᓯᑐᐊᑦᓯᐊᕆᒐᒃᑯ ᐊᒃᓱᐊᓗᒃ ᐃᓱᐊᕈᓐᓃᖃᑦᑕᕐᒪᑦ ᒪᑯᓄᖓ 
ᐅᖁᒪᐃᒃᑑᑎᓂᒃ ᐊᔾᔭᕐᑐᖅᑎᐅᖃᑦᑕᕐᑐᓂᒃ bombardierᑯᓐᓄᓪᓗ ᐅᕝᕙᓘᓐᓃᑦ ᒪᑯᓄᖓ 
ᐊᒃᓴᓗᐊᓕᕋᓛᓘᓂᕋᕐᑕᐅᔪᓄᑦ ᓯᑭᑑᓄᑦ ᐊᖏᓂᕐᓴᐅᔪᓄᑦ.  
 

ᓇᓗᓇᐃᕐᑕᐅᓯᒪᓐᖏᑦᓯᐊᕐᒥᑎᓪᓗᒍ ᖁᓚᕐᓇᓗᐊᖃᑦᑕᕐᓂᖓ ᑕᒪᓐᓇ ᐱᔾᔪᑎᒋᓪᓗᒍ ᐱᒋᐊᕐᓇᓵᓗᐊᖃᑦᑕᕐᑐᑎᓪᓗ 
ᑮᓇᐅᔭᓕᐅᓕᕋᔭᕋᓗᐊᕐᖢᑎᒃ, ᒪᓂᕋᐅᓐᖏᓗᐊᕐᑐᓕᕌᖓᓗ ᐅᑉᓗᒥ ᐅᖃᖅᑲᐅᒐᒪ ᓯᖁᒥᐅᑎᔪᕐᔪᐊᕌᓘᓕᖃᑦᑕᕐᒪᑕ 
ᐊᔾᔭᕐᑐᒐᒃᓴᖃᕐᑐᐊᓘᓪᓗᑎᒃ ᓲᕐᓗ ᓄᓇᓕᓐᓂᒃ ᑰᔾᔪᐊᕐᒥᓪᓗ, ᑕᒪᓐᓇ ᐃᑲᔪᕆᐊᕋᔭᕐᒪᖔᕐᐱᐅᒃ 
ᐊᐱᕆᓚᕿᖅᑲᐅᕙᒋᑦ, ᑕᒪᓐᓇ ᐋᖅᑭᐅᒪᑎᑕᐅᔾᔫᒥᒐᔭᕐᒪᖔᑦ ᐃᓕᑦᓯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᒪᒥᐊᓇᖅ ᑐᑭᓯᑦᑎᐊᓂᓐᖏᓐᓇᒪ ᓯᕗᓪᓕᕐᒥ ᐊᐱᖅᑯᑎᓐᓂ ᐃᕝᕕᑦ. 
ᒪᓕᒐᓕᐅᖅᑎᐅᖃᑎᒋᕙᒋᑦ. ᑖᒃᑯᐊ ᐅᕙᒍᑦ ᐱᐅᓂᖅᐹᒥᒃ ᐊᓚᒃᑲᐅᒪᑎᑦᓯᔪᒪᒐᓗᐊᕐᕋᑦᑕ ᑕᒪᒃᑯᐊ, ᐃᒻᒪᖃᑦᑕᐅ 
ᑕᐃᓐᓇ ᒫᓐᖓᓐ ᑭᒻᒥᕈᒻᒧᓐ ᑕᐃᒫᒃ ᐊᑐᖅᑕᐅᖏᓐᓈᓗᒃᐸᒥᒻᒪᓐ. ᑕᒪᓐᓇ ᖃᐅᔨᓴᕐᓂᕆᔭᕆᐊᓕᕗᓐ ᖃᓄᖅ ᑕᒪᓐᓇ 
ᐱᔭᕆᐊᑭᓐᓂᖅᓴᐅᑲᓐᓂᕈᓐᓇᕐᒪᖔᖅ. ᑖᕙᓂᓕ ᑭᕙᓪᓕᕐᒥ ᖃᓄᖅ ᖃᖅᑲᐅᓗᐊᖏᓂᖅᓴᐅᒻᒪ ᒪᑦᓱᒪᓐᖓᑦ.  
 

ᑕᒪᓐᓇ ᑕᑯᒋᐊᑦᓯᐊᑲᓐᓂᕈᓐᓇᕋᔭᖅᑕᕗᓐ ᖃᓄᐃᓕᐅᕈᓐᓇᕐᒪᖔᑦᑕ ᓯᕗᓂᒃᓴᑎᓐᓂ ᑖᒃᑯᐊ ᐊᑐᕆᐊᑦ 
ᐃᓕᑕᕐᓇᑎᓐᓇᓱᐊᖅᔫᒥᓗᒋᑦ ᑕᒪᒃᑯᓄᖓ ᓄᓇᓖ ᐊᓯᖏᓐᓄᑦ ᖃᒧᑕᐅᔭᖅᐸᑦᑐᓄᑦ. ᑕᒪᓐᓇ ᐃᓛᒃ ᑕᑭᔪᑲᓪᓚᐅᒻᒪᓐ 
ᐊᒻᒪ ᖃᓄᖅ ᐊᑭᖃᕋᔭᕐᒪᖔᖅ ᑐᑭᓯᐅᒪᑦᑎᐊᕐᕆᐊᖃᕋᔭᕆᓪᓗᑕ. ᑖᒃᑯᐊ ᐃᒻᒪᖃ ᑎᑎᕋᖅᓯᒪᔪᖃᕋᔭᕐᓂᖅᐸᓐ 
ᐃᒪᐃᓕᖓᔪᒥᒃ ᑕᑯᔪᒪᕗᒍᓐ, ᐃᒪᐃᑦᑐᓂᒃ ᐊᑭᖃᕋᔭᖅᑐᖅ. ᖃᐅᔨᓴᕐᓂᕆᔭᕗᓪᓗ ᐃᒪᐃᑦᑐᓂᒃ ᐊᑭᖃᕋᔭᖅᑐᖅ. 
ᑖᒃᑯᐊ ᑎᑎᕋᖅᑕᐅᓯᒪᒐᔭᕐᓂᖅᐸᑕ ᑕᒪᓐᓇ ᖃᐅᔨᓴᖅᑕᐅᓂᖃᕐᓂᐊᕐᑎᓪᓗᒍ ᓯᕗᓂᒃᓴᑎᓐᓂ ᒐᔭᖅᑎᓪᓗᒍ 
ᓇᓕᐊᓐᓂᑐᐃᓐᓇᖅ ᑕᐃᒃᑯᐊ ᓄᓇᓖᓐ ᐃᓱᒪᒋᔭᐅᔪᐃᓐ. ᑕᒪᓐᓇ ᐃᑲᔪᕋᓱᐊᖅᑎᐊᕐᕈᒪᒐᔭᕐᒥᔭᕗᓐ ᑖᒃᑯᐊ ᐃᓄᐃᑦ 
ᐱᔪᓐᓇᐅᑎᒃᑲᓐᓂᖃᕈᓐᓇᖁᓪᓗᒋᑦ ᓯᕗᓂᒃᓴᑎᓐᓂ ᑕᒪᑦᓱᒪᓐᖓᑦ ᐊᑐᕆᐊᖃᕐᓂᐅᔪᒥᒃ ᖃᒧᑕᐅᔭᒃᑯᓐ ᓄᓇᓖᑦ 
ᐊᓯᓐᖏᓐᓄᐊᖃᑦᑕᖅᑐᑦ. ᖁᔭᓐᓇᒦᒃ. 
 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐊᔪᓐᖏᓂᖅᐹᕆᓚᐅᖅᑰᒻᒪᒍ ᑕᒪᓐᓇ ᒐᕙᒪᑦᑕ ᐊᐅᓚᑦᑎᔨᒥᒃ ᓲᕐᓗ 
ᐊᐅᓚᑦᑎᔭᕆᖃᕐᓂᕐᒥᒃ ᑕᒪᑐᒥᖓ ᑐᑭᓯᐅᒪᓇᓱᐊᕐᓗᓂ. ᐊᑭᑐᔫᖏᑦᑐᑯᓗᐃᓐᓖᒃᑯᐊ. ᖃᐅᔨᒪᔭᓗᒃᑖᕆᑦᑎᐊᕐᕋᑦᑎᒍ 
ᐊᒻᒪᓗ ᖃᓄᑭᐊᖅ ᐅᖃᒐᓛᖅᑲᐅᒐᓗᐊᖅᑐᑎᓐ ᖃᓄᖅ ᐱᔪᒃᓴᐅᓇᔭᕐᒪᖔᖅᐱᓐ ᑭᓯᐊᓂ ᑕᒪᓐᓇ 
ᑐᐊᕕᓐᓇᕆᓪᓚᕆᒃᑲᒃᑯᓕ. ᒫᓇ ᓲᕐᓗ ᐅᔭᕋᖅᑕᕆᐊᓗ ᐱᒋᐊᖅᐸᓪᓕᐊᑐᐃᓐᓇᑎᓪᓗᒋᓐ ᓱᓇᒃᑯᑖᒐᓛᓗᐃᓐ ᒫᓐᓇ 
ᐅᑭᐅᕌᓗᒃᑯᓐ ᐊᑦᔭᖅᑐᐃᔭᕆᐊᖃᕐᓂᓴᓪᓚᕆᐊᓘᓕᕐᒪᑕ ᐅᑭᐅᖑᖅᖃᐅᔪᓂ ᖄᖏᖅᑐᓂ. ᖃᓄᑭᐊᖅ 
ᐱᓕᕆᖃᑎᖃᕆᐊᓚᖓᕕᓐ ᑕᐃᒃᑯᓂ ᒐᕙᒪᓐ ᑭᕙᓪᓕᕐᒥ ᑕᐃᒃᑯᐊ ᑐᑦᑕᖅᕕᒋᔭᑎᓐ ᑕᒪᓐᓇ ᐃᖏᕐᕋᔪᓕᕆᓂᖅ 
ᐱᑦᔪᑎᒋᓪᓗᒍ ᐅᖃᖃᑎᒋᒋᐊᓚᖓᕕᒋᒃᑭᐊᖅ ᖃᓄᐃᓕᐅᕈᒪᓂᖃᕐᓗᑎᓐ. ᖁᔭᓐᓇᒦ, ᐅᖃᖅᑏ. 
 

ᐅᖃᖅᑎ: ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᒪᖃ Kivalliq Chamber of Commerce-ᖑᓂᕋᖅᑕᐅᔪᐃᓐ 
ᑲᑎᒪᓂᖃᓛᕐᒪᑕ ᑕᐃᑲᓂ Rankin Inlet-ᒥ. ᑕᒪᓐᓇ ᐅᐸᒍᒪᓂᐊᕋᒃᑭᑦ ᑕᐃᒃᑯᐊ  

ᑲᑎᒪᓂᐊᓕᖅᑎᓪᓗᒋᑦ ᐃᒻᒪᖃ ᑖᒃᑯᐊ ᖃᐅᔨᒪᑦᓯᐊᕋᔭᕐᒪᑖ ᖃᓄᖅ ᑕᒪᓐᓇ ᐊᑑᑎᖃᑦᓯᐊᕐᓂᖃᕋᔭᕐᒪᖔᖅ 
ᐊᑐᕆᐊᖃᕐᓂᐅᒐᔭᖅᑐᖅ ᐊᑐᐃᓐᓇᐅᑎᑦᓯᓂᐅᒐᔭᖅᑐ ᐊᑐᕆᐊᒥᒃ ᑕᒪᐅᖓ ᓄᓇᓕᕋᓛᓄᑦ, ᓄᓇᓕᕋᓛᓃᖔᖅᑐᓂᒃ.  
 

ᑕᒪᓐᓇ ᐱᓕᕆᐊᕆᔪᒪᑦᓯᐊᕐᓂᐊᖅᑕᕋ ᓯᕗᓂᒃᓴᑎᓐᓂ, ᖃᓄᖅ ᑖᒃᑯᐊ ᑮᓇᐅᔭᖁᑎᕗᓐ ᐊᑐᒃᑲᓐᓂᕈᓐᓇᕐᒪᖔᑎᒍ 
ᑕᒪᒃᑯᓄᖓ ᓇᓗᓇᐃᒃᑯᓯᐅᓂᐅᒐᔭᖅᑐᓂᒃ ᓇᒧᓐᖓᒻᒪᖔᑕ ᑕᒪᒃᑯᐊ ᐊᑐᕆᐊᖑᔪᐃᓐ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦ, ᐅᖃᖅᑎᑦᑎᔩ. ᑕᐃᒃᑯᐊᓕᑭᐊᖅ ᓱᒻᒪᑕ ᑲᖏᖅᖠᓂᕐᒥ ᓴᓇᔪᖁᑎᒐᓴᒻᒪᕆᐊᓗᑉᐳᓐ 
ᑕᐃᑲᓃᑦᑐᓐ ᑕᒪᑐᒥᖓ ᐱᓕᕆᔪᓐᓇᐃᓐᓇᖃᑦᑕᖅᑐᐃᓐ. ᐅᒥᐊᖅᔪᐊᖅᑕᖃᕐᓂᐊᕐᓕᕌᖓᓐ, barge-
ᑕᖃᕐᓂᐊᕐᓕᕌᖓᓐ, ᑎᒻᒥᓲᖅᑕᖃᕐᓂᐊᕐᓕᕌᖓᓐ, ᐋᖅᑭᒋᐊᖅᑐᖅᑕᖃᑐᐊᖅᐸᓐ, ᐊᓪᓚᖏᖅᑕᒥᐅᓐ, right away 
ᐱᒋᐊᖑᒻᒪᑕ. ᑕᐃᒃᑯᐊᓕᑭᐊᖅ ᓱᒐᒥᒃ ᐱᓕᕆᑎᑕᐅᒍᓐᓇᖏᓚᓐ ᒫᓐᓇ? ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᖃᐅᔨᒋᐊᕈᓐᓇᕋᔭᖅᑕᕗᓐ ᖃᓄᑎᒋᑦ ᑕᒪᓐᓇ 
ᐱᓕᕆᐊᕆᔭᐅᑦᓴᐅᑎᒋᒃᑲᓐᓂᕈᓐᓇᕋᔭᕐᒪᖔᖅ ᑖᒃᑯᓄᖓ ᒐᕙᒪᒋᔭᑦᑎᓐᓄᑦ ᖃᓄᕐᓗ ᐊᒃᑐᐃᓂᖃᕋᔭᕐᒪᖔᖅ 
ᑕᒪᒃᑯᓂᖓ ᓄᓇᖁᑎᖃᑦᑐᓂᒃ. ᐃᒻᒪᖃ ᒐᕙᒪᑐᖃᒃᑯᓪᓗ ᐊᒻᒪ ᑖᒃᑯᐊ NTI-ᑯᓐ ᓄᓇᖁᑎᖃᕐᒪᑕ ᑕᒪᒃᑯᓇᓐᖓᓐ 
ᓇᓗᓇᐃᒃᑯᑎᖅᕕᐅᒐᔭᖅᑐᓂᒃ. ᐃᖅᑲᓇᐃᔭᖃᑎᒋᔭᕆᐊᖃᕋᔭᕆᓪᓗᑎᒍᓗ ᑖᒃᑯᐊ ᐊᖏᖃᑎᒌᒍᑏᓐ ᒪᓕᓪᓗᑎᒍ. 
ᑕᒪᓐᓇ ᖃᐅᔨᒋᐊᑦᓯᐊᕐᕋᔭᖅᑲᕋ ᖃᓄᖅ ᐱᓕᕆᐊᕐᕆᒋᐊᒃᑲᓐᓂᕈᓐᓇᕐᒪᖔᑦᑎᒍ ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 147 - 2(3): ᒐᕙᒪᒃᑯᑦ ᑐᓴᖅᓴᐅᑲᐅᑎᒋᔾᔪᑎᖏᓐᓂᑦ ᕿᒥᕐᕈᔭᐅᑦᑎᐊᖃᑦᑕᕐᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᓐ. ᑖᓐᓇ ᒥᓂᔅᑕᕆᔭᐅᒻᒪᓐ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᐅᖃᖅᑏ, ᑖᒃᑯᐊ ᒐᕙᒪᓕᕆᔨᒃᑯᓐ ᐃᓗᐊᓂ ᕿᒥᕐᕈᔨᑦᑕᖃᑉᐹᓐ ᒐᕙᒪᒃᑯᓐ 
ᐱᕙᓪᓕᐅᔪᓕᕆᔨᒃᑰᖅᑎᖃᑦᑕᖅᑕᖏᓐᓂᒃ. ᓈᒻᒪᒃᑲᓗᐊᕐᒪᖔᖅ, ᑕᒻᒪᖅᓯᒪᖏᒃᑲᓗᐊᕐᒪᖔᕐᓗ ᕿᒥᕐᕈᔨᑕᖃᖃᑦᑕᖅᐹ? 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐃ. 
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᐃᓕᓂᐊᖅᑐᖅ ᖃᐅᔨᖃᐅᔪᖓ. ᐃ, ᐊᖏᑦᓴᐅᑎᒋᓵᕐᒪᑦ, ᐅᖃᖅᑎ, 
ᑕᐃᒪᓐᓇ ᑭᐅᑦᑎᐊᖅᑐᐊᓘᖕᒪᑦ January 18, 2006-ᒥ ᒐᕙᒪᒃᑯᑦ ᓴᖅᑮᔭᕕᓂᖓᑦ ᑮᓇᐅᔭᓂᒎᖅ ᓄᑖᓂᒃ 
ᐱᑕᖃᓕᕐᒪᑦ ᕿᑭᖅᑖᓗᖕᒥ ᐋᓐᓂᐊᕕᖕᒥ ᐃᖅᑲᓇᐃᔭᖃᑦᑕᕐᓂᐊᖅᑐᑦ ᑮᓇᐅᔭᖁᑎᖏᓐᓂᒃ ᐱᔾᔪᑎᓕᒃ 
ᑕᒻᒪᖅᓯᒪᔪᖃᓚᐅᕐᒪᑦ.  
 
ᑕᕝᕙᓂ ᐱᕙᓪᓕᐊᔪᒃᑰᖅᑎᑕᐅᔪᓂ ᐃᒪᐃᓕᖓᖕᒪᑦ, “ᑖᒃᑯᐊ ᐊᖏᖅᓯᓯᒪᓕᖅᑐᑦ 2.3 ᒥᓕᐊᓐᑕᓚᔅᓂᖕ.” 
ᑐᓴᖅᑎᑕᐅᓕᖃᐅᒋᓪᓗᑕ ᑖᒃᑯᓇᙵᑦ  

ᐊᖏᖅᓯᓐᓂᕐᒪᑕ ᐊᖏᖅᓯᔪᓐᓇᖂᖏᒻᒪᑕ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᕈᒫᕐᓂᐊᖅᑐᑦ ᐊᖏᖅᑕᐅᓚᐅᖅᑎᓐᓇᒋᑦ 
ᓄᑖᑦ ᑮᓇᐅᔭᑦ ᐃᒪᐃᓕᖓᖕᒪᑦ ᑕᒪᑐᒪᓂ 2006-07 ᐊᑐᕐᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᒃᑯᑦ) ᐃ. ᒐᕙᒪᐅᓪᓗᑕ ᑐᐊᕕᕐᓇᖅᑐᖅᑕᖃᕌᖓᑦ 
ᑲᒪᒋᑦᓴᐅᑎᒋᔭᕆᐊᖃᓲᕆᔭᕗᑦ, ᑕᐃᒪᐃᑦᑑᓚᐅᕐᒪᑦ ᓇᓗᓇᐃᖅᓯᓚᒧᓚᐅᖅᑐᒍᑦ ᑕᖅᑲᒃᑯᓄᖓ 
ᖃᓄᐃᓕᐅᕈᓐᓇᕐᓂᓕᒫᕗᑦ ᒪᓕᒡᓗᑎᒃᑯᒃ ᐱᓕᕆᓂᐊᓚᐅᖅᑐᒍᑦ ᐱᓕᕆᓂᐊᕈᒪᓯᒪᓚᐅᖅᑐᒍᑦ 
ᐃᓕᓐᓂᐊᕐᑎᑦᑎᔪᓐᓇᕐᓂᐊᕋᑦᑕ.  
 
ᐊᒻᒪᓗ ᐋᓐᓂᐊᓯᐅᖅᑎᖃᑦᑎᐊᕈᓐᓇᕐᓂᐊᕋᑦᑕ ᓇᓗᓇᐃᒃᑯᑦᑎᖅᑕᐅᔪᓐᓇᕐᓂᐊᕐᒪᑦ ᑕᐃᖕᓇ ᐋᓐᓂᐊᕕᒃ 
ᑕᐃᒪᐃᓕᐅᕈᒪᒧᑦ ᑭᐅᑦᓴᐅᑎᒋᔭᕆᐊᖃᖁᐃᔨᒋᓚᐅᖅᑕᕗᑦ ᑕᐃᒪᐃᓕᐅᕆᐅᖏᑦᑐᒍᑦ, ᐃᑭᑦᑐᖃᕌᖓᑦ 
ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔭᑦᓴᐅᑎᒋᓲᖑᔪᒍᑦ ᑕᐃᒪᐃᖏᓐᓇᕐᓂᐊᖅᑐᒍᓪᓗ. 
 
ᐊᒻᒪᓗ ᒪᒥᐊᖢᖓ ᑕᐃᓐᓇ ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᖅ ᑐᑭᓯᓂᕐᓗᒃᑕᐅᓚᐅᕐᒪᑦ ᒪᓕᒐᓕᐅᖅᑎᑦ ᐃᓚᖏᓐᓄᑦ. 
ᑭᓯᐊᓂ ᒐᕙᒪᒃᑯᑦ ᐃᓱᒪᓕᐅᖅᑎᒋᔭᐅᖃᑦᑕᕐᒪᑕ ᐊᒻᒪᓗ ᒪᓕᒐᓕᐅᖅᑏᑦ ᐊᑐᕈᒫᕐᓂᐊᖅᑐᓂᒃ 
ᐊᖏᖅᓯᔨᒋᔭᐅᖃᑦᑕᕐᒪᑕ ᑕᐃᒪᐃᓕᖓᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇᖃᐃ ᓯᕗᓕᖅᑎ, ᐃᓛ ᐊᐃᕙᓇᓱᖏᑦᑐᖓᐅᒐᓗᐊᖅ 
ᓇᓗᓇᐃᖅᓯᕕᐅᔭᕆᐊᖃᓚᐅᕐᒪᑕ ᑕᖅᑲᒃᑯᐊ ᐃᓄᐃᑦ. ᐊᒻᒪᓗ ᑐᓴᒐᒃᓴᐃᑦ ᐃᓗᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓ ᐅᖃᓚᐅᕐᒪᑦ ᓱᕙᓪᓕᐊᔾᔮᖏᒻᒪᒡᒍᖅ ᖃᐅᔨᓵᕆᔭᐅᒃᑲᓐᓂᕆᐊᖃᒫᕐᑕ 18 ᑕᖅᑮᑦ ᐊᓂᒍᖅᐸᑕ.  
 
18 ᑭᓯᐊᓂ ᑕᖅᑮᑦ ᐊᓂᒍᖅᐸᑕ ᖃᐅᔨᓵᖑᒃᑲᓐᓂᓛᕐᒪᑕ ᕿᒥᕐᕈᓇᒃᑕᐅᒃᑲᓐᓂᕆᐊᓕᒃ ᑕᒪᓐᓇ. ᑕᐃᒪᓐᓇ 
ᐃᓱᒪᒋᔭᐅᑲᐅᑎᒋᔪᕕᓈᓗᒐᒥ ᑮᓇᐅᔮᓗᐃᓪᓗ ᑖᒃᑯᐊ ᓴᓂᕐᕙᒃᑕᐅᓕᖅᖢᑎᒃ ᐃᖅᑲᓇᐃᔭᖅᑎᑖᖅᑐᕐᓂᐊᕋᒥᒃ. 
 
ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ ᒐᕙᒪᒃᑯᑦ ᑭᖑᓂᑦᑎᓐᓂ ᐅᖃᖅᑲᑦᑕᖅᓯᒪᖕᒪᑕ ᐊᔭᐅᕆᔭᐅᓕᕌᖓᒥᒃ 
ᒪᓕᒐᓕᐅᖅᑎᑐᐃᓐᓇᕐᓄᑦ ᒪᑯᐊ ᓴᖅᑭᑎᑕᐅᖃᑦᑕᖏᓗᐊᖃᑦᑕᕐᓂᕋᖅᖢᒋᓪᓗ ᐊᑐᕈᒫᕐᓂᐊᖅᑐᓂᒃ 
ᓈᓴᐅᓯᕐᓱᖅᓯᒪᔫᒐᓗᐊᑦ. 
 
ᑭᓱᓄᑦ ᐊᑐᕐᓂᐊᕐᒪᖔᑦ ᑕᐃᒪ ᓯᕗᓂᓗᐊᕌᓗᐊᒍᑦ ᐋᖅᑭᒃᓯᕙᒌᖅᑐᐊᓘᕗᑦ ᐋᖅᑭᒃᑕᐅᓚᐅᖏᓐᓂᖏᓐᓂ 
ᑐᐊᕕᕐᓇᖅᑐᕕᓈᓘᒃᐸᑦ, ᐃ, ᐊᖏᖅᖢᒍᓗ ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᕕᓂᖓᑦ 
ᒥᓂᔅᑕᕆᓚᐅᖅᓯᒪᔭᖓ ᐊᑕᐅᓯᐊᕐᓇᓂ ᐅᖃᖃᑦᑕᖅᓯᒪᖕᒪᑦ ᑮᓇᐅᔭᑭᒃᓴᖅᑎᑕᐅᓗᐊᖏᓐᓇᐅᔭᕐᓂᕐᒥᓂ. 

ᖃᓄᐊᓗᒃᑕᐃᒪ ᑕᐃᒪᐃᑦᑐᒥᒃ ᓴᖅᑭᑦᑐᖃᑲᓪᓚᓕᕆᕙ ᑮᓇᐅᔭᓂᒎᖅ ᐱᑕᖃᓕᕐᓂᕋᐃᓪᓗᑎᒃ ᑲᒪᒋᔭᐅᓯᒪᖏᑦᑐᓂᒃ 
ᓱᓕ. ᑕᐃᒪ ᑭᑭᐊᒃᑐᖅᑕᐅᑐᐃᓐᓇᕐᓂᐊᓕᕆᕗᒍᑦ ᐊᓇᐅᓕᖅᑕᐅᓗᑕᓗ ᐅᓗᕆᐊᖅᓵᖅᑕᐅᓕᕐᓗᑕᓗ ᑕᐃᒪᐃᑦᑐᓂᒃ 
ᓴᖅᑭᑎᑦᑎᑎᖏᓐᓂᕋᑦᑕ ᑐᓴᐅᒪᔾᔪᑎᓂᒃ ᒐᕙᒪᒃᑯᑦ ᐃᓱᒪᖅᓱᑦᑎᐊᖅᖢᑎᒡᓕ ᑕᐃᒪᐃᑦᑐᓂᒃ ᑮᓇᐅᔭᓂᒃ 
ᓴᓂᕐᕙᐃᔪᓐᓇᖅᑐᑦ. 
 
ᐊᒻᒪᓗ ᐅᖃᖅᖢᑎᒃ ᓱᕐᕋᐃᔾᔮᖏᑦᑐᒍᒡᒎᖅ ᐱᔨᑦᑎᕈᑏᑦ ᓱᕐᕋᔾᔮᖏᑦᑐᑦ. ᓯᕗᓕᖅᑎ ᐊᐱᕆᔪᒪᔭᕋ ᖃᓄᖅ 
ᐊᑭᕋᖅᑐᖏᑦᑐᖓᐅᒐᓗᐊᖅ ᑭᓯᐊᓂ ᐱᔾᔪᑎᔅᓴᑦᑎᐊᕙᖏᓐᓂ ᑐᓴᐅᒪᑎᑕᐅᔪᒥᓇᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᑲᐅᒐᒪᓗ ᐃᓕᓐᓂᐊᕐᑎᓂᑦ ᐃᖅᑲᓇᐃᔭᖅᑎᖃᕐᑐᒍᑦ ᐊᔪᕈᓐᓃᖁᔭᑦᑎᓐᓂ 
ᐃᖅᑲᓇᐃᔮᕆᔪᒪᔭᖏᓐᓂᓪᓕ ᐃᓕᖁᔭᑦᑎᓐᓂ ᐃᓕᓐᓂᐊᑎᑦᑎᔨᕗᑦ. 
 
ᒫᓐᓇ ᐊᒻᒪᓗ ᕿᓃᓐᓇᐅᔭᑦᑎᐊᖅᑐᒍᓪᓗ ᓘᒃᑖᓂᑦ ᐊᒻᒪᓗ ᓘᒃᑖᖑᖅᐸᓪᓕᐊᓕᖅᑐᑦ ᐃᓕᓐᓂᐊᕐᑕᒥᓐᓂ 
ᐃᓱᓕᓕᖅᑐᑦ ᑕᒫᓃᖃᑦᑕᕐᒥᔪᑦ ᐊᔅᓱᕉᑎᒋᓪᓗᑎᒃᑯ ᑕᒪᒃᑯᐊ ᑲᒪᒋᖃᑦᑕᖅᑕᕗᑦ ᓇᓗᓇᐃᒃᑯᑎᖅᑕᐅᖁᔭᕗᑦ 
ᐋᓐᓂᐊᕕᒃ ᓘᒃᑖᕈᓕᖔᓕᖅᑐ ᐋᓐᓂᐊᓯᐅᖅᑎᖑᓕᖔᓕᖅᑐᑦ ᐱᔭᕇᑐᐊᕈᑎ. 
 
ᑕᒪᒃᑯᓂᖓ ᐃᑲᔪᖃᑦᑕᕈᒪᒐᑦᑎᒃᑯ ᑕᒪᒃᑯᐊ ᐃᓕᓴᖅᑐᑦ ᐱᔪᓐᓇᐅᑎᑖᕐᓗᑎᓪᓗ ᐃᓱᓕᑦᑎᔪᑦ ᐃᓕᓐᓂᐊᕐᑕᒥᓐᓂ.  
 
ᑕᒪᓐᓇ ᑐᐊᕕᕐᓇᑑᑎᒋᓚᐅᖅᑕᕗᑦ ᑕᐃᒃᑯᐊᓗ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᑭᓱᑐᐃᓐᓇᕐᓂᑦ 
ᐊᑐᓕᖅᑎᑕᐅᔭᕆᐊᓕᓐᓂ ᐱᑕᖃᑐᐊᖅᑲᑦ ᑲᒪᒋᔭᐅᑦᑕᐅᑎᒋᔪᒪᓚᐅᖅᑕᕗᑦ ᓇᓗᓇᐃᒃᑯᑎᖅᓯᒪᑦᑎᐊᓂᐊᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 148 - 2(3): ᐸᐃᕆᕖᑦ ᓄᓇᕘᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᔅᓱᒧᖓ ᐃᓕᓐᓂᐊᕐᑐᓕᕆᔨᒧᑦ 
ᒥᓂᔅᑑᔪᒧᑦ.  
 
ᐅᖃᖅᑎᑦᑎᔩ, ᑭᒡᒐᑐᕐᑕᓂᓪᓗ ᐊᒻᒪᓗ ᐊᓯᖏᓐᓂᓪᓗ ᓄᓇᓕᓐᓂ ᖃᐅᔨᖃᑦᑕᖅᓯᒪᒐᒪ ᑖᒃᑯᐊ ᓄᓇᓕᓐᓂ 
ᐸᐃᕆᕕᐅᔪᐃᑦ ᑮᓇᐅᔭᖃᕐᑎᑕᐅᑦᑎᐊᐸᓐᖏᒻᒪᑕ ᐊᒻᒪᓗ ᐃᓚᖏᑦ ᑮᓇᐅᔭᖏᑦ ᑲᒪᒋᔭᐅᑦᑎᐊᖏᓐᓂᖏᓐᓄᑦ 
ᐅᖅᓱᐃᖅᑐᑎᑦ ᖃᒥᖃᑦᑕᕐᓯᒪᒻᒪᑕ ᐊᒻᒪᓗ ᑕᒪᒃᑯᐊ ᐊᑭᑐᔪᑲᓪᓚᓐᓂ ᓴᓇᔭᐅᔾᔪᑎᖃᓕᖃᑦᑕᕐᑐᑎᑦ ᖁᐊᓚᐅᕐᓂᖏᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐸᐃᕆᕕᐅᔪᑦ. ᐊᒻᒪᓗ ᐊᑐᖅᑕᐅᔪᒻᒪᕆᐋᓘᓪᓗᑎᑦ ᑕᒪᒃᑯᓂᖓ ᐃᓕᓐᓂᐊᕋᓱᐊᖅᑐᓂᑦ 
ᐃᖅᑲᓇᐃᔭᖅᑎᐅᔪᓂᓪᓗ ᑕᒪᒃᑯᐊ ᐸᐃᕆᕕᐅᔪᑦ ᕿᑐᕐᖓᖏᑦ ᓲᖃᐃᒻᒪ ᑕᐃᑲᓃᑎᓪᓗᒋᑦ ᑭᓯᐊᓂ 
ᐃᖅᑲᓇᐃᔭᕈᓐᓇᖃᑦᑕᕐᒪᑕ ᐅᕝᕙᓘᓐᓃᑦ ᐃᓕᓐᓂᐊᕈᓐᓇᖃᑦᑕᕐᒪᑕ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᒥᓂᔅᑕᖃᐃ ᑖᓐᓇ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᐅᖃᐅᔾᔨᔪᓐᓇᖅᑲ ᐅᕙᑦᑎᓐᓂ ᖃᔅᓯᓂᒃ 
ᐸᐃᕆᕕᑕᖃᕐᒪᖔᖅ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐃᓕᓐᓂᐊᕐᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. 45ᖑᒻᒪᑕ ᓚᐃᓴᖃᕐᑐᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᒪᑐᐃᖅᓯᑲᓐᓂᕈᒫᕐᓂᐊᖅᑳ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦ, ᐅᖃᖅᑏ. ᑖᒃᑯᐊ ᐃᓕᓐᓂᐊᕐᑐᓕᕆᓂᕐᒥᑦ ᐅᖃᐅᓯᕆᖃᑦᑕᖅᓯᒪᔭᕗᑦ 
ᒥᓂᔅᑕᐅᓪᓗᖓ ᐊᐱᕆᓯᒪᔪᖓ ᑕᒪᒃᑯᐊ ᐃᓕᓐᓂᐊᕐᕕᐅᔪᑦ ᓴᓇᔭᐅᔪᑦ ᓄᓇᕗᒻᒥ ᐱᖃᓯᐅᔾᔨᓯᒪᖃᑦᑕᓂᐊᕐᖓᑕ 
ᐃᓂᔅᓴᖃᕐᑎᑦᑎᓗᑎ ᐸᐃᕆᕕᐅᒐᔭᖅᑐᒥ. 
 
ᐊᒻᒪᓗ ᑕᒪᒃᑯᐊ ᓴᓇᔭᐅᒋᐊᖃᕐᐸᑕ ᐃᓕᓴᕕᐅᔪᑦ ᐃᓗᓕᖃᕆᐊᖃᕋᔭᕐᒥᒻᒪᑕᑦᑕᐅᖅ ᐸᐃᕆᕕᐅᒍᓐᓇᕋᔭᖅᑐᒥ 
ᐃᓕᓴᕕᒻᒥ. ᑖᓐᓇ ᐊᐱᖅᑯᑎᖓᓄ, ᑖᒃᑯᐊ ᑲᑎᖓᑎᑕᐅᑯᓗᑎ ᐱᖃᑎᒋᔭᖏᓐᓂ ᓄᓇᕗ ᒐᕙᒪᒃᑯᖏᑕ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑕᐃᒃᑯᓇᓐᖓᑦ ᓱᕐᓗ ᑲᑎᒪᔨᐅᔪᓂᑦ ᑭᒡᒐᑑᑎᖃᖃᑦᑕᖅᑳᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ.  
 
ᐱᔮᖅᑯᑕᐅᓐᖏᑦᑐᒥᑦ ᐊᓯᐊᓂ ᐅᖃᓕᒫᖅᑐᐋᓘᖅᑲᐅᒐᒪᐃᓛᒃ ᐅᖃᐅᓯᖃᓚᐅᖅᑲᐅᒋᓪᓗᖓ $600,000 ᑕᐃᒃᑯᐊ 
ᐃᓕᕋᑖᓚᐅᖅᑕᕗᑦ ᐸᐃᕆᕕᓕᒫᖑᔪᓄᑦ. 
 
ᐅᖃᕈᓐᓇᖅᑐᖓ ᑖᓐᓇ ᑐᓂᓯᒪᓗᐊᖅᑕᕗᑦ ᐸᐃᕆᕕᐅᔪᓄᑦ ᑲᑎᒪᖃᑎᖃᖃᑦᑕᓚᐅᖅᓯᒪᒐᒪ ᑕᐃᒃᑯᓇᓐᖓᑦ 
ᑐᓴᖅᑎᑦᑎᔨᒋᖃᑦᑕᑕᓐᓂ ᓄᓇᕗᒻᒥ ᐅᖃᐅᓯᖃᓚᐅᖅᑐᑕᓗ ᖃᓄᖅ ᐊᑐᖅᑕᐅᒍᓐᓇᕐᒪᖔᑕ ᑮᓇᐅᔭᑦ. 
ᐊᑕᐅᓯᐊᑐᐃᓐᓇᕐᑐᑎᑦ ᐊᑐᕈᒫᕐᓂᐊᕐᖓᑕ ᑕᐃᒃᑯᐊ ᑖᒃᑯᓄᖓ 45-ᖑᔪᓄᑦ ᓄᓇᓕᐅᔪᓄᑦ ᐊᑐᖃᑦᑕᓂᐊᕐᖓᑕ 
ᓴᓇᒋᐊᕐᓗᑎ ᐅᖅᓴᒍᑎᖏᓐᓄᓪᓗ ᐊᒻᒪᓗ ᐃᓗᐊᓃᒃᑲᔭᖅᑐᓄᑦ.  
 
ᑖᓐᓇ ᐊᐱᖅᑯᑎᖓᓄ ᐊᖏᖅᑕᕋ ᐊᔅᓱᐋᓗᓪᓗ ᑐᓴᕈᒥᓇᖅᑐᓂ ᓱᕈᓯᕐᓄᓪᓗ ᑕᐃᒃᑯᐊ $600,000-ᖑᔪᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᑕᐃᒃᑯᐊ ᐸᐃᕆᕕᐅᔪᑦ ᐃᓕᓐᓂᐊᑎᑦᒃᑎᕙᑦᑐᓪᓗ ᑕᐃᒃᑯᓇᓐᖓᑦ ᒪᑯᓄᖓ ᓱᕈᓯᓛᑯᓪᓗᓐᓄᑦ 
ᑲᔪᓯᓂᐊᖅᑲᑦ ᒐᕙᒪᑐᖃᒃᑯᓐᓂ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ)ᔪ: ᒫᓐᓇᐅᔪᖅ ᒐᕙᒪᑐᖃᒃᑯᑦ 151-ᖑᔪᓂᑦ ᐸᐃᕆᕕᐅᔪᓂᑦ ᐸᐃᕆᕕᐅᔪᓂᑦ 
ᐃᓂᖃᕐᑎᑦᑎᕙᒻᒪᑕᐃᓛᒃ 151-ᐅᖃᖅᓯᒪᔪᓪᓕ ᑲᔪᓯᑎᑦᑎᓂᐊᕐᖓᑕ. 
 
ᐊᒻᒪᓗ ᑕᐃᒃᑯᐊ $600,000 ᐅᖃᐅᓯᕆᖅᑲᐅᔭᕗᑦ ᒥᓂᔅᑕ ᕕᓐᓕᒥᑦ ᑎᑎᖅᑲᐅᓯᐊᕋᑖᓚᐅᕋᒪ ᒐᕙᒪᑐᖃᒃᑯᑦ 
ᑲᒪᔾᔮᒍᓐᓃᕐᖓᑕ ᑕᕝᕙᓐᖓᑦ ᐊᓯᖔᖏᓐᓂ $600,000 ᐱᑎᑦᑎᓛᖅᑑᒐᓗᐊᑦ ᑖᒃᑯᐊ ᐊᑎᓕᐅᓚᐅᖅᓯᒪᓐᖏᑕᕗᑦ 
ᑭᓯᐊᓂ ᐱᔪᒫᕐᓂᐊᖅᑕᕗᑦ. ᑕᐃᓐᓇ ᒥᓂᔅᑕᐅᔪᖅ ᑲᑎᒪᖃᑎᒋᒃᑲᓐᓂᓚᐅᕐᓗᒍ ᖃᓄᖅ ᑲᒪᒋᓛᕐᒪᖔ. 
 
ᑕᐃᒃᑯᐊ ᒐᕙᒪᑐᖃᒃᑯᑦ ᑲᓇᑕᒥ ᐱᒋᐊᓚᐅᖅᑕᕋᓗᐊᖓ Mr. Dryden ᑲᔪᓯᔾᔮᖏᒻᒪᑦ ᑭᓯᐊᓂ ᑕᕝᕙᓂ 
ᐱᕕᖃᕐᑎᑕᐅᒐᔭᕐᒥᔪᖅ ᐃᓱᓕᓕᖅᑎᓪᓗᒍ.  
 
ᑐᓴᕈᒥᓇᖅᑐᕐᓕ ᒐᕙᒪᑐᖃᒃᑯᑦ ᓄᑖᖑᔪᑦ ᒐᕙᒪᐅᔪᖅ $1,200 ᐊᑕᐅᓯᕐᒧᑦ ᐃᓚᒌᖑᔪᓄᑦ ᑕᒫᓂ ᑲᓇᑕᓕᒫᒥ. 
ᒥᓂᔅᑕᓕ ᐅᖃᕐᕕᒋᓛᖅᑕᕋ ᑖᒃᑯᐊ $1,200 ᐊᒥᓲᓗᐊᓐᖏᒻᒪᑕ ᐊᑭᑐᓂᖏᑦ ᒫᓂ ᐃᓱᒪᒋᓪᓗᒋᑦ ᐊᓯᐋᒍᑦ 
ᐊᖅᑭᔅᓯᒪᔪᓄᑦ ᐱᔪᓪᓇᕐᒪᖔᑕ ᓄᓇᕗᒻᒥᓗ ᐸᐃᕆᕕᒻᒦᑎᑦᑎᓪᓗᓂ ᐊᑭᑐᓂᖅᓵᓘᓪᓘᓂ. ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ: ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᔅᓴᖅ ᓈᓴᐅᑎᖓ 7. ᑰᓕ.  
 
ᒪᓕᒐᓕᐅᖅᑎ: ᐃᓂᖅᑎᕆᕗᖓ. 
 
ᐅᖃᖅᑎ: ᐊᒡᓘᒃᑲᖅ. 
 

ᐃᓂᖅᑎᕆᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓂᖅᑎᕆᒋᐊᕈᒪᔪᖓ ᐃᖃᓗᐃᑦ 
ᕿᑎᐋᓄᑦ ᐅᖃᖅᑲᐅᒻᒪᑦ ᑖᔅᓱᒧᖓ ᐋᓐᓂᐊᕕᒻᒧᑦ ᖃᓄᐃᓕᐅᕈᓐᓇᓂᐊᓐᖏᓐᓂᕋᓚᐅᕋᑦᑕ. 
 
ᑖᓐᓇ ᐅᖃᐅᑎᒍᒪᔭᕋ ᑲᑎᒪᔾᔪᑎᒥᓂᕐᓂ ᐅᖃᐅᓯᕆᓚᐅᖅᑕᕋ ᑖᒃᑯᐊ ᖃᓄᖅᑑᕈᒫᓐᓂᐊᕋᑦᑎᒍ ᑕᖅᑮᓂᑦ 18-ᖑᔪᓂᑦ 
ᑖᒃᑯᐊ ᐅᑎᕈᒫᕐᓗᒋᑦ ᖃᐅᔨᓴᕆᐊᓛᕐᖓᑕ ᑕᑉᐱᑲᓂ ᐋᓐᓂᐊᕕᒻᒥ. ᓇᓗᓇᐃᖅᓯᒪᑦᑎᐊᕆᐊᖃᕐᖓᑦ ᑕᐃᒫ 
ᐱᓕᕆᐊᖑᔪᑦ  

ᑲᒪᒋᔭᐅᔪᑦ ᑕᕝᕙᓂ ᑕᖅᑭ 18 ᐃᓗᐊᓂ ᑲᒪᒋᔭᐅᔭᕆᐊᖃᕐᓂᐊᖅᑐᑦ ᑖᒃᑯᐊ ᕿᒥᕐᕈᔭᐅᒐᔭᕐᖓᑕᓗ ᑕᐃᒃᑯᐊ 
ᐊᑐᓕᖁᔭᐅᔪᑦ ᑕᖅᑮ 18 ᐃᓗᐊᓂ. ᒪᓕᒐᓕᐅᖅᑎ ᐅᖃᑲᒻᒪᕋᑖᖓᑦ ᑖᒃᑯᐊ ᐊᑐᓕᖁᔭᐅᔪᑦ ᕿᒥᕐᕈᔭᐅᓲᖑᒻᒪᑕ 18 
ᑕᖅᑮᑦ ᖄᖏᖅᓯᒪᒌᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᒪᒥᐊᓇᖅ ᑖᓐᓇ ᑕᐃᒫᒃ, ᑕᐃᒫᒃ ᑐᓴᕐᓂᖅᑲᑦ ᐅᖃᖅᑲᐅᒐᓗᐊᖅᑐᖓ 
ᑕᐃᒃᑯᐊ ᖃᐅᔨᓴᕐᑕᐅᓕᕋᔭᕐᒥᒻᒪᑦ ᑕᖅᑮᑦ 18 ᐃᓗᐊᓂ. ᐅᖃᖅᑲᐅᖏᒃᑲᓗᐊᖅᑐᖓ 
ᖃᓄᐃᓕᔭᐅᒋᐊᔾᔮᖏᑦᑎᐊᒻᒪᕆᑦᑐᑦ ᑕᖅᑭᓂᑦ 18-ᓂᑦ ᑭᓯᐊᓂᓕ ᕿᒥᕐᕈᔭᐅᕕᔅᓴᑲᓐᓂᖓ 
ᖃᐅᔨᓴᖅᑕᐅᕕᔅᓴᑲᓐᓂᖓ ᑕᖅᑮᑦ 18 ᐊᓂᒍᖅᐸᑕ.  
 
ᒪᒥᐊᕝᕕᒋᔪᒪᕙᕋ ᒥᓂᔅᑕᐅᔪᖅ ᑖᔅᓱᒥᖓ ᑐᑭᓯᔪᒥᓂᐅᒻᒪᑦ ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔾᔪᑎᒥᓂᕐᐳᑦ 
ᖃᐅᔨᓴᕐᑕᐅᒋᐊᒃᑲᓐᓂᖁᓂᐊᕐᑕᒃᑲ.  
 
ᑖᓐᓇ ᐅᖃᐅᓯᕆᕋᑖᖅᑕᕋ ᑕᐃᒪ ᑕᖅᑲᒃᑯᐊ ᖃᐅᔨᒪᑦᓯᐊᓂᐊᕐᖓᑕ ᑐᓴᐅᒪᑦᓯᐊᕐᓗᑎᒃ ᑐᑭᓕᒻᒥᒃ, ᐅᖃᖃᑦᑕᕋᒪ 
ᑕᖅᑭᑦ 18 ᐊᓂᒍᖃᑕ ᑕᐃᒃᑯᐊ ᕿᒥᕐᕈᑲᓐᓂᓛᕋᑦᑎᒍ. ᖃᐅᔨᓴᒃᑲᓐᓂᖁᓗᒋᑦ ᕿᒥᕐᕈᑲᓐᓂᖁᓗᒋᑦ 
ᒪᓕᑦᓯᐊᕋᓗᐊᕐᒪᖔᑕ.  
 
ᐃᖅᑲᓇᐃᔭᕐᑎᒋᔭᒃᑲ ᐱᓕᕆᔪᒻᒪᕆᐅᒻᒪᑕ ᑕᕝᕙᓐᖓᑦ ᐊᒻᒪᓗ ᐅᖃᖃᑦᑕᕋᒪ ᐅᖃᕈᒪᓐᖏᓐᓇᒪ ᑖᒃᑯᐊ 
ᐋᓐᓂᐊᕐᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᓄᐃᓕᐅᔾᔮᖏᓪᓗᒋᑦ.  
 
ᑎᑎᕋᑦᑎᐊᕐᓯᒪᖁᒐᒃᑯ ᑕᐃᒃᑯᐊ ᑲᑎᒪᔾᔪᑎᒥᓂᕆᔭᕗᑦ ᑖᓐᓇ ᓯᕗᓕᕐᑎᑦᑎᓐᓄᑦ ᓇᓗᓇᐃᕐᓯᓯᒪᑦᓯᐊᕐᓂᐊᕐᖓᑦ 
ᖃᐅᑉᐸᑦ ᑕᐃᒃᑯᐊ ᑲᑎᒪᔾᔪᑎᒥᓂᕐᐳᑦ. ᖁᔭᓐᓇᒦᒃ.  
 
ᐅᖃᖅᑎ: ᐃᓱᒪᓕᐊᕆᔭᕐᓂᒃ ᐃᓂᕐᑎᕆᔾᔪᑕᐅᔪᒧᑦ ᑐᓂᓯᑲᐅᑎᒋᓇᓱᓐᓂᐊᕐᐳᖓ ᒫᓐᓇᐅᓂᖓᓂ, ᑲᑎᒪᔾᔪᑎᒃᓴᕗᑦ 
ᓈᓚᓚᐅᕐᓗᒋᑦ ᑲᔪᓯᓂᐊᕐᐳᑦ. ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 010 - 2(3): ᓄᓇᕘᑦ ᒐᕙᒪᒃᑯᑦ ᐊᑭᓕᐅᑎᖏᑦ ᑐᓴᐅᒪᑎᑦᑎᒍᑎᓂᑦ 

ᐃᖅᑲᓇᐃᔮᒃᓴᓂᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᓗᐃ ᑕᐹᖅᔪᖕᒧᑦ ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ. 

1. ᐊᕐᕌᒍᒥ 2001-02, 2002-03, 2003-04, 2004-05 ᐊᒻᒪᓗ 2005-06, ᐅᓪᓗᒥᒧᑦ 
ᐊᕕᒃᑐᕐᓯᒪᓗᑎᒃ ᐱᓕᕆᕕᖏᓐᓂ, ᖃᓄᑎᒋ ᓄᓇᕗᑦ ᒐᕙᒪᒃᑯᑦ ᐊᑐᓚᐅᖅᑲᑦ ᓴᖅᑭᔮᕐᑎᑦᓯᓂᕐᒧᑦ 
ᐃᖅᑲᓇᐃᔮᒃᓴᐅᔪᓂᒃ: 

 
ᐃ) ᓈᓚᐅᑎᒃᑯᑦ 

i) ᓰᕖᓰᒃᑯᑎᒍᑦ 
ii) ᐊᓯᐊᒍᑦ ᓇᓗᓇᐃᕐᒥᓗᒍ 

 
ᐅ) ᑎᑎᕋᕐᓯᒪᔪᓂ ᑐᓴᒐᒃᓴᐅᔪᓂ 

i) ᓄᓇᕗᑦ ᓂᐅᔅ ᓄᐊᑦ 
ii) ᑭᕙᓪᓕᕐᒥ news ᐱᕙᓪᓕᐊᔪᑦ 
iii) ᓄᓇᑦᓯᐊᖅ news ᐱᕙᓪᓕᐊᔪᑦ 
iv) ᐊᓯᖏᑦ ᓇᓗᓇᐃᕐᓗᒍ 

 
ᐊ) ᐃᖅᑲᓇᐃᔮᖅᑖᑎᑦᓯᔨᐅᔪᓄᑦ 
ᐱ) ᖃᕆᓴᐅᔭᒃᑯᓪᓘᓐᓃᑦ ᐊᒻᒪᓗ 
ᐳ) ᓇᓗᓇᐃᕐᒥᓗᒍᑦᑕᐅᖅ ᓇᓕᐊᒃᑰᕐᒪᖔᑦ. 

 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑏᑦ. ᑰᓕ. 
 
ᑎᑎᖅᑲᒃᑯᑦ ᐊᐱᖅᑯᑦ 011 - 2(3): ᓄᓇᕘᑦ ᒐᕙᒪᒃᑯᑦ ᑎᒥᖁᑎᖏᑕ ᐊᑭᓕᐅᑎᖏᑦ ᑐᓴᐅᒪᑎᑦᑎᒍᑎᓂᑦ 

ᐃᖅᑲᓇᐃᔮᒃᓴᓂᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᕐᒥᔪᖓ ᒥᓂᔅᑕ ᑕᐃᕕᑦ ᓯᒪᐃᓚᒃᒧᑦ ᒥᓂᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ.  
 

1. ᐊᕐᕌᒍᒧᑦ 2001-02, 2002-03, 2003-04, 2004-05 ᐊᒻᒪᓗ 2005-06, ᐅᓪᓗᒥᒧᑦ ᑎᑭᓪᓗᒍ, 
ᐊᕕᑦᑐᕐᓯᒪᓂᖏᑦ ᑎᒥᐅᓂᖏᓐᓄᑦ, ᖃᑦᓯᐅᔪᑦ ᒐᕙᒪᒃᑯᑦ ᑯᐊᐳᓖᓴᖁᑎᒋᔭᖏᓐᓂ ᐊᑐᓚᐅᕐᐸᑦ 
ᐃᖅᑲᓇᐃᔮᒃᓴᓂᒃ ᓴᖅᑭᔮᕐᑎᑦᓯᓂᕐᒧᑦ: 

 
ᐃ) ᓈᓚᐅᑎᒃᑯᑦ 

i) ᓰᕖᓰᒃᑯᑎᒍᑦ 
ii) ᐊᓯᐊᒍᑦ ᓇᓗᓇᐃᕐᒥᓗᒍ 

 
ᐅ) ᑎᑎᕋᕐᓯᒪᔪᓂ ᑐᓴᒐᒃᓴᐅᔪᓂ 

i) ᓄᓇᕗᑦ ᓂᐅᔅ ᓄᐊᑦ 
ii) ᑭᕙᓪᓕᕐᒥ news ᐱᕙᓪᓕᐊᔪᑦ 
iii) ᓄᓇᑦᓯᐊᖅ news ᐱᕙᓪᓕᐊᔪᑦ 
iv) ᐊᓯᖏᑦ ᓇᓗᓇᐃᕐᓗᒍ 

 
ᐊ) ᐃᖅᑲᓇᐃᔮᖅᑖᑎᑦᓯᔨᐅᔪᓄᑦ 
ᐱ) ᖃᕆᓴᐅᔭᒃᑯᓪᓘᓐᓃᑦ ᐊᒻᒪᓗ 
ᐳ) ᓇᓗᓇᐃᕐᒥᓗᒍᑦᑕᐅᖅ ᓇᓕᐊᒃᑰᕐᒪᖔᑦ. 

 
ᖁᔭᓐᓇᒦᒃ. 

ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᐊᓚᕋᓚᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 012 - 2(3): ᐋᓐᓂᐊᓯᐅᖅᑎᒃᓴᓂᑦ ᐃᖅᑲᓇᐃᔮᖅᑖᖅᑎᑦᑎᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐊᐱᖅᑯᑎᒋᔪᒪᒻᒥᔭᕋ ᒥᓂᔅᑕᐅᔪᒧᑦ ᓕᐅᓇ ᐊᒡᓗᒃᑲᕐᒧᑦ ᒥᓂᔅᑕᐅᔪᖅ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᐋᓐᓂᐅᓯᐅᕐᑎᑖᖃᑦᑕᕐᓂᕐᒧᑦ ᐃᖅᑲᓇᐃᔭᕐᑎᑖᕐᓂᕐᒧᑦ.  
 

1) ᖃᓄᐃᑦᑐᑦ ᑲᒻᐸᓂᐅᔪᑦ ᑳᓐᑐᕌᒃᑕᐅᓯᒪᕙᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐋᓐᓂᐅᓯᐅᕐᑎᓂᒃ 
ᕿᓂᖅᑎᐅᓂᐊᕐᑐᑦ? 

 
2) ᖃᓄᑎᒋ ᐊᑯᓂᐅᓂᖃᕐᐸ? 
 
3) ᖃᓄᕐᓕ ᐊᑭᓕᕐᑕᐅᖃᑦᑕᕐᓂᐊᕐᐸᑦ ᑳᓐᑐᓛᕐᑕᐅᓯᒪᔪᑦ? 

 
4) ᖃᑦᓯᓂᒃ ᑮᓇᐅᔭᓂᒃ ᐊᑭᓕᕐᑕᐅᓯᒪᓕᕐᐸᑦ ᑕᐃᒃᑯᓄᖓ ᔭᓄᐊᕆ 31, 2006ᒧᑦ ᑎᑭᓪᓗᒍ? 
 
5) ᖃᑦᓯᐅᕙᑦ ᐋᓐᓂᐊᓯᐅᕐᑎᐅᔪᑦ ᐃᖅᑲᓇᐃᔭᕐᑎᐅᑕᓯᒪᓕᕐᑐᑦ ᑖᒃᑯᑎᒎᓇ, ᔮᓐᓄᐊᕆ 31, 2000ᒥᓂᒃ? 

 
6) ᖃᖓᐅᓕᖅᐸᓪᓗ ᐋᓐᓂᐊᓯᐅᖅᑎᑖᕋᓱᐊᖃᑦᑕᖅᑐᑦ ᑳᑦᑐᓛᖃᑦᑐᑎᒃ ᑕᕝᕗᖓᑦᑕᐅᕙᑦᑐᑦ  

ᑮᓇᐅᔭᖅᑖᖅᑎᑕᐅᓕᖅᑐᑎᒃ? 
 
7) ᑖᒃᑯᐊ ᐋᓐᓂᐊᓯᐅᖅᑎᐅᔪᓐ ᑕᐃᒫᑦᓴᐃᓐᓇᖅ ᐊᑭᓕᖅᓱᖅᑕᐅᕙᑉᐸᓐ ᐋᓐᓂᐊᓯᐅᖅᑎᐅᕙᑦᑐᓐ ᐊᓯᖏᑎᒍᓐ? 
 
8) ᐊᓯᖏᓪᓕ ᐃᑲᔪᕈᑕᐅᔪᓐ ᑮᓇᐅᔭᑎᒍᑦ ᑐᓂᕐᕈᑕᐅᔪᓪᓘᓐᓃᑦ ᑕᐃᒃᑯᓄᖓ ᑐᓂᔭᐅᕙᑉᐸᓐ 

ᑳᑦᑐᓛᒃᑕᐅᓯᒪᔪᓄᑦ?  
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᓐ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᓐ. ᐸᕋᐅᓐ. 
 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 003 - 2(3): ᐃᓄᓕᒫᓄᑦ ᐃᒡᓗᐃᑦ ᑲᖏᖅᖠᓂᕐᒥ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᑎᓕᐅᖅᑕᐃᓯᒪᔪᒥᒃ ᑐᒃᓯᕋᐅᑎᐅᔪᒥᒃ 
ᓄᓇᖁᑎᓐᓃᖔᖅᑐᑦ ᐃᓪᓗᑖᒃᑲᓐᓂᕈᒪᓂᕐᒧᓐ ᑲᖏᖅᖠᓂᕐᒥ.  
 
ᐅᖃᖅᑎ: ᑐᓂᔭᐅᓕᑦ ᑎᑎᕋᖅᑎᑎᓐᓄᑦ.  
 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᓐ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᒃᓴᖅ 13. ᑲᑎᒪᔨᕋᓛᑦ 
ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑐᒃᓴᖅ 14. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᒍᑦ ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᒍᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 
ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ. ᑲᑎᒪᔾᔪᑎᒃᓴᖅ 17. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ  

18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 20. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ ᐊᑦᔨᒌᖏᑦᑐᓂᒃ ᑲᑎᒪᔾᔪᑎᖃᕐᓗᑎᒃ. 
ᐱᖁᔭᒃᓴᖅ 12 ᑲᑎᒪᔾᔪᑕᐅᓂᐊᖅᑐᖅ ᑲᑎᒪᑐᐃᓐᓇᑎᓪᓗᒋᑦ ᓇᑦᑎᖅ ᐃᒃᓯᕙᐅᑕᐅᓗᓂ. 
 
ᓄᖅᑲᖓᓚᐅᑲᓐᓂᐊᖅᑐᒍᑦ 20-ᒥᓂᔅᒥᒃ. 
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:45ᒥ ᐊᒻᒪ ᐱᒋᐊᒃᑲᓂᖅᑐᑎᑦ 16:15ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕋᑉᓯ. ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ ᐃᒪᐃᑦᑐᒥᒃ ᐱᓕᕆᐊᖃᕐᓂᐊᖅᑐᒍᑦ 
ᒪᓕᒐᒃᓴᖅ 12, ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᑦᑎᓂᕐᒧᑦ) ᒪᓕᒐᖅ. ᖃᓄᐃᓕᐅᕈᒪᕕᓯ? ᒥᔅᑕ ᐃᕝᕙᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒪ ᐱᓕᕆᐊᕆᔪᒪᔭᕗᑦ ᐱᖁᔭᒃᓴᖅ 12. 
ᐊᒻᒪᓗ ᕿᒥᕐᕈᓕᕐᓗᒋᑦ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐸᕐᓇᐅᑕᐅᓯᒪᔪᓪᓗ ᐱᓕᕆᓂᕐᒧᑦ ᐃᓕᖅᑯᓯᓕᕆᔨᒃᑯᓐᓄᑦ 
ᑐᕌᖅᑐᑦ. ᐊᒻᒪᓗᑦᑕᐅᖅ ᑖᒃᑯᐊ ᐱᐊᓂᒃᐸᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᓕᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᖃᐅᓯᕆᕋᑕᖅᑕᖓᓂᒃ ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒥᓂᔅᑕ ᑕᐹᖅᔪᒃ ᐅᖃᐅᓯᒃᓴᖃᕐᒪᖔᖅ ᐊᐱᕆᔪᒪᓪᓗᒍ ᐅᖃᐅᓯᒃᓴᖃᕐᓂᙱᑉᐸᑦ 
ᑲᓄᙵᖅᐸᒌᕈᓐᓇᖅᑐᒍᑦ. ᒥᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᖅᑯᓯᓕᕆᔨᒃᑯᑦ 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᐱᒋᐊᓚᐅᖅᑎᓐᓇᒋᑦ ᐅᖃᐅᓯᕆᐊᕐᔪᒍᒪᔭᒃᑲ ᑖᒃᑯᐊ 
ᕿᒥᕐᕈᔭᐅᓂᐊᖅᑐᑦ ᐃᓗᓕᕆᓂᐊᖅᑕᖏᑦᑕ ᑐᑭᓕᐅᕈᑎᖏᑦ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᐸᐃᓚᐅᕆᑦ ᐲᑯ.  
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᑎᐊᒻᒪᕆᒃᐳᖓ ᒫᓐᓇ ᐱᓕᕆᐊᖃᖅᑎᑕᐅᖏᓐᓇᕋᒪ 
ᐃᓕᖅᑯᓯᓕᕆᔨᒃᑯᓐᓄᑦ ᑮᓇᐅᔭᖅᑑᑎᒋᓂᐊᖅᑕᖏᓐᓂᒃ 2006-07 ᐊᑐᖅᑎᓪᓗᒋᑦ ᐊᒻᒪ ᖃᓄᖅ 
ᐊᐅᓚᓂᐊᕐᒪᖔᑦᑎᓐᓂᒃ.  
 

ᑕᒪᓐᓇ ᐱᓕᕆᕝᕕᒋᔭᕗᑦ ᑕᒪᒃᑯᓂᖓ ᓴᐳᒻᒥᒃᓯᓇᓱᐊᕐᓂᕐᒥᒡᓗ ᐊᒻᒪᓗ ᐱᔪᓐᓇᐅᓇᓱᐊᒃᑲᓐᓂᕐᓂᕐᒥᒃ ᓄᓇᕘᒥ 
ᐃᓕᖅᑯᓯᖏᑦ, ᐅᖃᐅᓰᓪᓗ ᐊᒻᒪᓗ ᖃᓄᖅ ᑎᒥᒧᑦ ᐋᖅᑭᒃᓯᒪᑦᑎᐊᕈᓐᓇᐅᑏᑦ ᐃᖃᐃᓕᓴᕐᓂᒃᑯᓪᓗ ᑕᒫᓂ 
ᓄᓇᓕᒻᒥᐅᓄᑦ ᑐᕌᖓᔪᓂᒃ.  
 

ᑕᒪᓐᓇ ᐱᓇᓱᐊᕐᓂᐊᖅᑕᕗᑦ ᐊᑐᓕᖅᑎᒪᓇᓱᖕᓂᐊᕈᑦᑎᒍ ᑕᒪᒃᑯᐊ ᐃᓕᖅᑯᓯᓕᕆᔨᒃᑯᑦ ᐋᖅᑭᒋᐊᕈᑎᖃᖅᓯᒪᒻᒪᑕ 
ᐋᖅᑭᒃᓯᒪᓂᕆᔭᖏᓐᓂᒃ ᑕᒪᒃᑯᐊ ᐱᓕᕆᐊᕆᔪᒪᔭᖏᑦ ᓲᕐᓗᒃ ᐊᔾᔨᒌᔾᔪᒥᔪᓐᓇᖁᓪᓗᒋᑦ. ᑕᐃᒪᓐᓇᐃᑦᑑᓂᖓᓄᑦ 
ᑕᐃᒃᑯᐊ ᓄᓇᓕᒻᒥᐅᑦ ᐱᙳᐊᖅᑏᑦ, Sport Nunavut ᐊᒻᒪᓗ ᓄᓇᓕᓐᓂ ᑲᒪᒋᔭᐅᖃᑦᑕᖅᑐᑦ 
ᖃᓄᐃᓕᐅᕈᑕᐅᕈᓘᔭᖅᑐᑦ ᒫᓐᓇ ᐊᖏᓪᓕᒋᐊᖅᓯᒪᓪᓚᕆᓕᕐᒪᑦ ᐃᓚᒋᐊᖅᓯᒪᓕᖅᖢᑎᑦ ᒫᓐᓇ 
ᐱᓕᕆᐊᕆᖃᑦᑕᓚᐅᖅᑕᕗᑦ.  

ᒫᓐᓇᐅᔪᒃᑯᑦ ᑕᒃᑯᐊ ᐱᙳᐊᖅᑎᑦᑎᔨᐅᖃᑦᑕᖅᑐᓂᓛᒃ ᐸᕐᓇᒃᐸᓪᓕᐊᓂᐊᓕᕐᒪᑕ ᓄᓇᕘᒥᐅᑦ ᐃᓚᐅᓂᐊᖅᑎᓪᓗᒋᑦ 
ᐅᑭᐅᖅᑕᖅᑐᒥ ᐱᙳᐊᕐᓂᐅᖃᑦᑕᖅᑐᒥᒃ ᑕᐃᑲᓂ ᑭᓇᐃ, ᓄᓇᕐᔪᒻᒦᓛᒃ ᐊᓛᓯᑲᒥ, ᒫᑦᓯ 2, 2006-ᐊᑐᓕᖅᐸᑦ. 
ᑕᒪᑐᒥᖓ ᐊᕐᕌᒍᒋᔭᑦᑎᓐᓂᒃ, ᓄᓇᓕᓐᓂᙶᖅᓯᒪᔪᑦ ᐱᙳᐊᕆᐊᖅᑐᖅᓯᒪᔪᑦ 211-ᓂᐊᖅᑐᑦ, 28-ᓂᒡᓗ ᑕᒪᒃᑯᓂᖓ 
coaches-ᖃᖅᖢᑎᑦ ᐊᒻᒪᓗ 8-ᓂᒃ ᑕᒪᒃᑯᓄᖓ ᖁᙱᐊᖅᑕᐅᓂᐊᖅᑐᓂᒃ ᐃᓄᐃᑦ ᐱᐅᓯᕆᕙᒃᑕᖏᓐᓂᒃ 
ᐱᙳᐊᖅᑎᑦᑎᒋᐊᖅᑐᕐᓗᑎᑦ 8-ᖑᓪᓗᑎᑦ.  
ᐃᓕᖅᑯᓯᓕᕆᔨᒃᑯᑦ ᑕᒪᑦᑐᒥᖓ ᐊᑑᑎᖃᖅ-ᐃᓛᒃ ᐊᖏᖅᓯᒪᒻᒪᕆᒻᒪᑕᓗ ᐱᙳᐊᖅᑎᑦᑎᓯᒪᓪᓗᑎᓪᓗ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᑕᒪᒃᑯᐊ ᓄᓇᓖᑦ ᐃᓄᖁᑎᖏᓐᓂᒃ ᐋᖅᑭᒃᐹᓪᓕᕈᓐᓇᕐᓂᐊᖅᑐᓂᒃ 
ᖃᐅᔨᓴᐅᑎᒋᓂᐊᖅᑕᕗᑦ. ᑖᒃᑯᐊ ᐃᓄᐃᑦ ᐱᐅᓯᖏᓐᓂᒃ ᐱᓕᕆᐊᖑᓂᐊᖅᑐᑦ ᐃᖃᓗᒃᑑᑦᓯᐊᕐᒥ, ᐊᒻᒪᓗ 
ᑲᖏᖅᖠᓂᖅ-ᑲᖏᖅᖢᒑᐱᖕᒥ. ᐃᒡᓗᓕᖕᒥ, ᑎᑭᕌᕐᔪᒃ ᓄᓇᕗᑦ ᑖᒃᑯᓄᖓ ᐃᑲᔪᖅᓯᕐᓂᐊᖅᑐᖅ ᑕᒪᓐᓇ 
ᑲᔪᓯᑦᑎᐊᕈᓐᓇᖁᓪᓗᒍ ᒪᕐᕉᐃᓈᓐᓄᑦ ᓄᓇᓖᓐᓄᑦ.  
ᑕᒃᑯᐊᓕ ᐃᓄᓪᓚᕆᒃᑯᑦ ᓄᓇᓖᑦ ᒪᑐᒥᖓ ᐱᓕᕆᐊᖃᑦᑕᕐᓂᑯᑦ ᐱᔾᔪᑎᒋᓪᓗᒋᑦ ᑕᒃᑯᓂᖓ 
ᐃᑲᔪᖅᓱᐃᑎᒻᒪᕆᓐᓂᐊᕐᒥᖕᒪᑕ ᑕᒪᓐᓇ ᐱᓕᕆᐊᖑᓇᓱᐊᖅᑎᓪᓗᒍ, ᐃᓄᐃᑦ ᐱᐅᓯᖏᒡᓗ ᐃᓕᖅᑯᓯᖏᒡᓗ ᐊᒻᒪᓗ 
ᖃᐅᔨᒪᓂᖏᑦ ᒪᓕᒃᑕᐅᓗᑎᑦ ᐃᓕᓐᓂᖅᓴᐅᓂᐊᕐᒥᔪᑦ. ᑕᒪᓐᓇ ᑲᔪᓯᓂᐊᖅᑐᖅ 2006-07 ᐊᒻᒪᓗ 
ᐃᓱᒪᓇᖅᑑᒐᓗᐊᖅ ᑕᒪᓐᓇ ᐃᖏᕐᕋᑦᓯᐊᖅᑐᕕᓂᐅᓐᓂᖅᐸᑦ ᓄᓇᓖᑦ ᐊᓯᖏᓐᓂ ᓄᓇᓕᖕᓂ ᑕᒪᑯᓄᖓ 
ᐃᓚᐅᕙᓪᓕᐊᖏᓐᓇᕋᔭᕐᒪᖔᑕ.  
 

ᐃᒃᓯᕙᐅᑖᖅ, ᑖᒃᑯᓄᖓ ᐱᓕᕆᖃᑎᖃᖅᖢᑕ ᐃᓕᓐᓂᐊᖅᑐᓕᕆᔨᐅᔪᒃᑯᓐᓂ ᒫᓐᓇ ᐱᒋᐊᕋᓱᖕᓂᐊᕐᒥᒐᑦᑕᑕᐅᖅ 
ᓴᖅᑭᑎᑦᑎᓇᓱᒡᓗᑕ ᓄᓇᕘᒥ ᐃᓄᐃᑦ ᐃᓕᖅᑯᓯᖓᓄᑦ ᐃᓕᓐᓂᐊᕐᕕᒃᓴᒥᑦ.  
 

ᑕᒪᓐᓇ ᓱᕐᓗ ᐱᒻᒪᕆᐅᑎᓐᓂᖅᐳᑦ ᑕᑯᒃᓴᕈᖅᐹᓪᓕᕈᑎᒋᖕᒪᒍ ᑖᒃᑯᐊ ᑮᓇᐅᔭᖅᑑᑎᒋᓂᐊᖅᑕᕗᑦ ᐃᓕᖅᑯᓯᓕᕆᔨᒃᑯᑦ 
2006-07ᒥ ᐊᖏᒡᓕᒋᐊᕈᑎᒋᓯᒪᖕᒪᒍ. ᑮᓇᐅᔭᐃᑦ ᑕᒪᒃᑯᐊ ᐊᑐᖅᑕᐅᓂᐊᖅᑐᑦ ᖃᓄᖅ ᑕᒪᒃᑯᐊ ᐋᖅᑭᒃᓯᒪᒃᐸᑦ 
ᐊᑲᐅᓂᖅᐹᖑᓇᔭᕐᒪᖔᑦ ᐸᕐᓇᒃᑕᐅᔾᔪᑎᒃᓴᕆᓂᐊᖅᑕᖓᓂ ᑖᔅᓱᒪ ᐃᓕᓐᓂᐊᕐᕕᐅᓂᐊᖅᑐᒧᑦ ᐊᒻᒪᓗ ᑕᒪᒃᑯᐊ 
ᐃᓕᓴᐅᑎᒃᓴᐃᑦ ᐃᓄᐃᑦ ᐃᓕᖅᑯᓯᖓᓄᑦ ᑐᕌᖓᔫᔪᑦ ᓄᓇᓕᖕᓄᑦ ᖃᓄᖅ ᐊᐅᓚᑕᐅᓇᔭᕐᒪᖔᑕ 
ᐸᕐᓇᒍᑕᐅᓂᐊᖅᑐᓂ.  
ᑖᒃᑯᐊ ᐱᓕᕆᕝᕕᒋᔭᕗᑦᑕᐅᖅ ᑕᒪᒃᑯᓂᖓ ᐊᒃᓱᕉᑎᖃᐃᓐᓇᕐᒪᑕ ᐃᓄᒃᑐᑦ ᐅᖃᐅᓰᑦ ᐃᓄᐃᓐᓇᖅᑐᓪᓗ ᑕᒫᓂ 
ᓄᓇᕘᒥ ᑕᒪᒃᑯᐊ ᓱᕐᓗ ᐊᑐᓕᖅᑎᑦᑕᐅᑎᓐᓇᓱᖕᓂᐊᕋᑦᑎᒍᑦ ᐱᓕᕆᐊᖑᕙᓪᓕᐊᔪᑦ ᓱᕐᓗ ᑕᐃᒫᒃ 
ᓇᓗᓇᐃᖅᓯᒪᓗᑎᒃ ᐅᖃᐅᓯᕐᓂᒃ ᑕᒪᑯᐊ ᓇᓗᓇᐃᒃᑯᑕᖃᖏᑦᑐᑦ ᐅᖃᐅᓯᖅᑕᖏᑦ ᐅᖃᐅᓯᕆᓇᓱᐊᕐᓗᒋᑦ ᐊᒻᒪᓗ 
ᑕᒪᒃᑯᐊ ᑎᑎᕋᖃᑦᑕᕐᓂᒃᑯᑦ ᓵᓚᒃᓴᖅᑎᑦᑎᓇᓱᐊᕐᓂᒃᑯᑦ. ᓱᓕᒃᑲᓐᓂᖅ ᑖᒃᑯᐊ ᐅᖃᐅᓯᓕᕆᓂᕆᔭᕗᑦ ᑕᒪᒃᑯᓄᖓ 
ᓱᓕ ᐸᕐᓇᒃᐸᓪᓕᐊᖑᖕᒥᖕᒪᑕ ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᒃᓴᐅᓂᐊᖅᑐᖅ ᐊᒻᒪᓗ ᓄᓇᓖᑦ 
ᑐᑭᓯᔭᐅᕙᓪᓕᐊᓇᓱᖕᓂᐊᖅᐸᐳ ᖃᓄᕐᓕ ᐃᓱᒪᖕᒪᖔᑕ ᑕᒪᒃᑯᐊ ᐱᕙᓪᓕᐊᓇᓱᐊᕐᓂᑦᑎᓐᓂ ᐊᒻᒪ ᑕᒪᒃᑯᐊ 
ᒪᓕᒐᒃᓴᓄᑦ ᓱᕐᓗ ᕿᒥᕐᕈᕙᓪᓕᐊᓂᐊᖅᑎᓪᓗᑕ.  
 

ᑮᓇᐅᔭᓄᑦ ᐊᖏᓂᖅᓴᒃᑲᓐᓂᕐᓂᑦ ᑕᕝᕙᓂ ᐊᑐᐊᕐᔪᖕᓂᐊᕋᑦᑕ ᐅᑯᐊ ᐱᔾᔪᑎᒋᓪᓗᒋᓗᐊᖅᖢᒋᑦ ᒪᕐᕉᒃ ᒪᓕᒐᒃᓵᒃ. 
ᓯᕗᓪᓕᖅ ᓄᓇᕘᒻᒥ ᐅᖃᐅᓯᕐᓄᑦ ᐅᖃᐅᓰᑦ ᒪᓕᒐᖓᑕ ᑐᙵᕕᒃᓴᖓ ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᒃᓴᖓᑦᑕᐅᖅ ᑐᖓᓕᒃ ᒪᓕᒐᒃᓴᐃᑦ. ᑕᒪᒃᑯᐊ ᐃᓱᒪᓇᖅᑐᑦ ᓄᓇᕗᒥᐅᑦ ᖃᓄᖅ ᐃᓱᒪᓇᔭᕐᒪᖔᑕ 
ᑭᒡᓕᓯᓂᐊᖅᑕᐅᔭᕆᐊᕐᓂᐊᖅᑐᑦ ᑕᒪᑐᒪᓂ ᐅᐱᕐᖔᖑᓂᐊᖅᑐᒥ. ᑕᐃᖕᓇ ᓇᓗᓇᐃᖅᑕᐅᕌᓂᒃᓯᒪᓕᖅᑎᓪᓗᒍ 
ᑕᑯᔭᒐᖃᕐᕕᒃᓴᖅ ᐃᖃᓗᖕᓃᓐᓂᐊᖅᑎᓪᓗᒍ, ᑕᒃᑯᐊ ᐱᓕᕆᕝᕕᒋᔭᕗᑦ ᓱᕐᓗ ᐱᕚᓪᓕᖅᓯᒪᓪᓚᕆᒃᐳᑦ ᐊᒻᒪᓗ ᑕᒪᓐᓇ 
ᓴᖅᑭᑕᐅᓇᓱᒃᐸᓪᓕᐊᓂᖓᓄᑦ ᐸᕐᓇᒃᐸᓪᓕᐊᓂᕆᓂᐊᖅᑕᖓᓄᑦ ᐊᒃᓱᕉᑎᖃᕐᓂᖅᓴᐅᓕᖅᐳᑦ ᑕᒫᓂ ᓱᕐᓗ 
ᓴᐳᒻᒥᔭᐅᔭᕆᐊᖃᕐᓂᖏᓐᓂ ᓄᓇᕗᒥᐅᑦ ᐃᓕᖅᑯᓯᖏᑦᑎᒍᑦ ᐊᑐᖅᐸᓚᐅᖅᑕᕗᑦ. ᑖᒃᑯᐊ ᐱᓕᕆᐊᒃᖠᓕᖅᑕᕗᑦ 
ᐱᖓᓲᔪᑦ, ᑕᒪᒃᑯᓂᖓ ᓱᓕ ᕿᒥᕐᕈᓇᒋᐊᖃᓕᒑᖕᒪᑕ ᖃᓄᖅ ᑖᓐᓇ ᑮᓇᐅᔭᒃᑯᑦ ᐊᑭᓕᖅᑕᐅᓇᔭᕐᒪᖔᑦ ᐊᒻᒪᓗ 
ᖃᓄᐃᑦᑑᔪᒥᒃ ᑖᓐᓇ ᑕᑯᔭᒐᖃᕐᕕᒃ ᐊᐅᓚᑕᐅᓂᖃᕐᓂᐊᕐᒪᖔᑦ.  
ᑭᖑᓪᓕᖅᐹᖑᓕᖅᑎᓪᓗᒍ ᐃᖕᓇ ᐅᖃᐅᓯᕆᒃᑲᓐᓂᕈᒪᔭᕋ ᑕᒪᒃᑯᐊ ᓱᕐᓗ ᑮᓇᐅᔭᐃᑦ ᐃᑲᔫᑎᒋᖃᑦᑕᖅᑕᕗᑦ 
ᑕᒪᒃᑯᓇᓂ ᑲᒪᒋᖃᑦᑕᖅᑕᕗᑦ ᓄᓇᓕᖕᓂ ᐊᕐᕋᒍᑕᒫᑦ. ᑖᒃᑯᐊ ᐃᑲᔪᑎᒋᖃᑦᑕᖅᑕᕗᑦ ᑮᓇᐅᔭᐃᑦ ᐃᓄᖕᓄᑦ ᐊᑐᓂ 
ᐅᕝᕙᓘᓐᓂᑦ ᑲᑐᔾᔨᖃᑎᒌᓄᑦ ᖄᖏᕐᓂᑯᓕᐅᕋᓱᐊᖃᑦᑕᖅᑐᓄᑦ ᓄᓇᓕᖕᓂ ᒐᕙᒪᕆᔭᐅᔪᓂᒃ ᑕᒪᒃᑯᐊ 
ᑐᒃᓯᕋᕐᑕᐅᖏᓐᓇᖅᖢᑎᒃ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᑦ ᐱᙳᐊᕈᓰᑦ ᑭᐱᙳᐃᔭᐅᑏᑦ 
ᐊᒻᒪᓗ ᑕᒪᒃᑯᐊ ᐃᖃᐃᓕᓴᕐᓂᕐᒧᑦ ᑐᕌᖓᔪᑦ ᑕᒫᓂ ᓄᓇᕗᑦᒥ. ᑕᒪᒃᑯᐊ ᐊᕐᕋᒍᑕᒫᑦ ᑮᓇᐅᔭᓂᒃ 
ᑐᒃᓯᕋᖅᑐᖃᕈᒪᓐᓂᖅᐸᑦ ᐃᓱᖃᖅᑎᖃᑦᑕᕋᑦᑎᒍᑦ ᒪᑦᓯ 31 ᑎᑭᓚᐊᖅᑳᖅᑎᓐᓇᒍ ᑐᒃᓯᕋᐅᑎᓕᐅᖁᓪᓗᑎᒍᑦ ᐊᒻᒪᓗ 
ᐃᓱᒪᓇᖅᑐᖅ ᑕᒪᒃᑯᐊ ᕿᒥᕐᕈᓇᓪᓚᓚᐅᖅᑎᓪᓗᒋᑦ ᑮᓇᐅᔭᐃᑦ ᑕᐃᒪ ᑐᓂᔭᐅᖃᑦᑕᕈᓐᓇᖅᐳᑦ ᑖᒃᑯᓇᖓᑦ 
ᐱᓇᓱᐊᖅᑐᓄᑦ April 2006 ᓄᕐᖑᐊᑕ ᒥᒃᓵᒍᑦ. ᑕᒪᒃᑯᐊᓗ ᓄᓇᓖᑦ ᑎᓕᐅᒻᒪᕆᒃᐸᕗᑦ ᑲᑐᔾᔨᖃᑎᒌᒃᑯᓪᓗ ᐊᑏ 

ᐆᒃᑐᑐᐃᓐᓇᖃᑦᑕᕆᑦᑎ ᑐᒃᓯᕋᐅᑎᒃᓴᖃᕈᑦᓯ ᑕᒪᒃᑯᓂᖓ ᑮᓇᐅᔭᑎᒍᑦ ᐃᑲᔪᑎᒋᓂᐊᖅᑕᕗᑦ ᑕᒪᔾᔭᐅᓂᖏᓐᓂ. 
ᖁᔭᓐᓇᒦᒃ. 
 
ᐊᒻᒪᓗ ᐊᐱᖅᑯᑎᒃᓴᖃᖅᑐᖃᖅᐸᑦ ᑭᐅᓇᓱᕈᓘᔭᕐᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᖅᔪᒃ. ᐃᖅᑲᓇᐃᔭᖅᑎᑎᑦ ᑕᑲᓄᖓᖁᕕᒋᑦ ᐃᒃᓯᕙᐅᑕᕆᔭᐅᖃᑦᑕᖅᑐᒧᑦ? ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᖅᑲᓇᐃᔭᖅᑎᒃᑲ ᒪᕐᕉᒃ ᑕᑲᓄᙵᖃᑎᒋᔪᒪᓂᐊᖅᑕᒃᑲ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᐃᖅᑲᓇᐃᔭᖅᑎᖏᑦ ᐃᒃᓯᕙᐅᑕᕆᔭᐅᖃᑦᑕᖅᑐᒨᕈᓐᓇᕐᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᑲᓄᓐᖓᓕᕆᑦᑎ. ᖁᔭᓐᓇᒦᒃ. ᑕᐹᖅᔫᒃ, ᑖᒃᑯᐊ ᑭᓇᒃᑰᒻᒪᖔᑎᒃ ᐃᓕᑕᕆᓂᐊᕐᕋᑦᑎᒍ 
ᐱᒋᐊᖏᓂᑦᑎᓐᓂ ᐅᖃᑲᐃᓐᓇᕈᓐᓇᖅᐱᒋᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᑦᑎᐊᓃᑦᑐᖅ ᑕᐃᕕᑦ ᐊᕿᐅᕈᖅ. ᑖᓐᓇ 
ᐊᐅᓚᑦᑎᔨᒋᔭᕗᑦ ᐃᓕᖅᑯᓯᓕᕆᔨᒃᑯᓐ ᐊᐅᓚᓂᕆᔭᖓᓂᒃ, ᑐᒡᓕᕆᔭᕋᐃᓛᒃ, Deputy Minister. ᐊᒻᒪᓗ ᑕᕝᕙᓂ 
ᑕᓕᖅᐱᑦᑎᐊᓂ ᑕᐃᕕᑦ ᑲᓛᑦ, ᑖᓐᓇ ᑲᒪᒋᐅᔭᖃᑕᖅᑐᖅ ᑖᒃᑯᐊ ᑮᓇᐅᔭᑎᒍᓪᓗ ᐊᒻᒪᓗ ᐋᖅᑭᒃᓯᒪᓂᕆᔭᖓᒍᑦ 
ᐃᓕᖅᑯᓯᓕᕆᔨᒃᑯᑦ ᑎᑎᖅᑲᖏᓐᓂᒃ ᑲᒪᔨᒋᔭᕗᑦ. ᑖᒃᑯᐊ ᑕᕝᕙ ᑕᕝᕙᓃᖃᑎᒋᔮᒃᑲ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᓯ ᐊᕿᐊᕈᓪᓗ ᐊᒻᒪᓗ ᑲᓛᑦ. ᑐᓐᖓᓱᒃᑎᐊᕆᑦᓯᒃ. ᐃᒃᓯᕙᐅᑕᖃᐃ 
ᐊᔭᐅᑦᑎᑯᓐᓄᑦ ᐅᖃᐅᓯᒃᓴᖃᑉᐸ. ᐊᑏ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᖁᕕᐊᓇᖅ ᒥᓂᔅᑕ ᑕᐹᖅᔪᒃ ᑕᒫᓃᑦᑐᓇᕐᒪᓐ, ᐱᓕᕆᔨᑎᓪᓗ. ᐃᒃᓯᕙᐅᑖᖅ, ᒫᓐᓇ ᖁᕕᐊᓱᒃᐳᖓ, ᐃᓛᒃ ᑕᕝᕙᓂ 
ᑲᑎᒪᔨᕋᓛᑦ ᒪᑐᐃᖅᓯᔾᔪᑎᖏᓐᓂ ᐅᖃᓪᓚᓂᐊᖅᑎᓪᓗᖓ ᑖᒃᑯᓇᓐᖓᑦ 2006-07 ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ 
ᑖᒃᑯᓇᓐᖓᓐ ᐃᓕᖅᑯᓯᓕᕆᔨᑐᖃᕐᓄᑦ.  
 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᐊᑦᑎᐊᕐᕈ ᐊᐱᖅᓱᕈᓐᓇᓂᐊᕐᒥᒻᒪᑕ ᒥᓂᔅᑐᒥᒃ ᑕᒪᑐᒪ ᒥᒃᓵᓂᑦ. 
ᐃᒃᓯᕙᐅᑖᖅ, ᑖᒃᑯᐊ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐ ᑲᑎᒪᖃᑎᖃᕈᓐᓇᓚᐅᕐᒪᑕ ᑖᒃᓱᒪᓐᖓᓐ ᒥᓂᔅᑕᒥᒃ. ᒥᓂᔅᑕ 
ᑕᐹᖅᔪᒻᒥᒃ ᐊᒻᒪᓗ ᐱᓕᕆᔨᖁᑎᖏᓐᓂᒃ. 
 
ᐊᒻᒪᓗ ᑖᓐᓇ ᒥᓂᔅᑕ ᐅᕙᑦᑎᓐᓄᑦ ᑐᓂᕐᕈᑎᖃᕈᓐᓇᕐᒪᓐ ᐅᓂᒃᑳᕈᓐᓇᓚᐅᖅᓯᒪᒻᒪᓐ ᐸᕐᓇᒃᓯᒪᔭᖓᓂᒃ 
ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ ᑕᕝᕙᓂ ᐅᑭᐅᕆᓂᐊᖅᑕᑎᓐᓂ.  
 
(ᑐᓵᔨᒃᑯᑦ) ᐃᒃᓯᕙᐅᑖᖅ, ᑲᑎᒪᔩᑦ ᖁᕕᐊᓱᒃᐳᓐ ᑖᒃᑯᐊ ᐃᓕᖅᑯᓯᓕᕆᔨᒃᑯᓐ ᐃᒪᓐᓇ ᐊᒃᓱᕉᑎᖃᐃᓐᓇᕐᒪᑕ 
ᑎᓕᐅᕆᓪᓗᑎᒃ ᓄᓇᕗᒥᐅᑕᐅᔪᓂᒃ ᓴᐳᔾᔨᒍᓐᓇᖁᓪᓗᒋᑦ ᐅᖃᐅᓯᕐᒥᓂᒃ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᑎᒃ 
ᐊᕐᕌᒍᑕᒫᓐ ᑖᒃᑯᐊ ᓄᓇᕘᒥ ᓲᕐᓗ ᐅᓂᒃᑳᓕᐅᕐᓂᕐᒧᓐ ᓵᓚᒃᓴᐅᑎᖃᕐᓂᖅ ᐊᒻᒪᓗ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᑎᑦᓯᓂᖅ, ᑲᑎᒪᑎᑦᓯᓂᕐᓗ.  
 
ᐊᒻᒪᓗ ᖁᕕᐊᓱᒃᐳᒍᑦ ᑖᒃᑯᐊ ᐃᓕᖅᑯᓯᑐᖃᓕᕆᔨᒃᑯᓐ ᐱᓕᕆᐊᖃᓕᕐᒪᑕ ᒫᓐᓇ ᐅᖃᓪᓚᖃᑎᖃᕈᒪᓪᓗᑎᒃ 
ᓄᓇᕗᒻᒥᐅᑕᐅᔪᓂᒃ ᑕᒪᒃᑯᐊ ᒪᕐᕉᖅ ᐅᖃᐅᓯᕆᔭᐅᔪᒧᓐ ᐱᑦᔪᑎᒋᓪᓗᒋᒃ ᒪᓕᒐᐃᓐ ᐅᖃᐅᓯᑦ ᐃᓕᑕᕆᔭᐅᓂᖏᓐᓄᑦ 
ᐱᑦᔪᑎᒋᓪᓗᒋᑦ. ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᐊᕐᓂᖏᓐᓄᑦ ᒪᓕᒐᑦ. 
 
ᑲᑎᒪᔩᓪᓗ ᑕᐃᒪᓐᓇ ᑐᓴᐅᒪᑎᑕᐅᔪᒪᓂᐊᖅᐳᓐ ᑕᒪᒃᑯᐊ ᐱᓕᕆᐊᕐᕈᔭᐅᕙᓪᓕᐊᓂᖏᓐᓂ. ᑲᑎᒪᔩᑦ 
ᐅᑦᔨᕈᓱᓚᐅᖅᐳᓐ ᑖᒃᑯᐊ ᐃᓕᖅᑯᓯᑐᖃᓕᕆᔨᒃᑯᓐ ᑭᒃᑯᑐᐃᓐᓇᕐᓂᒃ, ᕕᓯᓂᔅᓯᓂᓪᓗ ᐃᓚᐅᑎᑦᑎᓯᒪᒻᒪᑕ ᑕᒪᒃᑯᓂᖓ 
ᑎᑎᖅᑲᑎᒍᑦ ᑐᓴᐅᒪᑎᑦᑎᓪᓗᑎᒃ.  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

927

ᐃᒃᓯᕙᐅᑖᖅ, ᑲᑎᒪᔩᑦ ᐅᑦᔨᕈᓱᑉᐳᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᖃᐅᔨᒪᑎᖃᕐᓂᐊᕐᒪᑕ ᐱᓕᕆᑎᑦᑎᓂᐊᕐᓗᑎᒃ 
ᖃᐅᔨᓴᕐᓂᐊᖅᑐᓂᒃ ᐃᓄᒃᑎᑐᓐ ᐃᓕᐅᖅᑲᑦᑕᐅᒋᐊᖃᕐᓂᖓ ᑲᓇᑕᒥ, ᓄᓇᕗᒻᒥᓗ ᐱᓕᕆᖃᑎᒌᓐᓂᕐᒧᓐ 
ᐊᖏᕈᑕᐅᔪᒥᒃ. ᐅᐃᕖᑎᑐᑦ, ᐃᓄᒃᑎᓪᓗ ᐅᖃᐅᓯᖅ ᓄᓇᕗᒻᒥ ᐊᑐᖅᑕᐅᔭᕆᐊᖃᕐᓂᖏᓐ ᐱᑦᔪᑎᒋᓪᓗᒋᑦ. ᑲᑎᒪᔩᑦ 
ᑐᓴᖅᑎᑕᐅᔪᒪᓂᐊᖅᐳᑦ ᑕᒪᓐᓇ ᖃᐅᔨᓴᖅᑕᐅᒍᑎᒋᓚᐅᖅᑕᖓᓂᒃ. ᑲᑎᒪᔩᓪᓗ ᓂᕆᐅᒋᔭᖃᑉᐳᓪᓗ 
ᐊᑲᐅᓈᕈᑕᐅᓂᐊᕐᓂᖓᓄᑦ ᑮᓇᐅᔭᖅᑖᕈᑎᒋᖃᑦᑕᑕᑦᑎᓐᓄᑦ ᐊᑐᖅᑕᐅᓂᐊᖅᑐᓂᒃ ᐃᓄᒃᑎᑐᑦ. ᓲᕐᓗ ᐊᖏᕈᑎᒃᑯᑦ. 
 
ᐃᒃᓯᕙᐅᑖᖅ, ᑲᑎᒪᔨᑦ ᐅᑦᔨᕈᓱᓚᐅᖅᐳᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᒪᕐᕉᓐᓂ ᓄᓇᓖᓐᓂ ᐋᓐᓂᐊᖅᑕᐃᓕᒪᓂᕐᒧᓐ 
ᐆᑦᑑᑎᒋᔭᐅᓪᓗᑎᒃ ᐱᓕᕆᐊᕐᑲᕐᓂᐊᕐᒪᑕ 2006-07-ᒥᓗ ᐱᓕᕆᐊᖃᕐᓗᑎᒃ ᐃᓄᐃᑦ ᐱᖅᑯᓯᑐᖃᖏᓐᓂᒃ. 
ᐃᖃᓗᒃᑑᑎᐊᕐᒥᓪᓗ ᐊᒻᒪᓗ ᐊᑕᐅᓯᖅ ᑲᖏᖅᑐᒑᐱᒻᒥ.  
 
ᑲᑎᒪᔩᑦ ᓂᕆᐅᑉᐳᓐ ᑐᓴᖅᑎᑕᐅᓯᒪᑦᑎᐊᕐᕈᒪᓪᓗᑎᒃ ᑕᒪᑦᓱᒪ ᒥᒃᓵᓄᑦ ᑲᔪᓯᑦᑎᐊᓚᐅᕐᒪᖔᑕ ᐆᑦᑑᑎᒋᔭᐅᓂᐊᖅᑐᓐ. 
ᐃᒃᓯᕙᐅᑖᖅ ᑲᑎᒪᔨᕋᓛᑦ ᐃᑲᔪᕐᑐᐃᓐᓇᕐᐳᑦ ᐃᓄᐃᑦ ᖃᐅᔨᒪᑐᖃᖏᓐᓂᒃ ᐱᓕᕆᐊᖃᕋᓱᐊᕐᓂᖏᓐᓂᒃ. ᑲᑎᒪᔨᕋᓛᑦ 
ᖁᕕᐊᓱᒃᐳᓪᓗ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᒥᓐᓂᒃ ᐊᖏᓪᓕᕚᓪᓕᑎᑦᓯᓯᒪᒻᒪᑕ ᓄᓇᕗᑦᒥ ᐃᓄᐃᑦ 
ᐱᖅᑯᓯᖏᓐᓂ ᐃᓕᓐᓂᐊᕐᕕᐅᓂᐊᕐᑐᖅ ᐱᔾᔪᑎᒋᓪᓗᒍ. ᑲᑎᒪᔨᕋᓛᑦ ᐅᔾᔨᕈᓱᓚᐅᕐᐳᑦ ᑖᒃᑯᐊ ᐃᓕᖅᑯᓯᑐᖃᓕᕆᔨᒃᑯᑦ 
ᑕᐃᒪᓐᓇ ᐱᒋᐊᕈᑎᖃᕐᓯᒪᓕᕐᒪᑦ ᒥᒃᓵᓄᑦ. ᑲᑎᒪᔨᕋᓛᓪᓗ ᑎᓕᓯᕗᑦ ᑖᒃᑯᓂᖓ ᐃᓕᖅᑯᓯᓕᕆᔨᒃᑯᓐᓂᒃ 
ᑐᓴᐅᒪᑎᑦᓯᓯᐊᖃᑦᑕᖁᓪᓗᒋᑦ ᖃᓄᖅ ᑖᒃᑯᐊ ᓄᓇᓖᑦ ᑲᑎᒪᕝᕕᐅᔪᑦ ᐃᓛᒃ, ᐃᓕᓐᓂᐊᕐᕕᐅᔪᑦ ᐃᓄᐃᑦ 
ᐃᓕᖅᑯᓯᖏᓐᓂᒃ, ᖃᓄᖅ ᐋᖅᑭᒃᓱᐃᖃᑦᑕᕐᓂᐊᕐᒪᖔᑕ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᖁᕕᐊᓱᒃᑐᑦ ᐃᓕᒃᑲᒥᒃ ᐸᕐᓇᐃᓯᒪᓕᕐᒪᑕ ᓄᓇᕗᑦᒥ ᐱᖅᑯᓯᑐᖃᒃᑯᕕᒃᓴᖅ 
ᓄᓇᕗᑦᒥ ᐊᒻᒪᓗ ᐃᖃᓗᓐᓃᓐᓂᐊᕐᓂᕋᕐᑕᐅᓪᓗᓂ ᓇᓗᓇᐃᕐᑕᐅᓯᒪᓕᕐᑐᖅ. ᐃᑦᓯᕙᐅᑖᖅ ᑲᑎᒪᔨᕋᓛᖑᔪᑦ 
ᐊᔭᐅᕐᑎᕗᑦ ᐱᓕᕆᔨᖓᓐᓂᒃ ᐃᓕᖅᑯᓯᓕᕆᔨᒃᑯᑦ ᓯᕗᒧᐊᒃᑎᑦᓯᖁᔨᓪᓗᑎᒃ ᐊᑑᑎᖃᓪᓚᕆᒃᑐᓂᒃ ᐱᓪᓚᒃᑖᖑᔪᓂᒃ 
ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᒃᓴᓄᓪᓗ ᑮᓇᐅᔭᕐᑐᕈᑎᒃᓴᕆᓂᐊᕐᑕᖏᓐᓂᒃ ᐃᖅᑲᓇᐃᔭᕐᑎᒋᔭᐅᓂᐊᕐᑐᑦ ᓄᑖᑉ 
ᐱᖅᑯᓯᓕᕆᕝᕕᐅᑉ, ᐱᑐᖃᒃᑯᕕᓕᕆᕝᕕᐅᓂᐊᕐᑐᖅ.  
 
ᐃᒃᓯᕙᐅᑕᖅ, ᒪᓕᒐᓕᐅᕐᑎᐅᖃᑕᐅᔪᖅ ᓂᕆᐅᑦᓯᐊᕐᐳᑦ ᓄᓇᕗᒻᒥᐅᑦ ᐃᓚᐅᓂᐊᕐᓂᖏᓐᓂᒃ ᐅᑭᐅᖅᑕᖅᑐᒥᐅᑦ 
ᐱᓐᖑᐊᕕᔾᔪᐊᓕᕐᐸᑕ ᓯᕗᒧᐊᒃᓯᐊᖁᔭᐅᓪᓗᑎᓪᓗ. 
 
ᐊᒻᒪᓗᒃᑕᐅᖅ ᐃᒃᓯᕙᐅᑖᖅ, ᐅᓂᒃᑳᕐᑐᐊᑦ ᑕᒪᒃᑯᐊ ᓱᓕ ᐱᒻᒪᕆᐊᓘᒻᒪᑕ ᐃᓄᓐᓄᑦ. ᒪᓕᒐᓕᐅᕐᑎᐅᖃᑕᐅᔪᑦ 
ᖁᕕᐊᓱᒃᐳᑦ ᖃᐅᔨᒐᒥᒃ ᐱᓕᕆᕕᐅᔪᖅ ᓄᐊᑦᑏᓐᓇᕐᓂᐊᓕᕐᒪᑕ ᐅᓂᒃᑳᕐᑐᐊᓂᒃ ᐃᓐᓇᑐᖃᑦᑎᓐᓂᒃ.  
 
ᐃᒃᓯᕙᐅᑖᖅ ᒪᓕᒐᓕᐅᕐᑎᐅᖃᑕᐅᔪᑦ ᐅᐱᒍᓱᒃᐳᑦ ᐱᓕᕆᕕᐅᔪᑦ ᐱᐅᓯᕆᖃᑦᑕᕐᓯᒪᔭᖏᓐᓂᒃ ᓴᖅᑭᖃᑦᑕᕐᑐᑎᒃ 
ᐃᓗᐃᑦᑐᐃᓈᕐᓯᒪᔪᓂᒃ ᐊᕐᕌᒍᓕᒫᕐᓯᐅᑎᓂᒃ ᐅᓂᒃᑳᓕᐊᓂᒃ, ᑮᓇᐅᔭᓄᑦ ᑐᓂᕐᕈᓯᐊᓄᑦ ᐃᑲᔪᕈᓯᐊᒃᓴᓄᓪᓗ 
ᐊᑐᖅᑕᐅᔪᒥᓂᑦ. ᑕᒪᓐᓇ ᑕᐃᒪᐃᓕᐅᖃᑦᑕᕐᓂᖅ ᐱᒻᒪᕆᐊᓘᒻᒪᑦ ᓴᖅᑭᔮᑦᓯᐊᕆᐊᖃᕐᓂᖅ ᑕᑯᑦᓴᐅᑦᓯᐊᕆᐊᖃᕐᓂᕐᓗ 
ᖃᓄᖅ ᐊᑐᖅᑕᐅᒻᒪᖔᑕ ᒐᕙᒪᒃᑯᑦ ᑮᓇᐅᔭᖁᑎᖏᑦ. ᒪᓕᒐᓕᐅᕐᑎᐅᔪᒃᑯᓪᓗ ᐊᒃᓱᐊᓗᒃ ᓴᓐᖏᔪᒃᑯᑦ ᐃᓱᒪᕗᑦ 
ᐱᓕᕆᕕᐅᔪᖅ ᓂᕆᐅᒋᐊᖃᕐᑐᑦ ᐃᓘᓐᓇᖏᑦ ᑕᐃᒃᑯᐊ ᐱᔪᑦ ᑮᓇᐅᔭᓂᒃ ᐅᓂᒃᑳᓕᐅᖃᑦᑕᕐᓗᑎᒃ, ᖃᓄᖅ 
ᑮᓇᐅᔭᐃᑦ ᐊᑐᖅᑕᐅᓂᕐᒪᖔᑕ ᐊᔭᐅᕐᑐᐃᕗᓪᓗ ᐱᓕᕆᕕᐅᔪᒥᒃ ᐆᒃᑐᕋᐅᑎᖃᖁᓪᓗᒍ ᖃᐅᔨᓴᐃᓗᑎᒃ ᖃᓄᖅ 
ᑮᓇᐅᔭᐃᑦ ᐊᑐᖅᑕᐅᑦᓯᐊᕐᓂᕋᓗᐊᕐᒪᖔᑕ.  
 
ᐃᒃᓯᕙᐅᑖᖅ, ᒪᓕᒐᓕᐅᕐᑎᐅᖃᑕᐅᔪᑦ ᐅᔾᔨᕈᓱᒃᐳᑦ ᐅᖃᓕᒫᒐᖃᕐᕖᑦ ᑕᒪᒃᑯᐊ ᓄᒃᑎᖅᑕᐅᓚᐅᕐᒪᑕ 
ᐃᓕᖅᑯᓯᓕᕆᔨᒃᑯᓐᓄᑦ, ᐃᓕᓐᓂᐊᕐᓂᓕᕆᔨᒃᑯᓐᓂᒃ 2004-ᖑᑎᓪᓗᒍ. ᐅᓂᒃᑳᓂᒃ ᐱᑕᖃᑦᓯᐊᖏᑦᑐᑦ ᐱᓕᕆᕕᑦᓯ 
ᐅᐸᓗᖓᐃᔭᕈᑎᒋᓂᐊᕐᑕᖏᓐᓄᑦ ᑕᐅᑐᓐᖑᐊᕐᑕᖏᓐᓄᑦ ᐅᖃᓕᒫᒐᖃᕐᕕᓐᓄᑦ. ᓄᓇᕗᑦᒥ ᑲᖔᕐᓇᕐᑐᒥᒃ 
ᐅᖃᐅᓯᖃᓚᐅᕐᓯᒪᒻᒪᑕ ᓈᓴᐃᑎᓪᓗᒋᑦ ᐃᓐᓇᐃᑦ ᐅᖃᓕᒫᕈᓐᓇᕐᓂᖏᑦ ᑎᑎᕋᕆᐅᕐᓴᓂᖏᓪᓗ ᓈᓴᕐᑕᐅᑎᓪᓗᒋᑦ, 
ᑮᓇᐅᔭᖃᕐᑎᑕᐅᑉᐸᑕ ᐅᖃᓕᒫᒐᖃᕐᕕᕗᑦ ᐃᑲᔪᕐᑐᐃᒐᔭᕐᒥᔪᑦ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 
ᐱᔨᒃᓯᕐᑎᓪᓗᒋᑦ ᑎᑎᕋᕆᐅᕐᓴᓂᕐᒧᑦ ᐅᖃᓕᒫᕆᐅᕐᓴᓂᕐᒧᓪᓗ ᓄᓇᕗᒻᒥ.  
 
ᐃᒃᓯᕙᐅᑖᖅ, ᒪᓕᒐᓕᐅᕐᑎᐅᖃᑕᐅᔪᑦ ᑖᒃᑯᐊ ᖁᕕᐊᓱᕐᐳᑦ ᕿᒥᕐᕈᓇᓐᓂᐊᓕᕋᒥᒃ ᐱᓕᕆᕕᐅᔪᑦ ᐋᖅᑭᒋᐊᕐᓯᒪᓪᓗᒋᑦ 
ᐊᑐᐊᒐᖁᑎᒋᔭᖏᑦ ᐱᓗᐊᕐᑐᒥᒃ ᑕᐃᒃᑯᐊ ᐱᓐᖑᐊᕐᑐᓕᕆᕝᕕᓐᓅᓕᖓᔪᑦ, ᓲᕐᓗ ᑖᒃᑯᐊ ᐋᖅᑭᒋᐊᕐᑕᐅᓯᒪᓂᖓ 
ᐱᔭᕇᕐᑕᐅᓯᒪᓕᕐᖓᑦ.  

ᐃᑦᓯᕙᐅᑖᖅ ᐃᓱᓕᒃᐳᑦ ᑕᒡᕙ ᒪᑐᐃᖅᓯᔾᔪᑎᒃᑲ, ᓂᕆᐅᒃᐳᖓᓗ ᐊᑐᓂ ᒪᓕᒐᓕᐅᕐᑎᐅᖃᑕᐅᔪᑦ ᐃᒻᒥᓂᒃ 
ᐅᖃᐅᓯᒃᓴᖃᕐᓂᐊᕐᓂᕐᒥᓐᓂ ᐃᓱᒫᓘᑎᒋᔭᒥᓐᓂᒃ ᐱᓕᕆᓂᕐᒧᑦ 2006-07ᒧᑦ ᐊᐅᓚᔾᔪᑎᒃᓴᓂᒃ ᒥᒃᓴᐅᓴᓯᒪᔪᓂᒃ 
ᐱᓕᕆᐊᒃᓴᖏᓐᓄᓪᓗ ᐱᓕᕆᐊᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᒋᐊᓐᖏᓐᓂᒃᑎᓐᓂ, Rule 77 (1), 10-ᒥᓂᑦᔅ ᐅᖃᕈᓐᓇᕋᑦᓯ ᒪᓕᒐᓕᐅᕐᑎᐅᔪᓯ 
ᐅᖃᓪᓚᒍᒪᓐᓂᕈᑦᓯ ᑖᑦᓱᒪ ᒥᒃᓵᓄᑦ, ᐱᓕᕆᐊᕆᓚᖓᔭᒃᑕ. ᐅᖃᐅᓯᒃᓴᖃᓗᐊᖅᑰᖏᒻᒪᑦ, 
ᐃᓵᒃᓯᒪᔪᖃᓐᖏᒻᒪᓪᓘᓐᓃᑦ, ᐱᒋᐊᕈᓐᓇᓕᕐᑐᒍᖅᑲᐃ. Oh, I’m sorry. ᐅᓇ ᐃᓚᕗᑦ ᓄᑖᖅ ᑕᑯᓐᓂᖏᓐᓇᒃᑯ, ᒥᔅᑕ 
ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᒃᑯᓄᓐᖓᐸᓪᓚᐃᒐᑦᑕ ᐊᐱᖅᑯᑎᒃᓴᓄᑦ ᒪᓕᒐᓕᐅᕐᑎᓂᒃ.  
 
ᐃᒃᓯᕙᐅᑖᖅ, ᖁᔭᓐᓇᒦᒃ, ᐊᒻᒪᑕᐅᖅ ᐋᓯᑦ ᐅᓪᓗᒥ ᓯᕗᓪᓕᐹᖅᑯᖓ ᑖᒃᑯᓇᓐᖓᑦ ᕿᒥᕐᕈᖃᑕᐅᓂᐊᖅᑎᓪᓗᖓ 
ᑮᓇᐅᔭᖅᑑᑎᔅᓴᖏᓐᓂ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔩᑦ ᒪᒃᑯᑦᑐᓕᕆᔩᑦ, ᐃᓐᓇᓕᕆᔩᑦ ᐱᓕᕆᕕᖓᓐᓂ. ᐃᓛᒃ 
ᑕᕝᕙᓐᖓᑦ ᐅᖃᐅᓯᒋᐊᓐᖓᖅᑐᓂᑦ ᐊᒻᒪᓗ ᐸᕐᓇᐅᓯᐊᖑᓯᒪᔪᓂᓪᓗ ᐃᔅᓯᕙᐅᑖᖅ ᓇᓗᓇᐃᖅᓯᕕᐅᒻᒥᒐᑦᑕ ᑖᔅᓱᒪ 
ᐱᓕᕆᕝᕕᐅᔫᑉ ᓇᒻᒥᓂᖅ ᐆᑦᑐᕈᑎᒋᓂᐊᖅᑕᖏᑦ ᐱᓕᕆᕝᕕᖓ ᐊᑲᐅᓯᕚᓪᓕᕈᓐᓇᖁᓪᓗᒍ ᐱᓕᕆᔾᔪᔾᔨᒐᓱᑦᑎᓪᓗᒍ 
ᑖᒪᒃᑯᓂᖓ ᐃᓅᓱᑦᑐᓂᑦ ᐃᓇᕐᓂᓪᓗ ᑲᑎᒪᔨᓂᓪᓘᓐᓃ ᐱᓕᕆᕕᖃᐅᕐᑐᓂᑦ ᐊᔾᔨᒌᒐᓚᓐᓂ ᐊᔾᔭᖅᓯᖃᑎᒋᔭᖏᓐᓂ.  
 
ᐃᓛᒃ ᓂᕆᐅᒋᕗᖓ, ᐃᒃᓯᕙᐅᑖᖅ, ᑕᐃᒪᑐᖅ ᑕᐃᒫᒃ ᑐᓴᖅᓯᒪᔪᑑᓂᐊᓐᖏᓚᖓ ᑕᑯᓯᒪᔪᑑᓐᖏᓪᓗᖓᓗ 
ᐃᑲᔪᖅᑕᐅᑲᓐᓂᕆᐊᓕᓐᓂ ᓄᓇᑦᑎᓐᓂ ᐃᓅᓱᑦᑐᐃᑦ ᑲᑎᒪᔨᖏᑦ ᐃᓐᓇᐃᑦ ᑲᑎᒪᔨᖏᑦ ᐊᒻᒪᑦᑕᐅᖅ 
ᑎᒃᑯᐊᖅᑕᐅᓯᒪᔪᑦ ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓘᓐᓃᑦ ᐱᓕᕆᑎᑕᐅᑲᐃᓐᓇᖃᑦᑕᕐᑐᐃᑦ.  
 
ᐃᓕᓴᕆᒃᑲᓐᓂᕈᒪᓪᓗᒋᑦ ᑖᒃᑯᐊ ᑲᑎᒪᔨᐅᕙᑦᑐᑦ ᓄᓇᓕᓐᓂ ᐊᒻᒪᓗ ᐱᓕᕆᕝᕕᖓ ᒥᓂᔅᑑᔪᑉ ᐃᓕᖅᑯᓯᓕᕆᔨᒃᑯᑦ 
ᐊᔾᔭᖅᓯᖃᑎᒌᕐᔪᐋᕌᓘᒻᒪᑎ ᐊᔾᔨᒌᒐᓚᓐᓂ ᐊᐅᕙᐅᑎᔅᓴᐅᒐᓂᓗ ᑖᒃᑯᐊ ᐱᕕᔾᔪᐊᖑᓂᑦ ᐱᕕᔾᔪᐊᖏᓐᓇᐅᒻᒪᑕ 
ᑭᓯᐊᓂᓕ ᐃᑲᔪᖅᑕᐅᓂᖏᑦ ᐊᔾᔨᒌᓐᖏᕕᔾᔪᐊᕐᖓᑕ ᐃᔅᓯᕙᐅᑖᖅ.  
 
ᒫᓐᓇ ᑕᐃᒫᔅᓴᐃᓐᓇᖅ, ᒪᒥᐊᓇᖅ, ᒫᓐᓇ ᑕᐃᒫᔅᓴᐃᓐᓇᖏᓗᐊᖅᐸᓚᐃᒻᒪᑕ ᐃᑲᔪᖅᑕᐅᓂᖏᑦ ᓄᓇᓕᓐᓂ 
ᐃᓅᓱᑦᑐᐃᑦ ᑲᑎᒪᔨᖏᑦ, ᐃᓐᓇᐃ ᑲᑎᒪᔨᖏᑦ, ᐅᕝᕙᓗ ᑎᒃᑯᐊᖅᑕᐅᓯᒪᑲᐃᓐᓇᖃᑦᑕᕐᑐᐃᑦ ᑲᑎᒪᔨᖏᑦ 
ᐅᖃᐅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᓘᓐᓃᑦ. ᐃᒫᒃ ᐅᖃᕋᓱᑦᑐᖓ ᐃᔅᓯᕙᐅᑖᖅ, 
ᐃᓕᓴᕆᔭᐅᒃᑲᓐᓂᕆᐊᖃᕐᐸᓚᐃᒻᒪᑦ ᐃᑲᔪᖅᑎᒌᑦᑎᐊᑎᓪᓗᒋᑦ ᑖᒃᑯᐊ ᑲᑎᒪᔨᐅᕙᑦᑐᐃᑦ ᐃᓅᓱᑦᑐᐃᑦ ᑲᑎᒪᔨᖏᑦ 
ᐃᓐᓇᐃᓪᓗ ᐊᒻᒪᓗ ᐱᓕᕆᕝᕕᒋᔭᖓ ᑖᔅᓱᒪ ᒥᓂᔅᑑᔫᑉ. ᑐᕌᒐᕆᔭᖓ ᐊᔾᔨᒌᑦᑎᓪᓗᒋᑦ ᓱᒻᒪ ᑎᒃᑯᐊ, ᐃᓛ, 
ᐃᖅᑲᓇᐃᔭᖅᑎᔅᓴᒥᓪᓘᓐᓃᑦ ᓴᖅᑮᔫᓐᓇᓐᖏᓚᒍᑦ ᑖᒃᑯᓇᓐᖓᑦ ᐱᓕᕆᖃᑎᖃᕐᓂᐊᖅᑐᓂᑦ ᑖᒃᑯᓄᖓᐃᓐᓇᕐᓗ 
ᑐᕌᖓᓗᓂ.  
 
ᑖᒃᑯᐊ ᐅᓪᓗᒥ ᐊᒥᓱᐊᖅᑎ ᑐᓴᕐᕕᒋᖃᑦᑕᕋᒃᑭᑦ ᐅᕙᖓ ᑭᒡᒐᑐᕐᑕᖓᓂ ᐊᕐᕌᒍᐃᑦ ᖃᑦᑎ ᐊᓂᒍᓕᖅᑐᑦ. ᐊᓰᒡᒎᖅ 
ᐊᔅᓱᕉᑎᖃᕋᒥᒃ ᐃᑲᔪᖅᑎᔅᓴᖃᓐᖏᓐᓇᒥᒃ, ᐃᖅᑲᓇᐃᔭᖅᑎᔅᓴᖃᓐᖏᓐᓇᒥᒃ, ᖃᐃᔨᒋᐊᖅᑕᐅᓚᐅᓐᖏᓐᓇᒥᒡᒎᖅ 
ᓇᑭᓪᓗᓐᓃ ᐃᑲᔪᖅᑕᐅᔭᕆᐊᖃᓕᕋᓗᐊᕐᒪᖔᑕ. ᐃᒻᒪᖃ ᐃᔅᓯᕙᐅᑖ ᑕᕝᕙᓂ ᐱᓕᕆᕝᕕᖓᓂ ᐃᖅᑲᓇᐃᔭᖅᑎᓂᑦ 
ᓴᖅᑭᖅᑐᖃᕋᔭᖅᑲᑦ ᑕᒪᒃᑯᓄᖓ ᑲᑎᒪᔨᐅᕙᑦᑐᓄᑦ ᓄᓇᓕᓐᓂ ᖃᐅᔨᒋᐊᖅᑕᖅᑎᐅᓂᕐᑐᒥᑦ, 
ᐃᑲᔪᕆᐊᖅᑎᐅᓂᐊᖅᑐᒥᑦ, ᑐᓴᕆᐊᑕᕐᑎᐅᓂᐊᖅᑐᒥᑦ ᑖᒃᑯᐊ ᐱᓕᕆᐊᖏᑦ ᐊᔾᔭᖅᓯᖃᑎᒋᔭᖏᑦ 
ᐃᖏᕐᕋᖃᑎᒌᑦᑎᐊᓂᐊᕐᖓᑎ ᑕᐅᕗᖓ ᓯᕗᒧᑦ ᐅᖅᑭᓐᓂᓴᒃᑯᓪᓗ ᐃᖏᕐᕋᖃᑎᒌᓐᓂᐊᕐᖓᑎ.  
 
ᐊᑕᐅᓯᖅ ᐊᒥᒐᖅᑲᑦ, ᐄ, ᐊᑕᐅᓯᐅᓐᖏᑦᑐᒥᑦ ᑐᔅᓯᕋᐅᑎᒋᔪᓐᓇᖅᑕᖓ ᐃᖅᑲᓇᐃᔭᖅᑎᒥᑦ 
ᑕᐃᒪᐃᑦᑐᓕᕆᔨᔅᓴᐅᒐᔭᖅᑐᒥᑦ ᐱᓕᕆᕝᕕᖓᓂ ᑖᒃᑯᐊ ᐊᒥᓲᓕᕐᖓᑕ ᐃᓅᓱᑦᑐᐃᑦ ᑲᑎᒪᔨᖏᑦ, ᐃᓐᓇᐃᓪᓗ 
ᑲᑎᒪᔨᖏᑦ ᑲᑎᒪᔨᐅᑲᐃᓐᓇᖃᑦᑕᑐᓪᓗ ᑕᒪᑐᒥᖓ ᐱᓕᕆᐊᖃᖃᑎᒋᔭᖏᑦ ᐊᒃᓱᐋᓗᒃ ᐃᑲᔪᖅᑐᐃᒻᒪᑕ ᑖᔅᓱᒪ 
ᐱᓕᕆᕝᕕᒋᔭᖓᑕ ᑐᕌᒐᖏᓐᓂ ᐃᑲᔪᖅᑎᒌᑦᑎᐊᕈᓐᓇᖅᑐᑦ ᑭᓯᐊᓂ ᐅᓪᓗᒥ ᐊᕕᔅᓯᒪᓂᖃᓗᐊᖅᑐᑦ.  
 



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓱᒫᓘᒋᓪᓗᒋᑦ ᐱᔪᒪᓂᖃᑦᑎᐊᖅᑐᑎᑦ, ᑐᕌᒐᖃᑦᑎᐊᖅᑐᑎᑦ ᑲᔪᓯᔪᓐᓇᐃᓕᖃᑦᑕᕐᑐᑦ ᐅᕝᕙ 
ᐊᔅᓱᕉᓇᑦᑐᖅᓯᐅᓗᐊᓕᖃᑦᑕᖅᑐᑦ ᕿᓂᕈᑎᒋᔭᕆᐊᖃᖅᑯᓕᕋᑦᑎᒍ ᓇᐅᒃᑯᑦ ᐊᑲᐅᖃᑎᒌᒃᑲᓐᓂᕈᓐᓇᖅᑕᖓᓂᑦ 
ᐃᖏᕐᕋᖃᑎᒋᒍᓐᓇᕐᑕᖏᓂᓪᓗ ᐱᓕᕆᐊᖏᑦ ᐊᔾᔨᒌᒐᓚᑦᑎᐊᖑᒻᒪᑕ ᐃᓕᓴᕆᔭᐅᓯᒪᓂᖏᑦ 
ᐊᔾᔨᒋᓐᖏᑐᐃᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᐃᓵᔅᓯᒪᔪᑕᖃᖅᑲᐅᒥᒻᒪᑦ ᐊᓯᐊᓂᑦ ᑕᕝᕗᖓ ᐱᒋᐊᕈᓐᓇᐸᓪᓚᐃᓕᕋᑦᑕ 
ᑕᕝᕙᓂ F-5-ᒦᑉᐸᓪᓚᐃᔪᒍᑦ F-5 ᐊᒻᒪ F-6. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖ. ᒥᓂᔅᑕ ᖁᔭᓐᓇᒦᒃ ᑐᓐᖓᓱᑦᑎᐊᕆᔅᓯ ᑖᒃᑯᐊ ᐃᖅᑲᓇᐃᔭᖅᑎᑎᓪᓗ, ᑕᐃᕕᑦ ᐊᒻᒪ 
ᑖᓐᓇ ᑕᓕᖅᐱᓃᑦᑐᖅ.  
 
ᑕᐃᒃᑯᐊ ᐅᖃᐅᓯᕆᖅᑲᐅᔭᒻᒪ ᐃᓚᖏᑦ ᐅᓪᓗᒥ ᐅᖃᖅᑎ, ᐃᒃᓯᕙᐅᑖᖅ, ᓂᓪᓕᐊᒍᒪᒍᓐᓃᕐᓗᖓ ᒥᓂᔅᑕ 
ᐊᐱᖅᑯᑎᖃᒐᓛᒍᒪᓪᓗᖓ ᑕᒪᑐᒥᖓ ᐃᑉᐱᒋᖃᑦᑎᒌᒻᒪᖔᒃᑯ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᕌᖓᑦᑕ.  
 
ᑕᐅᕗᖓ ᖃᐅᔨᒪᔭᐅᔪᕕᓂᑐᐃᓐᓇᕐᓂᒃ ᑲᑎᖅᓱᐃᖅᑰᖏᓐᓇᑦᑕ ᑭᓯᐊᓂ ᐃᓅᓯᑦᑎᓐᓄᑦ ᐊᑐᖅᑐᓂᒃ ᐅᓪᓗᒥ 
ᖃᐅᔨᒪᔭᕆᐊᖃᑦᑕᑎᓐᓂᒃ ᑕᒪᓐᓇ ᑐᑭᖃᖅᑰᒻᒪᓐ ᑕᐃᒫᒃ. ᑖᓐᓇ ᐱᑦᔪᑎᒋᓪᓗᒍ, ᑕᐃᒃᑯᐊ ᖁᔭᓐᓇᒦᕈᒪᖅᑲᐅᒐᒃᑭᑦ 
ᐃᓕᓴᕕᒻᒥ ᓴᓇᖃᑦᑕᖅᑐᑦ ᐃᓄᐃᑦ ᐃᓕᖅᑯᓯᖓᓂᒃ ᐃᓕᓐᓂᐊᕐᑎᑦᑎᔪᑦ. ᑕᐃᒃᑯᐊ ᑲᔪᓯᒋᐊᓕᑦ 
ᑮᓇᐅᔭᓕᐅᖅᑎᑕᐅᔪᑦ ᖃᖓᓕᒫᖅ.  
 
ᐱᔪᓐᓇᖅᑕᓕᒫᒥᓄᓐ ᐊᕐᓇᐃᓪᓗ ᒥᖅᓱᖅᑐᓐ, ᐊᓐᓄᕌᓕᐅᖅᑐᓐ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᑎᓪᓗᒍ, 
ᐃᒃᓯᕙᐅᑖᖅ. ᐅᕙᓂ ᐅᐱᒍᓱᒍᒪᓪᓗᖓ, ᐊᑎᖓ ᑕᐃᒍᓐᓇᖅᑕᕋᓘᓐᓃᑦ, ᐃᒻᒥᓂᒃ ᐊᑭᓕᖅᓱᖅᑕᐅᖏᑎᐊᖅᑐᓂ 
ᕿᓯᓐᓂᓪᓗ ᓇᑭᑐᐃᓐᓇᖅ ᐱᖃᑦᑕᖅᑐᓂ. ᐃᓐᓇᐅᓕᖅᑐᖅ, ᑕᕝᕙᓂ ᐃᖃᓗᓐᓂ ᐃᑲᓂ ᓂᐊᖁᓐᖒᒻᒥ. 
ᐊᕐᕌᒍᑕᒫᑦᓯᐊᖅ ᐊᔪᕆᖅᓱᐃᓲᖅ ᑲᒥᓕᐅᕐᓂᕐᒥᒃ, ᕿᓯᓕᕆᓂᕐᒥᒃ, ᖃᓄᐃᑦᑐᒥᒃ ᐱᔭᕆᐊᖃᒻᒪᖔᖅ. 
ᐊᑭᓕᖅᑕᐅᔪᒪᓲᖑᓐᖏᒻᒪᕆᒃᑐᖅ. ᑕᐃᓐᓇ ᑐᓱᓐᓇᑐᖅᔪᐊᕐᕌᓗᒃ. ᐊᖏᔪᐊᓗᒻᒥᒃ ᐃᑲᔪᖅᑐᖅ. 
ᑲᒥᓕᐅᕈᓐᓇᖅᓯᖃᑦᑕᖅᑐᑦ ᐃᓄᐃᓪᓗ, ᖃᓪᓗᓈᑯᓗᐃᓐᓘᓐᓃᑦ. Amazing. ᐃᓄᐃᑦ ᑕᒡᒐ ᖃᐅᔨᒪᓂᓪᓚᕆᐊᓗᐊ. 
ᐱᓕᕆᐊᕐᕆᓪᓗᓂᐅᒃ, ᐊᑭᓕᖅᓱᑕᐅᖏᑎᐊᖅᑐᓂ ᑖᓐᓇ ᑐᓱᒋᓪᓗᒍ.  
 

ᐊᖑᑏᑦᑕᐅᖅ ᑕᐃᒪᐃᓕᐅᕈᓐᓇᖅᓯᒋᐊᖃᖅᑰᑦᑐᑦ ᓄᓇᓕᓕᒫᓂ, ᑮᓇᐅᔭᖅᑕᖃᕈᓐᓇᑎᓐᓇᒍ ᐃᒃᓯᕙᐅᑖᖅ, 
ᓄᓇᓕᓕᒫᓄᑦ. ᑕᒪᓐᓇᖃᐃ ᒥᓂᔅᑕ ᐊᖏᖅᐸᓐ ᐊᔭᐅᕆᐊᒃᑲᓐᓂᕈᓐᓇᖅᑐᑎᒍ volunteer-ᖑᓗᒍ 
ᐃᓅᔪᓐᓇᕐᓂᐊᕐᕈᑦᑕ ᐊᓐᓄᕌᖃᓪᓗᑕ ᑭᓯᐊᓂ, ᐱᖅᓯᓕᐅᔾᔭᐅᓐᓂᕈᑦᑕ. ᐊᒻᒪᓗ ᐅᖃᕈᒪᔪᖓ, ᐊᕐᓇᐃᑦ ᑕᐃᒃᑯᐊ 
ᐱᓕᕆᐊᖏᑦ ᐱᔭᕆᐊᑐᔪᓪᓚᕆᐅᒻᒪᑕ.  
 

ᐊᑭᓕᖅᓱᖅᑕᐅᖏᒃᑲᓗᐊᕐᓗᑕᑐᖅ ᐱᒋᐊᒃᑲᓐᓂᓚᐅᖅᑕ ᐃᓄᐃᑦ ᐃᓕᖅᑯᓯᖓ ᓄᖑᓕᕐᒪᓐ. ᓄᖑᓪᓚᕆᓕᖅᑐᖅ. 
ᓲᓪᓗ ᓄᓇᑦᑎᓐᓂᓕ ᑲᑎᒪᔨᓅᕋᓗᐊᕐᓗᓂ ᓇᒥᓕᒫᖅ ᑲᑐᔾᔨᖃᑎᒌᑦ ᑲᑎᒪᔪᓐ, Municipalities, 
ᐃᓕᓐᓂᐊᖅᑐᓕᕆᔨᑦ ᐃᓄᒃᑎᑑᖃᑦᑕᕈᓐᓃᖅᑐᓐ. ᑭᓯᐊᓂ ᐃᓄᒃᑎᑐᑦ ᐅᖃᓪᓚᒍᒪᔪᖃᑉᐸᑦ, ᐄ, 
ᐅᖃᓪᓚᒃᑐᖃᑦᑑᒐᓗᐊᖅ. ᓲᖅ, ᐃᓄᐃᑦ ᐃᓕᖅᑯᓯᖓ ᐅᓗᕆᐊᓇᖅᑐᓪᓚᕆᐊᓘᒻᒦᓕᖅᑐᖅ. ᐊᑭᓕᖅᑐᖅᑕᐅᓗᑕ 
ᑭᓯᐊᓂ ᑲᒪᒋᔪᒪᓕᕋᑦᑎᒍ.  
 
ᑲᑐᔾᔨᖃᑎᒌᑦ ᑕᒪᑐᒥᖓ ᖃᐅᔨᒪᔭᓯ, ᓴᓗᒪᒋᔭᒃᓴᕆᕙᓯ ᐃᓚᖏᑦ ᓄᓇᑖᕐᓂᕐᒧᑦ ᐱᓕᕆᒻᒪᑕ, ᐱᓕᕆᐊᕐᕆᒻᒪᔾᔪᒃ, 
ᑲᒪᒋᖏᓇᑦᑎᒍᓚᖃᑦᑕᐅᑎᕙᓪᓚᐃᒐᑦᑕ ᐃᓚᖓᓂ. ᐃᒃᓯᕙᐅᑖᖅ, ᐆᒥᖓ ᐅᖃᕋᓱᐊᖅᑐᖓ. 
ᐊᒃᓱᕈᕆᐊᒃᑲᓐᓂᕆᐊᖃᖅᑰᖅᑐᒍᓐ.  
 

ᐃᓄᐃᓪᓗ ᐅᖃᐅᓯᖓ ᐃᑉᐱᒋᓪᓚᑦᑖᒥᒐᑦᑎᒍ ᒐᕙᒪᒃᑯᓐᓂ ᓲᕐᓗ $1,200-ᑐᐃᓐᓇᕐᓂᒃ ᐃᓚᒋᐊᖅᑕᐅᑲᓐᓂᓲᖅ. 
ᐊᑐᓚᖓᑉᐸᒡᒎᖅ ᑭᓯᐊᓂ ᐱᓕᕆᐊᖓᓄᓐ. ᓲᕐᓗ ᐅᖃᑦᑐᕈᓇ, ᐊᑐᓐᖏᑦᑐᖅ ᐃᒪᓐᓇ ᑐᑭᖃᖅᑐᖓᐃ  

ᐃᓄᒃᑎᑐᐃᓐᓇᖅ ᖃᐃᔪᖃᖃᑦᑕᖏᑉᐸᑦ. ᐃᓄᒃᑎᑐᑦ ᐊᑐᓐᖏᑦᑐᖅ ᓲᕐ, ᑐᓵᔨᐅᒍᒪᓲᖑᖏᔾᔪᑎᒋᔭᕋ ᑕᐃᒪ ᑕᐃᒫᒃ 
ᐱᓕᕆᐊᕆᖏᓇᒃᑯᑦ.  
 

ᐆᒥᖓ ᐃᒃᓯᕙᐅᑖᖅ, ᒥᓂᔅᑕ ᐊᐱᕆᔪᒪᔭᒋᑦ ᑕᒪᓐᓇᖃᐃ ᑐᑭᓯᓇᖅᐳᖅ volunteer-ᒍᕕᓐ ᐃᓄᐃᑦ ᐃᓕᖅᑯᓯᖓ 
survival, ᐊᕐᓇᐃᓪᓗ ᐊᓐᓄᕌᕆᐅᕆᐊᖃᕐᓂᖏᓐ ᐊᒻᒪᓗ ᐊᖑᑎᓐ ᐊᑦᔨᒌᖏᑦᑐᐊᓗᒃᑯᑦ 
ᐅᓗᕆᐊᓇᖅᑐᐊᓗᒃᑰᖃᑦᑕᕐᒪᑕ ᓱᑲᔪᒃᑯᓪᓗ ᐃᖏᕐᕋᓲᖑᓪᓗᑎᒃ, ᓇᖏᐊᓐᓇᖅᑐᒧᑦ ᑎᑭᐊᓪᓚᓲᖑᓕᖅᑐᑎᒃ. 
ᐃᑉᐱᒋᖏᑎᐊᖓᑕ ᓵᑦᑑᒻᒪᖔᖅ, ᐅᓗᕆᐊᓇᕐᒪᖔ. ᐅᓗᕆᐊᓇᖅᓯᕙᓪᓕᐊᓪᓗᓂᓗ, ᓯᓚ ᐊᑦᔨᒋᖏᓕᕐᓂᖓᓄᓐ. 
ᐊᒻᒪᓗ ᐃᓚᖓᓂ ᕿᕐᕋᖅᑐᖃᓲᖅ ᓯᓚᒥ. ᓲ, ᓲ ᐊᐱᕆᒐᔭᖅᐸᒃᑲ. ᓯᓪᓗᐊᖅᓴᖅ, ᐅᖅᑯᐊᖅᓴᖅ ᐊᒥᒐᒻᒫᓐ? 
ᐋᒡᒐᐅᖂᑦᑐᖅ.  
 

ᖃᐅᔨᒪᓂᖏᓐᓂ ᓄᖑᓕᕐᒪᑕ ᐃᓐᓇᖅᐳᓐ ᐊᐳᓐ ᖃᓄᐃᑦᑐᒋᐊᖃᒻᒪᖔᓐ, ᐅᖃᖃᑎᒋᔭᕆᐊᖃᓕᖅᑕᕗᓐ. ᑕᐃᒃᑯᐊᓕ 
ᐊᐳᒻᒥᒃ ᓴᓇᔪᓐᓇᓂᕐᒥᒃ ᐃᓕᓴᐃᔪᒪᔪᑎᒍᓪᓗ ᐊᔪᓐᖏᑦᑐᒍᑦ ᓱᓕ ᓄᖑᓕᖅᑐᒍᑦᑕᐅᖅ. ᑕᒪᓐᓇᖃᐃ 
ᖃᐅᔨᒪᓂᑐᖃᒻᒧᓐ ᐱᔪᒍᑦ ᐃᓚᖓᓂᒃ ᐊᑭᓕᖅᑕᐅᖏᒃᑲᓗᐊᕐᓗᑕ ᑭᓇᒥᑦᑐᖅ ᐊᔭᐅᖅᑎᑖᒃᑲᓐᓂᓚᐅᖅᑕ. 
ᐃᓱᒪᔪᖓᓕ ᐃᒡᕕᑦ ᐱᓕᕆᕕᖓᓂ ᑲᑐᔾᔨᖃᑎᖏᓪᓗ ᑲᔪᖏᑦᑎᒋᐊᒃᑲᓂᕐᓗᒋᖃᐃ. ᑕᒪᓐᓇ 
ᑎᓕᐅᕈᑎᒋᖃᑦᑕᕈᓐᓇᖅᐱᓯᐅᖅᑲᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᓪᓗᑭᐊᕐᖑᓇ ᐅᕝᕙᓘᕝᕙ ᐊᐱᕆᔪᑏ. ᐊᑏ. ᒪᒥᐊᓇᖅ. 
ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐊᐱᖅᑯᑎᒋᔭᖓ ᓱᓕᑦᑎᐊᒻᒪᕆᖕᒪᑦ.  
 
ᑕᒪᓐᓇ ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᖅᑕᕗᑦ ᖃᐅᔨᒪᓪᓗᖓᓗ ᑕᐃᑲᓂ ᐃᒡᓗᓕᖕᒥ ᑎᑎᕋᕐᕕᒃᑕᖃᕐᒪᑦ 
ᐃᓕᖅᑯᓯᓕᕆᔨᒃᑯᑦ ᑕᖅᑭᑕᒫᓪᓗ ᑕᓚᕘᒃᑯᑦ ᑲᑎᒪᖃᑎᖃᖃᑦᑕᕐᒪᑕ ᓄᓇᕗᒥᐅᓕᒫᓂᐅᔪᒃᓴᐅᔪᖅ 25ᓂ ᓄᓇᓕᖕᓂ, 
ᐊᕕᒃᑐᖅᓯᒪᓪᓗᑎᒃ.  
 
ᐃᓐᓇᐃᑦ ᑲᑎᒪᖃᑕᐅᓪᓗᑎᒃ ᑕᓚᕘᒃᑯᑦ ᐊᒻᒪᓗ ᒪᒃᑯᒃᑐᑦ ᐊᒻᒪᓗ ᐊᓯᐊᒍᑦᑕᐅᖅ ᑲᑎᒪᖃᑕᐅᖃᑦᑕᕐᒥᔪᑦ ᑕᓚᕘᒃᑯᑦ.  
 
ᑕᐃᒪᐃᓐᓇᐃᓕᐅᖅᑎᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑎᓕᐅᕈᓐᓇᖅᑕᒃᑲ ᖃᓄᖅ ᑕᒪᓐᓇ 
ᓯᕗᒃᑲᖅᑕᖅᑕᐅᔪᓐᓇᕋᔭᕐᒪᖔᑦ ᐃᓄᐃᑦ ᐃᒃᐱᒍᓱᓕᕐᔪᒥᔪᓐᓇᕐᒪᖔᑕ ᑕᒪᑯᓂᖓ ᐃᓕᓴᐃᔭᕆᐊᖃᕐᓂᕐᒥᒃ 
ᐅᕝᕙᓘᓐᓃᑦ ᐊᑭᓕᖅᓱᖅᑕᐅᖏᒃᑲᓗᐊᕐᓗᑎᒃ.  
 
ᖃᓄᖅᑑᒃᑲᓐᓂᕈᓐᓇᕐᒪᖔᑕ ᑲᑐᔾᔨᖃᑎᒌᖑᕙᒃᑐᑦ ᐃᓕᖅᑯᓯᓕᕆᓂᕐᒧᑦ ᑕᓚᕘᒃᑯᑦ ᑲᑎᒪᖃᑦᑕᕐᒪᑕ. ᑕᒪᓐᓇ 
ᐅᖃᐅᓯᕆᔭᐃᑦ ᐃᒃᐱᒋᑦᑎᐊᖅᑕᕋ. 
 
ᐊᒻᒪᓗ ᖃᓄᖅᑑᕋᓱᒋᐊᒃᑲᓐᓂᕈᓐᓇᓪᓚᕆᖕᓂᐊᖅᑕᕗᑦ ᑕᒪᒃᑯᓄᖓ ᒪᒃᑯᒃᑐᓄᑦ ᐱᕙᓪᓕᐊᑎᑦᑎᓇᓱᐊᖅᖢᑕᓗ ᐊᒻᒪᓗ 
ᐃᓐᓇᕐᓄᑦ ᐱᕙᓪᓕᐊᑎᑦᑎᓇᓱᐊᖅᖢᑕ ᐃᓕᖅᑯᓯᖓᒍᑦ ᐃᓄᐃᑦ, ᐱᔭᕆᑐᔫᒐᓗᐊᖅᑎᓪᓗᑕ ᑭᓯᐊᓂ ᑕᒪᓐᓇ 
ᐅᖃᐅᓯᕆᓵᖅᑕᐃᑦ ᒪᓕᒡᓗᒍ ᑕᒪᓐᓇ ᐃᑲᔪᖅᑐᖅᑕᐅᔾᔪᑎᒋᔪᒪᓇᔭᕋᑦᑎᒍᑦ ᒐᕙᒪᒃᑰᓗᑕ ᖃᓄᖅ ᐋᖅᑭᒃᓯᒪᓗᑕ 
ᐱᐅᓂᖅᓴᐅᓇᔭᕐᒪᖔᑦ ᑖᒃᑯᐊ ᐃᓐᓇᐃᑦ ᖃᐅᔨᒋᐊᒃᑲᓐᓂᕈᓐᓇᕋᔭᖅᑕᕗᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᐃᓚᒋᐊᒃᑲᓐᓂᕈᒪᓪᓗᑎᑦ ᑖᓐᓇ ᐊᖏᖅᑕᐃᑦ ᑐᑭᓯᒐᓗᐊᖅᑕᕋ ᑭᓯᐊᓂ 
ᐊᐱᕆᒋᐊᖃᓗᐊᖁᕈᓐᓃᖅᑐᕐᓘᓐᓃᑦ ᐃᓚᖓᓂ ᐊᖏᕐᓂᐊᕐᒪᖔᑕ ᐱᖁᔨᖕᒪᖔᑕ.  
 
ᖃᓄᐃᖁᔨᖕᒪᖔᑕ ᑲᔪᓯᒋᐊᖃᓕᖅᑰᖅᑕᕗᑦ ᐃᓅᔪᓐᓃᖅᑐᖃᓲᖑᓕᕐᒪᑦ ᐱᔪᓐᓇᕋᓗᐊᖅᖢᑎᒃ ᓱᓕ ᐊᑐᕈᑎᒃ 
ᐃᓕᖅᑯᓯᖓᓂ ᐊᒻᒪ ᐊᓐᓄᕌᓕᐅᖅᑕᐅᖃᑦᑕᕈᑎᒃ ᓱᕐᓗ ᑕᐃᑦᓱᒪᓂ ᐅᖃᖅᐸᓚᐅᕐᒪᑕ  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

931

ᐊᓐᓄᕌᑦᑎᐊᖅᓯᒪᒑᖓᒥᒃ; ᖃᓄᖅ ᑕᐃᒪ ᐅᖃᐅᓯᖅᑕᖃᖅᑐᖅ ᐃᒪᒃ ᐸᑕᖓᖏᑦᑎᐊᖅᑐᖅ ᓯᓚᒥ ᐱᓐᓂᕈᑦᑕ. ᐊᒻᒪᓗ  
ᐃᓕᖅᑯᓯᐅᕙᓚᐅᖅᑐᖅ ᑕᐃᒫᒃ ᐊᓐᓄᕌᖃᕈᓐᓇᖅᓯᒍᓂ ᐃᓚᖓᓂᒃ.  
 

ᐅᕝᕙᓘᓐᓃᑦ ᓄᓕᐊᖅᑖᕐᓂᐊᕈᓂ ᒪᒃᑯᒃᑐᖅ ᐅᐃᑖᕐᓂᐊᕈᓂ ᐊᕐᓇᑯᓗᒃ ᑕᒪᒃᑯᓂᖓ ᒥᖅᓱᕆᐊᖃᓚᐅᖅᑐᑦ. 
ᐊᓐᓄᕌᓕᐅᕈᓐᓇᕆᐊᖃᓚᐅᖅᑐᑦ ᐊᖑᑎᑎᒍᓪᓕ ᑐᓴᐅᒪᑎᑕᐅᓚᐅᖅᓯᒪᔪᒍᑦ ᐃᒡᓗᓕᔪᓐᓇᖅᓯᒍᕕᒃ 
ᓄᓕᐊᓂᒍᒫᖅᐳᑎᑦ ᑕᒪᒃᑯᐊᓗ ᐃᓄᐃᑦ ᒪᓕᒐᕆᓚᐅᖅᑕᖏᑦ ᐃᓕᖅᑯᓰᑦ. ᒫᓐᓇᓖ ᖃᓄᐃᓕᕋᖓᒥᑭᐊᖅ ᐊᖑᑎᑦ 
ᓄᓕᐊᓂᓲᖑᓕᖃᑦ. ᖃᐅᔨᒪᔪᒃᓴᐅᕗᓯ. ᖃᓄᐃᓕᕌᖓᑦᓯ ᐅᐃᑖᓲᖑᕕᓯ ᒥᖅᓱᕈᓐᓇᖅᓯᒑᖓᑦᓯ? ᑖᒃᑯᐊ 
ᐃᓕᓐᓂᐊᖅᑐᓕᕆᔨᓪᓗ ᑕᒪᑐᒥᖓ ᓱᓕᔪᖅᓴᕈᑎᒃ.  
 

ᐅᖃᓪᓚᑐᐃᓐᓇᕋᔭᖏᑦᑑᒐᓗᐊᑦ ᑲᔪᖅᓴᐃᖃᑕᐅᓪᓚᕆᒋᐊᓕᒃ ᒥᓂᔅᑐ ᑕᒪᑐᒥᖓ ᐱᙳᐊᕆᑐᐃᓐᓇᖁᓕᕋᑦᑎᒍᑦ 
ᐃᓄᐃᑦ ᐃᓕᖅᑯᓯᖓ ᑕᒪᓐᓇ ᐱᔾᔪᑎᒋᓪᓗᒍ, ᑕᐃᒃᑯᐊ ᑲᑎᑎᒋᐊᒃᑲᓐᓂᕈᓐᓇᕋᔭᖅᑰᕋᖕᓂ ᑲᑐᔾᔨᖃᑎᒌᑎᒍᑦ 
ᑕᐲᕆᓕᓗᓯ ᐃᓄᒃᑎᒍᑦ ᐃᓕᖅᑯᓯᕗᑦ ᓄᖑᖏᓐᓂᖓᓂ ᐃᓐᓇᖅᐳᑦ ᓄᖑᓗᐊᖏᓐᓂᖏᓐᓂ ᓯᕗᓪᓖᑦ ᖃᐅᔨᒪᔭᖓᑦ 
ᑎᒍᒋᐊᒃᑲᓐᓂᑦᑎᐊᒻᒪᕆᒡᓗᒍ volunteer-ᒥᒃ ᐅᖃᕈᑎᒋᔭᕋ ᑮᓇᐅᔭᖅ ᐊᒥᒐᕐᓂᐊᕐᒥᔪᐊᓘᖕᒪᑦ ᐃᓚᖏᓪᓕ 
ᐊᑭᓕᖅᑕᐅᔪᓐᓇᖅᑐᑦ ᐊᔪᖏᒃᑲᓗᐊᕐᓗᑎᒃ.  
 

ᑕᒪᓐᓇᖃᐃ ᑐᑭᓯᓇᖅᐳᖅ ᖃᐅᔨᒪᓂᑐᖃᖓᑦ ᐃᓄᐃᑦ ᐃᓕᑦᑎᐊᒻᒪᕆᒡᓗᒍ ᓇᓗᓇᐃᕐᓗᒍ ᐊᓯᐅᓯᒪᓕᕋᓗᐊᕈᑎᒃ 
ᒪᒃᑯᒃᑐᕗᑦ ᐱᖏᖕᓇᖏᓐᓂᖅᓴᐅᓕᕋᔭᕆᐊᖏᓐᓂᒃ. ᖁᔭᓐᓇᒦᒃ. ᑕᐃᒪᐃᒍᓐᓇᖅᐳᒍᖃᐃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑐ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᒻᒪᕆᒃ. ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ ᑕᐃᒪ 
ᑕᑎᒋᓇᓱᒃᑲᔭᕋᑦᑎᒍᑦ ᓇᓗᓇᖏᑦᑐᖅ ᐃᓚ ᐃᓱᒪᒃᓴᖅᓯᐅᕈᑎᒋᕐᔪᐊᕐᓂᐊᖅᑕᕗᑦ. 
 

ᐃᓛᒃ ᑮᓇᐅᔭᖃᐅᑎᖃᕋᓗᐊᖅᑐᒍᑦ ᑐᒃᓯᕋᖅᑕᐅᔪᓐᓇᖅᑐᓂᒃ ᓄᓇᓖᑦ ᓯᓚᑖᓂ ᐊᓐᓇᐅᒪᓇᓱᐊᕐᓂᕐᒧᑦ ᑐᕌᖓᔪᓂᒃ 
ᐅᑭᐅᒃᑯᓪᓗ ᐅᐱᕐᖔᒃᑯᓪᓗ ᑕᒪᒃᑯᐊ ᓱᕐᓗ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᐃᓄᒃ ᐃᓕᓴᐃᔪᒪᒍᓂ ᐊᖑᓇᓱᐊᕐᓂᕐᒧᑦ 
ᖁᐊᖅᑕᐃᓕᒪᓂᕐᒧᑦ ᐅᑭᐅᒃᑯᑦ ᑮᓇᐅᔭᓂᒃ ᒪᓂᒻᒪᐃᓯᒪᔪᒍᑦ ᑕᕝᕙᓂ. ᐃᓛᒃ, ᐊᖏᖅᑕᐅᖁᓐᓇᐅᒍᓗᐊᖅ ᐃᓕᔅᓯᓐᓄᑦ 
ᑖᒃᑯᓇᓂ ᑐᕌᖓᓂᐊᖅᑐᑦ.  
 

ᑕᒪᒃᑯᐊᕈᓘᔭᐅᒻᒪᑕ ᐅᖃᐅᓯᕆᔭᐃᑦ ᐃᑉᐱᒋᑦᓯᐊᕐᖢᑎᒍ. ᓇᓗᓇᓐᖏᑦᑐᕐᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ 
ᑲᑎᒪᔨᖏᑦ ᑕᐃᒃᑯᐊᑦᑕᐅᖅ ᑎᒍᒐᓱᐊᕐᓂᐊᕋᑦᑎᒍ, ᑕᐃᒃᑯᐊᑦᑕᐅᖅ ᑲᐃᓪᓗᐊᕐᑕᐅᒃᑲᓐᓂᕈᒪᓗᑕ 
ᐃᑲᔪᕐᓱᕐᑕᐅᒃᑲᓐᓂᕈᒪᓗᑕᓗ ᑕᒪᓐᓇ ᓴᖅᑭᓐᓇᓱᓐᓂᐊᕈᑦᑎᒍ. ᑕᐃᒪ ᑖᑦᓱᒧᖓ ᐅᖃᐅᓯᕆᓵᕐᑕᖓᓄᑦ, 
ᐊᖏᕈᓐᓇᕐᐳᖓ ᑕᒪᓐᓇ ᕿᒥᕐᕈᒃᑲᓐᓂᓪᓚᕆᓐᓂᐊᕋᑦᑎᒍ, ᖃᓄᖅ ᓴᖅᑭᔮᒃᑲᓐᓂᓪᓚᕆᒍᓐᓇᕐᒪᖔᑦ ᐃᑉᐱᒋᔭᐅᓂᖓ 
ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ.  
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᓪᓕᕈᑎᒋᓗᐊᕐᑕᕋ, ᐃᓐᓇᕐᒧᑦ ᑕᒫᓂ, ᐃᓐᓇᓚᕆᒻᒧᑦ 
ᑕᑯᔭᐅᖃᑦᑕᕐᓯᒪᔪᒧᓪᓗ ᓇᒧᑐᐃᓐᓇᖅ ᓅᖃᑦᑕᕐᖢᓂ. ᐅᖃᓪᓚᖃᑎᒋᓚᐅᕐᑕᕋ ᒫᓐᓇᓵ, ᐃᒪᓐᓇ 
ᐱᖏᒐᐃᓪᓚᕆᓐᓂᕐᓴᐅᒻᒪᑦ, ᓲᕐᓗ ᐅᕙᓂ, ᖃᓄᐃᓕᔪᖃᓛᖅᑰᓕᕐᒪᒡᒎᖅ ᐃᒪᓐᓇᐃᓕᓚᐅᕐᒪᑦ. ᑕᒪᕐᒥᐊᓗᒃ 
ᐅᖃᐅᓯᕆᓐᖏᑕᕋᓗᐊᖏᑦ ᐃᓄᐃᑦ ᐃᓕᖅᑯᓯᖓᑦ ᖁᐊᖅᓵᕆᓕᕐᖢᓂᐅᒃ ᐊᓯᐅᔨᓕᕋᑦᑎᒍ, ᖃᓄᐃᓕᔪᖃᓛᖅᑰᕐᒪᑦ, 
ᐃᒪᓐᓇᐃᓕᐅᒻᒪᕆᓚᐅᕐᒪᑦ. ᔭᒐᓐᓂᑐᐃᓐᓇᕐᒨᖏᑦᑐᖅ ᐃᓅᓯᕐᒧᑦ, ᐊᓯᐅᑐᐃᓐᓇᕐᓂᕐᒨᖏᑦᑐᖅ, ᓱᓇᒥᒃᑭᐊᖅ 
ᐱᖏᒋᔭᖃᓪᓚᕆᒃᑐᓂ ᐃᓄᓐᓂᒃ ᐱᓕᕐᒪᑦ. 
 

ᐃᒻᒪᖃ ᒐᕙᒪᒃᑯᓐᓂᒃ ᒥᓂᔅᑑᑎᓪᓗᓯᓪᓗ ᑕᑯᔭᐅᖃᑦᑕᕐᓂᕐᓴᐅᒐᑦᓯ. ᐅᕙᑦᑎᓐᓂᑐᐃᓐᓇᖅ ᓂᓪᓕᐊᒑᖓᑦᓯ 
ᑐᐊᕕᕐᓇᕐᓂᕐᓴᓪᓚᕆᐅᒐᑦᓯ. ᑕᒪᓐᓇ ᑲᔪᖏᖅᑎᒋᐊᖃᕐᓂᐊᓕᕐᐸᒍᑦ ᐃᓚᖓ, ᐃᓚᖓᓂᒃ ᑕᐃᒪ ᐅᖃᖅᑲᐅᕗᖓ, 
ᐊᔪᕆᕐᑐᐃᔪᓐᓇᕋᒪ ᐊᐳᒻᒧᑦ. 
 

ᐅᕙᖓᑦᑕᐅᖅ ᓱᓇᐅᕝᕙ ᐅᕙᖓ ᐱᓕᕆᐊᒃᓴᖃᕐᑐᖓ. ᑕᒪᓐᓇ ᐱᒋᐊᕈᒪᓕᕐᑕᕋ, ᐅᖃᕈᒪᓕᕐᑐᖓᓕ 
ᒪᒃᑯᑦᑐᓛᑯᓗᑐᐃᓐᓇᐅᖏᑦᑐᓄᑦ ᐅᕙᓃᒃᑐᖃᕐᑐᑦᓴᐅᒻᒥᔪᕐᓘᓐᓃᑦ ᐊᐳᒻᒥᑦ ᖃᓄᐃᑦᑐᒥᒃ 
ᐱᐊᓂᒍᓇᓐᖏᑐᐃᓐᓇᕆᐊᓕᒥᓐᓂᒃ. ᑲᓐᖑᓱᒋᐊᖃᕈᓐᓃᕐᑐᒍᑦ ᐃᓕᑦᑎᑎᓐᓂᐊᕋᑦᑎᒍ ᒪᒃᑯᑦᑐᕗᑦ ᕿᒪᓛᕐᒥᒐᑦᑎᒍ, 
ᐊᑏ ᑲᔪᖏᖅᑎᑲᓐᓂᐊᓚᓚᐅᕐᓚᕗᑦ ᑕᒪᓐᖏᑉᐹᓪᓕᕈᑎᒋᓂᐊᕋᑦᑎᒍ ᒥᔅᑕ ᑖᒃᑯᐊ ᐅᖃᐅᓯᕆᔭᑎᑦ. 

ᖁᔭᓐᓇᒦᕈᒪᑲᐃᓐᓇᕐᑕᒋᑦ ᐊᒻᒪᓗ ᐃᒻᒪᖄ, ᐊᔪᕐᓇᓐᖏᑉᐸᑦ ᑎᑎᕋᕐᓯᒪᓕᕋᑕᕐᓗᒍ ᑕᐃᒃᑯ 
ᑲᑐᔾᔨᖃᑎᒌᖏᓐᓇᓕᕋᔭᕐᓗᒋᑦ ᐃᓚᖏᑦ ᐱᓕᕆᐊᒃᓴᖃᒃᑲᓐᓂᕈᓐᓇᕐᖢᑎᒃ ᐃᑲᔪᕐᑎᒋᒃᑲᓐᓂᕈᓐᓇᕋᔭᕆᕕᒋᖅᑲᐃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᒪᓐᓇ ᐃᓛᖕ, ᓲᕐᓗ ᑕᒫᓂ ᕿᑭᖅᑖᓗᒻᒥ ᓂᐅᑕᖅ Cultural, ᐃᓕᖅᑯᓯᓕᕆᓂᕐᒧᑦ 
ᑲᑐᔾᔨᖃᑎᒌᕐᑕᖃᖅᑐᐃᑦ ᑕᒪᒃᑯᐊ ᖃᓄᕐᑑᖃᑎᒌᒃᑲᓐᓂᕋᓱᒍᓐᓇᕐᑕᕗᑦ ᓇᓗᓇᓐᖏᑦᑐᖅ. 
ᐃᑲᔪᕐᑎᒌᒃᑲᓐᓂᕈᓐᓇᕐᒪᖔᑦᑕ ᑕᒪᓐᓇ ᐃᓱᒫᓘᑕᐅᔪᖅ ᐱᕕᔾᔪᐊᖑᔪᖅ ᖃᐅᔨᒪᑦᑎᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐲᑦ? ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᓐᓂᐊᖅᑲᐅᖏᒃᑲᓗᐊᕐᑐᖓ, ᑭᓯᐊᓂ ᑖᓐᓇ ᒪᓕᒐᓕᐅᕐᑎᐅᖃᑎᒪ 
ᐅᖃᐅᓯᖏᑦ ᑐᓴᕐᑐᒋᑦ ᓂᓪᓕᐊᒍᒪᓪᓗᓯᖏᑦ. ᖃᐅᔨᒪᕗᒍᑦ ᐃᓚᖏ ᐊᖏᔪᒃᓯᐅᔪᑦ ᑕᕝᕙᓂ ᐃᓪᓘᑉ ᐃᓗᐊᓂ, ᐃᓚ 
ᐸᓯᔭᖃᓐᖏᑐᖓ. 
 
ᑭᓯᐊᓂ ᐃᓄᒃᑎᒍᑦ ᐱᔪᓐᓇᕐᓂᖃᑦᓯᐊᓚᐅᕋᑕ ᐊᒻᒪ ᒪᓕᒐᖃᑦᓯᐊᑐᑕ ᑕᒪᕐᒥᒃ. ᐊᖑᑏᑦ ᖃᓄᐃᓕᐅᕆᐊᖃᕐᓂᖏᑦ 
ᒪᓕᒐᖃᓚᐅᕐᑐᑦ, ᐊᒻᒪ ᐊᕐᓇᐃᑦ ᖃᓄᐃᓕᐅᕆᐊᖃᕐᓂᖏᑦ ᓱᒋᐊᖃᕐᓂᖏᑦ, ᐃᓚᕗᒥ ᐊᒻᒪ ᐆᒪᓇᓱᐊᕐᓂᖅ 
ᐱᔾᔪᑎᒋᓪᓗᒍ. ᐊᒻᒪ ᑕᒪᒃᑯᐊ ᐆᒪᔪᐃᑦ ᖃᓄᐃᑦᑐᑐᐃᓐᓇᐃᑦ ᐋᖅᑭᓯᒪᑦᓯᐊᓚᐅᕐᓂᖏᑦ ᖃᓄᖅ 
ᐊᑐᕆᐊᖃᕐᒪᖔᑦᑎᒋᑦ ᐊᒻᒪᓗ ᖃᓄᖅ ᐊᑐᕆᐊᖃᓐᖏᒻᒪᖔᑦᑎᒋᑦ. ᑕᐃᒪᐃᒻᒪᑦ ᐅᓪᓗᒥ ᐊᒥᓲᓗᐊᖅᑰᕈᓐᓇᐃᑐᑦ 
ᑕᒪᑐᒥᖓ ᐱᓕᕆᓇᓱᒍᓐᓇᑐᐃᑦ. ᐅᖃᖅᑕᖓ ᑐᑭᓯᑦᓯᐊᑕᕋ, ᑭᓯᐊᓂ ᐃᓚᖓᒍᑦ ᓇᓗᓕᕐᑎᑕᐅᒋᐊᖃᕐᓯᒪᒐᑦᑕ. 
 
ᐊᒻᒪ ᑐᓐᓂᑕᐅᓯᒪᔫᔮᕋᑦᑕ ᒐᕙᒪᓄᑦ ᐊᐅᓚᑕᐅᒋᐊᕐᓱᑕ. ᐱᔪᓐᓇᕐᓂᖃᓚᐅᕐᓱᑕ ᐃᓘᓐᓇᖏᓐᓄᑦ ᒪᓕᒐᖃᑦᓯᐊᑐᑕ. 
ᐅᑯᐊ ᐅᓪᓗᒥ ᒪᒃᑯᑐᕆᓕᕐᑕᕗᑦ ᓄᑲᕐᓯᐅᓕᕐᑐᑦ ᐃᕐᖑᑕᕗᑦ ᐃᓱᒫᓗᒋᒋᐊᖃᓐᖏᑕᕗᑦ ᒐᕙᒪᒃᑯᓐᓄᑦ 
ᖃᓪᓕᑕᐅᒋᐊᓚᐅᓐᖏᑯᑦᑕ ᓲᕐᓗ ᓱᔪᕋᕐᑕᐅᓚᐅᕋᑦᑕ ᑕᐃᒃᑯᓄᖓ, ᑕᐃᒪᐃᒻᒪᑦ ᑖᑦᓱᒪ ᐅᖃᐅᓯᕆᔭᖏᑦ 
ᐃᑲᔪᕐᑐᓯᐊᕐᑕᒃᑲ.  
 
ᐃᐊᒋᐊᖃᓕᕐᑐᒍᑦ ᐅᕙᒍᑦ ᐊᖓᔪᒃᓰᑦ, ᖃᐅᔨᒪᔪᖓ ᖃᐅᔨᒪᔭᖃᑦᑎᐊᖅᑐᒍᑦ ᑕᒪᒃᑯᓂᖓ ᐊᓐᓇᐅᒪᓇᓱᐊᕐᓂᕐᒥᒃ. 
ᐅᕙᖓᓘᓐᓃᑦ ᐅᖄᕈᓐᓇᖅᑐᖓ, ᑕᒪᑦᓱᒥᖓ ᐊᐳᓯᕆᓂᕐᒥᑦᑕᐅᖅ ᖃᓐᖑᒋᔭᖃᖏᒻᒥᔪᖓ ᓇᒻᒥᓂᖅ. ᑕᒪᓐᓇ 
ᐊᐳᑎᕆᓂᖅ ᑲᒪᒋᔪᓐᓇᕐᒥᒐᒃᑯ ᐊᒻᒪ ᐃᓅᓇᓱᐊᕐᓂᖅ ᐊᑐᕈᓐᓇᖅᑕᕋ. ᑕᑲᓇᓂ ᑕᒪᒃᑯᐊ ᐊᐳᑎᕆᓃᑦ 
ᐊᑐᖅᑕᐅᒋᐊᖃᓕᕐᒪᑕ ᐊᐱᕆᔭᐅᑲᐃᓐᓇᓲᖑᔪᖓ ᐃᓪᓗᓕᕆᔪᓐᓇᕐᒪᖔᒻᒪ. ᐊᓱᐃᓪᓛᒃ ᖃᐅᔨᒪᓗᐊᖏᒃᑲᓗᐊᖅᑐᖓ 
ᑭᓯᐊᓂ ᑕᐃᒃᓱᒪᓂ ᑕᑯᓐᓈᕐᓂᕆᓚᐅᖅᑕᕋ ᐃᓕᓐᓂᐊᖅᓱᖓ ᑕᒪᒃᑯᐊ ᖃᓄᖅ ᐃᓪᓗᐃᑦ ᓴᓇᔭᐅᒋᐊᖃᒻᒪᖔᑕ ᐊᒻᒪ 
ᓱᓇᒥᒃ ᐃᓗᒥᒋᐊᖃᒻᒪᖔᑕ ᐅᕝᕙᓘᓐᓃᓐ ᐋᖅᑭᐅᒪᔾᔪᑎᖃᕆᐊᖃᒻᒪᖔᑕ ᑕᐅᑐᑐᐃᓐᓇᖅᐸᓚᐅᖅᑕᒃᑲ. ᑭᓯᐊᓂ 
ᐅᓪᓗᒥ ᓴᓇᒍᓐᓇᑕᒃᑲ ᓚᒍᓐᓇᖅᑐᖓ. ᑭᓇᒧᓪᓘᓐᓃᓐ ᐃᓕᓐᓂᐊᖅᑎᑕᐅᓚᐅᖏᑦᑐᖓ ᐃᓪᓗᓕᐅᓂᕐᒥᒃ 
ᐅᕝᕙᓘᓐᓃᓐ ᓴᓇᓂᕐᒥᒃ ᑕᒪᒃᑯᓂᖓ ᐃᓪᓗᒥᐅᑕᓂᒃ.  
 
ᑭᓯᐊᓂ ᐅᕙᒍᑦ ᐊᖏᔪᑦᑎᐅᕗᒍᑦ ᓱᓕ ᑕᒪᒃᑯᓂ ᐱᔪᓐᓇᕋᑦᑕ ᑕᐃᒃᑯᐊ ᓄᑲᖅᑏᓐ ᐊᑏ ᐊᓚᒃᑲᕕᒋᓚᐅᕐᓚᕗᓐ 
ᐊᑯᓂᒃ ᐃᓅᓂᐊᕐᒪᑕ ᑕᒫᓂ ᓄᓇᕐᔪᐊᑎᓐᓂ. ᐊᑏ ᐊᓚᒃᑲᖅᕕᒋᓚᐅᕐᓚᕗᓐ ᐱᔪᓐᓇᕐᓂᖃᑦᑐᒍ ᐱᔪᓐᓇᓯᐊᕐᓂᐊᕐᒪᑕ 
ᐃᓅᒍᓐᓃᑎᓪᓗᑕ ᐱᔪᓐᓇᕐᓂᖃᑦᑎᐊᕐᓗᑎᒃ ᐃᓱᒫᓗᒍᓐᓇᐃᕐᓗᑎᒃ ᐃᓅᓂᐊᕐᒪᑕ ᕿᒪᒍᑦᑎᒋᑦ.  
 
ᑖᓐᓇ ᐃᓱᒪᒋᖅᑲᐅᒐᒃᑯᓚᒐᓱᑐᐃᓐᓇᖅᑐᖓ ᐱᔪᓐᓇᓯᐊᖅᑐᑕ ᐃᓅᓚᐅᖅᑐᒍ, ᑭᓯᐊᓂ ᒐᕙᒪᕗᓐ ᖃᓪᓕᑕᐅᒐᑦᑕ 
ᑕᒪᒃᑯᐊ ᐱᔪᓐᓇᕐᓂᕗᓐ ᓄᖑᑎᖅᑕᐅᔫᔮᓚᐅᕐᒪᑦ ᑭᓯᐊᓂ ᓚᒍᑎᕗᓐ ᓱᓕ ᐱᔪᓐᓇᓂᕐᒥᒃ ᐱᓯᒪᔪᒍᑦ ᐊᑏ 
ᐊᓚᒃᑲᕆᐊᓚᐅᖅᑕ. ᓇᑯᒻᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑕᐅᕙᓪᓚᐃᖏᒻᒪᓐ. ᓂᓪᓕᕈᒪᕕᓐ ᒥᓂᔅᑕ ᐱᒋᐊᖏᓂᑦᑎᓐᓂ? 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑕᒪᓐᓇ ᐃᑉᐱᒋᑦᑎᐊᕐᒪᕆᑦᑕᕗᓐ. 
 
ᐊᒻᒪᓗ ᓇᓗᓇᖏᑦᑐᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐ ᑕᒪᑐᒧᖓ ᒪᓕᒐᒃᓴᖏᑕ ᐃᓗᐊᓂ ᕿᒥᕐᕈᔭᐅᕙᓪᓕᐊᒻᒪᓐ. 
ᑖᒃᑯᐊ ᑲᑐᔾᔨᖃᑎᒌᓪᓗᑕ ᑭᓯᐊᓂᐅᓂᐊᕐᓂᑎᓐᓂᒃ ᐊᒻᒪᓗ ᖁᕕᐊᓱᒻᒪᕆᑉᐳᖓ ᑕᒪᒃᑯᓂᖓᑦᑕᐅᖅ ᐊᒃᓱᕉᑎᖃᒻᒥᒐᑦᓯ 
ᑕᐃᒪ ᐅᕙᒍᑦ ᐃᓕᖅᑯᓯᓕᕆᔨᒻᒦᑦᑐᑎᒍᑦ ᑕᒪᑐᒧᖓ ᐊᒃᓱᕈᖅᑐᐊᓐᓄᐃᓂᒃᑯᐊ ᓚᒍᑦᑕ ᐅᕙᒍᑦ ᓇᒻᒥᓂᖅ 
ᐱᒋᐊᓪᓚᑲᓐᓂᕈᓐᓇᓂᖅᓴᐅᓂᐊᖅᑐᒍ ᓇᓗᓇᖏᒻᒪᓐ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ F-5 ᐊᒻᒪ F-6. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ F-6, ᐊᐱᖅᑯᑎᒃᓴᖄᔾᔪᒍᒪᔪᖓ ᑖᓐᓇ $200,000 ᑕᕝᕙᓂ 
ᐅᖃᖅᓯᒪᔪᖅ Inuit Societal Values, ᑖᔅᓱᒧᖓ ᑮᓇᐅᔭᖅ ᐊᑐᐃᓐᓇᐅᑎᑕᐅᔪᖅ. 
 
ᒥᓂᔅᑕ ᑕᐹᖅᔪᒃ, ᐅᓇᖃᐃ ᑐᒃᓯᕌᒐᒃᓴᐅᓪᓗᓂᓗ ᐅᕝᕙ ᑕᒪᒃᑯᓄᖓ ᑎᒥᐅᔪᕋᓛᓄᑦ ᓄᓇᓕᓐᓂ 
ᐊᕐᕌᒍᑕᒫᖅᓯᐅᑎᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒃᑯᐊ ᑮᓇᐅᔭᐃᓐ ᑐᕌᖓᔪᓐ ᐃᖃᓗᒃᑑᓯᐊᕐᒧᓪᓗ ᐊᒻᒪᓗ ᑲᖏᖅᑐᒑᐱᒻᒧ. ᑕᐃᒃᑯᐊ 
ᐃᓄᐃᑦ ᐱᐅᓯᖏᑦᑎᒍᑦ ᐃᓄᓐᖑᖅᓴᐃᓂᕐᒧᓪᓗ ᐃᑲᔪᕋᓱᐊᕐᓂᕐᒧᓐ ᐃᓛᒃ ᐃᓄᐃᑦ ᐃᓕᖅᑯᓯᖏᑦᑎᒍ ᑕᒪᒃᑯᓄᖓ 
ᑐᕌᖓᔪᓐ. ᑖᒃᑯᐊᓗ ᑲᖏᖅᑐᒑᐱᒻᒧᓪᓗ ᐃᖃᓗᒃᑑᑦᓯᐊᓗ ᖃᐅᔨᓴᖅᑕᐅᓂᕆᓂᐊᖅᑕᖏᓐᓄᑦ ᑖᒃᑯᐊ ᑮᓇᐅᔭᐃᓐ 
ᑐᕌᖓᔪᓐ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᒪᕐᕉᖅ ᓄᓇᓖᒃ ᑐᓴᐅᒪᓇᖅᑑᒃ ᑮᓇᐅᔭᖃᑦᑎᑕᐅᓂᖏᓐᓄᑦ 
ᑕᒪᑐᒧᖓ ᓄᓇᓖᖅᑲᐃ ᓄᓇᕗᓗᒃᑖᖏᓐ ᐅᓐᓂᒃᑕᐅᖃᑦᑕᖅᐳᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᓐᓇᐃᓛᒃ ᐱᒋᐊᓕᓵᑎᐊᒻᒪᕆᒃᑲᑦᑎᒍ ᑎᓯᕙᒥᐅᖅᑰᖅᑐᖅ ᐃᓛᒃ ᑎᓰᕙᒥ.  
 
ᑕᒪᐅᖓ ᑲᑎᒪᔭᖅᑐᖅᓯᒪᓚᐅᕐᒪᑕ ᑕᐃᒃᑯᐊ ᓄᓇᓖᑦ. ᐃᓛᒃ, ᐃᖃᓗᒃᑑᑦᑎᐊᖅ ᐃᓚᐅᒍᓐᓇᓚᐅᖏᑦᖢᓂ. ᑕᐃᒃᑯᐊ 
ᑕᕝᕗᖓ ᑲᑎᒪᔭᖅᑐᖅᓯᒪᓚᐅᕐᒪᑕ ᑕᒪᑐᒥᖓ ᐱᓕᕆᕙᓪᓕᐊᓂᐊᖅᑎᓪᓗᑕ. ᑕᐃᒃᑯᓄᖓ ᑐᕌᖓᔪᓐ ᓄᓇᓖᓐᓄᑦ 
ᒪᕐᕉᓐᓄᑦ ᖃᐅᔨᓴᕐᓂᐊᕐᑕᑦᑎᓐᓄᑦ. ᑕᐃᒪᐃᒃᑲᓗᐊᖅᑎᓪᓗᒍ ᑭᓯᐊᓂᑦᑕᐅᖅ ᑕᐃᒃᑯᐊ ᑮᓇᐅᔭᓐ ᐃᑲᔫᑎᒃᓴᕗᓐ 
ᑕᒪᒃᑯᓄᖓ ᐃᓄᐃᑦ ᐃᓕᖅᑯᓯᖏᑦᑎᒍ, ᐱᐅᓯᖏᑦᑎᒍᓐ ᐃᓄᓐᖑᓴᐃᔾᔪᑏᓐ ᐅᕝᕙᓗ ᐃᓕᖅᑯᓯᕐᒧᓐ. ᑕᐃᒃᑯᐊᑕᐅᖅ 
ᑮᓇᐅᔭᐃᓐ ᑐᒃᓯᕋᖅᑕᐅᒍᓐᓇᒥᒻᒪᑕ ᑕᐃᒃᑯᐊ ᓯᓚᑖᒎᖓᔪᓄᑦ.  
 
ᑖᒃᑯᐊᓕ ᑕᕝᕙ ᑖᒃᑯᓂᖓᑦᑕᐃᓐᓇᖅ ᓄᓇᒋᔭᒥᓐᓂᑐᐃᓐᓇᖅ ᑐᕌᖓᔪᓐ. ᓄᓇᓖᑦ ᐊᓯᖏᓐᓄᑦ ᑐᕌᖓᖏᑦᑐᑎᒃ. 
ᑖᒃᑯᐊ ᑕᕝᕙ ᓇᓗᓇᐃᖅᑕᐅᓯᒪᒻᒪᑎᒃ ᖃᐅᔨᓴᖅᕕᒋᓂᐊᖅᑕᕗᓐ ᐃᓄᐃᑦ ᐃᓕᖅᑯᓯᖓᒍᑦ ᓄᓇᓖᑦ 
ᓴᐃᒪᓇᖅᑐᒦᓐᓂᖅᓴᐅᔪᓐᓇᕐᒪᖔᑕ ᑖᓐᓇ ᐆᒃᑐᕋᐅᑎᒋᓂᐊᕋᑦᑎᒍᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓇᐅᕝᕙ ᑖᓐᓇ ᐆᒃᑐᕋᐅᑎᑐᐃᓐᓇᕐᒧᑦ ᑐᕌᖓᓪᓗᓂ ᑕᒡᕙᓃᓐᓂᕐᒪᑦ ᑖᓐᓇ 
ᑮᓇᐅᔭᖅ ᑕᐃᓐᓇᓗ ᐅᖃᐅᓯᕆᐊᕐᔪᖃᐅᔭᐃᑦ ᑐᒃᓯᕋᕐᕕᒃᓴᐅᓇᔭᖅᑐᖅ ᑕᐃᒪᐃᑦᑐᓕᕆᔪᓄᑦᑕᐅᖅ 
ᐃᒻᒥᓃᖅᑕᐃᓕᓂᕐᒧᑦ ᑮᓇᐅᔭᒥᒃ ᕿᓂᖃᑦᑕᕐᑐᐃᑦ ᑐᒃᓯᕋᖃᑦᑕᖅᑐᐃᓪᓗ ᑕᐃᖕᓇ ᐅᖃᐅᓯᕆᖃᐅᔭᐃᑦ ᑕᒡᕙᓂ 
ᓇᓂᑭᐊᖅ ᑕᑯᔪᓐᓇᖃᔭᖅᐸᕗᑦ ᑕᐃᒃᑯᓇᓂ ᑮᓇᐅᔭᓕᕆᔾᔪᑎᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒃᑯᓇᓂ ᓄᓇᓕᖕᓂ ᐊᐅᓚᑕᐅᓂᐊᖅᑐᓂ community programs ᑮᓇᐅᔭᐃᑦ, 
ᕿᓂᖅᑎᓚᐅᐱᓪᓚᒃᑲᒃᑯ ᖃᓄᖅ ᓈᓴᐅᑎᖃᕐᓂᐊᕐᒪᑦ F-13-ᒥ. F-13-ᒦᓐᓂᐊᖅᑐᑦ ᑕᐃᒃᑯᐊ ᑐᒃᓯᕋᕐᕕᐅᔪᓐᓇᖅᑐᑦ 
ᑕᐃᒪᐃᓐᓇᐃᑦᑐᓕᕆᓂᕐᒧᑦ ᑕᐃᒃᑯᐊᑦᑕᐅᖅ ᓯᓚᑖᒍᖓᖕᒪᑕ community programs ᑕᐃᒃᑯᐊ ᑕᐃᒪ ᑮᓇᐅᔭᐃᑦ 
ᑐᒃᓯᕋᕐᕕᐅᔪᓐᓇᖅᑐᑦ ᑕᐃᑲᓃᓐᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᒃᑯᐊ ᓄᓇᓖᒃ ᒪᕐᕉᒃ ᖃᐅᔨᓴᐅᑕᐅᔫᒃ ᓱᓇᒥᑭᐊᖅ 
ᓴᖅᑭᑎᑦᑎᓚᖓᕙᑦ? 
 

ᓄᓇᓖᑦ ᐊᓯᖏᑦᑕᓘᕝᕙ ᐊᑐᐊᒐᒃᓴᕆᓇᔭᖅᑕᖏᓐᓂ ᑐᑭᓕᐊᒐᒃᓴᕆᓇᔭᖅᑐᖏᓐᓂᓪᓘᕝᕙᑭᐊᖅ ᐊᒻᒪᓗ 
ᓇᓗᓇᖏᒻᒪᑦ ᑮᓇᐅᔭᖃᕆᐊᓖᑦ ᐊᒥᓲᔪᒫᕐᒪᑕ ᓄᓇᓕᓗᒃᑖᑦ ᑕᐃᒪᓐᓇ ᐃᓱᒪᒋᔭᐅᓂᐊᕐᓂᖅᐸᑕ ᑕᐃᒃᑯᐊᑭᐊᖅ 
ᖃᑯᒍ ᐅᔭᒥᓐᓇᔭᖅᐸᑦ ᖃᐅᔨᓴᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐃᓱᒪᓇᖅᑐᖅ ᑕᕝᕙᓂ 2006-07ᒥ ᑮᓇᐅᔭᐃᑦ ᑖᒃᑯᐊ ᐊᖏᖅᑕᐅᔪᐃᓐᓇᐅᒃᐸᑕ 
ᓇᓗᓇᖏᑦᑐᖅ ᑕᐃᑯᖓ ᐊᕐᕋᒍᖅ ᐃᓚ ᖃᐅᔨᓴᖅᑕᐅᓂᖃᕐᓂᐊᖅᑐᖅ.  
 

ᐆᒥᖓᓕ ᑕᐅᑐᖁᖅᑕᖃᕋᑦᑕ ᑕᒪᓐᓇ ᐊᐅᓚᔾᔭᖕᓂᐊᓚᐅᖅᓯᒪᒐᑦᑎᒍᑦ ᒫᓐᓇ ᓱᕐᓗ ᑲᑎᒪᔨᕋᓛᖅᑕᖃᖃᑦᑕᕐᒪᑦ 
ᒪᑯᓄᖓ ᐊᕐᕌᒍᑭᑦᑐᓕᕆᔨᓄᑦ ᐅᕝᕙᓘᓐᓃᑦ Community Justice Commitee, ᐊᒻᒪᓗ ᐃᓄᓕᕆᔨᖃᑕᖅᖢᓂ 
ᐃᖅᑲᖅᑐᐃᔨᕋᓛᖅᑕᖃᖅᖢᓂ, ᐸᓖᓯᑕᖃᖅᖢᓂ, ᐃᖢᐊᖅᓴᐃᔩᓪᓗᒪᑯᐊ.  
 

ᑕᒪᒃᑯᐊ ᐱᕋᔭᒃᑐᓕᕆᔨᐅᖕᒪᑕ ᓱᕐᓗ ᐱᐊᓂᒃᓯᒪᖁᔨᔪᒧᑦ ᐱᓕᕆᐊᓂᒃᓯᒪᔪᒧᑦ ᑭᓯᐊᓂ ᑲᒪᔪᓐᓇᕐᒪᑕ ᐃᓄᐃ 
ᐃᓕᖅᑯᓯᖏᑦᑕ ᐱᐅᓯᖓ ᐊᑐᕐᖢᒍ ᑖᓐᓇ ᖃᐅᔨᓴᐅᑎᒋᓂᐊᖅᑕᕗᑦ ᑕᒪᒃᑯᓄᖓ ᐱᕋᔭᒃᑕᐃᓕᒪᓂᕐᒧᑦ ᐅᕝᕙᓘᓐᓃᑦ 
ᐃᓄᙳᖅᓴᐃᓂᕐᒥᒃ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᒪᓕᒡᓗᒍᓗ ᓱᕐᓗᖃᐃ ᖃᐅᔨᒪᓪᓗᖓ ᒫᓐᓇ 
ᐱᒋᐊᖅᑐᖃᖅᓯᒪᓕᖅᑐᖅ ᑖᒃᑯᓂᖓ ᓄᓇᓕᖕᓂ ᐱᓇᓱᐊᕈᓯᑕᒫᑦ ᐅᖃᓪᓚᐅᔾᔪᐃᓂᕐᒥᑦ ᐅᖃᓪᓚᒡᕕᖕᒥ 
ᑐᓴᖅᓴᐅᔪᖅᑕᖃᖃᑦᑕᓕᖅᑐᖅ. ᐃᒪᓐᓇᐃᒃᑯᔅᓯ ᐃᓅᓇᓱᐊᕈᔅᓯ ᐱᐅᔪᖅ ᐅᕝᕙᓘᓐᓃᑦ ᓯᕐᓈᖃᑦᑕᖏᒃᑯᔅᓯ 
ᐅᕝᕙᓘᓐᓃᑦ ᓯᕐᓈᖃᑦᑕᕈᔅᓯ ᕿᑐᕐᖓᑦᓯᓐᓂᒃ ᓱᕋᒃᓴᐃᔪᓯ ᕿᑐᕐᖓᑦᓯᓐᓂᒃ ᐅᕝᕙᓘᓐᓃᑦ ᐊᐃᑉᐸᕇᑦᑎᐊᕐᓂᕐᒥᒃ 
ᓴᐃᒪᔾᔪᒥᓂᐊᖅᐳᓯ ᐃᓅᖃᑎᒌᑦᑎᐊᕐᓂᐊᖅᐳᓯ. 
 

ᑕᒪᒃᑯᓂᖓ ᐱᓕᕆᕙᓪᓕᐊᖕᒪᑕ ᑖᒃᑯᐊ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖓᒍᑦ ᓱᕐᓗ ᑕᒪᒃᑯᓂᖓ ᐃᓄᙳᖅᓴᐃᓃᑦ 
ᓄᓇᓖᑦ ᐃᓚᖏᓐᓂ ᑕᐃᒪᐃᓐᓂᐊᖅᑎᓪᓗᒍ ᑖᒃᑯᐊ ᐱᓕᕆᖃᑎᖃᕐᓂᐊᖅᑐᑦ ᐋᓐᓂᐊᖅᑕᐃᓕᑎᑦᑎᔨᒃᑯᓐᓂ 
ᐸᓖᓯᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᑖᒃᑯᓇᓂ ᓄᓇᓕᖕᓂ ᑖᒃᑯᐊ ᐃᓄᐃᑦ ᐃᓕᖅᑯᓯᖏᑦᑕ ᐱᐅᓯᖓ 
ᑐᙵᕕᒋᔭᐅᓂᐊᖅᑎᓪᓗᒋᑦ ᖃᐅᔨᓴᖅᑕᐅᑎᓐᓂᐊᕋᑦᑎᒍᑦ ᖃᓄᖅ ᐃᓄᐃᑦ ᓇᖕᒥᓂᖅ ᐊᑲᐃᓪᓕᐅᕈᑎᓂᒃ 
ᑎᒍᒥᐊᕐᔫᒥᓕᖅᐸᑕ ᕿᓂᕈᓐᓇᕐᓂᖅᓴᐅᓂᐊᕐᒪᑕ ᐊᑲᐃᓪᓕᐅᕈᑎᒋᔭᖏᑦᑕ ᐋᖅᑭᒃᓯᒪᕚᓪᓕᕈᑎᒃᓴᖏᓐᓂᒃ ᐃᓄᐃᑦ 
ᐃᓕᖅᑯᓯᖏᑦ ᒪᓕᒡᓗᒋᑦ. ᑕᐃᒪᓐᓇᐃᑦᑑᓂᖓᓄᑦ ᑖᒃᑯᐊ ᓄᓇᓖᒃ ᒪᕐᕉᒃ ᖃᐅᔨᓴᕐᕕᒋᓂᐊᖅᑕᕗᑦ ᑕᒪᒃᑯᓄᖓᓗ 
ᐃᑲᔪᖅᓱᓪᓚᕆᖕᓂᐊᖅᖢᑎᒍ ᑖᒃᑯᐊ ᓱᕐᓗ. 
 

ᐃᒻᒪᖃ ᐊᕐᕋᒎᒃ ᒪᕐᕉᒡᓘᓐᓃᑦ ᐊᓕᒍᖅᓯᒪᓕᖅᑎᓪᓗᒋᑦ ᑕᑯᔪᓐᓇᕋᔭᕈᑦᑕ ᐅᐊᓐᓈ ᐃᖅᑲᖅᑐᒐᒃᓴᐅᖃᑦᑕᖅᑐᑦ 
ᐅᓄᕈᓐᓃᖅᐸᓪᓕᖅᑐᑦ ᑖᒃᑯᓇᓂ ᓄᓇᓕᖕᓂ ᐱᓕᕆᕝᕕᐅᔪᓂ ᑕᐃᒪ ᖃᐅᔨᔪᓐᓇᖅᓯᓇᔭᕋᑦᑕ ᑕᒪᓐᓇ 
ᐱᓕᕆᓇᓱᐊᖅᑕᕗᑦ ᐃᖏᕐᕋᑦᑎᐊᕐᒪᑦ ᐃᒻᒪᖃ ᓄᓇᓖᑦ ᐊᓯᖏᑦ ᑕᐃᒪᓐᓇᐃᑦᑐᓂᒃ ᐃᓄᐃᑦ ᓇᖕᒥᓂᖅ 
ᐊᐅᓚᓂᕆᕙᒃᑕᑐᖃᒥᑎᒍᑦ ᐊᐅᓚᓕᕈᑎᒃ ᐊᑲᐃᓪᓕᐅᕈᑎᑦ ᐅᓄᕈᓐᓃᖅᐸᓪᓕᕋᔭᕐᒪᖔᑕ ᓄᓇᓖᑦ ᐃᓗᐊᓐᓂ 
ᑕᒪᑐᒥᖓ ᑐᕌᒐᖃᓗᐊᖅᑐᒍᑦ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑖᒃᑯᐊ ᑲᑎᒪᔨᐅᕙᒃᑐᑦ, ᐃᓅᓯᒃᑐᐃᑦ ᑲᑎᒪᔨᖏᑦ, ᐃᓐᓇᐃᑦ 
ᑲᑎᒪᔨᖏᑦ, ᓄᓇᓖᓪᓗ. ᐊᒥᓱᐊᓗᐃᑦ ᐊᔾᔨᒌᖏᑦᑐᓂᒃ ᐊᑲᐅᓐᖏᔾᔪᑎᓂᓘᓐᓃᑦ ᐱᓕᕆᐊᖃᕐᐸᒻᒪᑕ ᐊᐅᓚᑦᑎᔪᒥᒃ 
ᓄᓇᓕᑦᑎᓐᓂ.  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑕᐅᓯᕐᒥᑦ ᐊᑲᐅᓐᖏᓕᐅᕈᑕᐅᔪᒥᒃ ᑖᒃᑯᓇᓐᖔᕐᑐᒥᒃ, ᑭᓯᐊᓂᓕ ᐃᑲᔪᕋᓱᒡᕕᒋᔪᒪᖔᖅᑲᕋ ᑖᒃᑯᐊ ᑲᑎᒪᔨᐅᔪᑦ 
ᐃᓅᓱᒃᑑᒍᑎᒃ ᐅᕝᕙᓗ ᐃᓐᓇᐅᒍᑎᒃ ᓄᓇᓕᐅᒍᑎᒃ ᐊᑲᐅᓐᖏᓕᐅᕈᑎᖃᓕᕈᑎᒃ ᑭᓇᒥᒃ ᐃᑲᔪᕐᑎᐅᔪᓐᓇᕐᑐᒥᒃ 
ᐅᐸᒍᓐᓇᖅᑲᑦ? ᐅᕝᕙᓘᓐᓃᑦ ᑕᐃᒪᐃᑦᑐᒥᒃ ᐃᑲᔪᕐᑎᐅᔪᓐᓇᕐᑐᒥᒃ ᐊᑐᐃᓐᓇᕈᐃᔪᓐᓇᖅᑭᑕ?  
 

ᐅᓇ ᐊᐱᖅᑯᑎᒋᔪᒪᔭᕋ ᐃᒃᓯᕙᐅᑖᖅ, ᑖᒃᑯᐊ ᐃᑲᔪᕐᑎᖃᑦᓯᐊᕋᓗᐊᕐᒪᖔᑕ ᑐᑭᓯᖅᑳᕈᒪᓪᓗᖓ, ᑕᒪᒃᑯᐊ 
ᓄᓇᓕᓐᓃᒃᑐᑦ. ᐃᓛᒃ ᖁᕕᐊᖅᑲᐅᒐᓗᐊᕐᑐᖓ ᐅᖄᓚᕕᐅᖃᑦᑕᕐᖓᑕᒎᖅ, ᐅᖄᓚᖃᑎᒋᔭᐅᕙᒃᑐᑎᓪᓗ ᐃᓅᓱᒃᑐᐃᑦ 
ᐃᓚᖏᓐᓂ. ᑭᓯᐊᓂ ᑐᑭᓯᖅᑳᕈᒪᔪᖓ ᖃᐅᑕᒫᕐᓯᐅᑎᖏᓐᓂ ᐃᑲᔪᖅᑎᐅᔪᓐᓇᕐᑐᒥᒃ ᐃᓕᑦᓯ ᐱᓕᕆᕕᖓᓐᓂ 
ᐊᑐᐃᓐᓇᐅᒪᔪᖃᖅᑳ ᑕᒪᒃᑯᓄᖓ ᑲᑎᒪᔨᐅᔪᓄᑦ ᓄᓇᕘ ᐃᓗᐊᓃᒃᑐᒥᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᖕ, ᑕᐃᒃᑯ ᓄᓇᓕᓐᓂᒐᓚᑑᕙᒃᑐᑦ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ. ᐃᒡᓗᓕᖕᒥ 
ᑎᑎᕋᕐᕕᒃᑎᓐᓂ ᑲᒪᒋᔭᐅᒻᒪᑕ ᐊᒻᒪᓗ ᑐᑭᓯᐅᒪᓪᓗᖓ ᐃᖅᑲᓇᐃᔭᕐᑎᖃᕐᑐᒍᑦ ᐃᓐᓇᕐᓄᑦ ᐃᑲᔪᕐᑎᒃᓴᒥᒃ ᐊᒻᒪᓗ 
ᐃᖅᑲᓇᐃᔭᕐᑎᖃᕆᓪᓗᑕ ᐅᕕᒃᑲᓄᓪᓘᓐᓃᑦ ᒪᒃᑯᑦᑐᓄᓪᓘᓐᓃᑦ ᐃᑲᔪᕐᑎᒃᓴᒥᒃ.  
 

ᑮᓇᐅᔭᓂ ᑖᒃᑯᓇᓂ ᐊᑐᕐᓂᐊᕐᑕᑎᓐᓂ ᓇᓗᓇᐃᕐᓯᒪᓪᓗᑎᒃ ᑖᒃᑯᐊ ᐃᑲᔪᕈᓐᓇᕐᑐᕐᓴᐅᑏᑦ ᐃᓐᓇᐃᑦ 
ᐃᑲᔪᕐᑕᐅᔪᒪᒃᐸᑕ ᖃᓄᑐᐃᓐᓇᖅ, ᑮᓇᐅᔭᒃᑯᓪᓗᖃᐃ ᑐᒃᓯᕋᕐᓂᕐᒧᓘᓐᓃᑦ ᖃᓄᖅ ᐊᐱᖅᑯᑎᒃᓴᖃᑐᐊᕈᑎᒃ ᒐᕙᒪᒃᑯᑦ 
ᖃᓄᐃᓕᐅᕈᓐᓇᕐᒪᖔᑕ. ᐊᑭᖃᓐᖏᑦᑐᒃᑯᑦ toll free numberᒥᒃ ᐱᑕᖃᕐᖢᓂ ᐆᒃᑐᕋᕐᓯᒪᔭᕋ ᑕᐃᓐᓇ ᐊᔪᕐᓇᕐᑐᖅ. 
 

ᐄ, ᑖᓐᓇ ᐊᐱᖅᑯᑎᒋᔭᖓ, ᖃᐅᔨᓴᕐᑕᐅᑎᒃᑲᓐᓂᕐᓂᐊᕐᐸᕋ ᖃᓄᐃᓐᖏᒃᑲᓗᐊᕐᒪᖔᑦ. ᐄ ᑖᓐᓇ ᐊᐱᖅᑯᑎᒋᔭᖓ 
ᑖᓐᓇᐃᓛᒃ ᐃᓱᒫᓗᓐᓇᓪᓚᕆᒻᒪᑦ ᐊᒻᒪᓗ ᖃᐅᔨᓯᒪᓪᓗᖓ ᓲᕐᓗᖃᐃ ᓴᓂᕋᔭᒻᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᐱᓕᕆᔪᒻᒪᕆᐊᓘᖃᑦᑕᕋᓗᐊᕐᑐᑎᒃ ᑎᑎᕋᕐᑎᑦᓴᖃᓐᖏᓗᐊᒧᑦ ᓄᖅᑲᖔᑐᐃᓐᓇᓕᖃᑦᑕᕐᒪᑕ, ᑕᒪᒃᑯᐊ 
ᖃᓄᕐᑑᕈᑎᒋᓇᓱᐊᓪᓚᕆᒃᑲᑦᑎᒍ ᖃᓄᕐᑐᖏᒃᑯᐊ ᐃᑲᔪᕐᐹᓪᓕᓚᐅᕐᓚᕗᑦ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᒻᒪᕆᒃᑕᕗᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᓐᓇ ᑕᕝᕙ ᑐᑭᓯᖅᑳᕈᒪᕋᑖᖅᑕᕋ ᐃᒃᓯᕙᐅᑖᖅ ᐃᓛᒃ 
ᑐᑭᓯᑦᓯᐊᖏᒃᑲᓗᐊᕐᑐᖓ ᑮᓇᐅᔭᓂᒡᒎᖅ ᐱᑕᖃᕐᓂᐊᕐᑐᖅ ᑕᐃᒪᐃᒃᑐᓕᕆᔨᒃᓴᒥᑦ ᐃᒻᒪᖃ ᑖᓐᓇ 
ᓴᖅᑭᕐᓂᐊᑐᐃᓐᓇᕐᑐᖅ ᑕᐃᒪᐃᒃᑐᓕᕆᔨᒃᓴᒥᒃ.  
 

ᑖᒃᑯᐊ ᐃᓅᓱᒃᑐᐃᑦ ᑲᑎᒪᔨᖏᑦ ᑐᒃᓯᕋᖃᑦᑕᕐᖓᑕ ᑮᓇᐅᔭᓂᒃ ᓇᑭᑐᐃᓐᓇᖅ ᐊᓪᓛᑦ ᐱᓕᕆᕕᒃᓯᓐᓂᒃ, ᐃᓐᓇᐃᓪᓗ 
ᑲᑎᒪᔨᖏᑦ. ᑕᐃᒪ ᑐᑭᓯᒋᐊᕐᑎᑕᖃᕐᒪᖔᑦ, ᓲᕐᓗ ᐃᒪᐃᓕᔪᓐᓇᕐᑐᒥᒃ ᐃᓕᒃᓯ ᐱᓕᕆᕕᖓᓐᓃᖔᕐᑐᑦ ᑮᓇᐅᔭᑦ 
ᐃᑲᔫᑎᒋᓇᓱᒃᓯᒪᔭᕗᑦ ᐊᑐᕆᐊᖃᕐᑕᖏᓐᓄᑦ ᐊᑐᕆᐊᖃᕐᑕᖏᓐᓄᑦ ᐊᐅᓚᑦᑎᐊᕋᓗᐊᖅᑲᑦ ᐃᑲᔪᑦᑎᐊᖅᑲᑦ 
ᐅᕝᕙᓘᓐᓃᑦ ᐊᔪᕐᓇᕐᑐᖅᓯᐅᓕᖅᑭᓯ ᐃᑲᔪᕐᑕᐅᒋᐊᖃᓕᖅᑭᓯ ᐃᒪᐃᓕᐅᕈᓐᓇᕐᑐᒥᒃ ᐅᕝᕙᓘᓐᓃᑦ ᐊᕐᕌᒎᑉ 
ᓄᓐᖑᐊᓂ? 
 

ᐅᖃᕋᑖᕋᕕᑦ ᐊᖏᖃᑎᒋᒐᒃᑭᑦ, ᐃᖅᑲᐃᓇᕐᑎᖃᑦᓯᐊᓐᖏᓗᐊᖃᑦᑕᕐᖓᑕ ᐃᓐᓇᐃᑦ ᑲᑎᒪᔨᖏᑦ. ᐃᓐᓇᐃᓐᓇᐅᒐᒥᒃ 
ᑲᑎᒪᔨᐅᒐᒥᒃ ᐊᕐᕌᒍᓕᒫᕐᓯᐅᑎᓂᒃ ᐋᖅᑭᒃᑎᓕᕆᒻᒪᒃᓯᒪᓐᖏᑦᑐᓂᒃ, ᐃᓛᒃ ᑕᒪᓐᓇ ᐊᔪᕈᑕᐅᑎᓪᓗᒍ ᑐᓴᕋᔪᒃᑕᕋ. 
ᐃᒻᒪᖃ ᑕᐃᒪᐃᒃᑐᒥᒃ ᐃᑲᔪᕐᑎᑦᓴᕐᓯᐊᕈᓐᓇᕐᑐᒥᒃ ᐃᓕᑦᓯ ᐱᓕᕆᕕᖓᓂ ᑐᑭᓯᒋᐊᕐᕕᑕᖃᖅᑲᑦ ᐊᑲᐅᒐᔭᕐᑑᔫᑎᒋᒐᒃᑯ 
ᐊᐱᖅᑯᑎᒋᒃᑲᓐᓂᕈᒪᕙᑕ ᑖᒃᑯᐊ ᑮᓇᐅᔭᑦ ᑕᕝᕙᓂ year 5ᒥ ᑖᑦᓱᒥᖓ ᐃᓚᖃᕐᓂᐊᕐᒪᖔᑕ ᓴᖅᑭᓂᐊᑐᒥ 
ᑕᐃᒪᐃᒃᑐᓕᕆᔨᒃᓴᐅᓂᐊᕐᑐᒥᒃ ᑕᒪᒃᑯᓄᖓᓕᒫᖅ ᒪᑐᐃᖓᓂᐊᕐᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᐃᓛᖕ ᑐᑭᓯᓇᕐᓯᑎᒋᐊᒃᑲᓐᓂᕐᓗᒍ, ᑖᒃᑯᐊ ᐃᖅᑲᓇᐃᔭᕐᑎᑦ ᓄᓇᑦᑎᓐᓂ 
ᐃᓐᓇᕐᓄᑦ ᑲᒪᔪᒥᒃ, ᓲᕐᓗᒃ Elder’s Coordinator. ᒪᒃᑯᑦᑐᓄᑦ ᑲᒪᔨᐅᓂᖓᑦ ᑖᒃᑯᐊ ᑮᓇᐅᔭᖅᑑᑎᒋᓂᐊᖅᑕᕗᑦ 
ᓲᕐᓗ ᑕᒡᕙᓂ ᓄᓇᓕᖕᓂ ᑲᒪᒋᔭᐅᓂᐊᖅᑐᑦ ᓲᕐᓗ ᐊᐅᓚᑦᑎᔨᖃᖅᖤᖅᐳᑦ, ᐃᓐᓇᐃᑦ ᐱᓕᕆᐊᕆᓐᓇᓱᐊᖅᑕᖏᓐᓄᑦ 
ᐊᐅᓚᑦᑎᔨᖃᖅᖤᖅᐳᖅ. ᒪᒃᑯᑦᑐᑦ ᐅᕕᒃᑲᐃᑦ ᐱᓕᕆᐊᕆᓇᓱᐊᖅᑕᖏᓐᓄᑦ ᐊᒻᒪᓗ  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓐᓇᖅᑕᖃᐅᕆᓪᓗᑕ ᑕᒡᕙᓂ ᐃᖃᓗᖕᓂ ᐊᒻᒪᓗ ᐃᒡᓗᓕᖕᒥ ᐃᖅᑲᓇᐃᔭᕐᕕᑦᑎᓐᓂᒃ ᐃᓛᒃ 
ᖃᓪᓗᓇᐅᔭᕈᓐᓇᙱᑦᑐᓂᒃ ᖃᓄᖅ ᐃᑲᔪᕆᐊᒃᑲᓐᓂᕈᓐᓇᕐᓂᐊᖅᑐᓂᒃ.  
 

ᓲᕐᓗᖃᐃ ᐅᓇ ᑐᑭᓯᓇᖅᓯᑎᒃᑲᓐᓂᕈᓐᓇᕈᒃᑯ ᒫᓐᓇ ᑐᒃᓯᕋᐅᒻᒥᑦ ᑎᑭᕝᕕᐅᓚᐅᕋᑦᑕ ᓄᓇᓖᑦ ᐃᓚᖓᓐᓂᒃ 
ᑐᑭᓯᒪᙱᓗᐊᕐᒪᑕᐃᒃᑯᐊ ᐃᓐᓇᕐᓃᙶᖅᑐᖅ ᑕᓚᐴᒃᑯᑦ ᖃᐅᔨᔭᐅᒋᐊᒃᑲᓐᓂᖅᖢᓂ, ‘ᐅᑯᐊ ᑐᑭᓯᒃᑲᓐᓂᕈᒪᒐᑦᑎᒍ, 
ᐃᒻᒪᖃ ᐃᒪᐃᓕᐅᒃᑲᓐᓂᕈᔅᓯᓐᓘᓐᓃᑦ ᑮᓇᐅᔭᓂᒃ ᐊᔪᙱᒃᑲᓐᓂᖅᐹᓪᓕᕈᓐᓇᖅᐳᓯ’ ᑐᑭᓯᑎᑦᑎᓇᓱᐊᕐᓂᐊᕐᒪᑦ. 
ᑕᐃᒪᓐᓇ ᐃᑲᔫᑎᒃᓴᓂᒃ ᐃᓛᒃ ᐱᓕᕆᓇᓱᒃᑐᓂᒃ ᐃᑲᔪᒃᑲᓐᓂᕈᓐᓇᕐᓂᕐᒧᑦ ᐃᒃᓯᓐᓇᐃᓯᒪᑐᐃᓐᓇᙱᑦᑐᒍᑦ. ᑖᒃᑯᐊ 
ᐃᓐᓇᐃ ᓇᖕᒥᓂᖅ ᐊᑏᑦ ᑐᒃᓯᕌᖑᓕᕐᓕᑦ. ᖃᐅᔨᒪᑦᑎᐊᕋᑦᑕ ᐃᒻᒥᓂᒃ ᓇᓗᓕᕐᒪᑕ ᑭᓯᐊᓂ 
ᐃᑲᔪᖅᑕᐅᓗᑕᐅᔭᕆᐊᖃᕐᓂᐊᕐᒪᑕ ᑕᐃᒪᓐᓇᐃᑦᑐᒥᒃ ᐃᒃᐱᒍᓱᒃᑐᒍᑦ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓛᒃ ᓄᖅᑲᕈᑎᒋᓗᒍ, ᐃᒃᓯᕙᐅᑖᖅ, ᑖᓐᓇ ᐱᓕᕆᕝᕕᒋᔭᖓᑦ ᒥᓂᔅᑕᐅᑉ 
ᐃᓕᖅᑯᓯᓕᕆᔨᒃᑯᓐᓄᑦ ᐃᓅᓱᑦᑐᓕᕆᔩᑦ ᒪᒃᑯᒃᑐᓕᕆᔩᑦ ᐅᖃᐅᓯᓕᕆᔩᓪᓗ. 
ᐃᓕᓴᖅᓯᓂᖃᖅᓯᓈᕆᐊᖃᑦᑎᐊᖅᑑᔫᕆᒐᒃᑭᑦ ᑕᒪᔅᓱᒥᖓ ᐊᔾᔭᖅᓯᖃᑎᖃᕐᖓᑕ ᐱᓕᕆᐊᖏᓐᓂᒃ ᓄᓇᓕᓐᓂ. 
ᐅᕙᒍᓪᓕ ᐅᕙᓂ ᑲᑎᒪᔨᑐᐃᓐᓇᐅᓪᓗᑕ ᒐᕙᒪᐅ ᐊᐅᓚᑦᑎᓕᖅᑕᖓᓂᒃ ᐊᐅᓚᑦᑎᒐᑦᑕ. ᑕᐃᒃᑯᐊ ᓄᓇᓕᓐᓂ 
ᐃᑲᔪᕈᒪᔭᕗᑦ ᐃᑲᔪᕆᐊᓕᑉᐳᓪᓗ ᑕᐃᒪ ᐊᐅᓚᑦᑎᔨᐅᓇᓱᐊᖅᑐᑦ ᐊᐅᓚᑦᑎᔨᐅᕙᑦᑐᓪᓗ ᑕᐃᒪ ᑕᐃᒃᑯᐊ 
ᐃᓕᓴᕆᒃᑲᓐᓂᕆᐊᓕᑉᐳᑦ ᑕᐃᒪᐃᑦᑐᒥᒃ ᑎᒍᒥᐊᖃᑎᒋᒐᑦᑎᒍ. ᑖᒃᑯᐊ ᐱᔾᔪᑎᒋᓪᓗᒋᑦ ᐃᓕᓴᕆᔭᐅᒃᑲᓂᕐᓂᖏᑦ 
ᐃᑲᔪᖅᑎᓴᒃᑲᓐᓂᕐᒥᒃ ᑖᒃᑯᓄᖓ ᐃᑲᔪᖅᑲᐅᔪᓐᓇᖅᑲᑕ ᐊᐱᖅᑯᑎᒋᔪᒪᕙᕋ ᐊᒻᒪᓗ ᑎᓕᓯᔾᔪᑎᒋᒃᑲᓐᓂᕈᒪᔭᕋ ᑖᓐᓇ 
ᐋᖅᑭᒃᑕᐅᓇᓱᖁᓪᓗᒍ ᑕᕝᕙᓂ ᐊᕐᕌᒎᑉ ᐃᓗᐊᓂ ᑮᓇᐅᔭᖅᑑᑎᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ, ᑕᐃᒪ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐄᑦᑎᐊᒻᒪᕆᒃ ᐃᓛᒃ, ᐃᓛᒃ ᐅᖃᕈᓐᓇᖅᑰᕋᒪ ᒫᓐᓇ ᑕᒡᕙᓂ ᓯᕗᓕᐅᖅᑎᐅᔪᑎᒍᑦ 
Cabinet, ᐃᓛᒃ ᕿᒥᕐᕈᕙᓪᓕᐊᒐᑦᑕ ᖃᓄᕐᓕ ᓄᓇᕗᑦ ᒐᕙᒪᑦ ᐃᓛᒃ ᑭᒡᒐᖅᑐᖅᑎᖃᓕᕐᔫᒥᔪᓐᓇᕋᔭᕐᒪᖔᑦ 
ᓄᓇᓕᓕᒫᓂᑦ ᑕᒫᓂ ᓄᓇᕗᑉ ᐃᓗᐊᓂ. ᑕᐃᒪᓐᓇᐃᑦᑐᖃᕋᔭᖅᐸᑦ, ᑕᐃᓐᓇ ᐊᑲᐃᓪᓕᐅᕈᑕᐅᖃᑦᑕᖅᑐᖅ 
ᐃᑲᔪᖅᐹᓪᓕᕈᓐᓇᕋᔭᕐᒪᑦ ᓄᓇᕗᑦ ᒐᕙᒪᒃᑯᑦ ᓲᕐᓗ ᑕᑯᒃᓴᐅᓕᖅᐸᑕ ᓄᓇᓕᓕᒫᓂᒃ ᐃᒻᒪᖃ ᑖᓐᓇ 
ᐊᑲᐅᓂᖅᐹᖑᓇᔭᖅᑐᖅ. ᑭᓯᐊᓂ, ᐄ, ᑕᒪᓐᓇ ᐊᑲᐃᓪᓕᐅᕈᑕᐅᓂᖓᓂᒃ ᐃᒃᐱᒋᔭᕗᑦ ᐊᒻᒪᓗ ᖃᓄᖅ 
ᐋᖅᑭᔪᓐᓇᕋᔭᕐᒪᖔᑕ ᑕᒪᓐᓇ ᖃᓄᖅᑑᕈᑎᒋᕙᓪᓕᐊᔭᕗᑦ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐱᑦ ᕿᓚᕝᕙᖅ? ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓐᓇᐃ ᐃᓕᓯᒋᐊᖅᐹᓪᓕᕈᒪᒐᒃᑯ, ᑕᒪᓐᓇ ᐊᖏᕋᑖᕐᒪᖔᕐᒪ ᐆᒥᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐅᖃᐅᓯᖃᕌᖓᑉᑕᑦ.  
 

ᑕᒪᓐᓇ ᐃᑉᐱᒋᓲᕆᒐᒃᑯ. ᑕᒪᒃᑯᐊ ᐱᓗᐊᖅᑐᒥᒃ ᐃᓅᓕᓵᒍᓐᓇᕐᓂᖅ ᐃᒻᒥᓂᒃ ᐅᐱᒍᓱᒋᐊᖃᕐᓂᕐᒥᒃ ᐃᓄᐃᑦ 
ᐃᓕᖅᑯᓯᖏᓐᓂᒃ ᐃᓅᔪᓐᓇᕐᓂᕐᒥᒃ ᑕᒫᓂ ᓄᓇᑦᑎᓐᓂ. ᑕᐅᕙᙶᓗᒃ ᑕᒪᓐᓇ ᐱᓯᒪᔭᕗᑦ ᐊᑭᑐᔪᓪᓚᕆᐊᓘᖕᒪᑦ. 
ᐊᒥᓲᙱᓐᓇᑦᑕ ᑲᓇᑕᒥ. ᑕᐃᒫᒃ ᑖᓐᓇ ᓄᖑᑉᐸᓪᓕᐊᓂᖓᑦ ᑐᐊᕕᕐᓂᖅᓴᐅᓕᕐᒪᑦ. ᑖᓐᓇ ᐱᔾᔪᑎᒋᓪᓗᒍ, 
ᐃᓱᒪᓲᖑᒐᒪ ᐆᒥᖓ, ᐃᓄᐃᑦ ᐃᓕᖅᑯᓯᖓᓐᓂᒃ ᖃᐅᔨᒪᒑᖓᒥᒃ ᒪᒃᑯᑦᑐᑦ, ᐃᓐᓇᕐᓗ 
ᐃᐳᒍᓱᓕᑦᑎᒋᓕᒃᑎᐊᖃᑦᑕᖅᖢᑎᒃ ᖄᕐᓂᖅ ᑲᑎᒪᑦᑎᐊᕌᖓᒥᒃ, ᐃᓅᔪᒪᓂᖅᓴᐅᓲᖑᔮᕆᒐᒃᑭᑦ. ᐊᖑᓇᓱᒃᖢᑎᒡᓗ 
ᐊᖑᓇᓱᒃᖢᓂ ᓯᓚᒦᖃᑦᑕᖅᖢᓂ ᑭᐱᙳᓇᙱᑐᕕᔪᐊᕌᓘᖕᒪᑦ. ᖃᐱᓐᓂᓕᕐᓇᓲᖑᓚᐅᙱᒻᒪᑦ ᐊᒻᒪᓗ ᒫᓐᓇ 
ᑕᐃᒃᑯᐊ ᒪᒃᑯᑦᑐᑦ ᓯᓚᒦᒍᓐᓇᓲᑦ ᐊᖑᓇᓱᖃᑦᑕᖅᑐᑦ ᐊᐅᔭᒃᑯᓪᓗ ᐅᑭᐅᒃᑯᓪᓗ 
ᖁᕕᐊᓱᓐᓂᖃᐃᓐᓇᓲᖑᔮᕐᓂᖅᓴᐅᖕᒪᑕ.  
 

ᑕᐃᒪᓐᓇᒃᑕᐅᖅ ᐊᒃᓱᕈᕐᓂᖃᕐᒥᔫᒐᓗᐊᑦ ᐊᐃᐸᕇᒐᓛᑦ ᖃᓄᒐᓚᖅ, ᑭᓯᐊᓂ ᓅᒍᓐᓇᓲᖑᒻᒪᑕ. ᑏᕖᒥᑐᐃᓐᓇᖅ 
Rock’n Roll -ᒥᓪᓗ ᑐᓵᖃᑦᑕᙱᒻᒪᑕ. ᐃᓱᒪᒋᒐᒃᑰᓇ, ᐊᖏᖃᑎᒋᒋᐊᕐᔪᑎᒋᔭᕋ ᓈᒻᒪᒋᒻᒪᖔᕐᒥᒃ. ᑕᒪᑐᒥᖓ 
ᐃᓕᓴᖃᑦᑕᓕᕋᑦᑎᒍ volunteer-ᖑᓗᑕ ᑮᓇᐅᔭᖅ ᐊᒥᒐᕐᓂᖓᓄᑦ volunteerᓄᑦ ᐅᖃᕋᓱᐊᓕᕐᑐᖓ, 
ᓴᒡᕙᕆᐊᓚᐅᕐᑕ ᐃᓄᒃᑎᒍᑦ. ᑐᓴᖅᑎᑕᐅᖃᑦᑕᓕᖅᑲᐅᒐᒪ, ᐃᓐᓇᒎᖅ ᓅᒍᒪᖃᑦᑕᖅᑑᒐᓗᐊᖅ ᑭᓇᒧᑦ 
ᐊᐱᕆᔭᕆᐊᒃᓴᖅ ᐊᔪᕋᒥ ᒪᒃᑯᑦᑐᖅ.  
 

ᑕᒪᓐᓇᖅᑲᐃ connectionᖃᓐᖏᒃᑲᓗᐊᖅᑲ suicide rate ᐃᓄᐃᑦ ᐃᓕᖅᑯᓯᖓᓂᒃ ᖃᐅᔨᒪᓐᖏᓗᐊᓕᕐᓂᑯᒧᑦ 
ᐃᓚᖓᓂᒃ, ᐃᑲᔪᕐᑕᐅᔪᓐᓇᐃᓕᕌᖓᒥᒃ, ᑕᒪᓐᓇᖃᐃ ᐃᓚᖓᓂ connectionᖃᖅᐸ, ᐊᑕᒐᓚᓐᖏᒃᑲᓗᐊᖅᐹ, 
ᒥᓂᔅᑕ ᐊᐱᕆᔪᒪᔭᕋ.  

ᐃᒃᓯᕙᐅᑕᖅ: ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑭᐅᔪᓐᓇᓗᐊᕐᑕᖅᓴᕆᓐᖏᑕᕋᓗᐊᕋ. ᑭᓯᐊᓂ 
ᐅᑉᐱᒍᓱᒃᑲᒪ ᐃᓄᑐᐃᓐᓇᐅᖏᒻᒪᑕ, ᐃᖅᑭᓖᓪᓗ, ᓂᐅᔩᓚᓐᒥᓪᓗ, ᐊᔅᑐᐃᓕᔭᒥ. ᑕᒪᒃᑯᓂᖓ ᖃᓪᓗᓈᓄᑦ 
ᑎᒍᔭᐅᓂᑯᕕᓃᑦ ᐊᓯᔾᔨᕐᑕᐅᓇᓱᓐᓂᑯᕕᓂᓕᒫᑦᓯᐊᑦ ᑕᐃᒪᓐᓇᐃᑦᑐᒥᒃ ᐊᑲᐃᓪᓕᐅᕈᑎᖃᕐᑐᓕᒫᖑᑦᓯᐊᕐᓂᖓᓂᒃ 
ᑐᑭᓯᐅᒪᓪᓗᑎᒍ, ᐅᖃᓕᒫᕐᓯᒪᓪᓗᑎᒍᓗ. ᐃᓄᐃᑦ ᑕᕝᕘᓇ ᓲᕐᓗ ᐃᓚᒋᔭᐅᖃᑕᐅᒻᒪᑕ, ᓲᖃᐃᒻᒪ ᐃᓕᖅᑯᓯᖏᑦ 
ᐊᓯᓐᖑᑕᐅᕙᓪᓕᐊᑎᓪᓗᒋᑦ, ᓲᕐᓗ ᔭᒐᐅᖅᑲᔪᔮᕐᑐᒃᑯᑦ ᐃᑉᐱᓐᓇᕈᑕᐅᓂᖓᓂᒃ ᓇᓗᓇᖃᑦᑕᓐᖏᒻᒪᑦ. ᑕᐃᒪ ᑖᓐᓇ 
ᐊᒃᓱᕉᑎᒋᓇᓱᐊᕐᑕᕗᑦ ᐃᓄᓐᖑᖅᓴᐃᓃᑦ ᓄᓇᓖᑦ ᐃᓗᐊᓂ, ᐱᓕᕆᐊᖑᓇᓱᓐᓂᐊᕐᑐᑦ ᐃᖃᓗᒃᑑᑦᑎᐊᕐᒥ 
ᑲᖏᖅᑐᒑᐱᒻᒥᓗ ᑕᒪᑐᒥᖓ ᓲᕐᓗ ᑕᐅᑐᒃᑕᖃᓗᐊᒧᑦ.  
 

ᑭᓯᐊᓂ ᑕᒡᕘᓇ ᐊᖏᖃᑎᒋᔪᓐᓇᕐᑕᕋ ᐊᕿᒡᓕᓴᔭᐅᓗᐊᕐᓂᖅᐳᑦ ᐃᓅᔪᑎᒍᑦ, ᐊᒃᓱᕈᕐᓇᑐᐊᓗᒃᑯᑦ 
ᐃᓕᖅᑯᓯᑳᓪᓚᓚᐅᕐᖢᑕ ᐊᒃᓱᕈᓐᓇᓐᖏᑦᑐᒥᒃ ᐃᓕᖅᑯᓯᖃᓯᑳᓪᓚᒃᖢᑕ, ᐊᑭᖃᕆᐊᖃᕐᒪᑦ ᓇᓗᓇᓐᖏᑦᑐᖅ, 
ᐊᑭᓕᖅᓲᑎᒋᔭᕗᑦ ᐊᖏᔪᕐᔪᐊᒻᒪᕆᐊᓘᒻᒪᑦ. ᐊᒃᓱᕈᓐᓇᕐᑐᒥᒃ ᐃᓅᓯᖄᓪᓚᓚᐅᕐᑐᑕ, ᐊᒃᓱᕈᓐᓇᓐᖏᕝᕕᔾᔪᐊᕐᑐᒥᒃ 
ᐃᓅᓯᖃᓕᑳᓪᓚᒃᑐᓂ. ᐊᑭᖃᕆᐊᖃᕐᓂᖓᓂᒃ ᑕᒪᓐᓇ ᖃᐅᔨᒪᓇᖅᑰᔨᒻᒪᑦ, ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᓄᓇᓖᒃ 
ᒪᒃᕉᒃ ᑖᒃᑯᐊ ᖃᐅᔨᓴᕐᕕᒋᓂᐊᕐᑕᕗᑦ ᑕᒪᒃᑯᓂᖓᓕᒫᖅ ᐃᑉᐱᒍᓱᓐᓂᐊᕐᒪᑕ ᐃᓄᓐᖑᕐᓴᐃᓂᕐᒧᑦ 
ᐅᖃᓪᓚᐅᔾᔨᖃᑦᑕᕐᓂᕐᒥᓪᓗ, ᑐᓴᐅᒪᑎᑦᓯᓂᕐᒥᓪᓗ. ᑕᐃᒪᓐᓇᕈᓗᑐᐃᓐᓇᐅᒋᐊᖃᓐᖏᓐᓇᑦᑕ ᐃᓅᓪᓗᑕ, 
ᐊᓂᖅᓵᕐᑐᕐᓗᑕ, ᓂᕆᓗᑕ, ᓯᓂᒃᖤᕈᑕ, ᐃᖅᓇᐃᔭᕐᖤᕈᑦᑕ, ᐃᓅᓯᖅ ᖃᓄᕐᖔ, ᑐᑭᖃᕆᐊᖃᕐᒪᑦ ᐃᑎᓂᕐᓴᒥᒃ ᓱᖕᒪᑦ 
ᐃᓅᔭᕆᐊᖃᕐᒪᖔᑦᑕ, ᑖᒃᑯᐊ ᐊᒃᓱᕉᑎᒋᓇᓱᐊᕐᑕᕗᑦ ᑕᒪᒃᑯᐊ ᑕᐅᑐᒧᑦ ᑕᐃᒪᓐᓇ ᑭᓯᐊᓂ ᑭᐅᔪᓐᓇᕐᑐᒋᑦ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫ? ᐃᓵᒃᓯᒪᔪᖁᑎᖃᕈᓐᓃᕋᒪ. ᑕᒡᕙᓂ F-5 ᐊᒻᒪ F-6ᒦᒃᑲᑦᑕ, ᖁᔭᓐᓇᒦᒃ. ᑕᒡᕗᖓ  
(ᑐᓵᔨᒃᑯᑦ) ᐃᓕᖅᑯᓯᓕᕆᔨᒃᑯᑦ. ᑖᒃᑯᐊ ᐊᐅᓚᔾᔪᑏᑦ ᑲᑎᓪᓗᒋᑦ. $3,350,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, F-7 ᐊᒻᒪ F-8. ᐃᓕᖅᑯᓯᓕᕆᔨᒃᑯᑦ. ᐃᓕᑕᕆᔭᐅᓂᖏᑦ ᐅᖃᐅᓯᑦ. 
ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $2,626,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-9, F-10, ᐊᒻᒪ F-11 ᐃᓚᓕᐅᔾᔭᐅᓗᑎᒃ. ᐃᓕᖅᑯᓯᓕᕆᓂᖅ. 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑐᕐ, Library Services, ᖃᐅᔨᒪᓗᐊᓐᖏᓇᒃᑯᑦ ᖃᓄᖅ ᐊᐅᓚᓂᖃᕐᒪᖔᑕ, 
ᖃᐅᔨᒪᔭᕋᓗᐊᒃᑲ, importantᓚᕆᐊᓘᒻᒪᑕ ᐱᓪᓗᕆᐅᓪᓗᑎᒃ, ᑕᐃᒃᑯᐊᓕ Libraries ᑕᒪᒃᑯᐊ ᐋᖅᑭᒃᑕᐅᔪᑦ 
ᖃᓄᐃᑦᑐᓂᓪᓕ guidelinesᖃᖃᑦᑕᖅᑳᑦ, ᖃᓄᖅ, ᓲᕐᓗ capacity ᓱᓇᓂᒃ ᐱᔭᐅᒋᐊᖃᕐᒪᖔᑕ ᐅᕝᕙᓘᕝᕙ 
Library ᓇᐅᒃᑰᖓᔪᓂᒃᑯᐊ, ᐃᓱᒪᖅᓱᒃᓯᐊᕐᑑᑦ, ᐅᕝᕙᓘᕝᕙ guidelinesᖃᒐᓛᒃᑑᑦ ᖃᓄᐃᑦᑐᓂᒃ 
ᐃᓗᓪᓕᕐᓱᕆᐊᖃᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᑕᐃᕕᑦ ᐊᕿᐊᕈᖅ ᑐᖏᓕᕋ ᑖᑦᓱᒥᖓ ᑭᐅᑎᒪᐅᕐᓂᐊᕋᒃᑯᐃ.  
 
ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓱᒪᖅᓲ, ᐲ ᒪᕐᕉᓕᐃᓕᖓᖅᓚᐅᔭᕐᒪᑕ ᑖᒃᑯᐊ libraries-ᖁᑎᕗᑦ.  
 
ᐃᓚᖏᑦ ᓄᓇᓖᑦ ᓇᒻᒥᓂᕐᓱᑐᑎᑦ ᒪᑭᑕᑎᑦᑎᖃᑦᑕᕐᒪᑕ ᑕᕝᕘᓇ grants-ᑯᑎᒍᑦ ᑮᓇᐅᔭᓂᑦ ᑐᓂᓯᖃᑦᑕᕐᓱᑕ 
ᓄᓇᓕᓐᓄᑦ ᐱᓕᕆᖃᑦᑕᕐᓱᑎᑦ ᐊᒻᒪᓗ ᐃᓚᖏᓪᓗ ᓇᒻᒥᓂᖅ ᐱᖁᑎᖃᕐᓱᑕ ᒫᓂ ᐃᖃᓗᓐᓂᓗ ᑲᖏᖅᖠᓂᕐᒥᓪᓗ. 
ᑖᒃᑯᐊ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖃᐅᓱᑎᑦ ᑕᐃᒪᐃᓕᐅᖓᒻᒪᑕ ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ 
libraries-ᓕᕆᔨᖁᑎᕗᑦ ᐊᖏᕈᑎᒃᑯᑎᒍᑦ ᕿᒥᕐᕈᐊᒐᕐᓂᑦ sharing ᓱᕐᓗ ᓇᑭᑐᐃᓐᓇᖅ ᑎᒍᓯᖃᑦᑕᕐᓗᑎ. 
 
ᑭᓯᐊᓂ ᑖᒃᑯᐊ ᐊᒥᖅᑳᖃᑦᑕᐅᑎᓪᓗᑎᓪᓗ ᐊᒻᒪᓗ ᓄᑖᓐᓂ ᑎᑭᓯᔭᐃᔪᔭᐅᖃᑦᑕᔅᓱᑎᑦ ᑖᒃᑯᓄᖓ ᑕᕝᕗᖓᓗ 
ᓇᔅᓯᐅᔾᔨᕕᐅᖃᑦᑕᕐᓱᑎᑦ ᑕᐃᒪᐃᓐᓇᐃᓕᖓᔪᑦ ᓇᓪᓕᐊᓐᓂᑐᐃᓐᓇᖅ ᐱᔪᒪᔭᖏᓐᓂ ᐱᑲᑕᓚᐅᕐᒪᑎ ᑭᓯᐊᓂ 
ᑕᕝᕘᓇ ᐊᒥᖅᑲᓂᒃᑯᑦ ᐊᔅᓱᐋᓗᕈᑎᖃᕐᓂᖅᓴᐅᓪᓗᑕ ᑕᐃᒪᓐᓇᐃᓕᖓᔪᒍᑦ.  
 
ᑕᒪᒃᑯᐊ ᐃᓄᐃᑦ ᐅᖃᐅᓯᖏᓂᓪᓗ ᓴᖅᑭᐸᓪᓕᐊᔪᓂᑦ ᑕᕝᕗᖓ libraries-ᖁᑎᑦᑎᓐᓂ 
ᑐᓂᒋᕙᓪᓕᐊᓂᖅᓴᕆᓪᓗᑎᒍ ᑕᐃᒪᓇᐃᐸᓪᓕᐊᓇᓱᓱᑕ ᑕᐃᒪᓐᓇ ᐊᔾᔨᒌᓐᖏᑦᑐᓂᑦ ᐱᓕᕆᖃᑎᒌᒐᓱᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑖᓐᓇ ᐊᑑᑎᖃᓪᓚᕆᑦᑐᖅ ᐊᐱᖅᑯᑎᒋᔭᕋ; ᒥᓂᔅᑕ ᐆᒧᖓ ᓂᓪᓕᐊᔾᔪᑎᖃᕐᑐᖓ ᐃᓚᖓᓂ ᐃᓱᒪᑎᑕᐅᖃᑦᑕᕋᑦᑕ 
ᓄᓇᕗᒻᒥ ᓄᓇᕗᑦ ᓄᓇᑖᑰᓘᒐᑦᑕ ᐱᒋᐊᕋᑖᑯᓘᒐᑦᑕ history-ᖃᓐᖏᑦᑐᑎ ᓱᕐᓗ. ᑐᑭᓯᓇᖅᑰᕋᒪ, ᓄᑖᑯᓘᓂᕐᒥᑦ 
ᐃᓚᔪᖃᕌᖓᑦ ᓱᕐᓗ ᑕᐃᑯᐊ ᐃᓅᖃᑎᕕᓂᒃᑲ ᐊᕙᓂᐋᓘᖅᑐᑦ ᐅᕙᑦᑎᓐᓂ ᐱᐅᔨᑦᑎᓂᑯᑦ ᒪᐅᖓ 
ᑎᑭᑦᑐᓇᖅᓯᒻᒪᕆᑉᐸᑕ ᒪᐅᖓ ᓯᕗᓪᓕᕗᑦ ᓱᓕ ᑕᐃᒃᑯᐊ ᐊᑐᓐᖏᑦᑐᓂᑦ ᐃᒻᒪᓐᓇ ᐃᓱᒪᓲᖑᒐᒪ, 
ᓄᑖᑯᓘᓂᕆᐃᔪᖃᕋᖓᑦ ᒥᓂᔅᑕᓂᑦ ᓱᕐᓗ ᕿᑦᑐᐊᕋᖅᑎᑐ ᑕᐃᒃᑯᐊ ᐃᓱᒪᒋᓪᓗᒋᑦ ᓄᑖᕌᓘᔪᒍᓪᓕ no 
ᓄᑖᖑᓐᖏᓛᖑᔪᒍᓪᓕ ᑭᖑᕚᕆᔭᐅᓕᖅᑐᒍᑦ ᐊᒥᓱᐋᓗᓐᓄᑦ ᐊᕙᓐᖔᓗᒃ.  
 
ᑲᓇᑕᖃᓚᐅᖅᑎᓐᓇᒍ ᑕᒪᒃᑯᐊ history ᑕᒪᔾᔭᓕ history, ᐅᓇᓕ ᓄᓇᕗᑦ 30 years ago history-
ᖏᑦᑐᐋᓗᓪᓕᐅᓇ. ᒥᓂᔅᑕᖃᐃ policy-ᓕᐅᕆᐊᕈᓐᓇᖅᑲ ᑕᒪᒃᑯᐊ historic connection ᐃᓄᐃᑦ, ᐅᕝᕙᓘᓐᓃᑦ 
ᑕᐃᒃᑯᓂᖓ ᑎᑭᕋᖅᐸᓪᓕᐊᓕᓵᖅᑐᓂᑦ ᑕᐃᒪᓐᖓᑦ ᑎᑎᕋᖅᓯᒪᔪᓕᒫ. 
 
ᐆᑦᑐᕈᓐᓇᓐᖏᓚᓯᖃᐃ territorial library-ᒧᓪᓘᓐᓃᑦ ᐱᓯᒪᖃᑕᐅᒋᐊᖃᕋᓗᐊᕋᑦᑎᒍ. ᐅᓇ ᓂᓪᓕᕈᑎᒋᔭᕋ 
ᐊᐱᕆᓂᐊᕋᒃᑭ ᑕᐅᕙᓐᖓ ᓄᓇᓐᖑᐊᓕᐅᖅᑐᒥᓃᑦ ᑎᑭᑉᐸᓪᓕᐊᑎᓪᓗᒋᑦ ᐊᒻᒪ polar expedition ᐊᕐᕕᓂᐊᖅᑏ 
ᐊᒻᒪ fur trade ᑕᒪᒃᑯᐊ ᐱᕙᓪᓕᐊᓕᖅᑎᓪᓗᒋᑦ government ᑕᒪᒃᑯᐊ ᖃᐅᔨᒪᓐᖏᑯᑦᑎᒍ ᒪᒃᑯᑦᑐᕗᑦ 
ᑐᑭᓯᐅᒪᔾᔮᖏᒻᒪᑕ research-ᒍᓐᓇᖅᑐᐃᑦ ᐃᓕᓐᓂᐊᕈᓐᓇᖅᑐᑦ scholar-ᖑᕈᓐᓇᖅᑐᑦ. 
 
ᐅᐱᓐᓇᖅᑐᕐᔪᐋᕋᓘᓐᓃ ᐃᑲᔪᖅᑕᐅᖃᑦᑕᕐᓯᒪᔪᑦ ᑕᐃᒃᑯᐊ ᐃᓄᐃᑦ ᖃᓪᓗᓈᑦ ᑎᑭᑉᐸᓕᐊᔪᑦ library-
ᒨᖅᑕᐅᔪᓐᓇᖅᑐᑦ ᑕᐃᒪᐃᓐᓇᐃᓕᖅᑐᑦ ᒪᑯᐊ ᐱᔪᓐᓇᐅᑎᖏᑦ ᒪᒃᑯᑦᑐᑦ ᐃᓕᓐᓂᐊᕐᑐᑦ ᖁᕕᐊᓱᓕᖅᐹᓕᓪᓚᕆᖓᔪᑦ 
ᓱᕐᓗ ᑕᐅᕗᖓ ᕿᑎᕐᒥᐅᓂ ᓇᒧᑦ ᑲᓇᓐᓇᒧ ᒪᐅᖓ ᑭᕙᓪᓕᒧᓗᑦᑕᐅᖅ ᑎᑭᑦᑐᒍ ᐊᔅᓱᐊᓗᒃ ᑕᐃᒃᑯᐊ 
ᓯᕗᓪᓕᐅᖃᑦᑕᕐᑐᒥᓃ ᖁᕕᐊᓇᖅᑑᒻᒪᑕ.  
 
ᒥᓂᔅᑕᖃᐃ ᑖᔅᓱᒥᖓ ᐃᓱᒪᒋᐊᕈᓐᓇᖅᑲ ᑕᒪᒃᑯᐊ history documents ᐊᒥᓲᒻᒪᑕ ᐃᓄᑦᑕᖃᕐᑐᓂᓗ ᖃᓪᓗᓈᓪᓗ 
ᐊᒥᓱᑦ ᑐᓴᐅᒪᔪᑦ ᑕᒪᒃᑯᓂᖓᖃᐃ ᖃᓄᐃᓕᖓᓕᕈᔅᓯᐅᒃ policy-ᓕᐅᕆᐊᕈᓐᓇᖅᐱᓯ 
ᓴᖅᑭᑎᑦᑎᕙᓪᓕᕈᓐᓇᕋᔭᕐᒪᖔᔅᓯ ᐅᕝᕙᓘᓐᓃᑦ ᖃᓪᓗᓈ ᓄᓇᖓᓃᑦᑐᑦ ᐊᒥᖅᑳᖃᑎᒋᓗᒋᑦ 
ᑕᐃᒪᐅᓐᖓᑲᐃᓐᓇᖃᑦᑕᖁᓗᒋᑦ ᑕᐃᒃᑯᐊ special reports-ᖑᔪᓪᓗ ᑖᔅᓱᒥᖓ ᖃᓄᖅ ᐃᓱᒪᕐᒪᖓᕐᒥ 
ᑐᓴᕈᒪᒐᓗᐊᖅᑐᖓ libraries ᑲᔾᔮᓇᖅᑐᔭᕆᐊᖃᕋᓗᐊᕐᖓᑕ ᐃᓕᓴᖅᑐᖁᑎᑦᑎᓐᓄᑦ ᒪᒃᑯᑦᑐᖁᑎᑦᑎᓄᓪᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ, ᓱᓕᑦᑎᐊᒻᒪᕆᑉᐳᑎᑦ. ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᕗᓐ ᑕᒪᑐᒧᖓᐃᓛᒃ 
ᕿᒥᕐᕈᐊᒐᓕᕆᔩᑦ ᑎᓕᐅᕆᐊᒃᑲᓐᓂᕈᓐᓇᖅᑕᕗᓐ. ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐱᓕᕆᐊᕆᕙᓪᓕᐊᔭᕗᓐ 
ᐃᓐᓇᕐᓂᒃ ᑕᒫᓂ ᓄᓇᕗᒻᒥ, Oral History Project, ᑕᕝᕘᓇ ᓲᕐᓗ ᑐᕌᒐᖃᕋᓱᐊᒻᒪᓐ. ᑕᒪᒃᑯᐊ ᐃᓐᓇᐃᓐ ᓲᕐᓗ 
ᑐᖁᓚᐅᖅᑳᑎᓐᓇᒋᓐ ᓂᐱᓕᐅᖅᐸᒌᕋᓱᐊᖅᑕᕗᓐ ᓯᕗᓕᕆᓚᐅᖅᑕᑎᓐᓂᒃ ᖃᓄᖅᑑᖑᓚᐅᕐᒪᖔᑕ ᑕᒪᒃᑯᓂᖓ ᓲᕐᓗ 
ᓂᐱᓕᐅᓚᐅᕐᓗᒋᑦ ᑎᑎᕋᖑᖅᑕᐅᕙᓪᓕᐊᓗᑎᒃ ᑕᒪᓐᓇᓗ ᑕᐃᒪᓐᓇᐃᑦᑑᓇᔭᒻᒪᑕ. 
 

ᐊᒻᒪᓗ ᑕᒪᒃᑯᓄᖓ ᐅᖃᐅᓯᓕᕆᓂᕐᒧᓐ ᐱᓕᕆᐊᕐᕆᓇᓱᐊᖅᑕᕗᓐ ᓲᕐᓗ ᑕᐃᒪ ᐅᓂᒃᑳᖅᑐᐊᓂᒃ ᐊᕐᕌᓂ 
ᓵᓚᔅᓴᑎᑦᑎᓇᓱᓚᐅᕐᕋᑦᑕ ᐅᓂᒃᑳᖅᑐᐊᓐ ᑕᒪᒃᑯᐊ ᑲᑎᔾᔪᒥᓇᓱᐊᖅᑐᑎᒍ ᑕᒪᓐᓇ History-ᒋᒻᒥᒐᑦᑎᒍ. ᓲᕐᓗ 
ᐊᑐᖅᑕᐅᓚᐅᓲᖑᓚᐅᖅᓯᒪᔫᒐᓗᐊᓐ ᓄᑕᐅᖏᓗᐊᕐᓂᑯᖏᓐᓄᓐ ᐅᓂᒃᑳᖅᑐᐊᖑᖅᐸᓪᓕᐊᔪᓐ.  
 

ᒪᑯᐊᓗ ᐃᓱᒪᒋᓪᓗᒋᓐ ᑕᒪᒃᑯᐊ ᐱᕙᓪᓕᐊᓇᓱᓪᓚᕆᑦᑕᕗᓐ ᓲᖅᑲᐃᒻᒪ ᑎᑎᖅᑲᑎᒍᑦ ᐃᓅᓯᖃᓚᐅᖏᓇᑦᑕ 
ᐅᖃᐅᓯᒃᑲᐃᓐᓇᕐᒧᓂᓛᒃ ᑐᓐᖓᕕᖃᓚᐅᖅᑎᓪᓗᑕ. ᑕᐃᓐᓇ ᐅᖃᐅᓯᕆᖅᑲᐅᔭᐃᓐ ᐅᑉᐱᕆᑦᑎᐊᒻᒪᕆᑦᑕᕋ ᓲᕐᓗ 
ᑎᑎᖅᑲᖁᑎᖃᓚᐅᖏᓂᑦᑎᓐᓄᑦ ᓄᑖᖑᓂᕋᖅᑕᐅᖅᑰᔨᖃᑦᑕᕋᑦᑕᐃᓛᒃ, History-ᖃᖅᑰᔨᖏᓇᑦᑕ ᓲᖃᐃᒻᒪ ᑕᒪᒃᑯᐊ 
ᓲᕐᓗ ᓴᓇᓐᖑᐊᒐᐃᓘᓐᓃᑦ ᑕᑯᑐᐃᓐᓇᖅᑐᒋᓐ ᐅᓂᒃᑳᖅᓯᒪᔪᖅᔪᐊᖑᖃᑦᑕᕐᒪᑕ ᐃᒪᓐᓇᐃᑉᐸᓚᐅᕈᓯᖏᓐᓂᒃ.  
 

ᑕᒪᒃᑯᐊ ᐃᓱᒪᒋᓪᓗᒋᓐ ᑕᒪᓐᓇ ᐃᑉᐱᒋᑦᑎᐊᖅᑕᕗᓐ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑎᕗᓐ 
ᑎᓕᐅᕆᐊᒃᑲᓐᓂᕈᓐᓇᖅᑕᕗᓐ ᖃᓄᒃᑲᓂᐊᓐᓄᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᔫᓐ CLEY-ᑯᓐ ᐱᓕᕆᑉᐸᑕ ᑕᒪᑐᒪ 
ᒥᒃᓵᓄᑦ ᖃᓄᐃᓕᐅᒃᑲᓐᓂᕈᑦᑕ ᐊᑲᐅᓇᔭᕐᒪᖔᖅ. ᑖᒃᑯᐊ ᕿᒥᕐᕈᑎᒃᑲᓐᓂᕋᓱᓐᓂᐊᑕᒃᑲ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᖁᔭᓐᓇᒦᖅᑐᒍ. ᐊᒻᒪᓗ ᑎᑎᕋᖅᕕᒋᒋᐊᒃᑲᓐᓂᓛᕈᒪᔭᒋᑦ ᑕᒪᑦᓱᒪ ᒥᒃᓵᓄᓐ 
ᐅᓇ ᐱᑦᔪᑎᒋᔭᕋᐃ. 
 

ᑕᐃᒪᓐᖓᓂᒃ ᑎᑭᑕᐅᓕᕋᑦᑕ ᐃᓚᖏᓐ ᑕᐃᒃᑯᐊ ᑐᓴᐅᒪᓱᒋᔪᓐᓃᖅᑐᓐ ᐃᓚᒥᓂᖏᓐ explorers-ᓄᓪᓗ ᑎᑭᑦᑐᓄᑦ 
ᑎᑎᕋᖅᓯᒪᔪᒥᓂᐅᔮᕐᒪᑕ ᖃᐅᔨᖃᑦᑕᕐᒪᑕ ᓱᓇᐅᕝᕙᐅᓇ ᑕᐃᒃᓱᒪ ᐱᖃᑎᒋᓚᐅᖅᓯᒪᔭᒥᓂᖓ. ᐊᒻᒪᓗ 
ᐃᖅᑲᐃᔾᔪᑕᐅᕙᓪᓕᐊᓪᓗᑎᒃ. ᐃᓚᖏᓪᓗ ᐊᕐᕕᓂᐊᖅᑎᒥᓂᕐᒥᒃ ᐃᓄᒃᑕᖃᓕᕐᒪ5 ᐊᒥᓱᐊᓗᓐᓂᒃ, 
ᓂᐅᕕᖅᑎᒐᓚᓐᓂᓪᓗ. ᑭᓇᒃᑯᓐᓂᒃ ᓯᕗᓂᖃᒻᒪᖔᕐᒥᒃ ᐊᑖᑕᖏᓐᓂᒃ ᖃᐅᔨᒪᖏᑦᑐᓐ.  
 

ᐃᑉᐸᒃᓵᓂ ᖃᐅᔨᓵᓚᐅᕐᒥᔪᖓ ᑕᐃᓐᓇ ᐃᓚᖓᓂ ᐅᑦᔨᕈᓱᑉᐸᑐᒃᓴᐅᒐᑦᓯ ᑭᕙᓪᓕᕐᒥ ᑕᐃᒃᑯᐊ ᐃᓚᖏᓐᓂᒃ 
ᐊᑦᔨᐅqᑦᑐᒐᓚᓐᓂᒃ ᐃᓄᒃᑕᖃᓲᖑᒻᒪ ᑲᓗᖏᑎᒍᑦ. ᑕᐃᒪᓐᓇ ᑭᓇᒥᒃ ᐊᑖᑕᖃᒻᒪᖔᕐᒥ ᖃᐅᔨᒪᓚᐅᖏᑦᑐᓐ. ᑭᓯᐊᓂ 
ᐊᑦᔨᖓᓂᒃ ᑕᑯᑎᑦᑐᒋᑦ over 100 years -ᒐᓗᐊᒥᒃ ᐊᑦᔨᓕᐅᖅᑕᒥᓂᖅ. ᑕᕝᕙᒎᖅ ᓱᓇᐅᕝᕙ ᑕᐃᒃᑯᐊ ᓯᕗᓕᖓᓐ. 
ᐃᓚᖏᓐ ᓴᐃᒪᐹᓪᓕᕈᑕᐅᒻᒪᕆᓚᐅᖅᑐᓐ ᑕᒃᑰᖑᓇ ᑐᑉᐹᓪᓕᕈᑎᒋᔭᖓᓐ ᕿᑦᑕᐃᔭᖅᓯᒪᓕᖅᑐᒥᓃᓐ ᐃᓅᓯᖏᓐᓂ.  
 

ᒫᓐᓇ ᐊᒥᓱᓂᒃ ᑕᐃᒪᐃᑦᑐᖅᑕᖃᕐᓂᖓᓄᑦ ᐱᑦᔪᑎᒋᓪᓗᒋᑦ ᐃᓕᓐᓂᐊᖅᑐᓐ ᓱᓇᐅᕝᕙ ᒪᑯᐊ ᓯᕗᓂᖅᐳᓐ 
ᒫᓃᑦᑐᒥᓂᐅᓂᖏᓐᓄᓐ ᐃᒪᓐᓇ ᐅᖃᕋᓱᒃᑐᖓ. ᖃᓪᓗᓈᑦ ᐊᑭᕋᖅᑐᖏᑦᑕᕗᓐ. ᓱᓇᐅᕝᕙ ᑕᐃᒃᑯᐊ 
ᓯᕗᓂᕆᔭᐅᓕᕐᒪᑕ ᖃᓪᓗᓈᓐ. ᐊᑖᑕᒋᔭᐅᔪᓪᓘᓐᓃᓐ ᐃᓚᖏᓐ. ᑕᐃᒪᓐᓇᐃᓕᖓᔪᓐ ᑕᐃᒃᑯᐊ Library Services-
ᑕᖃᑦᑎᐊᖅᐸᓐ History-ᑎᓐᓂᒃ ᑕᒪᒃᑯᓂᖓ early contacts ᓄᓇᕗᒻᒥ, ᐃᓕᓐᓂᐊᖅᑐᖁᑎᕗᓐ ᐊᒃᓱᐊᓗᒃ 
ᓇᒧᑐᐃᓐᓈᕈᓐᓇᓂᖅᓴᐅᓂᐊᕐᓕᖅᑐᓐ. ᐊᓈᓇᑦᑎᐊᒃᑯᒥᓄᓪᓗ ᐅᓂᒃᑳᑲᓐᓂᕈᓐᓇᖅᓯᓗᑎᒃ ᑕᒪᑐᒧᖓ 
ᑐᓴᐅᒪᓂᕋᖃᑦᑕᓚᐅᖅᓯᒪᔭᑎᒃ. ᑖᓐᓇᖃᐃ ᖃᓄᐃᒐᔭᖏᓚᖅ ᑕᒪᑐᒧᖓ ᑎᑎᕋᕐᓗᖓ ᐱᒋᐊᒃᑲᓐᓂᕋᔭᕐᒪᖔᒻᒪ 
ᐃᓕᓐᓄᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᕐᒪᕆᒃ. ᑕᒪᒃᑯᓂᖓᓕ ᑐᓴᕈᒪᑐᐃᓐᓇᖅᑐᒍᓐ. ᑐᓴᕈᒪᑐᐃᓐᓇᑎᐊᖅᑐᒍᓐ. ᐊᓪᓛᑦ 
ᑖᒃᑯᓂᖓ ᐅᖃᐅᓯᓕᕆᓂᕐᒧᓐ ᑎᑎᕋᕈᓯᓕᕆᓂᒧᓪᓗ ᑮᓇᐅᔭᖁᑎᖃᕋᑦᑕ ᑭᓇᑐᐃᓐᓇᖅ ᓲᕐᓗ ᑎᑎᕋᕈᒪᑉᐸᓐ 
ᐅᕝᕙᓘᓐᓃᑦ ᒪᑉᐱᖅᑐᒐᓕᐅᕈᒪᑉᐸᓐ ᐃᑲᔪᑎᒃᓴᓂᒃ ᑕᒪᒃᑯᓂᖓ ᐱᑕᖃᒻᒫᖅᑐᒍᓐ ᑕᐃᒪᐃᑦᑑᓂᖓᓄᑦ 
ᑐᓴᕈᒪᔪᐊᓗᑐᐃᓐᓇᐅᔪᒍᓐ ᑕᒪᓐᓇ ᐃᑉᐱᓇᓪᓚᕆᒻᒪᑦ ᐅᖃᐅᓯᕆᓵᖅᑕᐃᓐ. ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐲᓐ ᑲᑦᑐᒃ? 

ᑲᑦᑐᒃ: ᓇᑯᒻᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑐᖓ ᒪᑯᐊ ᐅᖃᐅᓰᓐ, ᐃᓄᐃᑦ ᐅᖃᐅᓯᖏᓐ.  
 
ᐅᓇᖃᐃ ᐅᖃᖅᑳᓪᓗᒍ, ᖃᐅᔨᒪᔪᖓ ᓄᓇᕕᒃ ᐱᑕᖃᓚᐅᖅᓯᒪᖕᒪᑦ ᐅᖃᐅᓯᕐᓂᒃ ᕿᓂᕈᑎᓂᒃ ᖃᓄᖅ ᐅᖃᐅᓯᖅ 
ᑐᑭᖃᕐᒪᖔᑦ, ᐃᖅᑲᐅᒪᓚᐅᕐᒥᒐᒪ ᓄᓇᕕᒻᒥ ᐃᓄᐃᑦ ᐊᓯᖏᑦ ᑕᒪᒃᑯᐊ ᐅᖃᐅᓯᒃ ᑐᑭᖏᓐᓂ ᕿᓂᕈᑎᓂᒃ 
ᐱᑕᖃᕐᒪᑕᓕ. 
 
ᑕᒪᓐᓇ ᐊᐱᖅᑯᑎᒋᖄᖅᑕᕋ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑐ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖃᕋᓴᐅᔭᒃᑯᑦ, “ᐊᓱᐃᓛᒃ” living dictionary, ᐱᑕᖃᖅᑐᖅ, ᑕᐃᒃᑯᓂᖓᓗ 
ᒥᑦᑎᒪᑕᓕᖕᒥᓗ ᓴᓇᔭᐅᓂᑰᓚᐅᖅᓯᒪᔪᓂ ᖃᓄᑭᐊᕐᖏᒃᑯᐊ dictionary ᖃᓪᓗᓈᑐᑦ ᑕᐃᔅᓱᒥᖓ ᐱᔾᔪᑎᖃᕈᕕᑦ 
ᐃᓛᒃ ᐱᑕᖃᖅᑐᖅ.  
 
ᓴᓇᔭᐅᓂᑯᖏᓐᓇ “ᐊᓱᐃᓛᒃ”-ᓚᓯᒪᖁᖅᑐᕐᖏᓐᓇ ᐅᖃᐅᓰᑦ ᖃᓄᖅ ᑐᑭᖃᕐᒪᖔᑕ ᑎᑎᕋᖅᓯᒪᔪᓂᒃ ᐊᒻᒪ ICI-ᑯᑦ 
ᐱᓕᕆᖃᑦᑕᖅᑎᓪᓗᒋᑦ ICI-ᑕᖃᖅᑎᓪᓗᖑ ᐱᒋᐊᖅᑎᑦᑎᔪᖃᓚᐅᖅᓯᒪᔫᒐᓗᐊᖅ ᑭᓯᐊᓂ ᑕᐃᒃᑯᐊ ᓱᓕ 
ᐃᖅᑲᓇᐃᖅᑕᐅᓯᒪᖏᒻᒪᑕ ᒫᓐᓇᒧᑦ ᑎᑭᖢᒍ ᑕᐃᒪ ᐱᓕᕆᐊᖑᕙᓪᓕᐊᔪᑦ ᐃᓛᒃ, ᑖᓐᓇᓗ “ᐊᓱᐃᓛᒃ” ᐃᓄᐃᑦ 
ᐅᖃᐅᓯᖏᑦ ᑎᑎᕋᖅᓯᒪᓪᓗᑎᒃ ᑕᒫᓂ 80 ᑕᐃᓴᓐ ᒥᒃᓵᓂᒎᖅ ᐅᖃᐅᓯᕐᓂᒃ ᑐᑭᓕᐅᕆᓯᒪᔪᓂ ᑕᕝᕙᓂ “ᐊᓱᐃᓛᒃ” 
dictionary-ᒥ ᐱᑕᖃᖅᑐᖅ. 
 
ᐊᒻᒪᓗ ᐱᔪᒪᔪᐊᓗᑐᐃᓐᓇᐅᒍᓗᐊᕐᒥᔪᒍᑦ ᓱᕐᓗ ᐊᕕᒃᑐᖅᓯᒪᔪᐃᑦ ᑕᒫᓂ ᓄᓇᕗᑦ ᐃᓗᐊᓂ ᐅᖃᐅᓯᖏᑦ 
ᐊᔾᔨᒌᖏᒐᓛᕋᕐᔪᖕᒪᑕ ᐃᓚᐅᓐᓇᖏᓐᓂ ᐱᓯᒪᒐᑦᑕ ᐱᔪᒪᑐᐃᓐᓇᕋᓗᐊᖅᑐᒍᑦ ᑕᒪᒃᑯᐊ 
ᐋᖅᑭᒃᑕᐅᒃᑲᓐᓂᕈᓐᓇᖁᓪᓗᒋᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ: ᓇᑯᕐᒥᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑐ. 
 
ᑭᓯᐊᓂ ᐅᓇ ᐃᓱᒪᒋᔭᕋ ᓂᓪᓕᕈᑎᒋᔪᒪᖕᒥᒐᒃᑯ ᓄᓇᓕᖁᑎᓐᓂ ᐅᒃᑑᑎᖃᑐᐃᓐᓇᓚᖓᔪᖓ ᓄᓇᓕᓐᓂ 
ᓂᕈᐊᖅᑕᐅᕕᒋᓯᒪᔭᕋᓂ Hudson Bay, ᑭᓯᐊᓂ ᑕᐃᓐᓇ ᖃᐅᔨᒪᔭᖓ ᑕᐅᓐᓇ ᖃᓪᓗᓈᖅ 
ᐊᖅᑯᓵᖅᑕᐅᑐᐃᓐᓇᓚᐅᖅᓯᒪᒻᒪᑦ Mr. Henry Hudson ᐊᑎᕆᔭᐅᓕᕐᒥᖕᒪᑦ. 
 
ᑕᒐᑕᒐᓕ ᐅᕙᒍᑦ ᐃᓄᑦᑎᒍᑦ 4 ᑕᐅᓴᓐ 4 ᒥᓕᐊᓐ ᑕᐅᓇᓂ ᕿᑭᖅᑕᓂ ᓄᓇᖃᖅᓯᒪᓕᖅᑐᒍᑦ ᐃᒻᒪᖄ Henry 
Hudson, 100 ᐊᕐᕌᒍᐃᑦ ᐅᖓᑖᓂ, 100-ᖑᖁᖏᑦᑐᓪᓘᓐᓃᑦ ᑕᐅᒃᑯᓇᓂ ᕿᑭᖅᑕᓂ ᐊᖅᑯᓵᓚᐅᖅᑐᕕᓂᖅ 
ᑭᓯᐊᓂ ᖃᓄᐃᑦᑐᖅ ᒪᓕᒐᓕᐅᕐᕕᓐᓂᕙᖓ ᒪᓕᒐᓕᐅᖅᑎᐅᓪᓗᖓ ᐊᑎᖃᖃᑦᑕᑐᖅ Hudson Bay 
ᐃᒪᐃᓕᖓᓪᓗᓂ ᐃᒫᒃ, ᑕᑯᖅᑯᑎᓗᐊᖏᒃᑲᓗᐊᖅᑐᒍ ᑭᓯᐊᓂ ᓱᕐᓗ ᒪᓕᒋᐊᖃᖅᑕᑦᑎᓐᓂ ᐋᖅᑭᓯᒪᐃᓐᓈᒻᒪᑕ. 
ᐃᒃᓯᕙᐅᑖᖅ ᑖᓐᓇ ᒥᓂᔅᑐ ᐃᒪᐃᓕᑲᐃᓐᓇᒪᑦ ᑕᑯᒋᐊᒃᑲᓐᓂᖁᒐᔭᖅᑕᒃᑲ ᒪᑯᐊ ᐃᓄᐃᑦ ᓄᓇᖏᑦᑕ ᐊᑎᖏᑦ 
ᐊᒥᓱᑦ ᐃᒪᓐᓇ ᓄᓇᖃᖅᑳᓯᒪᖏᑦᑐᓂᒃ ᐆᑦᑑᑎᖃᖑᐊᑐᐃᓐᓇᑐᖓ ᑕᐅᓇᓂ ᓴᓂᑭᓗᐊᒥ ᑕᒫᓂ 300-ᖏᓐᓃᑦᑐᓂ 
ᕿᑭᖅᑕᖃᕐᒪᑦ ᕿᑭᖅᑕᐃᑦ ᐃᓚᖏᑦ ᖃᓪᓗᓈᑎᑐᑦ ᐊᑎᖃᕐᒪᑕ.  
 
ᐃᒻᒪᖃ ᑕᒪᓐᓇ ᓯᕗᓂᕆᓂᐊᖅᑕᑦᑎᓐᓂ ᑕᒪᒃᑯᐊ ᐅᖃᐅᓯᑐᖃᓕᕆᔨᒃᑯᑦ ᑕᒪᑦᓱᒥᖓ ᐋᖅᑮᒋᐊᕈᓐᓇᓂᐊᕐᒪᑕ 
ᐅᕝᕙᓘᓐᓃᑦ ᐊᑏᓐᓇᖏᓐᓂ ᐅᖃᐅᑎᑐᐃᓐᓇᐸᕋ ᑕᑯᒋᐊᕋᓱᐊᖁᓂᐊᖅᓱᒍ ᓯᕗᓂᕆᓂᐊᖅᑕᑎᓐᓂ. ᓇᑯᕐᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᒃᑯᓇᓂ ᑮᓇᐅᔭᐃᑦ ᐊᑐᕈᒪᔭᑦᑎᓐᓂ 
ᐊᖏᖅᑕᐅᓇᓲᑎᒋᓇᓱᒃᑕᑦᑎᓐᓂ ᓄᓇᖑᐊᓕᕆᓂᕐᒧᑦ ᐊᒻᒪᓗ ᓄᓇᐃᑦ ᐊᑎᖏᓐᓂ.  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

941

ᑮᓇᐅᔭᓂᒃ 100 ᑕᐅᓴᓂ ᑕᐃᒪ ᐊᖏᖅᑕᐅᓇᓲᑎᖃᕋᓱᒃᑲᑦᑕ ᐊᖏᖅᑕᐅᔪᐃᓐᓇᐅᒃᐸᑕ ᑕᐃᒃᑯᐊ 
ᐃᑲᔪᑎᒋᔪᓐᓇᕐᓂᐊᕋᑦᑎᒍᑦ ᓄᓇᙳᐊᓕᕆᓂᕐᒧᑦ ᐊᑎᖏᓪᓗ ᐊᑎᖏᓐᓂᒡᓗ ᐊᓯᔾᔩᓇᓱᐊᕐᓂᕐᒧᑦ.  
 
ᐊᒻᒪᓗ ᑲᑎᒪᔨᕋᓛᖃᓕᕋᑦᑕ ᒫᓐᓇ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ ᐊᑐᖅᖢᒋᑦ ᑕᒪᒃᑯᐊ ᓄᓇᐃᑦ 
ᐊᑎᖏᑦᑕ ᐊᓯᔾᔨᖅᑕᐅᔭᕆᐊᖃᕐᓂᖏᑦ ᕿᒥᕐᕈᔨᐅᔪᑦ ᒫᓐᓇᒧᑦ ᑎᑭᑦᖢᒍ ᖃᔅᓯᓂᒃᑭᐊᖅ ᕿᒥᕐᕈᓯᒪᓕᖅᑐᑦ. 54-ᓄᑦ 
ᐊᑐᓂ ᕿᒥᕐᕈᓯᒪᓕᕇᖅᑐᑦ ᐊᒻᒪᓪᓗ ᐊᓯᔾᔨᖅᐸᓪᓕᐊᔭᕗᑦ. ᐄ, ᑕᒪᒃᑯᐊ ᓲᕐᓗ Broughton Island-
ᖑᓚᐅᖅᓯᒪᔫᒐᓗᐊᖅ ᒫᓐᓇ ᕿᑭᖅᑕᕐᔪᐊᖑᓕᖅᖢᓂᒃ, Lake Harbour-ᓚᐅᖅᓯᒪᔫᒐᓗᐊᖅ ᒫᓐᓇ ᑭᒻᒥᕉᓕᖅᖢᓂ. 
ᑕᒪᒃᑯᐊ ᐃᖏᕐᕋᕙᓪᓕᐊᔪᓐᓇᕐᓂᐊᖅᑐᑦ ᓄᓇᓕᓐᓂ ᐅᑕᖅᑭᔪᒍᑦ ᐊᒻᒪᓗ ᑮᓇᐅᔭᓂᒃ ᐃᑲᔫᑎᒃᓴᓂᒃ 
ᐱᑕᖃᕐᓂᐊᖅᑐᖅ ᑖᒃᑯᐊ ᐊᓂᒍᖅ-ᐃᓛᒃ ᑐᒃᓯᕌᕆᔭᕗᑦ ᑮᓇᐅᔭᑦ ᐊᓂᒍᖅᑎᑕᐅᔪᓐᓇᖅᐸᑕ ᑕᒪᒃᑯᓂᖓ 
ᐃᑲᔫᑎᒃᓴᓂᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᕝᕕᐊᖑᔪᒫᓕᖅᐳᖃᐃ ᐊᑯᓂᐊᓘᙱᑦᑐᖅ, ᒥᔅᑕ ᑲᑦᑐᒃ. ᐲᑕ ᕿᓚᕝᕙᕐᖑᓇ 
ᐊᐱᖅᓱᕈᒪᓪᓕᖅᓯᒪᔪᐊᓘᖅᑰᒪᑦ.  
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᐅᕙᖓ ᑐᓴᖅᑲᐅᔭᖓᓂᒃ, ᒥᓂᔅᑕᐅᑉ ᑕᑯᖃᑎᒋᖅᑲᐅᔭᖓᓂᒃ ᑖᒃᑯᐊ 
ᑕᑯᓗᒃᑕᐅᒐᔭᖅᑲᑕ ᖃᓄᐃᑉᐸᓪᓕᐊᓯᒪᓚᐅᕐᒪᖔᑕ ᑕᐅᕗᖓᖃᐃ 100-ᐊᕐᕌᒍᐃᑦ ᓯᕗᓂᑦᑎᓐᓄᑦ ᐃᓛᒃ 
ᑭᖑᓂᑦᑎᓐᓄᑦ ᐃᓚᒋᓚᐅᖅᑕᕗᑦ ᑭᒃᑰᓚᐅᕐᒪᖔᑕ ᑐᑭᓯᒃᑲᓐᓂᕈᑎᒋᔭᐅᓛᕐᖓᑕ, ᑖᓐᓇ ᐊᖏᕈᑎᒋᖅᑲᐅᔭᖓᑦ.  
 
ᑭᓯᐊᓂᑦᑕᐅᖅ ᑐᓵᖅᑲᐅᒻᒥᒐᒪ ᑕᐃᓐᓇ ᐊᐱᖅᑯᑕᐅᓚᐅᖅᑎᓐᓇᒍ ᑕᒪᓐᓇᒎᖅ History, ᐃᓕᖅᑯᓯᕆᓯᔭᕗᑦ ᐃᓗᐊᓂ 
30-years ᑭᓲᙱᑦᑐᕈᓘᒻᒪᒡᒎᖅ ᑐᓵᖅᑲᐅᒻᒥᒐᒪ ᐅᕙᖓ ᑲᑎᒪᔨᐅᖃᑎᖓᓂᒃ ᑕᐃᒪᐃᓕᔪᖃᖅᑎᓪᓗᒍ. ᐃᓛᒃ 
ᐊᖏᖃᑎᒋᙱᓐᓇᒃᑯ ᑖᒃᑯᐊ 30-years ᑖᓐᓇᑦᑕᐅᖅ ᐱᓪᓚᕆᐊᓗᒃ ᐃᓛᒃ ᐅᕙᓐᓄᑦ ᐱᓪᓚᕆᐊᓗᒃ ᐱᔾᔪᑎᒋᓪᓗᒍ 
ᑖᒃᑯᐊ ᐃᓚᒋᔭᒃᑲ ᕿᑐᕐᖓᕆᔭᒃᑲᓗ ᑖᒃᑯᐊ 30-years-ᑯᓗᑐᐃᓐᓇᐅᒐᓗᐊᑦ ᖄᖏᖅ-ᐃᓗᐊᓂ ᐃᓅᓂᑯᐃᓐᓇᐃᑦ. 
ᐊᒻᒪ ᐊᒥᓱᑦ ᐊᒥᓲᔪᒍᑦ ᕿᑐᕐᖓᓖᑦ ᕿᑐᕐᖓᑖᖅᓯᒪᔪᑦ 30-years ᐃᓗᐊᓂ.  
 
ᑖᒃᑯᐊ ᑭᒃᑯᓐᓂ ᓯᕗᓕᖃᓚᐅᕐᒪᖔᑕ ᑐᑭᓯᒋᐊᕈᑦᑕ ᑎᑎᕋᖅᓯᒪᔭᕆᐊᖃᔾᔮᙱᑦᑐᖅ 30-years ᐃᓗᐊᓂ 
ᐃᓗᓕᕆᓚᐅᖅᑕᖏᓐᓂᒃ ᑕᐅᕗᖓᓕᒫᖓᔪᓂᒃ ᐱᔭᕆᐊᖃᕐᓂᐊᖅᑐᒍ ᐊᑐᖅᑎᑕᐃᓐᓇᕆᓗᒋᓪᓗ ᐃᓗᐃᑦᑐᒥᒃ 
ᐱᓂᐊᕈᑦᑕ. ᐊᖏᕈᓐᓇᙱᓐᓇᒪ 30-years ᑭᓲᙱᒻᒪᑕᒎᖅ. ᑭᓱᓪᓚᕆᐊᓘᓇ ᐱᓪᓚᕆᐊᓘᒃ ᐅᕙᑦᑎᓐᓂ.  
 
ᐃᓚᒃᑲᓗ ᐆᒪᒻᒪᑕᓕᑕᒃᑰ, ᐆᒪᒐᑦᑕᓕᑕᒃᑰ ᐊᑐᙱᓛᒃ? ᑖᓐᓇ ᐊᖏᕈᓐᓇᙱᑦᑕᕋ. ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 
ᒥᓂᔅᑕ ᐊᖏᖃᑎᒋᔪᒪᔭᕋ ᑕᐃᒪᐃᑦᑐᓂᒃ ᐋᖅᑭᑦᑎᕆᓂᐊᕈᑦᑕ ᓈᒪᔪᓂᒃ ᐋᖅᑭᑦᑎᕆᓂᐊᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ. ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒋᑦ ᒥᓂᔅᑕ ᐊᒻᒪᓗᑦᑕᐅᖅ ᑲᑎᒪᔭᖅᑐᕐ-ᐃᖅᑲᓇᐃᔭᖅᑎᑎᑦ ᑕᕝᕙᓂᖃᐃ 
ᒪᒃᐱᒐᕐᒥᒃ F-9-ᒦᒃᑲᒪ ᑕᕝᕙᓂᑦᑎᐊᖅᐳᖓᐅᒍᓗᐊᖅ?  
 
ᐸᕝᕕᓴᒍᒪᒐᒪ ᐅᖃᐅᓯᕆᖅᑲᐅᔭᕐᓂᒃ ᒪᑐᐃᖅᓯᒋᐊᓕᖅᑎᓪᓗᑎᑦ ᓄᓇᕘᒥ ᐱᖅᑯᓯᓕᕆᓂᐊᖅᑐᖅ 
ᐃᖃᓗᖕᓃᓐᓂᐊᖅᑐᖅ ᐱᓕᕆᐊᒃᓴᒃᓯᖕᓂᒃ ᐸᕐᓇᐅᑎᖏᓐᓂᒃ F-19-ᒥ ᑕᕝᕙᓂ ᐊᑭᑐᔪᖅᑐᕈᑎᒃᓴᓄᑦ ᓄᓇᕗᒥ 
ᐱᖅᑯᓯᓕᕝᕕᑐᖃᕐᕕᒃᓴᒥᒃ.  
 
ᒥᓂᔅᑕᖃᐃᓐᓇᐃ ᐊᐱᕆᔪᒪᔭᕋ ᖃᓄᖅ ᐃᓱᒪᓕᐅᕐᓂᕐᒪᖔᑦᑕ ᐱᖅᑯᓯᓕᕆᕝᕕᒃᓴᐅᔪᖅ ᐃᖃᓗᖕᓃᓐᓂᐊᖅᑎᓪᓗᒍ. 
ᐱᖅᑯᓯᑐᖃᕐᕕᓂᖅ ᐃᖃᓗᒃᑑᑦᓯᐊᖅ ᐃᓂᒋᔭᐅᓂᐊᕋᓱᒋ-ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᓯᒪᖕᒪᑦ ᐃᓂᖃᕐᓂᐊᖅᑎᓪᓗᒍ.  
ᑮᓇᐅᔭᓂᒃ ᖃᐅᔨᓴᕈᑎᐅᔪᑦ ᑕᐃᒃᑯᐊ ᐊᑐᐃᓐᓇᐅᖕᒪᖔᑕ  

ᒪᓕᒐᓕᐅᖅᑎᓄᑦ ᑕᐃᒃᑯᐊ ᐱᖅᑯᓯᑐᖃᕐᕕᓕᕆᓂᕐᒧᑦ 55-ᒥᓕᐊᓂᒃ ᐊᑭᖃᕐᓂᐊᕐᒪᒡᒎᖅ ᑐᓴᒪᒃᖤᕋᓗᐊᖅᐸᒃᑲ 
ᑕᐃᒃᑯᐊ ᑐᓴᒐᒃᓴᖅ ᐊᑐᐃᓐᓇᐅᒻᒪᖔᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒃᑯᐊ 2002-ᒥᒃ ᓴᖅᑮᓂᐊᖅ-ᐃᓛᒃ 2002 ᓴᖅᑮᓚᐅᖅᓯᒪᒐᒃᑭᑦ ᑖᒃᑯᐊ 
ᖃᐅᔨᓴᖅᑕᐅᔾᔪᑎᕕᓂᖏᑦ ᑕᑯᔭᒐᖃᕐᕕᒃᓴᐃᑦ ᑖᒃᑯᓇᙵᑦ Cultural Resource Planning ᑖᒃᑯᐊ 
ᖃᐅᔨᓴᐅᑎᒋᓚᐅᖅᑕᖏᑦ ᖃᓄᕐᓗ ᐊᑭᖃᕋᔭᕐᒪᖔᑕ ᑭᓱᓕᕆᕝᕕᐅᓐᓇᔭᕐᒪᖔᑕ ᑕᐃᑲᓂ ᓇᓗᓇᐃᖅᓯᒪᑦᑎᐊᕐᒪᑕ 
ᐊᐱᖅᑯᑎᒋᓵᖅᑕᖏᑦ ᑕᐃᑲᓂ ᐃᓗᐊᓂ ᑕᐃᓯᒪᖕᒪᑕ. 
 
ᐊᒻᒪᓗ ᐃᒡᓗᑉ ᐃᓗᐊᓄ ᖃᖓᐅᓚᐅᖅᑐᑭᐊᕐᖏᓐᓇ 2003-ᒥᓗᑭᐊᖑᓇ ᐃᒡᓗᑦ ᐃᓗᐊᓄᑦ ᑐᓐᓂᖁᑎᒋᓚᐅᖅᑕᕗᑦ 
ᑕᐃᒃᑯᐊ ᖃᐅᔨᓴᕈᓚᐅᖅᑐᐃᑦ ᖃᑦᓯᑐᕋᔭᕐᒪᖔᓪᓗ ᑕᒪᒃᑯᐊ ᑭᓱᒧᑦ ᐊᑐᕋᔭᕐᒪᖔᑕ ᑖᒃᑯᐊ ᖃᐅᔨᒪᑦᑎᐊᖅᑕᖏᑦ 
ᑕᐃᑲᓂ ᐅᓂᒃᑳᖅᓯᒪᖕᒪᑕ feasability study. ᑕᐃᑲᓂ ᓄᓇᓖᓪᓘ ᑖᒃᑯᐊ ᖃᐅᔨᓴᖅᑕᐅᓚᐅᖅᑐᑦ ᑕᒪᒃᑯᐊ 
ᑭᓱᓕᒫᖏᓐᓂᒃ ᖃᐅᔨᓴᓚᐅᕋᑦᑕ. 
 
ᑖᒃᑯᐊᓕ ᐱᔭᕆᐊᒃᖠᓂᕈᔫᔪᑦ ᓄᓇᕗᑦ ᑐᙵᕕᒃᑯᓐᓂᑦ ᑖᓐᓇᓗ ᐃᑦᑕᕐᓂᓴᕐᓄᑦ ᐸᐸᑦᑎᔩᑦ Inuit Heritage Trust 
ᒐᕙᒪᒃᑯᓪᓗ ᐱᖓᓱᐃᖑᓪᓗᑎᒃ ᒫᓐᓇ ᖃᓄᖅᑑᖃᑦᑕᕐᒪᑕ ᑲᑐᔾᔨᖃᓪᓗᑎᒃ ᐊᒻᒪ ᑕᐃᒃᑯᐊ 
ᓇᓗᓇᐃᖅᓯᕙᓪᓕᐊᓪᓚᕆᖕᒪᑕ ᑖᒃᑯᐊ ᑮᓇᐅᔭᐃᑦ ᓱᕐᓗ 55 ᒥᓕᐊᓐᑐᕐᓂᐊᕐᒪᑦ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᓪᓗ 
ᑖᒃᑯᐊ ᐊᖏᖅᑕᐅᔪᓐᓇᕈᑦᑕ 10 ᒥᓕᐊᓐᑖᓚᔅᒥᒃ ᓇᓗᓇᐃᖅᓯᓯᒪᓪᓗᑎᒃ ᐊᒻᒪᓗ ᑖᒃᑯᐊ ᕿᒥᕐᕈᒃᑲᓐᓂᕐᓂᐊᕐᒥᖕᒪᑕ 
ᖃᓄᖅ ᑖᓐᓇ ᑕᑯᔭᒐᖃᕐᕕᒃ ᐊᐅᓚᑕᐅᓇᔭᕐᒪᖔᑦ.  
 
Governance ᖃᓄᐃᓕᖓᒍᓂ ᐱᐅᓂᖅᐸᐅᓇᔭᕐᒪᖔᑦ ᐊᒻᒪᓗ ᓱᓕ ᕿᒥᕐᕈᓂᐊᖅᑐᓂᓛᒃ ᑖᒃᑯᓂᖓ ᑮᓇᐅᔭᑦ 
ᐊᑭᓕᐅᑎᒃᓴᕆᓂᐊᖅᑕᖓ ᐊᒧᔪᓐᓇᕐᓂᐊᕐᒪᖔᑦᑎᒍ ᐊᒻᒪᓗ ᖃᓄᖅ ᐊᐅᓚᓂᖃᕐᓂᐊᕐᒪᖔᑦ ᑖᒃᑯᐊ ᑕᒪᕐᒥᒃ 
ᓇᓗᓇᐃᖅᓯᒪᑦᑎᐊᖅᑐᑦ ᐊᒻᒪᓗ ᑎᓕᐅᕈᑕᐅᓯᒪᓪᓗᑎᒃ ᑐᐊᕕᕆᔭᐅᖕᒪᑦ ᓲᖃᐃᒻᒪ ᑖᓐᓇ ᑕᑯᔭᒐᖃᕐᕕᒃᓴᖅ ᐊᒻᒪ 
ᑖᒃᑯᐊ ᒪᓕᒃᖢᒋᑦ ᓇᓗᓇᐃᕈᑕᐅᓯᒪᕗᖅ ᑕᕝᕙᓂ ᐃᖃᓗᖕᓂ ᑕᑯᔭᒐᖃᕐᕕᒃᓴᖅ ᐋᖅᑭᒃᑕᐅᓇᔭᕆᐊᒃᓴᖓᓂᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᔅᑕ ᒥᓂᔅᑐ. ᐊᐃᕙᐅᑎᓇᓱᖁᖏᒃᑲᓗᐊᖅᑐᖓ 
ᐱᖅᑯᓯᑐᖃᕐᓄᑦ ᐃᑦᑕᕐᓂᓴᑐᖃᕐᓄᑦ ᐱᑕᖃᕆᐊᖃᕋᓗᐊᕋᑦᑕ ᓄᓇᕗᑦᒥᐅᓄᑦ. ᐃᓱᒫᓗᑎᖃᕐᒪᑕ 
ᓂᕈᐊᖅᑕᐅᓯᒪᕝᕕᒋᓯᒪᔭᓐᓃᑦᑐᑦ ᐅᐸᒍᑎᔭᐅᓚᐅᕋᒪ ᑐᓴᕐᓂᕋᒥᒃ ᐃᓱᒪᓕᐅᕈᑕᐅᔪᒥᒃ ᖃᓄᖅ ᕿᑎᕐᒥᐅᓪᓕ 
ᑕᑯᔭᖅᑐᖃᑦᑕᕐᓂᐊᕐᒪᑕ ᑕᑯᔭᖅᑐᖃᑦᑕᕐᓂᐊᕐᒪᑕ ᐃᖃᓗᖕᓂ ᑕᒪᐅᖓ ᑎᑭᖏᔾᔪᑎᒃᓴᖏᑦ ᐅᓄᖅᑐᐊᓘᖕᒪᑕ.  
 
ᐊᐱᖅᑯᑎᒋᓂᐊᖅᑕᕋ ᐅᖃᐅᓯᕆᕋᑖᖅᑕᐃᑦ ᒪᓕᒡᓗᒍ ᐃ, ᐃᑦᑕᕐᓂᓴᑯᕕᒃᑕᖃᐅᖅᑐᖅ ᐅᓄᖏᑦᑐᓂᒃ ᓄᓇᕗᒥ 
ᐃᖃᓗᒃᑑᑦᑎᐊᕐᒥ ᐱᑕᓕᐅᒐᓗᐊᖅ ᐊᕐᕌᒍᒃ ᒪᕐᕉᒃ ᐊᓂᒍᖅᓯᒪᓕᖅᑐᒃ ᓴᓇᔭᐅᓚᐅᖅᑐᖅ, ᖃᔅᓯᓂᒃ ᐃᑦᑕᕐᓂᓴᒃᑯᕕᖕᓂ 
ᑕᑯᔭᒐᖃᕐᕕᖃᕋᔅᓯ? ᓇᓃᑉᐸᓪᓗ, ᖃᓄᕐᓗ ᐊᒃᑐᐊᓂᖃᕐᓂᐊᖅᐸᑦ ᑖᒃᑯᓄᖓ ᐃᓄᐃᑦ ᐊᖏᔪᐊᓘᖕᒪᑦ 
ᐃᑦᑕᕐᓂᓴᒃᑯᕕᖓᓐᓄᑦ ᒫᓐᓃᓐᓂᐊᖅᑐᒧᑦ ᐃᖃᓗᖕᓂ? ᕿᑎᕐᒥᐅᓪᓗ ᖃᓄᖅ ᐃᓚᐅᔪᓐᓇᕐᓂᐊᖅᐸᑦ ᑖᔅᓱᒥᖓ 
ᐃᑦᑕᕐᓂᓴᒃᑯᕕᖕᒥᑦ ᐊᖏᔪᐊᓗᖕᒥᑦ ᐱᓕᕆᐊᖃᖅᓯᒪᓕᖅᑎᓪᓗᓯ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑐ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑮᑦ ᐲᑕᓴᓐ ᑐᑭᓯᑦᑎᐊᖅᑕᕋ, ᖃᓄᖅ ᕿᑎᕐᒥᐅᑦ 
ᑕᑯᔭᖅᑐᕈᓐᓇᖃᔭᕐᒪᖔᑕ ᑕᑯᔭᒐᖃᕐᕕᖕᒥ ᐃᖃᓗᖕᓃᓐᓂᐊᖅᐸᑦ. ᑕᒪᓐᓇ ᖃᐅᔨᒪᑦᑎᐊᕈᑎᒋᕙᕗᑦ ᔭᓗᓇᐃᒥ 
Prince of Whales ᑕᐃᑲᓂ ᑕᑯᔭᒐᖃᕐᕕᐅᒐᓗᐊᖅᑎᓪᓗᒍ ᑕᒫᓂ ᕿᑭᖅᑖᓗᖕᒥᐅᓪᓗ ᑭᕙᓪᓕᕐᒥᐅᓪᓗ 
ᓄᓇᓕᖏᑦᑕ ᐊᒥᓱᑲᓪᓚᐃᑦ ᑕᐃᑲᓂ ᑕᑯᓯᒪᖏᒻᒪᑕ  

ᓇᐅᖏᓛᒃ ᑕᐃᒪᓐᓇ ᐋᖅᑭᐊᓂᒍᓐᓇᔾᔮᖏᑦᑕ. ᑕᐃᒪᐃᑦᑑᓂᖓᓄᑦ ᑕᒪᓐᓇ ᖃᓄᖅᑑᕈᑎᒋᓯᒪᒐᑦᑎᒍᑦ ᓄᓇᓖᑦ 
ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᑦ ᖃᓄᖅ ᑕᑯᔭᒐᖃᕐᕖᑦ ᒥᒃᓵᓄᑦ ᖃᓄᖅᑑᖃᑎᒋᔪᓐᓇᕐᒪᖔᑦᑎᒍᑦ.  
 
ᑕᐅᕙᓂᓕ ᑕᑯᔭᒐᖃᕐᕕᒃ ᓇᓗᓇᐃᖅᓯᒪᔭᕗᑦ ᓱᕐᓗ ᒪᑯᓂᖓ ᔭᒐᑦᑕᕆᐊᖃᖏᑦᑐᓂᒃ ᓱᕈᕆᐊᖃᖏᑦᑐᓂᒡᓗ 
ᐴᖅᑲᕐᕕᖃᕐᓂᐊᕐᒪᑦ ᓱᕐᓗ ᓱᕈᕆᐊᖃᖏᑦᑐᓪᓗ ᑕᒪᒃᑯᐊᖑᓂᐊᖅᖢᑎᒃ, ᐊᒻᒪᓗ ᐊᓯᖏᑦ ᑕᒡᕙᓂ ᑕᑯᔭᒐᖃᕐᕖᑦ 
ᐃᓕᖅᑯᓯᕆᕙᒃᑕᖏᓐᓂ Multi-purpose ᓱᕐᓗ ᑭᓱᓕᒫᓄᑦ ᑖᓐᓇ ᑐᕌᖓᓂᐊᕐᒪᑦ. 
 
ᑕᐃᒪᐃᑎᓪᓗᒍ ᐅᓇ ᐃᓱᒪᒃᓴᖅᓯᐅᕈᑎᒋᕙᓪᓕᐊᓂᐊᖅᑕᕗᑦ ᐅᑯᐊ ᓄᓇᓕᕋᓛᑦ ᖃᓄᕐᓕ ᐱᔨᑦᑎᕋᕈᓐᓇᕆᕕᑎᒍᑦ 
ᑕᑯᔭᒐᖃᕐᕕᖃᖅᑐᑦ ᑕᒪᒃᑯᐊ. ᑕᐃᒪ ᑕᒪᓐᓇ ᓯᕗᓂᒃᓴᑦᑎᓐᓂ ᖃᓄᖅᑑᕈᑎᒋᕙᓪᓕᐊᓂᐊᖅᑕᕗᑦ ᑭᓯᐊᓂᓕ ᒫᓐᓇ 
ᑐᑭᑖᕆᔭᕆᐊᖃᕈᑎᒋᓯᒪᒐᑦᑎᒍᑦ ᑖᓐᓇ ᓄᓇᕗᑦ Heritage Centre ᓄᓇᕗᒻᒥ. ᑕᑯᔭᒐᖃᕐᕕᒃᓴᖅ ᑕᒫᓂ ᓄᓇᕘᒥ 
ᐱᑕᖃᖅᑎᓐᓇᑕ ᑕᒪᓐᓇ ᐱᑕᖃᕆᐊᖃᕐᓂᖓᓄᑦ ᐃᑲᔪᖅᓯᖅᑕᐅᓯᒪᔪᒍᓪᓕ ᐃᒃᓯᕙᐅᑕᖅ ᓄᓇᓕᓐᓂ ᐃᓚᖏᓐᓄᑦ 
ᑐᙵᕕᒃᑯᑦ ᒪᓕᒃᖢᒋᑦ ᐱᖁᔨᕗᖔᕈᑎᖏᑦ ᒪᓕᒃᖢᒋᑦ. ᑕᐃᒪᓐᓇᐃᓕᐅᕈᒪᓚᐅᕐᒪᑕ ᑕᐃᒃᑯᐊ 
ᓴᓇᔾᔪᑎᒋᒃᑲᓐᓂᕋᑦᑎᒍᑦ ᑐᙵᕕᒃᑯᑦ ᑕᐃᒃᑯᐊ ᐱᖁᔨᕗᖔᕈᑎᖏᑦ ᑲᑎᒪᕕᔾᔪᐊᖅᑎᓪᓗᒋᑦ ᐃᖃᓗᒃᑑᑦᓯᐊᕐᒥ 
ᐊᓂᒍᖅᑎᑕᐅᓂᑯᕕᓃᑦ ᐅᐱᕐᖔᖅ. ᐊᒻᒪᓗ Inuit Heritage Trust-ᒃᑯᑦ ᑖᒃᑯᐊᑦᑕᐅᖅ ᓄᓇᑖᕈᑎᐅᑉ ᐊᑖᓂ 
ᑐᒥᙳᐊᖅᑕᐅᓯᒪᔪᑦ ᐊᑎᓕᐅᕈᑎᖃᖅᓯᒪᖕᒪᑕ ᐃᖃᓗᖕᓃᑦᑎᓪᓗᒋᑦ ᑖᒃᑯᐊ ᑲᑎᓕᒫᖅᖢᒋᑦ ᑖᓐᓇ 
ᓇᓗᓇᐃᕈᑎᒋᓯᒪᔭᕗᑦ ᐃᖃᓗᖕᓃᖕᓂᐊᕐᓂᖓᓂᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖃᔅᓯᓂᒃ ᐃᑦᑕᕐᓂᓴᖃᕐᕕᒃᑕᖃᕐᒪᑦ ᑕᒫᓂ ᓄᓇᕗᑉ ᐃᓗᐊᓂ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᖃᑦᓯᒻᒪᕆᐊᒻᒪᖔᑕ ᐅᖃᕈᓐᓇᙱᓚᖓ ᖃᔅᓯᒻᒪᕆᐅᒻᒪᖔᑕ 
ᑕᑯᒐᔭᖃᕐᕕᒃᑕᖃᕐᒪᖔᖅ ᑭᓯᐊᓂ ᐅᖃᕈᓐᓇᖅᑰᖅᐳᖓ ᑮᓇᐅᔭᓂᒃ ᐃᑲᔪᖅᑕᕗᑦ ᐱᖓᓲᔪᑦ ᑕᑯᔭᒐᖃᕐᕖᑦ. 
ᐱᖓᓲᔪᑦ ᑕᕝᕙᓂᓗ ᐃᖃᓗᑦᑑᑦᓯᐊᖅ, ᖃᒪᓂ’ᑐᐊᖅ. ᑖᒃᑯᓇᓂ ᑕᑯᔭᒐᖃᕐᕖᑦ ᑮᓇᐅᔭᓂᒃ ᐃᑲᔪᖅᑕᕗᑦ.  
 
ᓇᓗᓇᙱᑦᑐᖅ ᓱᓕ ᐱᑕᖃᐅᒐᓛᒃᑐᒃᓴᐅᔪᖅ ᑕᑯᔭᒐᖃᕐᕕᒐᓛᓂᒃ, ᑮᓇᐅᔭᓂᒃ ᐃᑲᔪᖅ-ᐃᓛᒃ ᑐᒃᓯᕋᖅᓯᒪᙱᑦᑐᓂᒃ. 
ᑕᐃᒃᑯᐊ ᖃᐅᔨᒪᙱᒃᖢᑎᒍᑦ ᑭᓯᐊᓂ ᑮᓇᐅᔭᕐᒧᑦ ᐃᑲᔪᖅᓯᒪᔪᒍᑦ ᑕᒡᕙ ᑖᒃᑯᐊ ᑕᒡᕙ ᖃᐅᔨᒪᔭᒃᑲ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ ᐃᒃᓯᕙᐅᑕᕐᓗ. ᑖᓐᓇ ᐊᐱᖅᑯᑎᒋᓂᐊᖅᑲᐅᒐᓗᐊᖅᑕᕋ. 
 
ᑭᓯᐊᓂ ᑕᕝᕙᓂ F-11 ᐃᓗᐊᓂ ᐃᑦᑕᕐᓂᓴᖃᕐᕕᖕᓄᑦ ᑮᓇᐅᔭᑦ 357-ᑕᐅᓴ ᑖᓚᐅᒻᒪᑦ ᑮᓇᐅᔭᑦ-ᓚᐅᕐᒪᑕ ᐊᕐᕌᓂ, 
ᐅᓪᓗᒥ ᐃᓛᒃ ᑐᒃᓯᕌᕆᓕᖅᑕᓯ 300-ᖑᓪᓗᑎᑦ, 300-ᑕᐅᓴᐅᒡᓗᑎᑦ ᓱᒻᒪᑦ 50-ᑕᐅᓴᓐᓂᒃ ᐲᖅᓯᕕᐅᓯᒪᕙᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕋ ᑖᔅᓱᒥᖓ ᑭᐅᖁᓂᐅᓴᒐᒃᑯ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᐊᑕᐃ.  
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒥᑭᓪᓕᒋᐊᖅᑐᖅ by 50-ᑕᐅᓴᓐ ᑕᕝᕙᓂ ᐊᕐᕌᒍᒋᖃᑦᑕᖅᑕᑦᑎᖕᓂ 
ᑖᒃᑯᐊ ᐱᖓᓱᑦ ᑮᓇᐅᔭᓂᒃ ᑐᒃᓯᕋᖃᑦᑕᖅᑐᓂᒃ ᒥᑭᓐᓂᖅᓴᐅᖃᑦᑕᕐᓂᖓᓄᑦ, ᑖᓐᓇ 50-ᑕᐅᓴᓐ ᒥᑭᓪᓕᒋᐊᖅᑐᑎᒍᑦ. 
ᑖᓐᓇ F-10-ᒥᒃ ᑕᑯᒍᒃᓯᐅᒃ Culture and Communication Program 25-ᑕᐅᓴᓐᓂ ᐊᖏᓪᓕᒋᐊᖅᑐᑎᒍᑦ 
ᐊᒻᒪᓗ ᓄᓇᕗᑦ Art 25-ᑕᐅᓴᓂᒃ ᐊᖏᓪᓕᒋᐊᖅᑐᑎᒍᑦ. ᑖᒃᑯᐊ Grants and Contribution ᑕᕝᕙᐅᒥᒐᔭᖅᑐᐃᑦ 
ᑕᐃᒪᓐᓇ ᑮᓇᐅᔭᓂᒃ ᐱᑎᒐᓱᐊᖅᓱᑎᒍᑦ ᓅᑎᕆᓚᐅᕋᑦᑕ. ᑖᒃᑯᐊ ᐊᖏᓪᓕᑎᒋᐊᖅᑕᕗᑦ ᐱᔾᔪᑎᒋᓪᓗᒋᑦ 
ᑐᒃᓯᕋᕐᕕᐅᓂᖅᓴᐃᑦ ᐊᒥᓱᕐᔪᐊᖑᓂᖅᓴᐅᓚᐅᕐᓂᖏᓐᓄᑦ ᑕᐃᒪᓐᓇ ᒥᑭᓪᓕᒋᐊᖅᓯᒪᔪᖅ Registered Heritage 
Centre Core funding. ᑭᓯᐊᓂ ᑖᒃᑯᐊ ᐱᖓᓱᐃᑦ ᑮᓇᐅᔭᓂᒃ ᑐᒃᓯᕋᖃᑦᑕᖅᑕᖏᑦ ᓱᕐᕋᒃᓯᒪᓇᑎᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᒥᓂᔅᑕᐅᑉ ᑐᖏᓕᖓᑦ ᑕᐃᕕᑎ. ᑕᐃᒃᑯᐊ ᐱᖓᓱᑦ 
ᐃᑦᑕᕐᓂᓴᖃᕐᕖᑦ ᐱᖓᓲᖕᒪᑕ 100-ᑕᐅᓴᓐ ᑖᓚᔅᑖᖃᑦᑕᖅᐸᑕ ᐊᑐᓂ 300-ᑕᐅᓴᐅᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᑐᒃᓯᕋᐅᑎᖏᓐᓃᒃᖢᒋᑦ ᑕᐃᒃᑯᐊ ᑮᓇᐅᔭᖅᑑᑎᒋᔪᒪᔭᖏᑦ ᒪᓕᒃᖢᒋᑦ ᑖᒃᑯᐊ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐃᓛᒃ ᑐᓂᔭᐅᑐᐃᓐᓇᖃᑦᑕᙱᑦᑐᑦ ᑭᓯᐊᓂ ᑐᒃᓯᕋᐅᑎᒋᔭᖏᑦ ᒪᓕᑦᑐᒋᑦ ᑕᐃᒪᓐᓇ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑕᕝᕙᓂ F-9. (ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ. ᐃᓕᖅᑯᓯᒃᑯᑦ 
ᐊᒻᒪᓗ ᐱᔭᐅᔪᒃᓴᐅᕙᒃᑐᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᑦ 3 ᒥᓕᐊᓐ 814-ᑕᐅᓴᓐ. (ᑐᓵᔨ ᓄᖅᑲᖅᐳᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) 14, ᒪᒥᐊᓇᖅ, F-12. ᑖᒃᑯᐊ 13 ᐊᒻᒪ 14 
ᐊᐱᖅᓱᕈᑎᒋᔪᓐᓇᖅᑑᔮᕐᒪᑕ ᑕᕝᕙᓂ F-12-ᒥ. (ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ. ᓄᓇᓕᓐᓂ ᐊᐅᓚᔾᔪᑏᑦ ᒪᑭᒪᐅᑏᑦ. 
$2,586,000. (ᑐᓵᔨ ᓄᖅᑲᖅᐳᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᑲᓗᐊᖅᑯᖔ? (ᑐᓵᔨᒃᑯᑦ) F-16-ᒨᓕᕐᒥᒐᑦᑕ. ᐃᓕᖅᑯᓯᓕᕆᔨᒃᑯᑦ. ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐃᑲᔪᖅᑕᐅᖃᑦᑕᕐᑐᑦ ᑕᐃᒃᑯᐊ ᑐᒃᓯᕋᖃᑦᑕᕐᑐᑦ ᕿᑎᒋᐊᕐᑐᕐᑐᑎᒃ 
ᓇᒧᑐᐃᓐᓇᖅ ᐃᑲᔪᕐᑕᐅᔪᒪᒑᖓᒥᒃ ᑕᒡᕙᓐᖓᑦ ᐱᓲᖑᕙᑦ, ᓯᕗᓪᓕᕐᒥ ᑖᒃᑯᐊ ᐊᐱᕆᓚᐅᖅᑳᕐᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛᖅ. ᒥᔅᑕ ᒥᓂᔅᑕ. 

ᐊᖓᔪᖅᑳ ᓗᐃ ᑕᐹᖅᔪᒃ: ᑐᒃᓯᕋᐅᑎᑎᒍᑦ ᐃᑲᔫᑎᒋᖃᑦᑕᕐᑕᕗᑦ ᑕᒪᒃᑯᐊ, ᐃᓛᒃ ᕿᑎᒋᐊᕐᑐᑐᓪᓘᓐᓃᑦ 
ᖃᓄᐃᓕᐅᕆᐊᕐᑐᖅᑐᑦ ᑖᒃᑯᓇᓂ ᓇᓗᓇᐃᕐᓯᒪᔪᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᐊᑐᖅᑕᐅᖃᑦᑕᕐᓂᑰᓚᐅᕐᑐᑦ ᑮᓇᐅᔭᑦ ᑕᒡᕙᓐᖓᑦ 
ᑐᓂᐅᖅᑲᐅᑕᐅᖃᑦᑕᓚᐅᕐᑐᑦ ᐃᑲᔫᑕᐅᖃᑦᑕᒪᐅᕐᑐᑦ ᑎᑎᕋᕐᓯᒪᑦᓯᐊᕐᐳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛᖅ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᕝᕙᓂ ᑎᑎᕋᕐᓯᐊᑦᓯᒪᔫᒐᓗᐊᑦ, ᑖᒃᓱᒪ ᐃᓘᑉ ᐃᓗᐊᓄᑦ ᑭᓯᐊᓂ, 
ᐊᔾᔭᕐᓯᒪᓐᖏᓐᓇᑦᑎᒍ, ᐊᒡᔭᓛᑐᐃᓐᓇᕐᑕᕋᓗᐊᕗᑦ ᖃᖓᐸᓘᖅᑯᕐᑐᖅ. ᐄ ᑕᒪᑐᒪᓂ ᓴᖅᑭᓐᓂᐊᕐᑕᕗᑦ 
ᑮᓇᐅᔭᕐᑑᑕᐅᖃᑦᑕᕐᑐᑦ, ᑕᒪᑐᒪᓂ ᐊᕐᕌᒍᒋᔭᒃᑕ ᓄᓐᖑᐊᓂ. ᑮᓇᐅᔭᑦ ᐊᕐᕌᒍᖓᑦᑕ ᓄᓐᖑᐊᓂ ᐃᒻᒪᖃ ᑕᐃᒪᓐᓇ 
ᑐᑭᓯᓇᕐᓂᖅᓴᐅᖅᑰᕐᒪᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑦᓯᖃᐃ ᐊᖏᕈᓐᓇᕋᔭᕐᐳᑦ, ᐃᓛᒃ ᑕᐃᒃᑯᐊ ᓄᓇᓖᑦ, ᓄᓇᓕᓐᓂ 
ᓇᓕᐊᓐᓄᑦ ᐃᑲᔫᑕᐅᓯᒫᕐᓯᒪᒻᒪᖔᑖ ᐊᒻᒪᓗ ᖃᑦᓯᓂᒃ ᐃᑲᔪᕐᑕᐅᓯᒪᒻᒪᖔᑕ ᓄᓇᕗᖕᒧᑦ ᓄᓇᓖᑦ ᐃᑲᔪᕐᑕᐅᓯᒪᔪᑦ. 
ᑐᓂᔾᔪᑎᖃᕈᓐᓇᕐᐳᖃᐃ ᑕᐃᒃᑯᓇᓐᖓᑦ. ᑭᖑᓪᓕᖅᐹᕋ ᑖᓐᓇ ᐊᐱᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛᒃ. ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᒃᓯᕙᐅᑖᖅ, ᑕᐃᒃᑯᐊ ᓇᓗᓇᐃᑦᓯᐊᕐᓯᒪᓂᐊᕐᒥᔪᑦ ᓄᓇᓖᑦ ᐊᒻᒪᓗ ᑭᒃᑯᑦ ᐊᒻᒪᓗ 
ᖃᑦᓯᓂᒃ ᐃᑲᔪᕐᑕᐅᓲᖑᒻᒪᖔᑕ, ᑖᑦᓱᒪ ᐃᓪᓘᑉ ᐃᓗᐊᓄᑦ ᓴᖅᑭᓛᕐᑕᕗᑦ ᓇᓗᓇᐃᕐᓯᒪᑎᓪᓗᒋᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᐃᒫᖅᑲᐅᕖᑦ? ᖁᔭᓐᓇᒦᒃ, ᐃᓵᒃᓯᒪᖅᑲᐅᔪᑦ. ᑕᐃᑲᓃᒃᑲᑦᑕ F-15. (ᑐᓵᔨᒃᑯᑦ) ᐃᓕᖅᑯᓯᓕᕆᔨᒃᑯᑦ. 
ᐱᓐᖑᐊᕐᑐᓕᕆᔩᑦ ᓄᓇᕗᒻᒥ. $3,483,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) F-4ᒧᑦ ᐅᑎᕐᓗᓄᒃ. ᐃᓕᖅᑯᓯᓕᕆᔨᒃᑯᑦ. ᓇᐃᓈᖅᓯᒪᔪᑦ ᑲᑎᓕᒫᕐᓗᒋᑦ 
ᑮᓇᐅᔭᕐᑐᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᑦ. $16,219,000. (ᑐᓵᔨ ᓄᖅᑲᖅᐳᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓕᖅᑯᓯᓕᕆᔨᒃᑯᑦ ᐱᔭᕇᕐᐹᑦ ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᕐᑎᖏᒃ ᑕᒡᕙᓃᒍᓐᓇᖅᑲᐅᒻᒪᑎᒃ, ᓂᓪᓕᐅᑎᒃᓴᖃᕈᕕᑦ 
ᒥᔅᑐ ᐅᖃᓱᖓᒍᓐᓇᕐᐳᑎᑦ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᖁᔭᓐᓇᒦᕈᒪᓪᓗᒋᑦ ᓂᕈᐊᕐᑕᐅᖃᑎᒋᓯᒪᔭᒃᑲ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᕐᑑᑎᒋᓂᐊᕐᑕᖏᑦ ᑕᐃᒪ ᐊᓂᒍᕐᑎᑖᓅᒻᒥᒻᒪᑕ ᐊᖏᖅᑖᓅᒻᒥᒻᒪᑕᐃᓛᒃ. 
 
ᑖᒃᑯᐊ ᐅᖃᐅᓯᐅᖅᑲᐅᔪᑦ ᐃᑉᐱᒋᔪᒪᑦᓯᐊᕐᑕᒃᑲ ᐃᓄᐃᑦ ᐃᓕᖅᑯᓯᖏᑦ ᐅᕝᕙᓘᓐᓃᑦ ᐱᐅᓯᖏᑦ. ᑕᒪᓐᓇ 
ᐃᑉᐱᒋᒃᑲᓐᓂᕆᐊᖃᕐᓂᐊᕐᓂᖅᐳᑦ ᑕᒪᓐᓇ ᑐᑭᓯᖅᑰᔨᒐᒃᑯ, ᑕᒪᓐᓇ ᖁᔭᓐᓇᒦᕈᑎᒋᓪᓗᒍ ᐊᒻᒪᓗ ᐃᒃᓯᕙᐅᑖᖅ 
ᖁᔭᓐᓇᒦᖅᐸᒋᑦ ᐃᓂᖃᕐᑎᑦᓯᐊᕈᓐᓇᕋᒃᑎᒍ ᑕᒡᕙᓂ ᐊᐱᖅᓱᖅᑕᐅᓂᕐᑎᓐᓂ.  
 
ᐃᒃᓯᕙᐅᑕᖅ: ᐄ, ᑕᕙᓃᓛᖕ Human Resourcesᑯᓐᓂᒃ ᐱᓕᕆᐊᖃᕐᓂᐊᕐᓕᕐᒥᒐᑦᑕ ᑕᕝᕙᓃᖏᓐᓇᕐᓗᓯ 
ᐅᖃᐅᓯᒃᓴᓯ ᐱᔪᒪᓐᓂᕈᑦᓯ ᐅᖃᐅᓯᕆᕙᒌᕈᓐᓇᓕᖅᑕᕋᓗᐊᓯ, ᑕᐹᖅᔫᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐊᐃᔅᓯᐊᓂᓪᓚᖓᐃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ ᐅᑎᕐᒥᒐᑦᑕ. ᑕᐃᒪ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓗᐃ ᑕᐹᖅᔪᒃ, 
ᐅᖃᐅᓯᒃᓴᒥᓂᒃ ᐱᔭᕇᖁᓪᓗᒍ ᑎᓕᕙᕋ. ᒥᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᖅᑭᕐᓂᐊᕐᕆᐊᑦᓴᖅ ᖁᕕᐊᒋᑐᐃᓐᓇᕆᕙᒃᑲᐃᓛᒃ 
ᑮᓇᐅᔭᖅᑐᕈᑎᒋᓂᐊᖅᑕᕗᓐ ᐊᒻᒪᓗ  ᖃᓄᖅ ᐊᐅᓚᓂᖃᕐᓂᐊᕐᒪᖔᑦᑕ ᐃᖅᑲᓇᐃᔭᖅᑐᓕᕆᔨᒃᑯᓐ. ᑕᕝᕙᓂ 2006-
07 ᐊᑐᖅᑎᓪᓗᒍ.  
 
ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐ ᑮᓇᐅᔭᓂᒃ ᓲᕐᓗ ᐊᑐᕐᓂᐊᖑᐊᖅᑕᒥᓂᒃ ᓇᓗᓇᐃᕆᓯᒪᒻᒪᑕ $18 
ᒥᓕᐊᓐᑖᓚᔅᓂᒃ. ᑖᓐᓇ ᐅᓄᖅᓯᒋᐊᕈᑎᖃᑉᐳᖅ ᐊᕐᕌᓂᓐᓂ, .06% ᐅᕝᕙᓘᓐᓃᓐ $123 ᑕᐅᓴᓂᒃ ᐊᕐᕌᓂ 
ᑮᓇᐅᔭᖅ̀ᑐᑎᒋᓚᐅᖅᑕᑎᓐᓂᒃ. ᑖᒃᑯᐊ ᐅᓄᖅᓯᒋᐊᖅᐹᓕᕈᑎᕗᓐ ᐱᑦᔪᑎᖃᓗᐊᖅᓯᒪᔪᓪᓕ ᑖᒃᑯᐊ 7-ᓂᒃ 
ᐃᖅᑲᓇᐃᔭᖅᑏᓐ ᑮᓇᐅᔾᔭᔅᓵᕆᕙᑦᑕᖏᓐ ᐊᑭᑦᑐᕆᐊᕆᐊᖃᓚᐅᕐᓂᖓᓄᑦ.  
 
ᐊᒻᒪᓗ ᐃᖅᑲᓇᐃᔭᖅᑎᖃᑉᐳᒍᓐ, ᐃᒃᓯᕙᐅᑖᖅ, 91-ᓂᑦ ᑖᒃᑯᐊᓄ 14-ᖑᔪᓐ ᐊᐅᓚᑦᑎᔨᐅᔪᓐ, ᐊᐅᓚᑦᑎᓂᕐᒧᓐ 
ᐃᓕᓐᓂᐊᕐᐸᓪᓕᐊᔪᓐ ᐊᑦᔨᒌᖏᑦᑐᓂ ᐊᕕᑦᑐᖅᓯᒪᔪᓂᓗ ᒐᕙᒪᒃᑯᓐ ᐱᓕᕆᕝᕕᖏᓐᓃᑦᑐᑎᒃ. ᑕᒪᓐᓇ ᐃᓱᒪᒋᓪᓗᒍ 
ᑮᓇᐅᔭᐃᓐ ᓲᕐᓗ ᐃᓱᒪᔅᓲᑕᐅᓗᐊᖏᓐᓂᖏᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐ ᑕᒪᒃᑯᓄᖓ 
ᓲᕐᓗ  ᐋᖅᑭᒋᐊᖅᓯᒪᒃᑲᓂᖅᑐᑦ ᑮᓇᐅᔭᐃᓐ ᑖᒃᑯᐊ ᐱᓯᒪᔭᖏᓐ ᖃᓄᖅ  ᐋᖅᑭᑲᓐᓂᕈᓐᓇᕐᒪᖔᑕ. ᐱᓗᐊᖅᑐᒥᒃ 
ᑕᕝᕙᓂ ᓇᓗᓇᐃᖅᑕᐅᓯᒪᔪᓐ ᐱᓇᓱᐊᖅᑕᕗᓐᓂ ᐊᒻᒪᓗ ᑖᒃᑯᐊ ᐊᑐᕆᐊᖃᖅᓯᒪᔭᕗᓐ ᐊᖏᕈᑎᒋᓯᒪᔭᕗᓐ Article 
23 ᐃᓛᒃᑰᖓᔪᓂ 23-ᒥ ᓄᓇᕗᑦ ᓄᓇᑖᕈᑎᒥᓂᖏᑕ ᓇᓗᓇᐃᖅᓯᒪᓂᖏᓐᓂ. 
 
ᑐᕌᒐᖃᕋᓱᑉᐳᒍᑦ ᑕᒪᒃᑯᓂᖓ ᐱᓕᕆᐊᕐᕆᓂᐊᖅᑐᓂᒃ, ᐱᔨᑦᑎᕋᕐᓂᐅᓂᐊᖅᑐᓂᓪᓗ ᑕᒪᒃᑯᓂᖓ ᓄᓇᕗᒻᒥᐅᓂᒃ 
ᐃᑲᔫᑕᐅᔪᓐᓇᓂᐊᖅᑐᓂᒃ ᑕᐅᕗᖓ ᓯᕗᓂᕆᓂᐊᖅᑕᑎᓐᓄᑦ. ᒪᓐᓇ ᐊᒃᓱᕉᑎᒌᓐᓇᓂᐊᖅᑕᕗᓐ, ᐃᒃᓯᕙᐅᑖᖅ, ᑖᒃᑯᐊ 
ᓲᕐᓗ ᒐᕙᒪᒃᑯᓐᓄᓐ ᐃᖅᑲᓇᐃᔭᖅᑎᐅᔪᓐ ᐃᓄᐃᓐ ᐅᓄᖅᓯᕚᓪᓕᕈᓐᓇᖁᓪᓗᒋᑦ ᑖᒃᑯᓇᓐᖓᓕᒫᖅ ᐊᕕᑦᑐᖅᓯᒪᔪᓂ 
ᐃᖅᑲᓇᐃᔭᖅᕕᓕᒫᓂ. ᐃᑲᔪᖅᓱᕈᓐᓇᖁᓪᓗᒋᑦ 56-ᐳᓴᓐᖑᑎᑦᑎᓇᓱᐊᕐᓂᕐᒧᓐ ᐃᓄᐃᑦ ᐃᖅᑲᓇᐃᔭᖅᑐᑦ ᒫᑦᓯ 31, 
2010 ᑎᑭᓚᐅᖅᑎᓐᓇᒍ. 
 
ᐊᖏᕈᑎᖃᖅᓯᒪᒐᑦᑕ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᕙᑦᑐᓄᓐ ᐊᐅᓚᑦᑎᔨᐅᕙᑦᑐᓄᓪᓗ ᑕᒪᒃᑯᐊ 
ᐱᐅᓯᕙᓪᓕᐊᖏᓐᓇᕆᐊᖃᒻᒪᑕ, ᐊᔪᕈᓐᓃᐸᓪᓕᐊᔭᕆᐊᖃᕐᓂᐊᕐᒪᑕ. ᑕᒪᒃᑯᓂᖓ ᐱᔨᑦᑎᕋᕐᓂᕆᕙᑦᑕᕗᓐ, ᓲᕐᓗ 
ᐱᔨᑦᑎᕋᑦᑎᐊᕈᓐᓇᖁᓪᓗᑕ.  
 



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᑦᑑᓂᖓᓄᑦ ᐃᖅᑲᓇᐃᔭᕐᓂᕐᒧᓐ ᐃᓕᓐᓂᐊᕐᑎᑦᑎᕙᓪᓕᐊᓂᖅ ᐃᖅᑲᓇᐃᔭᖅᓯᓐᓈᓐ ᐊᒻᒪᓗ ᑕᒪᒃᑯᓄᖓ 
ᐱᔨᑦᑎᕋᕐᓂᕐᒧᓐ ᑖᒃᑯᐊ ᐊᒃᓱᕉᑎᒌᓐᓇᓂᐊᖅᑐᑎᒍᓐ. ᑕᐃᒪᐃᑦᑑᓂᖓᓄᑦ ᐸᕐᓇᐅᑎᖃᖅᓯᒪᕗᓐ 
ᖃᓄᖅᑑᕈᑎᒋᓂᐊᖅᑕᑎᓐᓂ. ᑖᒃᑯᓇᓂ ᖃᓄᖅᑑᕈᑎᒋᓯᒪᔭᑦᑎᓐᓂᒃ ᐅᑯᐊᖑᒻᒪᑕ. ᓲᕐᓗ ᐃᖅᑲᓇᐃᔭᔅᓯᓐᓈᑦ 
ᐃᓕᓐᓂᐊᖅᑎᑕᐅᕙᓪᓕᐊᓂᖅ. ᐅᓄᖅᑐᓪᓗ ᐃᓄᐃᓐᓇᑐᓪᓗ ᐅᖃᐅᓯᕐᒥᒃ ᐃᓕᓐᓂᐊᕐᑎᑦᑎᓂᖅ ᐊᒻᒪᓗ ᒫᓐᓇ 
ᐱᕙᓪᓕᐊᓪᓚᕆᒃᑲᑦᑕ ᑕᒪᒃᑯᐊ ᓲᕐᓗ ᐃᖅᑲᓇᐃᔭᖅᑎᒋᔭᕗᓐ ᖃᓄᐃᓕᐅᖅᐸᓪᓕᐊᒻᒪᖔᑕ ᐊᕕᑦᑐᖅᓯᒪᔪᓂ ᑖᒃᑯᐊ 
ᖃᐅᔨᒪᕚᓪᓕᕈᑎᒃᓴᕆᓂᐊᖅᑕᑎᓐᓂᒃ ᑕᒪᓐᓇ ᐋᖅᑭᒃᓯᒪᓂᐊᕐᒪᓐ.  
 

ᐃᓄᓐᓄᑦ ᑐᕌᖓᔪᓂᒃ ᐃᓛᒃ, ᐃᖅᑲᓇᐃᔭᖅᑎᒃᓴᓄ ᒐᕙᒪᒋᔭᑦᑎᓐᓄᑦ ᒫᓐᓇ ᐋᖅᑭᒋᐊᒃᑲᓐᓂᕋᓱᐊᕐᒪᑕ ᑖᒃᑯᐊ ᓲᕐᓗᒃ 
ᑕᐅᑐᑦᑐᑎᒍ ᖃᓄᕐᓕ ᓄᓇᕗᑦ ᒐᕙᒃᑯᖏᑦᑕ ᐋᖅᑭᒃᓯᒪᓂᕆᓂᐊᖅᑕᖓ ᐅᔾᔨᕆᓇᓱᐊᖅᖢᒍ. ᑕᐃᒪᐃᑦᑑᓂᖓᓄᑦ 
ᓇᓗᓇᐃᖅᓯᒪᑦᑎᐊᖅᑐᓂᒃ ᐸᕐᓇᐅᑎᒋᓂᐊᖅᑕᑦᑎᓐᓂᒃ ᖃᓄᖅᑑᕈᑎᒋᓂᐊᖅᑕᑦᑎᓐᓂᒃ ᐃᓄᐃᑦ 
ᐅᓄᖅᓯᕚᓪᓕᕈᓐᓇᖁᓪᓗᒋᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᑕᐃᓐᓇ ᒪᓕᒃᖢᒍ ᐃᓛᒃᑰᖓᔪᖅ 23 
ᓄᓇᑖᕋᓲᐊᑎᐅᑉ ᐃᓗᐊᓂ.  
 

ᓱᓕᒃᑲᓐᓂᖅ ᑕᒪᓐᓇᐃᓛᒃ ᐊᒃᓱᕉᑎᒋᓂᐊᕐᒥᒐᑦᑎᒍ ᓱᓕ ᐊᑭᓕᖅᑕᐅᑎᑦᑎᓇᓱᐊᕐᓂᖅ ᐃᓄᖕᓄᑦ 
ᐃᖅᑲᓇᐃᔭᕐᓂᐅᓇᔭᖅᑐᖅ ᑖᒃᑯᐊ ᐊᕕᒃᑐᖅᓯᒪᓂᐅᔪᑦ ᐱᓕᕆᒃᑲᓐᓂᖅ-ᐱᓕᕆᖃᑎᒋᒃᑲᓐᓂᕈᒪᒻᒪᕆᑉᐸᕗᑦ 
ᖃᓄᖅᑑᖃᑎᒋᒃᑲᓐᓂᕈᒪᒻᒪᕆᒃᐸᕗᑦ ᑕᒪᒃᑯᐊ ᓲᕐᓗ ᐱᓕᕆᐊᕆᓇᓱᐊᕐᓂᐊᖅᑕᕗᑦ ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ 
ᐃᑲᔪᖃᑎᒌᓐᓂᒃᑯᑦ ᑲᒪᒋᓇᔭᖅᑕᕗᑦ.  
 

ᐃᒻᒪᖃ 30-ᐳᓴᓐᑎ ᐅᕝᕙᓘᓐᓃᑦ $5.4 ᒥᓕᐊᓐ ᑮᓇᐅᔭᖅᑑᑎᒋᓂᐊᖅᑕᕗᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ 
ᑐᕌᖓᔾᔪᑎᖃᕐᒪᑦ ᐃᓄᓐᓄᑦ ᐅᓄᖅᓯᕚᓪᓕᕈᓐᓇᕋᓱᐊᕈᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂ 
ᐃᓕᓐᓂᐊᕐᓂᒃᑯᓪᓗ ᐊᒻᒪᓗ ᐃᖅᑲᓇᐃᔮᖑᔪᐃᑦ ᐃᑲᔪᖅᑕᐅᔾᔪᑎᒃᓴᖏᑦᑕ ᐊᔾᔨᒌᙱᑦᑐᓂᒃ, ᑖᒃᑯᐊ ᐃᓱᒪᒋᓗᒋᑦ. 44-
ᐳᓴᓐᑎ ᐅᕝᕙᓘᓐᓃ $7.9-ᒥᓕᐊᓐ ᑮᓇᐅᔭᖅᑑᑎᒋᓇᔭᖅᑕᕗᑦ ᑐᕌᖓᓂᐊᕐᒪᑦ ᐊᐅᓚᑦᑎᑦᑎᐊᕋᓱᖕᓂᕐᒥᒃ 
ᐊᐅᓚᑦᑎᑦᑎᐊᕋᓱᐊᖕᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᖅᑖᕋᓱᐊᕐᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᐸᐸᑦᑎᓇᓱᐊᕐᓂᕐᒥᒃ 
ᓲᕐᓗ ᑕᕝᕙᓂ ᐃᖅᑲᓇᐃᔭᖅᑎᐅᖏᓐᓇᖁᓪᓗᒍ. ᓱᓕ ᕿᒥᕐᕈᓂᐊᖅᑐᒍᑦ ᖃᓄᒃᑲᓐᓂᐊᕐᔪᒻᒥᒃ ᐋᖅᑭᒃᓯᒪᒍᑦᑕ ᑕᒪᒃᑯᐊ 
ᐱᕚᓪᓕᕈᓐᓇᕋᔭᕐᒪᖔᑕ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐊᒻᒪᓗ ᐱᓗᐊᖅᑐᒥᒃ ᑕᒪᒃᑯᐊ 
ᐃᖅᑲᓇᐃᔭᓚᐅᐱᓪᓚᑐᐃᓐᓇᕐᓂᐊᖅᑐᑦ ᖃᓄᖅ ᐊᐅᓚᓂᖃᖅᐸᑕ ᐊᑲᐅᓂᖅᐹᖑᓇᔭᕐᒪᖔᑕ.  
 

ᑖᒃᑯᐊ ᐱᓕᕆᕝᕕᒋᔭᕗᑦ ᐃᓛᒃ ᑖᓐᓇ Department-ᒋᔭᕗᑦ ᐱᕙᓪᓕᐊᖏᓐᓇᖃᑦᑕᕐᒪᑕ 
ᐃᖅᑲᓇᐃᔭᖅᑎᑖᕋᓱᐊᖅᖢᑎᑦ. ᐊᒻᒪᓗ ᑕᒪᒃᑯᐊ ᐊᑐᖅᑕᐅᔭᕆᐊᓖᑦ ᐊᑐᐊᒐᐃᑦ ᓲᕐᓗᒃ ᓇᓗᓇᐃᖅᓯᒪᖃᑦᑕᖅᑐᑦ 
ᐃᓱᒫᓘᑕᐅᕙᒃᑐᑦ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕋᔭᕐᒪᖔᑕ ᐊᒻᒪᓗ ᐱᓗᐊᖅᑐᒥᒃ ᑲᙳᓇᙱᑦᑐᒃᑯᑦ 
ᑕᑯᒃᓴᐅᑦᑎᐊᖅᑐᒃᑯᑦ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ ᑕᒪᓐᓇ ᓲᕐᓗ 
ᐊᐅᓚᓇᓱᐊᓪᓚᕆᒃᑲᑦᑎᒍ ᑐᙵᕕᖃᕐᓂᐊᖅᑎᓪᓗᒋᑦ ᑖᔅᓱᒥᖓ ᐊᑐᐊᒐᕆᔭᑦᑎᓐᓂᒃ ᑭᒃᑯᑦ ᓯᕗᒡᒍᔾᔭᐅᓗᑎᑦ 
ᐃᖅᑲᓇᐃᔭᖅᑎᑖᕆᓇᓱᒋᐊᖃᕐᓂᖏᓐᓄᑦ ᓇᓗᓇᐃᒃᑯᑕᓕᒃ Priority Hiring Policy. ᑖᒃᑯᓄᖓ 
ᐃᖅᑲᓇᐃᔭᖅᑎᑖᕋᓱᖕᓂᖅ ᓄᓇᑖᖅᓯᒪᔪᓂᒃ ᐊᑎᖃᖃᑕᐅᑐᐊᖅᐸᖅ.  
 

ᑕᒪᓐᓇ ᑲᔪᓯᖏᓐᓇᕐᓂᐊᖅᑕᒍᑦ ᐃᖅᑲᓇᐃᔭᖅᑎᕗᑦ ᐃᑲᔪᕈᓐᓇᖁᓪᓗᒋᑦ ᑕᒪᒃᑯᓄᖓ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ, ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ, 
ᓯᓚᒃᑐᓴᕐᕕᒻᒧᑦ ᐃᖅᑲᓇᐅᔭᖅᑎᐅᔪᓄᑦ. ᐊᒻᒪᓗ ᑐᓴᐅᒪᑎᓐᓂᐊᖅᐸᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑕᒪᒃᑯᓂᖓ 
ᐊᑐᐊᒐᕆᔭᑦᑎᓐᓂᒃ ᐊᑐᖅᑕᐅᔭᕆᐊᓕᓐᓂᒃ ᐃᖅᑲᓇᐃᔭᖅᑎᑖᕋᓱᖕᓂᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ. 
 

ᐃᓕᓐᓂᐊᖅᑐᓄᑦ ᐃᓕᓴᖅᑐᓄᓂᓛᒃ ᓄᖅᑲᖓᓚᐅᐱᓪᓚᓐᓂᖏᓐᓂᒃ ᐃᖅᑲᓇᐃᔭᓚᐅᐱᓪᓚᒍᓐᓇᖁᓪᓗᒋᑦ 950-
ᑕᐅᓴᓐᓂᒃ ᓇᓗᓇᐃᖅᓯᓯᒪᕗᒍᑦ ᐊᒻᒪᓗ ᐃᑲᔪᖅᓯᑕᐅᒍᒪᓂᐊᖅᑐᓪᓗ ᓇᓗᓇᙱᑦᖢᓂ ᐊᕕᒃᑐᖅᓯᒪᕕᐅᔪᓂᒃ 
ᓴᓇᕝᕕᓐᓂᒃ ᑕᐃᒪ ᐃᓕᓐᓂᐊᖅᓯᓐᓈᑦ ᐱᔭᐅᕙᓪᓕᐊᒻᒪᑕ ᐱᓕᒻᒪᒃᓴᑦᑕᐅᕙᓐᓂᐊᕐᒪᑕ ᓯᕗᓂᕆᓂᐊᖅᑕᑦᑎᓐᓂ ᑕᒫᓂ 
ᓄᓇᕘᒥ ᒪᒃᑯᑦᑐᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᒐᕙᒪᒃᑯᓐᓂ.  
 

ᑖᓐᓇᓕ ᐊᒥᐊᒃᑯᖓᑦ 4.7 ᒥᓕᐊᓐ ᐅᕝᕙᓘᓐᓃᑦ 26-ᐳᓴᓐᑎ ᑮᓇᐅᔭᖅᑑᑎᒋᓂᐊᖅᑕᕗᑦ ᑐᕌᖓᓂᐊᖅᑐᕐᓕ 
ᐃᖅᑲᓇᐃᔭᖅᑎᑦᑕ ᓲᕐᓗ ᖃᓄᖅ ᐋᓐᓂᐊᖅᑕᐃᒪᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᑕᒪᒃᑯᐊ ᐃᓱᒫᓘᑎᖃᕐᓂᐊᖅᑐᓂᒃ 
ᐊᑐᖅᑕᐃᓕᒪᑎᑦᑎᓂᕐᒧᑦ ᐃᖕᒥᓐᓄᓪᓕ ᐃᖅᑲᓇᐃᔭᖃᑎᒌᑦᑎᐊᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᑕᒪᒃᑯᓄᖓᓗ 
ᖃᓄᐃᓕᐅᖅᐸᓪᓕᐊᒻᒪᖔᑕ ᐃᖅᑲᓇᐃᔮᒃᓴᐅᔪᑦ ᓇᓗᓇᐃᒃᑯᑕᒃᓴᑦᑎᓐᓂᒃ. ᐃᓛᒃ 
ᖃᐅᔨᕚᓪᓕᕈᑎᒃᓴᕆᓂᐊᖅᑕᑦᑎᓐᓂᒃ. ᑕᒪᒃᑯᓂᖓ ᑲᔪᓰᓐᓇᖅᐳᖅ ᐃᖅᑲᓇᐃᔭᖅᑎᒋᔭᕗᑦ ᑕᒪᒃᑯᓄᖓ 
ᐊᑦᑕᓐᓇᖅᑐᒦᑦᑕᐃᓕᒪᑎᑦᑎᓂᕐᒧᑦ, ᐃᓕᓐᓂᐊᖅᑎᑦᑎᖃᑦᑕᖅᑐᓪᓗ ᑕᒪᒃᑯᐊᓗ ᓲᕐᓗ ᐋᖅᑭᒃᐸᓪᓕᐊᓇᓱᐃᓐᓇᖅᐳᒍᑦ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᒋᔭᕗᑦ ᐃᖅᑲᓇᐃᔭᕐᕕᒋᔭᖏᑦ ᑕᒪᒃᑯᐊ 
ᖁᐊᖅᓵᕐᓇᖅᑐᒦᙱᒃᑲᓗᐊᕐᒪᖔᑕ ᑕᒪᓐᓇ ᐃᓱᒪᒋᔭᕆᐊᖃᕋᑦᑎᒍ.  
 



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᑐᒥᖓ ᐊᕐᕌᒍᕆᔭᑦᑎᓐᓂ ᒫᓐᓇ ᐋᔩᖃᑎᒌᑉᐸᓪᓕᐊᓂᐊᓕᕐᒥᒐᑦᑕ ᐊᖏᖃᑎᒋᓇᓱᐊᕐᓗᑎᒍ ᑖᒃᑯᐊ ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ, Nunavut Employees Union, ᓄᓇᕗᒻᒥ ᐊᖏᕈᑎᒋᓯᒪᔭᕗᓐ 
ᐃᓱᓕᒃᕕᖃᕐᓂᐊᕐᒪᓐ ᓯᑎᕙ 30, 2006-ᐸᖑᓕᖅᐸᓐ.  
 

ᒫᓐᓇ ᕿᒥᕐᕈᕙᓪᓕᐊᒐᑦᑕ ᑕᒪᒃᑯᓂᖓ ᓲᕐᓗ ᓄᓇᕗᒻᒥᐅᓄᑦ ᐱᔨᑦᑎᕋᖅᑕᐅᔭᕆᐊᖃᕐᓂᖏᓐᓄᑦ ᑖᒃᑯᐊᓗ ᒪᓕᒐᖅ 
ᑖᓐᓇ ᐱᐊᓂᓐᓂᐊᕐᕋᓱᒋᔭᕗᓐ ᐅᑭᐊᒃᓵᒥ 2006-07. ᑖᒃᑯᓇᓂ ᓇᓗᓇᐃᖅᓯᒪᓂᐊᖅᑐᑦ ᑐᕌᒐᖏᓐ, ᐊᑐᐊᒐᖏᓐ, 
ᐊᒻᒪᓗ ᖃᓄᖅ ᐊᐅᓚᓂᖃᕋᔭᒻᒪᖔᑲ ᓄᓇᕗᑦ ᒐᕙᒪᒃᑯᓐ. ᐊᑐᓕᖅᑎᑦᑎᓇᓱᐊᖅᑕᕗᓐ ᐱᖃᑎᒋᔭᖓᓂ ᑖᒃᑯᓇᓂ 
ᐃᖅᑲᓇᐃᔭᕐᓂᕐᒧᓐ, ᖃᕋᓴᐅᔭᒃᑯᓐ ᓇᓗᓇᐃᒃᑯᑕᐅᕙᑦᑐᓐ, ᑮᓇᐅᔭᖅᑖᕆᕙᑦᑕᖏᓐᓂ, ᖃᓪᓗᓈᑎᑐᑦ 
ᑕᐃᔭᐅᖃᑦᑕᖅᑐᖅ Human Resources Information Payroll Services. ᑕᒪᓐᓇ ᐅᑭᐅᖅ 2007-ᐸᒥ 
ᐱᒋᐊᕐᓂᐊᕐᒃᒪᓐ. ᑕᒪᓐᓇᓗᐃᓛᒃ ᖃᐅᔨᒪᓇᓱᐊᖏᓐᓇᓂᐊᖅᑕᕗᓐ ᐃᖅᑲᓇᐃᔮᒃᓴᐃᑦ 
ᓇᓗᓇᐃᖅᓯᒪᓂᕆᖃᑦᑕᖅᑕᖏᑦ ᐃᓚᐅᔭᕆᐊᖃᖅᓯᒪᓂᕋᖃᑦᑕᖅᑐᓐ. ᑕᒪᒃᑯᐊ ᐃᓛᓐᓂᒃᑯᑦ ᐅᖓᑎᓗᐊᖅᔪᐊᖓᓄᑦ 
ᐊᔪᓐᖏᑦᑕᕆᐊᖃᕐᓂᕋᐃᓯᒪᖃᑦᑕᕐᒪᑕ ᒫᓐᓇ ᕿᒥᕐᕈᓇᓱᐊᕐᕋᑦᑎᒍ ᑕᒪᒃᑯᐊ ᓲᕐᓗ ᐅᖓᑎᓗᐊᖅᔪᐊᖓᓄᑦ 
ᐊᔪᓐᖏᖑᑦᑕᕆᐊᖃᓕᕈᑕᐅᒍᓐᓇᖅᑐᓐ. ᓲᕐᓗ ᐲᖅᔪᒥᕙᓪᓕᐊᔪᓐᓇᖁᓪᓗᒋᑦ. ᐊᒻᒪᓗ ᑕᐃᓐᓇ ᐃᑉᐱᒋᓗᐊᕐᕋᑦᑎᒍ 
ᖃᓄᖅ ᑕᒪᒃᑯᐊ ᐃᖅᑲᓇᐃᔮᒃᓴᐃᓐ ᓇᓗᓇᐃᖅᑕᐅᓯᒪᓂᖏᑦ ᐃᓄᐃᑦ ᐃᓕᖅᑯᓯᖏᓐᓂᓪᓗ ᐅᖃᐅᓯᖏᓐᓄᓪᓗ 
ᐊᑐᓕᖅᔫᒥᒍᓐᓇᕐᒪᖔᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᕖᓐ. 
 

ᐃᒃᓯᕙᐅᑖᖅ, ᑕᒪᒃᑯᐊ ᐱᓕᕆᕝᕕᒋᔭᕗᓪᓗ ᐱᔨᑦᑎᕋᖅᕕᒋᔭᕗᓪᓗ ᑕᕝᕙᓂ ᐃᑲᔪᖅᓯᒥᒪᒻᒪᕆᒻᒪᑕ ᑖᒃᑯᓇᓂ ᓲᕐᓗ 
ᓇᓗᓇᐃᖅᑕᐅᓯᒪᔪᓂ ᐱᓇᓱᐊᖅᑕᕗᓐ ᑖᒃᑯᐊ ᐅᖃᖅᓯᒪᒻᒪᑕ ᐃᑉᐱᒍᓱᓐᓂᒥᓐᓂᒃ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᓐ 
ᑖᒃᑯᐊ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐ.  
 

ᑕᒪᓐᓇ ᑲᔪᓯᑦᑎᐊᕐᓂᐊᖅᐸᓐ ᐊᒻᒪᓗ ᑕᒪᑐᒥᖓ ᐱᓕᕆᓇᓱᒃᑎᐊᕐᓂᐊᕐᑐᐊᕈᑦᑕ ᐱᔨᑦᑎᕋᕐᓂᐅᖃᑦᑕᖅᑐᒥᒃ ᐊᒻᒪᓗ 
ᑕᒪᒃᑯᓂᖓ ᐃᖅᑲᓇᐃᔭᖅᑎᒋᔭᑦᑎᓐᓂᒃ ᒐᕙᒪᒃᑯᓐ ᐃᖅᑲᓇᐃᔭᖅᑎᓐ ᐃᓛᒃ ᐊᕕᑦᑐᖅᓯᒪᓂᖏᓐᓂᒃ 
ᑕᐃᒪᓐᓇᐃᑦᑑᓂᖓᓄᑦ ᑖᒃᑯᐊ ᓲᕐᓗ ᓇᓗᓇᐃᖅᓯᒪᔪᒥᒃ ᑮᓇᐅᔭᖅᑑᑎᒋᒐᔭᓐᖑᐊᖅᑕᕗᓐ ᑖᒃᑯᐊ 
ᐊᖏᖅᑕᐅᔾᔪᑎᒋᓂᐊᖅᑕᖏ ᑕᒪᒃᑯᓂᖓ ᐱᓕᕆᑦᑎᐊᕐᕈᓐᓇᕋᔭᕋᑦᑕ ᑮᓇᐅᔭᖅᑑᑎᒋᓂᐊᖅᑕᑎᓐᓂᒃ.  
 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐅᖃᐅᓯᕆᔭᒃᑲ ᐊᒻᒪᓗ ᐊᐱᖅᑯᑎᒃᓴᖃᕝᕕᐅᕙᑉᐸᑕ, ᑭᐅᓇᓱᕈᓘᔭᕐᓂᐊᕐᕆᕗᖓ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑕᐃᒪ ᐃᒃᓯᕙᐅᑕᐅᖃᑕᐅᔪᖅ ᒐᕙᒪᒃᑯᓐ ᐊᐅᓚᓂᖏᓐᓄ 
ᐅᖃᐅᓯᒃᓴᖃᑉᐹ, ᒥᔅᑕ. ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᐅᖃᕆᐊᑦᓴᖅ 2006-07 ᑮᓇᐅᔭᓄᑦ ᐊᑐᖅᑐᒃᓴᓄᓐ 
ᐸᕐᓇᒍᑕᐅᔪᒥᓪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 

ᑲᑎᒪᔨᕋᓛᖑᔪᓐ ᑖᒃᑯᐊ 2006-07 ᑮᓇᐅᔭᐃᓐ ᐊᑐᖅᑐᒃᓴᐃᓐ $18 ᒥᓕᐊᓐ 19 ᑕᐅᓴᓐᖑᒻᒪᑕ. ᑖᒃᑯᐊ 
ᑭᒡᒐᖅᑐᐃᔪᑦ 66-ᐳᓴᒻᒥᒃ ᐊᒥᓱᕈᕆᐊᖅᑐᑦ ᐱᒋᐊᓐᖓᐅᑎᒋᓚᐅᖅᑐᓐ 1999-2000 ᑮᓇᐅᔭᓂᒃ ᐊᑐᕈᑎᒃᓴᓂ, $10 
ᒥᓕᐊᓐ 836 ᑕᐅᓴᓐᖑᓚᐅᖅᑐᑦ ᐊᒻᒪᓗ 4.5 ᐳᓴᓐ ᐊᒥᓱᕈᕆᐊᖅᑐᓂ 2005-06 ᐋᖅᑭᒋᐊᖅᑕᐅᓯᒪᔪᓂ 
ᐊᑐᖅᑐᒃᓴᐅᔪᓂ. 
 

ᑖᒃᑯᐊᓗ ᑲᑎᒪᔨᕋᓛᖑᔪᓐ ᖃᐅᔨᓯᒪᔪᓐ ᓄᓇᕗᑦ ᒐᕙᒪᒃᑯᖏᑕ ᑖᒃᑯᐊ ᐃᓐᓄᒃᓯᒪᖏᑦᑐᑦ 20-ᐳᓴᓐᖑᒪᓐ ᑕᐃᒫᒃ 
ᐊᑕᐅᓯᖅ ᑕᓪᓕᒪᐅᑉᐸᑕ ᐃᖅᑲᓇᐃᔮᓄᑦ ᐃᓐᓄᒃᓯᒪᕙᓐᖏᑦᑐᓐ 36-ᐳᓴᓐ ᑖᒃᑯᐊ ᐃᖃᓗᓐᓃᑦᑐᑎᒃ 
ᐃᓐᓄᒃᓯᒪᖏᑦᑐᓐ. 284-ᖑᓪᓗᑎᒃ ᐃᓐᓄᒃᓯᒪᖏᑦᑐᓐ.  
 

ᐊᒻᒪᓗ ᐊᓯᖏᓐ ᓄᓇᓕᐅᔪᓐ ᐃᓐᓄᒃᓯᒪᖏᑦᑐᖁᑎᖃᒻᒥᔫᒐᓗᐊᓐ ᔮᓄᐊᕆ 2000-ᒥ ᓄᓇᕗᒻᒥᓕᒫᖅ ᑖᒃᑯᐊ 
ᐃᓐᓄᒃᓯᒪᖏᑦᑐᑦ 25-ᐳᓴᒻᒦᓚᐅᕐᖓᓐ ᑭᓯᐊᓂ ᓇᓗᓇᕈᔪᑉᐳᖅ ᑲᑎᒪᔨᕋᓛᓄᑦ ᑖᒃᑯᐊ 
ᖃᑦᑏᓐᓇᕈᑉᐸᓪᓕᐊᓂᐊᕐᒪᖔᑕ 10-ᐳᓴᓐᒧᓐ ᒫᓐᓇᒫᒃᑯᓐ ᐃᓐᓄᒃᓯᒪᖏᑦᑐᓄᑦ ᐃᖅᑲᓇᐃᔮᓄᑦ.  
 

ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᓐ ᐅᖃᖅᓯᒪᕗᓐ ᓄᓇᕗᒻᒥ ᐱᓕᕆᕕᐅᔪᓐ 2006-07-ᐸᒥ ᐃᖅᑲᓇᐃᔮᖑᔪᓄᓐ 
ᑖᒃᑯᐊᓗ ᓱᓕ ᐃᓐᓄᒃᓯᒪᕙᓐᖏᒻᒪᑕ ᖃᐅᔨᒪᓪᓗᑕᓗ ᑖᒃᑯᐊ ᐱᓕᕆᕕᐅᔪᓐ ᓄᓇᕗᑦ ᒐᕙᒪᒃᑯᖏᓐ 
ᑲᒪᒋᔭᕆᐊᖃᑦᑕᖏᓐ ᖃᐅᔨᓴᖃᑦᑕᓂᕐᒧᓐ ᓇᓗᓇᐃᒃᑯᓯᑐᐃᓐᓇᕐᓂᕐᒧᓐ.  
 

ᑲᑎᒪᔨᕋᓛᓗ ᐃᓱᒫᓘᒍᑎᖃᑉᐳᓐ ᑕᒪᒃᑯᐊ ᓄᓇᕗᒻᒥ ᐃᖅᑲᓇᐃᔮᖑᔪᓐ ᐊᖓᔪᖅᑳᖃᕝᕕᐅᔪᓂ ᑖᒃᑯᐊ ᐃᓚᖏᓐ 
ᐊᖓᔪᖅᑳᕆᔭᐅᖏᑦᑐᓄᑦ  



ᕿᑎᖅᑰ, ᕕᕝᕗᐊᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓅᔪᓄᑦ ᐊᓪᓚᕕᒻᒥᐅᑕᑐᐃᓐᓇᐅᔪᓄᑦ ᐆᑦᑑᑎᒋᓗᒍ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᕐᒧᓐ 
ᐅᓂᒃᑳᒧᓐ ᔮᓐᓄᐊᕆ 2000, 233 ᕿᑎᖓᓃᑦᑐᑦ ᐊᖓᔪᖅᑳᐸᓘᓂᕋᖅᑕᐅᓚᐅᕐᒪᑕ 432-ᒧᑦ ᑎᑭᓯᒪᓕᕐᒥᔪᑦ 85%-
ᒥᑦ ᐊᒥᓱᕈᕆᐊᖅᑐᑎᑦ. 
 
ᑕᒪᒃᑯᐊᓗ ᐊᓪᓚᕕᒻᒥ ᐃᑲᔪᖅᑎᐅᖃᑦᑕᕐᑐᑦ ᖃᑦᑏᓐᓇᕈᕆᐊᖔᖅᑐᑎᑦ 15%-ᐸᓗᒻᒥ. ᐃᒪᐃᖃᑦᑕᕐᓯᒪᒻᒪᑕ 
ᐃᓱᒫᓘᒍᑕᐅᖃᑦᑕᕐᓯᒪᒻᒥᔪᑦ ᑕᒪᒃᑯᐊ ᐊᑐᖃᑦᑕᕐᓂᖏᓐᓂ ᐃᖅᑲᓇᐃᔭᑲᐃᓐᓇᑐᐃᓐᓇᓂᐊᖅᑐᓂᑦ ᐊᒻᒪᓗ 
ᐃᑲᔪᖅᑐᐃᒐᓗᐊᖅᑯᒍᑦ ᑕᒪᒃᑯᐊ ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓗᑎᑦ. 
 
ᑕᒪᒃᑯᐊ ᐃᓄᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᑦᑎᕙᓪᓕᐊᓗᑎᑦ ᐊᒻᒪᓗᑦᑕᐅᖅ ᐃᓄᐃᑦ 
ᐃᖅᑲᓇᐃᔮᖃᖅᑕᕐᓂᖏᓐᓂᑦ ᒐᕙᒪᒃᑯᖏᓐᓂᑦ 45%-ᒦᒪᔅᓱᓕ ᐊᒻᒪᓗ ᑲᑎᒪᔨᕋᓛᖑᔪᑦ ᐃᓱᒫᓘᒍᑎᖃᓚᐅᖅᑯᑦ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᖃᓗᓐᓂ 30%-ᑐᐃᓐᓇᐅᒻᒪ ᑕᐃᒪᓕ ᐱᖓᓱᑦ ᑕᕝᕙᖓ ᖁᓕᓂᑦ 
ᐃᖅᑲᓇᐃᔮᖑᔪᓂᑦ ᐃᖅᑲᓇᐃᔮᕆᔭᐅᕗᑦ ᐃᓄᓐᓄᑦ.  
 
ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᔪᑦ ᖃᐅᔨᓚᐅᕐᒥᔪᑦ ᑖᒃᑯᐊ ᐱᓕᕆᓂᐊᕐᓗᑎᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐱᖁᔭᕐᔪᐊᒧᑦ ᓄᑖᕐᖑᕐᓂᐊᕐᓗᓂ ᐊᒻᒪᓗ ᐱᔭᕆᐊᑭᓪᓕᑎᑕᐅᓯᒪᓗᓂ ᑖᒃᑯᓄᖓ ᑕᑯᔪᒪᓪᓗᑎ ᓄᓇᕗᒻᒥ 
ᑲᑐᔾᔨᖃᑎᒌ ᐊᒻᒪᓗ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓚᐅᖃᑕᐅᓂᖃᑦᑎᐊᓗᑎᑦ. 
 
ᐊᒻᒪᓗᑦᑕᐅᖅ ᖃᐅᔨᓚᐅᕐᒥᔪᑦ ᒥᓂᔅᑕᐅᔪᖅ ᐊᖏᖅᓯᒪᑦᑎᐊᕐᖓ ᑕᐃᒃᑯᓄᖓ ᐅᖃᖃᑦᑕᖅᑐᓄᑦ ᑐᓴᖅᑎᑦᑎᕙᑦᑐᓄᑦ 
ᑖᕝᕗᖓ ᐃᓚᓕᐅᔾᔭᐅᓯᒪᓗᓂ ᐱᓕᕆᐊ ᕿᒥᕐᕈᓇᕐᓂᕐᒧᑦ ᓴᖅᑮᓂᕐᒥᓪᓗ ᐋᖅᑭᑦᑕᐅᓂᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᓱᒪᒋᖃᓯᐅᑎᒻᒥᒐᑦᑎᒍ ᕿᒥᕐᕈᓂᕐᒥᑦ ᓴᖅᑮᓂᐊᕐᓗᑕ ᐃᒻᒥᓃᖅᑐᓂᑦ ᖃᐅᔨᓴᕐᓂᐊᖅᑐᓂᑦ 
ᑲᒥᓴᖑᔪᓂᑦ.  
 
ᐊᒻᒪᓗᑦᑕᐅᖅ ᐱᓕᕆᕕᐅᔪᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᓄᑦ ᓇᓗᓇᐃᖅᓯᓯᒪᒻᒪᑕ ᕿᒥᕐᕈᔾᔪᑎᐅᔪᓂᑦ 
ᐊᑲᐅᓐᖏᓕᐅᕈᑕᐅᔪᓂᑦ ᐸᕝᕕᓴᕐᓂᕐᒧᑦ ᐅᖃᐅᓯᕐᒧᑦ ᐊᑐᖅᑕᐅᓂᖓᓄᑦ ᐊᒻᒪᓗ ᖃᓄᖅ ᐱᓕᕆᔭᕆᐊᖃᕐᓂᖏᓐᓂ 
ᑕᒪᒃᑯᐊ ᐱᕙᓪᓕᐊᔭᕆᐊᖃᕐᐸᑦᑐᑦ.  
 
ᐊᒻᒪᓗ ᐋᖅᑭᒋᐊᕆᔪᒫᖅᑐᑕ ᐊᑐᐊᒐᐅᔪᓂᑦ ᑕᕝᕗᖓ ᑲᑎᒪᔨᐅᔪᓄᑦ ᐱᔭᕇᔭᖅᑕᐅᓚᐅᓐᖏᓐᓂᖏᓐᓂ 
ᒪᓕᒐᓕᐅᕐᕕᒻᒥ ᐊᒻᒪᓗ ᖃᐅᔨᓚᐅᕆᓪᓗᑕ ᑖᒃᑯᐊ ᐊᕐᕌᒎᑕᒫ ᐅᓂᒃᑳᖑᔪᑦ ᑲᒥᓯᓇᐅᔪᒧᑦ ᒪᑐᐃᖓᑦᑎᐊᓂᕐᒧᑦ 
ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ ᐊᖏᔪᖅᑲᐅᑕᐅᔪᑦ ᑕᔅᓱᒥᖓᑦᑕᐅᖅ ᖃᐅᔨᓴᖅᑕᐅᓂᖃᖃᑦᑕᕐᓗᑎᑦ 
ᒪᓕᒋᐊᖃᕐᓗᑎᑦ ᒥᓂᔅᑕᑎᑐᑦ ᒪᓕᒐᓕᐅᖅᑎᑎᑐᓪᓗ.  
 
ᐅᖃᐅᓯᓕᕆᓂᕐᒧᑦ ᐊᑐᖅᐸᓪᓕᐊᓂᕐᒧᓪᓗ ᐊᑐᐊᒐᐅᔪᒥᑦ ᑕᒪᒃᑯᐊ ᐅᖃᐅᓰᓐᓂ ᒪᕐᕉᓐᓂ ᐅᖃᕈᓐᓇᖅᑐᑦ 
ᐃᖅᑲᓇᐃᔭᖅᑎᓂᑦ ᐊᑭᓕᖅᑕᐅᖃᑦᑕᕐᓂᖏᓐᓄᑦ ᑕᒪᓐᓇ ᐊᑯᓂᑲᓪᓚᐅᔪᖅ ᑕᐃᒪᐃᓕᖓᓕᕐᒪ 
ᐋᖅᑭᓪᓚᕆᓚᐅᖅᓯᒪᒐᓂ ᑲᑎᒪᔨᕋᓛᖑᔪᓪᓗ ᖃᐅᔨᒍᒪᕗᑦ ᐊᑐᐊᒐᐅᔪᑦ ᑕᒪᒃᑯᐊ ᐃᓄᑦᑎᑐᑦ ᐅᖃᐅᓯᕐᒥᑦ 
ᐊᑐᖃᑦᑕᕐᓗᑎᑦ ᐃᖅᑲᓇᐃᔭᕐᕕᒻᒥ ᐱᓗᐊᖅᑐᒥ ᑕᒪᒃᑯᐊ ᑭᐅᔨᐅᖃᑦᑕᕐᑐᑦ ᐃᓄᓐᓄᑦ ᑐᓐᖓᓱᑦᑎᑦᑎᔨᐅᕙᑦᑐᑦ. 

ᐊᒻᒪᓗᑦᑕᐅᖅ ᐋᖅᑭᒋᐊᖅᓯᒪᔪᖅ ᓯᕗᓪᓕᐅᔾᔭᐅᔭᕆᐊᖃᕐᑐᓂ ᐃᖅᑲᓇᐃᔭᖅᑎᐅᓂᕐᒧᑦ ᓴᖅᑭᑕᐅᓚᐅᖅᑐ 
ᒪᓕᒐᓕᐅᕐᕕᒻᒥ ᓅᕖᕝᕙ 28, 2005 ᒥᓂᔅᑕᒧᑦ ᑖᒃᑯᐊ ᓄᓇᕗᑖᖃᑕᐅᓯᒪᔪᑦ ᐊᔪᓐᖏᓐᓂᖃᕈᑎᑦ ᐃᖅᑲᓇᐃᔮᒧᑦ 
ᓯᕗᓪᓕᐅᔾᔭᐅᒋᐊᖃᕐᒪᑕ. 
 
ᓰᑏᕝᕙ 2005 ᒥᓂᔅᑕᐅᔪᖅ ᐊᖏᓚᐅᕐᒥᔪᖅ ᐃᓕᖅᑯᓯᐅᖃᑦᑕᓂᐊᖅᑐᒥᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑕᒪᓐᓇ 
ᐃᓕᖅᑯᓯᐅᖃᑦᑕᓂᐊᖅᑐᖅ ᐃᓱᒪᖃᑦᑕᕆᐊᖃᕆᕗᖅ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᐅᔪᑦ 
ᓄᓇᕗᒻᒥᐅᖃᑕᐅᓗᑎᑦ ᐊᕐᕌᒍᒥ ᐊᑕᐅᓯᕐᒥ ᓄᓇᕗᒻᒦᓯᒪᒍᑎᑦ ᐊᓯᖏᓐᓂ ᓯᓚᑖᓂ ᐱᒋᐊᓚᐅᓐᖏᓐᓂᖏᓐᓂ.  
 
ᑕᒪᓐᓇ ᐊᓯᔾᔨᖅᓯᒪᓐᖏᓗᓂ ᑕᐃᒃᑯᐊ ᓯᕗᓪᓕᐅᔾᔭᐅᔭᕆᐊᖃᕐᑐᑦ ᑕᒪᓐᓇᑦᑕᐅᖅ ᓯᕗᓪᓕᐅᔾᔭᐅᔭᕆᐊᖃᕐᖓᑕ 
ᑕᐃᒃᑯᐊ ᓄᓇᑖᖃᑕᐅᓯᒪᔪᑦ. ᑕᒪᒃᑯᐊᓕ ᐃᖅᑲᓇᐃᔭᕐᕕᐅᔪᓂᑦ ᖃᓄᐃᓐᓂᖓᓂ ᐱᒻᒪᕆᐅᒥᒻᒪᑦ ᖁᕕᐊᓱᑦᑎᐊᕐᓗᑎᑦ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᓂᑦ ᐊᓯᔾᔨᖃᑦᑕᕐᖓᑕ 31%-ᒥᑦ 2000-ᒥ 18%-ᒧᑦ 2004-05-ᒥᑦ 
ᑕᒪᒃᑯᐊ ᐃᖅᑲᓇᐃᔭᕆᐊᓐᖐᓐᓇᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑲᐅᓐᖏᓕᐅᕈᑎᐅᒻᒪᑦ ᓇᓗᓇᕈᓐᓃᖅᑐᓂ  
 
ᐊᒻᒪᓗ ᑲᑎᒪᔨᕋᓛᖑᔪᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕙᓪᓕᐊᒻᒪᑕ ᐃᖅᑲᓇᐃᔭᕆᐊᖃᑦᑕᕐᓂᖏᓐᓄᑦ 
ᑕᒪᓐᓇ ᑲᒪᒋᔭᐅᓪᓗᓂ ᑕᐃᒪᓗ ᐊᐱᖅᑯᑕᐅᓚᐅᖅᑐᒥ ᒪᓕᒐᓕᐅᖅᑎᐅᔪᒧᑦ ᑕᒪᒃᑯᐊ ᐃᖅᑲᓇᐃᔭᕆᐊᖏᖃᑦᑕᖅᑐᑦ 
ᒪᕐᕈᐊᑎᓗᐊᓐᖑᐊᓕᕐᖓᑕ 2002-03 ᐊᒻᒪ 2003-04 ᐊᒻᒪᓗ ᐊᒥᓱᕈᕆᐊᒃᑲᓐᓂᑐᐃᓐᓇᕆᓪᓗᑎ ᑕᖅᑭᓂ 
ᐱᖓᓲᔪᓂᑦ 2004-05-ᒥᑦ. 
 
ᑖᒃᑯᐊ ᐊᒥᓲᔪᑦ ᐊᔪᐃᓐᓇᕆᐊᒃᑲᓐᓂᕈᑎᐅᔪᑦ ᐊᒥᓱᕈᕆᐊᓚᐅᕐᒥᔪᑦ 96-ᒥᑦ ᒫᑦᓯ 2003-ᒥ 160-ᒧᑦ ᒫᑦᓯ 2004 
ᐊᒻᒪᓗ 117 ᒫᑦᓯ 2005-ᒥ.  
 
ᐊᑐᖃᑦᑕᕐᑕᖏᑦ ᐃᓕᖅᑯᓯᕆᕙᑦᑕᖏᓂᓛᒃ ᐃᒫ ᐃᓚᒋᔭᖏᓐᓂᑦ ᐃᖅᑲᓇᐃᔭᖅᑎᑖᖃᑦᑕᖏᓪᓗᓂ 
ᐊᐃᑉᐸᖏᓐᓂᓪᓘᓐᓃᑦ ᐱᖃᓐᓇᕆᔭᙱᓂᓪᓘᓐᓃᑦ. 
 
ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔮᖅᑖᖅᑎᑦᑎᓂᕆᕙᒃᑕᖏᑦ ᒪᓕᒐᕐᓂᒃ ᒪᓕᖃᑦᑕᕐᓗᑎᑦ ᐊᓯᖏᓐᓂᒃ 
ᐅᖃᐅᓯᐅᓯᒪᔪᓂᒃ ᒪᓕᙱᓪᓗᑎᑦ. ᐊᒻᒪᓗᑦᑕᐅᖅ ᑕᑯᔪᒪᒻᒥᔪᒍᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᑐᖃᑦᑕᕐᓗᑎᒃ, 
overtime-ᖑᕙᒃᑐᓂᒃ, ᐊᒻᒪᓗ ᐃᓕᓐᓂᐊᕆᐊᖅᑐᓂᒃ ᕿᑲᕐᓂᐅᔪᒧᑦ ᓄᖅᑲᖓᑲᐃᓐᓇᓂᕐᒧᓂᓛᒃ 
ᑲᒪᒋᔭᐅᑦᑎᐊᕐᓗᑎᑦ.  
 
ᐃᓱᒫᓗᒍᑎᖃᐃᓐᓇᕐᒥᔪᒍᑦ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓛᒃ ᓄᓇᑖᖃᑕᐅᓯᒪᔪᑦ ᐊᖑᑏᑦ ᐊᒻᒪ 
ᖃᑦᑏᓐᓇᐅᓂᖅᓴᐅᒻᒪᑕ ᐊᕐᓇᓂᑦ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᒪᓕᑦᑐᒋᑦ 2004-05 ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐅᓂᒃᑳᖑᔪᒥ 800-ᑲᓴᖏᓐᓃᑦᑐᑦ ᐊᕐᓇᐃᑦ ᐃᖅᑲᓇᐃᔭᓚᐅᖅᑐᑦ ᒫᑦᓯ 2005-ᒥ ᑖᒃᑯᐊ 
ᐊᖑᑎᐅᔪᑦ 300-ᑐᐃᓐᓇᐸᓘᓪᓗᑎᑦ. ᑕᐃᒪᓕ ᖁᐊᖅᓵᕐᓇᕈᔪᒻᒪᑦ ᑕᒪᒃᑯᐊ ᐊᖑᑎᐅᔪᑦ ᐃᖅᑲᓇᐃᔭᖅᑎᐅᔪᑦ 
ᖃᑏᓐᓇᒻᒪᕆᐅᓂᖅᓴᐅᒻᒪᑕ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐊᖏᖅᑕᐅᓗᑎᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᒥᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᒻᒪᓗ ᐅᑕᖅᑭᓪᓗᑕ ᐊᔾᔨᒌᓕᖅᑎᑦᑎᕙᓪᓕᐊᓂᕐᒧᑦ ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᖃᐅᔨᒪᔪᑦ ᓄᓇᕗᑦ ᒐᕙᒪᒃᑯᖏᑦ ᑐᕌᒐᖃᕐᒪᑕ ᒫᑦᓯ 31, 2010, 56-ᖑᓗᑎᑦ ᐃᖅᑲᓇᐃᔮᖑᔪᑦ ᐃᓄᓐᓄᑦ 
ᐃᖅᑲᓇᐃᔮᖑᓛᕐᖓᑕ. ᑕᒪᓐᓇ ᐊᒃᓱᐊᓗᒃ ᐱᔪᒥᓇᑦᑎᐊᖅᑑᒐᓗᐊᖅ ᐃᓱᒪᒋᓪᓗᒋᑦ ᐊᒥᓱᑲᓪᓚᐅᔪᓂᒃ  

100-ᖏᓐᓃᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᕆᐊᖃᖅᑐᑎᑦ. ᐱᓕᕆᖃᑎᖃᕐᓂᐊᕐᓗᑎᑦ ᐊᓯᖏᓐᓂᒃ ᑎᒥᐅᔪᓂᒃ 
ᐃᓕᓐᓂᐊᖅᑎᑦᑎᖃᑦᑕᑲᓐᓂᓂᕐᒧᑦ ᒐᕙᒪᑐᖃᒃᑯᓐᓂᒃ ᐃᑲᔪᕐᓂᐊᕐᒪᑕ ᑐᕌᕋᓱᐊᖅᑕᕗᑦ ᐱᓂᐊᕋᑦᑎᒍ ᑎᑎᕋᖅᓯᒪᔪᖅ 
23-ᒥᒃ ᑭᒡᒐᖅᑐᐃᑦᑎᐊᕐᓂᐊᕐᓗᑕᓗ ᐊᒻᒪᓗ ᑖᒃᑯᓄᖓ ᒐᕙᒃᑯᓐᓄᑦ ᐃᖅᑲᓇᐃᔭᖅᑐᓄᑦ.  
 
ᐃᒃᓯᕙᐅᑕᖅ, ᑕᒪᒃᑯᓄᖓᑦᑕᐅᖅ ᐃᑲᔪᖅᑐᐃᕗᒍᑦ ᐊᐅᔭᒃᑯᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᐃᓕᓐᓂᐊᖅᑎᐅᔪᓂᒃ 
ᑭᓯᐊᓂ ᐃᓱᒫᓗᒍᑎᑕᖃᖅᓯᒪᒻᒥᒻᒪᑦ ᑕᒪᒃᑯᐊ ᐊᔾᔨᒌᑎᑕᐅᑦᑎᐊᖃᑦᑕᙱᓐᓂᖏᓐᓄᑦ ᐃᓕᓐᓂᐊᖅᑎᐅᔪᑦ. 
ᖁᕕᐊᓱᑉᐳᒍᓪᓕ 2005 ᐱᓕᕆᐊᖑᔪᑦ ᑕᒪᒃᑯᓂᖓ ᐊᔾᔨᒌᙱᓐᓂᐅᔪᓂᒃ ᐅᖃᐅᓯᖃᖅᓯᒪᒻᒪᑦ ᐊᒻᒪᓗ 
ᑮᓇᐅᔭᖅᑖᖅᑎᑕᐅᒋᐊᖃᕐᓂᖏᓐᓄᑦ ᐱᓕᒻᒪᔅᓴᒃᑲᓐᓂᕐᓂᕐᒧᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ. ᐊᒻᒪᓗ ᑕᑯᔪᒪᒋᓪᓗᑕ 
ᐱᓕᕆᕕᐅᔪᑦ ᖃᓄᖅᑑᒃᑲᓐᓂᕋᓱᐊᕐᓗᑎᑦ ᐊᑐᐃᓐᓇᐅᓂᖅᓴᐅᓂᐊᕐᖓᑕ ᐅᕕᒃᑲᐅᔪᓄᑦ ᓄᓇᕘᒥᐅᑕᐅᔪᑦ ᓄᓇᓕᓐᓂ 
ᒥᑭᓂᖅᓴᐅᔪᓂᒃ.  
 
ᒥᓂᔅᑕᐅᔪᖅ ᐊᐱᖅᓱᖅᑕᐅᑎᓪᓗᒍ ᐅᖃᐅᓯᕆᔭᐅᓚᐅᕐᒥᒻᒪᑦ ᓄᓇᕗᑦ ᒐᕙᒪᒃᑯᖏᑕ ᓴᖅᑭᔮᖅᑎᑦᑎᓂᐅᕙᒃᑐᖅ 
ᐃᖅᑲᓇᐃᔮᓂᒃ ᑕᒪᒃᑯᐊᓗ ᐃᓐᓄᔅᓯᒪᙱᑦᑐᑦ ᐃᖅᑲᓇᐃᔮᒃᓴᐅᔪᑦ ᐊᒻᒪᓗ ᑕᐃᒃᑯᐊ ᐊᑐᖅᑕᐅᖃᑦᑕᒐᔪᑦᑐᑦ 
ᓴᖅᑭᔮᖅᑎᑦᑎᓂᕐᒧᑦ.  
 
ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᒌᒍᑎᒋᓯᒪᔭᖓᑦ ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ ᑲᑐᔾᔨᖃᑎᒌᓄᑦ ᐃᓱᓕᓛᕐᖓᑦ 
ᓯᑏᑉᐱᕆ 30, 2006. ᑕᒪᓐᓇᓗ ᐃᑉᐱᒋᑦᑎᐊᕋᓱᐊᕐᓂᐊᖅᑕᕗᑦ ᑕᒪᓐᓇᓗ ᓄᑖᖑᔪᖅ ᐊᖏᖃᑎᒌᒍᑎᐅᔪᖅ 
ᓈᒻᒪᓪᓗᓂ ᑖᒃᑯᓄᖓ.  
 
ᐃᒃᓯᕙᐅᑕᖅ, ᑕᕝᕙ ᐅᖃᐅᓯᔅᓴᒃᑲ, ᐃᓚᖏᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᓂᐊᖅᑐᑦ ᐃᓱᒫᓗᒍᑎᖏᓪᓘᓐᓃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑕᐃᒪ ᒪᓕᒐᖅ 6 (1) ᑕᐃᒪ ᒫᓐᓇ ᓄᖅᑲᕆᐊᕐᓂᐊᓕᕋᑦᑕ. 
ᖁᔭᓐᓇᒦᒃ, ᒥᔅᑕ ᒥᓂᔅᑕ. 
 

ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 21. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᒃᑯᐊ ᑲᑎᒪᔨᕋᓛᓯ ᐱᓕᕆᐊᖃᕐᒪᑕ ᐱᖁᔭᒃᓴᖅ 12 ᐊᒻᒪᓗ 
ᐊᑐᕈᒫᕐᓂᐊᖅᑐᑎᑦ ᓄᖅᑲᕈᒪᓕᕐᒪᑕ ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ ᐃᒃᓯᕙᐅᑕᐅᑉ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᐊᐃᑉᐱᖅᑕᐅᕚ? ᕿᓚᕝᕙᖅ ᐊᐃᑉᐲᔪᖅ. ᐱᖁᔨᕗᖔᕈᑦ ᓈᒻᒪᒻᒪᓐ. ᓈᒻᒪᓴᖅᑐᑦ ᐃᓵᓕᑦ. 
ᓈᒻᒪᓴᖏᑦᑐᑦ. ᓂᕈᐊᖏᑦᑐᓐ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 22. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 23. ᑲᑎᒪᔾᔪᑎᒃᓴᐃᓐ. ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᒧᑦ, ᕕᕝᕗᐊᕆ 24: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᒃᑲᓐᓂᓛᖅᖢᑕ ᑕᓪᓕᒥᕐᒥ, ᐅᓪᓗᑐᐃᓐᓇᕐᒥ, ᕕᕝᕗᐊᕆ, 24 10-ᒨᖅᐸᓐ ᐅᓪᓛᒃᑯᑦ. 

ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:21ᒥ ᐅᓐᓄᒃᑯᑦ



 

 

 


